
رووداو - هەولێر
ئاكۆ قاســم، ئەو پیاوەی ژنەكەی خۆی لە پێش دادگای هەولێر كوشــت قســە بۆ )رووداو( دەكات و دەڵێت 22 مانگ بوو 

چاوەڕێی ئازادبوونی ژنەكەی دەكرد لە زیندان، تاوەكو بیكوژێ، بەڵام لەگەڵ تەقاندنی یەكەم فیشەك پەشیمان بووەتەوە.
رۆژی 2019/9/1 ئافرەتێكی تەمەن 27 ساڵ، بەناوی شادیە جاسم حەمەد، لەبەردەم دادگای تێهەڵچوونەوەی هەولێر، 
لەلایەن هاوژینەكەیەوە كوژرا. هەفتەیەك دوای ئەو رووداوە، هاوژینی شادیە كە ناوی ئاكۆیە، قسەی بۆ )رووداو( كرد و 
دەڵێــت لــەو كاتەی هاوژینەكەی بە تۆمەتی "ناپاكی" لە زیندان بووە، چاوەڕێی ئازادبوونی كردووە، بۆ ئەوەی كە هاتە 

دەرەوە بیكوژێت، بەڵام لەگەڵ تەقاندنی یەكەم فیشەك و بینینی خوێنی شادیە، پەشیمان بووەتەوە.
ئاكــۆ دەڵێــت هەتا ژنەكەی خیانەتی لێنەكردبــوو، ژن و مێردێكی زۆر بەختەوەر بوون، بەڵام دوای ئەوە ئیدی 
بــە ژنــی خۆی نەزانیوە. ئاكۆ دەڵێــت بەیانییەك كە بە ئاگا هاتووە، هاوژینەكەی بــە رووتی لەگەڵ زاوایەكی 

خۆی بینیوە..
شــادیە ســوور بوو لەســەر جیابوونەوە، ئاكۆش سووربوو لەســەر ئەوەی لەگەڵ شادیە بژی. ئاكۆ 
دەڵێــت: "پەشــیمان نیم لەوەی لێــی جیانەبوومەوە چونكە بەڕاســتی خۆشمدەویســت، بەڵام 

پەشیمانم لە كوشتنی" .

دەیڤید رۆمانۆ:

هەنگاوە ئەرێنییەکەی 
حکومەتی هەرێم 

لەگەڵ تەقاندنی یەكەم فیشەك 
پەشیمان بوومەوە

"لە كەلار زەویی زیندانیانی سیاسی 
دەدرێتە كادیرانی یەكێتی"

جەعفەر شێخ مستەفا بۆ )رووداو(:

من هێشتا فەرماندەی 
یەكەكانی حەفتام

بازرگانیی هەرێمی 
كوردستان و چین 
پاشەكشە دەكات

6 کوردستانی

8 ئابووری

12 ژنان

11 تاراوگە

حكومەت ئەنجوومەنێك بۆ 
چاكسازی پێكدێنێ

كوردۆ عومەر بۆ )رووداو(:

80 %ی توندوتیژیی
دژی ژنان بەهۆی 

مۆبایلە

رووداو - سلێمانی 

حكومەتی هەرێمی كوردستان ئەنجوومەنێك 
بۆ چاكســازی پێكدێنێ، یاریدەدەری سەرۆكی 
حكومــەت بــۆ چاكســازی دەبێتە ســەرۆكی 
ئەنجوومەنەكە و 12 وەزیریش دەبنە ئەندامی 

ئەنجوومەنەكە.
حكومەتــی هەرێمــی كوردســتان چاوەڕێی 
یاریــدەدەری  نــاوی  گۆڕانــە  بزووتنــەوەی 
ســەرۆكوەزیران بۆ چاكســازی بداتــێ، بەڵام 
ئەندامێكی جڤاتی نیشتیمانی ئەو بزووتنەوەیە 
بەربژێرەكەیــان  گۆڕینــی  بەهــۆی  دەڵێــت، 
بــۆ وەرگرتنــی ئەو پۆســتە، نــاوی بەربژێرە 
نوێیەكەیان هێشتا نەداوەتە سەرۆك وەزیران.

حكومەتــی  لــە  ئــاگادار  ســەرچاوەیەكی 
هەرێمــی كوردســتانەوە، دواكەوتنــی نــاوی 
بەربژێرەكانی گۆڕان و یەكێتی بۆ پۆستەكانی 
یاریــدەدەری ســەرۆكی حكومــەت، بریــكاری 
وەزیرەكان، بە كێشــە نازانێــت، بەڵام دەڵێت 
"داوا لــە بزووتنەوەی گۆڕان و یەكێتی كراوە، 
ناوەكانیــان رەوانــە بكەن بۆ ئــەوەی هەموو 

پۆستەكان پڕبكرێنەوە".
هێمن شێخانی، ئەندامی جڤاتی نیشتیمانی 

دواكەوتنــی  دەڵێــت،  گــۆڕان  بزووتنــەوەی 
یەكلاكردنەوەی نــاوی بەربژێرەكانی ئەوان بۆ 
یاریدەدەری سەرۆكی حكومەت و پۆستەكانی 
دیكــە، دوو هۆكاری هەیە: "رێكخەری گشــتی 
بڕیاریــداوە هیچ ئەندامێكــی خانەی راپەڕاندن 
ئەو پۆســتە وەرنەگرێت، هەربۆیە كاك جەلال 
جەوهەر لە ناوەكاندا نەماوە و كەســانی دیكە 

بەربژێر دەكرێن".
ســەبارەت بە ناوی بەربژێرانی پۆستەكانی 
دیكە، شــێخانی دەڵــێ "بزووتنــەوەی گۆڕان 
رۆژی 14ی ئەم مانگەی دەستنیشــان كردووە 
بۆ هەڵبژاردنی خانــەی راپەڕاندن و رێكخەری 
گشــتی، بە هەموو ئەگەرەكان ناردنی ناوەكان 
بــۆ دوای ئــەو هەڵبژاردنــە دوادەكەوێــت و 

دەكەوێتە دوای 14ی مانگ".
سەرچاوەیەكی ئاگادار لە بزووتنەوەی گۆڕان 
بــە )رووداو(ی راگەیانــد: "تاوەكو ئێســتاش 
جەلال جەوهەر، دەیەوێ پۆســتی یاریدەدەری 
ســەرۆكی حكومەت بۆ چاكســازی وەربگرێت، 
بــەڵام دوو بەربژێری دیكە دانــراون، ئەوانیش 
شوان قلیاســانی، ئەندامی جڤاتی نیشتیمانی 
پەرلەمانتــاری  محەممــەد،  كاردۆ  و  گــۆڕان 
پێشــووی گۆڕان لــە پەرلەمانی كوردســتان، 

بەڵام چانسی شوان قلیاسانی بەهێزترە."
بزووتنەوەی گــۆڕان دەیەوێت بە وەرگرتنی 
پۆستی یاریدەدەری سەرۆكی حكومەت پرسی 
چاكســازی بباتە نێو حكومــەت. ئەندامەكەی 
گــۆڕان  بزووتنــەوەی  نیشــتیمانی  جڤاتــی 

زانیاریی نوێ ئاشكرا دەكات لەبارەی شێوازی 
دەستبەكاربوونی بەربژێرە یەكلانەبووەكەیان و 
دەڵێ "ئەنجوومەنێكی نوێی لەنێو ئەنجوومەنی 
وەزیران بۆ دروستدەكرێت و سەرپەرشتی ئەو 

ئەنجوومەنە دەكات".

هێـــمن شــێخانی، لەبــارەی ئەنجوومەنــە 
نوێیەكــەوە دەڵــێ: "12 وەزیــری حكومــەت 
و  دەبــن  ئەنجوومەنــە  ئــەو  ئەندامــی 
بــۆ  حكومــەت  ســەرۆكی  یاریدەدەرەكــەی 

چاكسازی سەرپەرشتییان دەكات".

لە رۆژهەڵاتى 
كوردستان 184 هەزار 
ئاڵوودەبووى ماددەى 

هۆشبەر هەن

لە 12 وەزیر پێكدێ

ژمارە )569(   دووشەممە 2019/9/9 - 18ی گەلاوێژ  2719   )750( دینار

رووداو- سلێمانی 

یەكێتــی نیشــتمانیی كوردســتان لــە دوایین 
كۆبوونەوەی سەركردایەتیدا رۆژی حەوتی كانوونی 
یەكەمی ئەمساڵی دیاریكرد بۆ بەستنی كۆنگرەی 
چوارەم. ئێستا یەكلاكردنەوەی ئەندامانی كۆنگرە 

بووەتە مژاری ئەو حیزبە.
فەریــد ئەسەســەرد، ئەندامی ســەركردایەتی 
یەكێتــی دەڵێ، هێشــتا میكانیزمــی دیاریكردنی 
ئەندامانــی كۆنگــرە دیــار نییــە "بــەڵام بەپێــی 
پەیــڕەوی ناوخــۆ هەر لە ئێســتاوە بەشــێك لە 
ئەندامانــی كۆنگــرە دیارن". گوتیشــی پارێزگای 
سلێمانی بەو پێیەی زۆرترین ئەندام و دەنگدەری 
یەكێتــی لێیە، ئەندامی لە هەر پارێزگایەك زۆرتر 

دەبێت.
یەكێك لە كێشــەكانی ســەركردەكانی یەكێتی 
شــێوازی كۆنگرەكە بــوو. كە هەندێكیــان داوای 
تەوافوقی نێوان باڵەكان لە دەكەن. سەرچاوەیەكی 
ئــاگاداری یەكێتــی باســی دواییــن كۆبوونەوەی 
مەكتەبی سیاســی حیزبەكەی كرد بۆ دیاریكردنی 
رۆژی كۆنگرە و گوتی: "لەو كۆبوونەوەیە هەندێك 
لە بەشــداربووان باسیان لە پێویستیی رێككەوتن 
كــرد، بەڵام دواجار رێككەوتن لەســەر ئەوەی ئەو 
پرسە هەڵبگرن بۆ لیژنەی ئامادەكاری كۆنگرە".

ئەو ســەرچاوەیە گوتیشــی، باڵەكان هێشــتا 
بۆخۆشــیان نازانــن ئــەوە چۆن دەبێــت و بە چ 
بارێكــدا دەكەوێت "بەڵام ئێســتا كاك كۆســرەت 
داوای ئەوە دەكات وەك كەســی یەكەمی یەكێتی 

بمێنێتــەوە و بەرهەم ســاڵحیش چــاوی لەوەیە، 
چونكە ئەو دوو كەسە هەموو پۆستەكانیان تاقی 
كردووەتەوە و بە كەمتر لە سكرتێری رازی نابن".
بەپێــی پەیــڕەو و پرۆگرامی یەكێتی، زیاتر لە 
500 كــەس لە ئەندامانی كۆنگرە وەك ئەندامانی 
مەكتەبــی  ئەندامانــی  ئەوانیــش:  مســۆگەرن. 
سیاســی، ســەركردایەتی، ئەنجوومەنی ناوەند و 
پەرلەمانتارانی یەكێتی، تێكۆشــەرە دێرینەكان و 
ئەندامانــی پێشــووی ســەركردایەتی. بەڵام جگە 
لەوانە، هەر پەیڕەوی ناوخۆی یەكێتی دەســەڵاتی 
ئەوەی داوەتە ســكرتێری گشــتی كە 120 كەس 
ســەربخات بۆ كۆنگرە، ئاخۆ دوای تاڵەبانی، ئەو 

دەسەڵاتە لەدەستی كێدایە؟
ئەندامێكی سەركردایەتی یەكێتی كە نەیویست 

"كۆسرەت رەسوڵ و بەرهەم ساڵح بە كەمتر لە سكرتێر رازی نابن"

رووداو – هەولێر

دوو بەرپرسی وەزارەتی سامانە سرووشتییەكان 
كە بە هەوڵدان بۆ هێنانی ســووتەمەنیی كواڵیتی 
خــراپ تۆمەتبارن، لەلایەن هێــزە ئەمنییەكانەوە 
دەستگیركران. ئەندامێكی ئەنجوومەنی نوێنەرانی 
عێــراق دەڵێــت بەڵگــەی ڤیدیۆیــی و دەنگــی و 
نووســراویان لەســەر دۆســیەكە داوەتە دەستەی 

دەستپاكیی هەرێمی كوردستان.
غالــب محەممەد عەلــی، ئەندامی ئەنجوومەنی 
نوێنەرانــی عێراق بــە )رووداو(ی راگەیاند: "دوو 
بەرپرســی وەزارەتی ســامانە سرووشــتییەكان و 

بازرگانێــك هەوڵیان داوە بەنزینی كواڵیتی خراپ 
هاوردەی هەرێمی كوردستان بكەن، بەڵام رێگریم 

كرد و دۆسیەكەم ئاشكرا كرد".
ئەندامەكەی ئەنجوومەنی نوێنەرانی عێراق ناو 
و پۆســتی ئەو كەسانە ئاشــكرا دەكات و دەڵێ: 
"یەكێــك لەوانــە بەنــاوی )گ.ج(، بەڕێوەبــەری 
گشــتییە لە وەزارەتی ســامانە سرووشتییەكان و 
)م. ئــە( كــە ئەویش راوێژكارە لــە وەزارەتەكە، 
دەستگیركراون. هەروەها بازرگانێكیش كە )دكتۆر 
ئا(ی پێدەڵێن، لەگەڵ ئەوان دەستگیركراوە، بەڵام 

دوای دوو هەفتە بە كەفالەت ئازاد كرا".
بەگوتــەی ئەندامەكەی ئەنجوومەنی نوێنەرانی 

عێــراق، بەڵگەی ســەلمێنەر لەســەر ئەوانە هەیە 
"هەفتەی رابردوو دەســتەی دەســتپاكی هەرێمی 
كوردســتان بــۆ شــایەتیدان لەســەر دۆســیەكە 
بانگێشــتی هەولێریان كردم. هەموو بەڵگەكانیشم 
داوەتە دەستەی دەستپاكی كە بریتین لە بەڵگەی 

ڤیدیۆیی و دەنگی و وێنە و نووسراو".
سەبارەت بەو بەنزینەش كە هەوڵدراوە هاوردەی 
هەرێمی كوردستانی بكەن، غالب محەممەد گوتی: 
"بەنزینەكــە كواڵیتــی زۆر خــراپ بــووە، ئەگەر 
رێگەمان بدابایە بێتە هەرێمی كوردســتان و ساغ 
بكرابایەوە، بە ســەدان ئۆتۆمبێلی دەســووتاند و 

خەڵكی ماڵوێران دەكرد".

دوو بەرپرسی وەزارەتی سامانە 
سرووشتییەكان دەستگیر دەكرێن

نــاوی بڵاوبكرێتــەوە، دەڵــێ: "ئەو 120 كەســە 
بووەتــە بابەتێكــی گرنــگ كــە دەبێــت یەكلایی 
بكرێتــەوە، چونكە كاك كۆســرەت ناتوانێ ئەوانە 
ســەربخات، هەربۆیــە چەنــد پێشــنیازێك هەن، 

بۆچوونێك دەڵێ دابەش بكرێن بەســەر ئەندامانی 
مەكتەبی سیاسیدا و بۆچوونێكی دیكە داوا دەكات 
وەك پشكی ئۆرگانە جیاوازەكانی یەكێتی دابەش 

بكرێن".

مێردی ژنە کوژراوەکەی بەردەم دادگای هەولێر:

رووداو – هەولێر

ژمارەی گەشــتەكانی هەردوو فڕۆكەخانەكەی 
هەرێمــی كوردســتان )هەولێر و ســلێمانی( رۆژ 
بە رۆژ لە زیادبووندان، هەردووكیشــیان چاویان 
لەوەیــە تاوەكــو كۆتایی ئەمســاڵ ببنە خاوەنی 
ریكۆردێكی نوێ لە ژمارەی گەشت و گەشتیاران.
گشــتیی  بەڕێوەبــەری  فایــەق،  تــەلار 
فڕۆكەخانەی نێودەوڵەتیی هەولێر بە )رووداو(ی 
راگەیاند "لە حەوت مانگی رابردوودا 1،104،463 
گەشــتیار لە فڕۆكەخانەی هەولێرەوە گەشــتیان 
كــردووە. بــەراورد بــە ســاڵی رابــردوو ژمارەی 
گەشتیارانمان بەڕێژەی 11.8% زیادی كردووە". 
گوتیشی "گەشبینین لە كۆتایی ئەمساڵ ژمارەی 

گەشتیارانمان بگاتە 2 ملیۆن گەشتیار".
تــەلار فایــەق ئاماژە بــە زیادبوونــی داهاتی 
فڕۆكەخانــەی هەولێر دەدات و دەڵێت: "ســاڵی 
2017 هیــچ پارەیەكمــان لــە وەزارەتــی دارایی 

وەرنەگرتووە، چەند پرۆژەیەكی ستراتیژیمان بۆ 
گەشــەپێدانی فڕۆكەخانە لەسەر داهاتی خۆمان 
جێبەجێ كردووە. ئێســتا خەرجــی و داهاتمان 
لەیەكتر نزیكە و گەیشتووینەتە ئاستی خۆبژێوی. 
پارەیەكی زۆریشمان لەلای هێڵە ئاسمانییەكانە، 
بــۆ نموونە 51 ملیــۆن دۆلار قەرزمان لای هێڵی 

ئاسمانیی عێراقییە". 
بەپێــی داتاكانی دەســتەی ئامــاری هەرێمی 
كوردســتان كــە پشــتی بــە ئامــاری هــەردوو 
فڕۆكەخانــەی نێودەوڵەتیی هەولێر و ســلێمانی 
بەســتووە، لە مــاوەی چوار ســاڵی رابردوودا 8 
ملیــۆن و 516 هــەزار گەشــتیار )4،305،437 
هاتــوو و 4،210،593 رۆیشــتوو( لــە رێگــەی 
فڕین و نیشــتنەوەی 97،696 فڕۆكە لە هەردوو 
فڕۆكەخانــەی نێودەوڵەتیی هەولێر و ســلێمانی 
گەشــتیان كردووە. لەم ژمارەیەش 5،488،843 
كەس گەشتیان بۆ دەرەوە كردووە و 3،027،187 

گەشتیش بۆ ناوخۆ بووە.

هێڵی ئاسمانیی عێراق 
51 ملیۆن دۆلار قەرزداری 

فڕۆكەخانەی هەولێرە
تابلۆكانی ژنێكی 

كورد لە ناودارترین 
گالەریی نیویۆرك 

نمایش دەكرێن

لە زاخۆ كەسێك باوكی خۆی دەكوژێتراپۆرتە هەواڵ

رووداو - زاخۆ 
ئێوارەی رۆژی 2019/9/8 كەسێك لە زاخۆ بە گوللەیەك باوكی خۆی كوشت. كەسوكارەكەی دەڵێن: بەهۆی كێشەی زەوی و زارەوە بووە. ئەمیر عەلی، بەرپرسی راگەیاندنی 

تەندروستیی زاخۆ بە )رووداو(ی راگەیاند، لە زاخۆ لە سێ رۆژدا سێ رووداوی تەقەكردن هەبوون. بەهۆیەوە كەسێك كوژراوە و چوار كەسی دیكەش بە سەختی برینداربوون. 
بەرپرسی راگەیاندنی تەندروستی زاخۆ گوتیشی "ئێوارەی 8-9-2019 لە رووداوێكی تەقەكردندا كەسێك باوكە تەمەن 65 ساڵانەكەی خۆی كوشت".  بەگوتەی كەسوكاری كە قسەیان 

بۆ پۆلیس كردووە "ئەو كەسە بەهۆی كێشەی زەوی و زارەوە باوكی خۆی كوشتووە".

نەمزانی شادیەم 
لێ دەبێتە مۆتەكە

رووداو: چەند ساڵ بوو خێزانتان پێكهێنابوو؟
ئاكۆ: هەشت ساڵ بوو، بەڵام لە ساڵی 2017 كە 

خیانەتی لێكردم، ئیدی بە ژنی خۆمم نەزانی.

رووداو: ژیانی خێزانیتان چۆن بوو؟
ئاكــۆ: هەتا خیانەتی لێنەكــردم ژن و مێردێكی 
بەختــەوەر بوویــن، چونكــە پێــش ئــەوەی ببینە 

هاوژینیش چەند ساڵێك پەیوەندیمان هەبوو، ئامۆزای 
یەكدی بووین، شادیەش منی زۆر خۆشدەویست.

رووداو: مەسەلەی خیانەتەكە چۆن بوو؟
خــۆر  هێشــتا   2017/11/17 رۆژی  ئاكــۆ: 
هەڵنەهاتبــوو، بەئــاگا هاتم بینیم شــادیە لەســەر 
جێگاكــەی نەمــاوە. گوێم لە دەنگێكــی نزم بوو لە 

ژووری دواوە، كــە چــووم لەگــەڵ )م(ی زاوامان بە 
رووتــی بوون. ئــەوەی بە خەیاڵمــدا نەدەهات ئەو 
خیانەتە بوو. )م( جگە لەوەی زاوامان بوو، هاوڕێی 
منداڵیشم بوو. ئەژنۆم شكا، پەلاماری )م(مدا، بەڵام 
هێزم لێبڕابوو. ئەو بەهێزتر بوو، دەســتی لەملم نا 
خەریــك بوو بمخنكێنێ. پێكەوە رایانكرد و خۆیان 

رادەستی پۆلیس كرد.
رووداو: هەڵوێستی ماڵی باوكی شادیە چی بوو؟
ئاكــۆ: هەڵوێســتی هەموو كــەس بەرامبەر من 
خراپ بوو، هەمووان بە سەرشــۆڕیان دەزانیم. رووم 
نەبوو بچمە هیچ جێگایەك. تەنیا دوو مانگ ئیشــم 
كرد، هەتــا ئازادبوون لە ژوورەوە نەهاتمە دەرەوە، 
وەك شــێتم لێ هاتبوو، بــەردەوام بیرم دەكردەوە. 
هەمــووان وەك بێغیرەت ســەیریان دەكردم. چۆن 
پیاوێــك لەماڵەكەت ببینــی و نەیكــوژی! لەولاوە 
خوشــكەكەم دەبینــی بە خــۆی و ســێ منداڵەوە 
بەهۆی ژنی منــەوە ماڵی لێ تێكچووبوو، بۆیە 22 
مانگ چاوەڕێی ئازادبوونیان بووم تا بیانكوژم، بەڵام 
)م( بە نهێنی ئازاد كرابوو، ئێستا هەڵاتووە و دەڵێن 

لە دەرەوەی وڵاتە.
رووداو: ئەو دەمانچەیەی شــادیەت پێ كوشــت 

هی كێ بوو؟
ئاكۆ: هی خۆم بوو، پێشتر هەمبوو.

رووداو: پلانی كوشتنەكەت چۆن دانا؟
ئاكۆ: شــادیە ســوور بوو لەســەر جیابوونەوە، 
منیش سوور بووم لەسەر هێنانەوەی، دوای چوارجار 
دانیشتنی دادگا، بەهۆی سووربوونم لە هێنانەوەی 
و لێخۆشبوونی، دادگا بڕیاری دا كێشەكەمان بنێرێ 
بۆ ئاشتەوایی خێزان، بەو هیوایەی چارەسەر ببێ. 
رۆژی یەكشــەممە چاودێریــی شــادیەم كرد. پاش 

ئەوەی لە دادگا هاتە دەرەوە، راستەوخۆ بەرەوڕووی 
رۆیشتم و دەمانچەكەم لەسەر سەری دانا: پێیگوتم: 
"ئاكۆ نەكەی هەڵەی وا نەكەی، یەكسەر گوللەیەكم 

لە سەری دا.
رووداو: كە تەقەت لێكرد پەشیمان نەبوویتەوە؟

ئاكۆ: بەڵێ. لەگەڵ یەكەمین فیشەك و بینینی 
خوێنــی شــادیە پەشــیمان بوومەوە، بــەڵام وەك 
فیلمێك ناپاكییەكــەم هاتە پێش چاو كە بەڕووتی 
لە باوەشی )م( بوو، بۆیە شەش گوللەم تەقاند تا 
دڵم ئیسراحەت بكات، بەڵام نەمزانی شادیە دەبێت 
بــە مۆتەكــە و ناهێڵێ تا لە ژیاندا بم ئیســراحەت 
بكەم. پەشــیمان نیــم لەوەی لێــی جیانەبوومەوە 
چونكە بەڕاســتی خۆشمدەویســت، شادیەش منی 

خۆشدەویست، بەڵام پەشیمانم لە كوشتنی .

شكار ئەحمەد
رووداو – هەولێر

ســامانە  وەزارەتــی  بەرپرســی  دوو 
سرووشــتییەكان كە بە هەوڵــدان بۆ هێنانی 
ســووتەمەنیی كواڵیتــی خــراپ تۆمەتبارن، 
لەلایەن هێزە ئەمنییەكانەوە دەستگیركران. 
ئەندامێكــی ئەنجوومەنــی نوێنەرانــی عێراق 
و  دەنگــی  و  ڤیدیۆیــی  بەڵگــەی  دەڵێــت 
نووسراویان لەسەر دۆسیەكە داوەتە دەستەی 

دەستپاكیی هەرێمی كوردستان.
ئەندامــی  عەلــی،  محەممــەد  غالــب 
ئەنجوومەنــی نوێنەرانی عێــراق بە )رووداو(
ی راگەیاند: "دوو بەرپرسی وەزارەتی سامانە 
سرووشــتییەكان و بازرگانێك هەوڵیان داوە 
بەنزینــی كواڵیتی خراپ هــاوردەی هەرێمی 
كوردســتان بكــەن، بــەڵام رێگریــم كــرد و 

دۆســیەكەم ئاشــكرا كرد، بۆیە ئەو كەسانە 
لەلایەن هێزە ئەمنییەكانەوە دەستگیركراون".
ئەندامەكەی ئەنجوومەنی نوێنەرانی عێراق 
ناو و پۆســتی ئەو كەســانە ئاشــكرا دەكات 
و دەڵــێ: "یەكێــك لەوانە بەنــاوی )گ.ج(، 
بەڕێوەبەری گشــتییە لە وەزارەتی ســامانە 
سرووشــتییەكان و )م. ئــە( كــە ئەویــش 
راوێــژكارە لە وەزارەتەكە، دەســتگیركراون. 
هەروەهــا بازرگانێكیــش كە )دكتــۆر ئا(ی 
پێدەڵێن، لەگەڵ ئەوان دەستگیركراوە، بەڵام 

دوای دوو هەفتە بە كەفالەت ئازاد كرا".
غالب محەممەد گوتیشی: "ئەو بازرگان و 
مافیایانە پۆســتەكانیان بەكارهێناوە بۆ ئەو 
گەندەڵییــە و هەوڵیانداوە لەســەر گیرفان و 
ژیــان و وێرانكردنــی ماڵــی خەڵكی هەرێمی 
كوردســتان خۆیان ســوودمەند و دەوڵەمەند 
بكەن، بۆ ئەمەش چەند رێگەی بەرتیلدانیان 

گرتووەتەبــەر، هەمــوو ئــەو بەڵگانەشــمان 
لەلایــە، بۆیە ئەگــەر لێكۆڵینــەوەی ورد لە 
دۆسیەكەدا بكرێت، پێموایە خەڵكی دیكەش 
هەن كە لەو دۆســیەیەدا تێوەگلابن، چونكە 
ئەوە گەندەڵییەكی گەورە و مەترســیدارە و 
بە دوو كەس و ســێ كەســی نێــو وەزارەت 

ناكرێت".
ئەنجوومەنــی  ئەندامەكــەی  بەگوتــەی 
ســەلمێنەر  بەڵگــەی  عێــراق،  نوێنەرانــی 
لەســەر ئەوانــە هەیــە "هەفتــەی رابــردوو 
دەســتەی دەســتپاكی هەرێمی كوردســتان 
بۆ شــایەتیدان لەسەر دۆســیەكە بانگێشتی 
هەولێریان كردم. هەموو بەڵگەكانیشم داوەتە 
دەستەی دەســتپاكی كە بریتین لە بەڵگەی 
ڤیدیۆیــی و دەنگــی و وێنــە و نووســراو، 
ســەرۆك و ئەندامانی دەســتەكە هەماهەنگ 
بــوون لەگەڵمــان و زۆر بەجــددی كاریــان 

لەسەر دۆسیەكە كرد، بەڵێنیشیان داوە لەم 
هەفتەیە كاری لێكۆڵینەوە لە دۆسیەكە تەواو 

بكەن و رەوانــەی دادگای هەولێری بكەن بۆ 
دادگاییكردنیان".

ســەبارەت بەو بەنزینەش كــە هەوڵدراوە 
هاوردەی هەرێمی كوردســتانی بكەن، غالب 
محەممــەد گوتی: "بەنزینەكــە كواڵیتی زۆر 
خــراپ بووە، ئەگــەر رێگەمــان بدابایە بێتە 
هەرێمی كوردســتان و ســاغ بكرابایەوە، بە 
ســەدان ئۆتۆمبێلــی دەســووتاند و خەڵكی 

ماڵوێران دەكرد".
هەڕەشــەی  عێــراق  پەرلەمانتارەكــەی 
ئەگــەر  دەكات  بەڵگــەكان  بڵاوكردنــەوەی 
"ئێمــە  بخــرێ:  پشــتگوێ  دۆســیەكە 
دۆســیەكەمان ئاشــكرا كــردووە و دەســتی 
لێهەڵناگریــن، ئەگەر بڕیــارە كابینەی نۆیەم 
چاكســازی بــكات، دەبێــت یەكــەم مەلەف 
كــە چاكســازی راســتەقینەی تێــدا بكرێت 
مەلەفــی نەوت و ســووتەمەنی بێ، لەســەر 

دۆســیەكە شــایەت و بەڵگــەی ڤیدیۆیــی و 
دەنگیی سەلمێنەر لەبەردەستن، بۆیە دەبێت 
ســزایەكی دادپەروەرانــە بدرێــن، ئەگــەر لە 
دادگاش كەمتەرخەمی لە دۆسیەكەدا بكرێت 
یان دەســتوەردان لــە دۆســیەكەدا هەبێت، 

هەموو بەڵگەكان بڵاودەكەمەوە".
د.ئەحمــەد ئەنوەر، ســەرۆكی دەســتەی 
دەســتپاكی هەرێمی كوردستان بە )رووداو(
ی راگەیاند: "دۆســیەی ئەو دوو بەرپرســەی 
وەزارەتــی ســامانە سرووشــتییەكان لەلای 
ئێمەیــە و لیژنەیەك بــە وردی لێكۆڵینەوەی 
تێدا دەكەن، بەڵام بۆ سەلامەتی لێكۆڵینەوە 

ناتوانین هیچ وردەكارییەك ئاشكرا بكەین".
 سەرۆكی دەستەی دەستپاكی گوتیشی: 
"ئێستا دۆسیەكە لە قۆناغی لێكۆڵینەوەدایە 
و هەركاتێــك كارەكانــی لەلای ئێمــە تەواو 
بوون، دۆسیەكەیان رەوانەی دادگا دەكەین".

ئەو پیاوەی ژنەكەی خۆی لە پێش دادگای هەولێر كوشت قسە بۆ )رووداو( دەكات:

لەگەڵ تەقاندنی یەكەم فیشەك پەشیمان بوومەوە
رۆژی 1/9/2019 ئافرەتێكــی تەمــەن 27 ســاڵ، بەنــاوی شــادیە 
جاســم حەمەد، لەبــەردەم دادگای تێهەڵچوونــەوەی هەولێر، لەلایەن 
هاوژینەكەیەوە كوژرا. هەفتەیەك دوای ئەو رووداوە، هاوژینی شادیە كە 
ناوی ئاكۆیە، قســەی بۆ )رووداو( كــرد و دەڵێت لەو كاتەی هاوژینەكەی 
بە تۆمەتــی "ناپاكی" لە زیندان بــووە، چاوەڕێــی ئازادبوونی كردووە، 
بــۆ ئەوەی كە هاتــە دەرەوە بیكوژێت، بەڵام لەگــەڵ تەقاندنی یەكەم 

فیشەك و بینینی خوێنی شادیە، پەشیمان بووەتەوە.

هەڤپەیڤین: دیمەن بورهان
رووداو- هەولێر

22 مانگ چاوەڕێی ئازادبوونی 
شادیەم كرد تا بیكوژم

دوو بەرپرسی وەزارەتی
سامانە سرووشتییەكان دەستگیر دەكرێن

پەرلەمانتارێكی عێراق

بەڵگەی ڤیدیۆیی، 
دەنگی و 
نووسراومان لەسەر 
گەندەڵیی ئەو دوو 
بەرپرسە هەیە

ناسر عەلی
رووداو – دهۆك

ماوەی ســێ رۆژە گەنجێكی دانیشــتووی شاری 
هەولێــر كە لەگــەڵ هاوڕێكانی بۆ گەشــت چووەتە 
گەلیــی شــێران لە ســنووری ناحیــەی دێرەلووك، 
بێسەروشــوێنە. پۆلیــس هاوڕێكانــی گەنجەكــەی 
بەرگــری  دەستبەســەركردوون.  لێكۆڵینــەوە  بــۆ 
شارســتانیش گومــان دەكات گەنجەكــە لــە ئاودا 

خنكابێ.
رۆژی  ســاڵ،  تەمــەن 22  عوســمان،  عیمــاد 
2019/9/6 لەگــەڵ چــوار هاوڕێــی بە مەبەســتی 
گەشــت لــە هەولێــرەوە روو لە ســەیرانگای گەلیی 
شێران دەكەن لە سنووری ناحیەی دێرەلووك، بەڵام 

لەوێ بێسەروشوێن دەبێ.
مزەفــەر فــازڵ، باوكــی یەكێك لــە هاوڕێكانی 
عیماد كە لەگەڵ كەســوكاری عیمــاد و گەنجەكانی 
دیكە لە گەلیی شــێران بەدوای عیمــاددا دەگەڕان، 
گوتــی: "ئەو پێنج گەنجە هاوڕێــی نزیكی یەكدین، 
هەموویان لە خواردنگەیەك كار دەكەن. ئەو رۆژە بۆ 
بەسەربردنی كاتێكی خۆش هاتوونەتە ئێرە. نزیكی 
سەعات 11 ، عیماد بە ناوی وێنەگرتن لە هاوڕێكانی 
دووركەوتووەتەوە، بــەڵام نەگەڕاوەتەوە لایان. هەتا 

ئێستاش چارەنووسی دیار نییە".
مزەفەر ئاماژەی بەوەدا كە كوڕەكەی ئەو و سێ 
هاوڕێكەی دیكەی عیمــاد لەو رۆژەوە لەلای پۆلیس 
دەستبەســەرن و لێكۆڵینەوەیــان لەگــەڵ دەكرێ. 
مزەفەر سوپاســی خەڵكی ناوچەكەی كرد و گوتی: 
"سێ رۆژە پۆلیس، ئاسایش، بەرگریی شارستانی و 

خەڵكی ناوچەكە بەدوای عیماددا دەگەڕێن".

ئیحسان ســەنعان، بەڕێوەبەری بنكەی پۆلیسی 
بەرگریــی شارســتانی لــە دهــۆك بــە )رووداو(ی 
راگەیاند: "هەر لە یەكەم ساتی ئاگاداركردنەوەمان لە 
دیارنەمانی ئەو گەنجە، تیمەكانمان چوونە شوێنەكە. 
ســێ رۆژە بەدوای عیماددا دەگەڕێین، بەڵام تاوەكو 
ئێســتا تەنیا تاكــە نەعلێكــی دۆزراوەتــەوە، بۆیە 

گوماندەكرێت كەوتبێتە ناو ئاو و خنكابێت".
سامی ئوشــانە، بەڕێوەبەری ناحیەی دێرەلووك 
دەڵێــت: "هەر دوای ونبوونی ئەو گەنجە، هەر چوار 
هاوڕێكەی لەلایەن پۆلیســەوە دەستبەسەر كراون و 
لێكۆڵینەوەیان لەگــەڵ دەكرێ. ئەوان دەڵێن عیماد 
لەگەڵ ئێمە بووە، روخســەتی لێوەرگرتین و گوتی 

تا ئەو ســەرە دەچم، بــەڵام نەگەڕایەوە. هاوڕێكانی 
بەو رووداوە شۆك بوون، بەڵام ئەوان تا ئەو كاتەی 

پێویست بێ لەلای پۆلیس دەمێننەوە".
دوای دیارنەمانی ئەو گەنجە، لە هەندێك پەیجی 
فەیسبووك وا بڵاوكرایەوە كە ئەو گەنجە بریندار بووە 
و گەریلاكانی پارتی كرێكارانی كوردستان بردوویانە 
بۆ لای خۆیان، بەڵام بەڕێوەبەری ناحیەی دێرەلووك 
ئــەو دەنگۆیانەی رەتكردەوە و گوتی: "ئەو قســانە 
دوورن لە راستی و هیچ شتێك لەبارەی چارەنووسی 
ئــەو گەنجە نازانرێ، هێزەكانی پۆلیس و ئاســایش 
و بەرگری شارســتانی و خەڵكی ناوچەكە بەردەوام 

بەدوایدا دەگەڕێن".

گەنجێكی هەولێر لە دێرەلووك 
كامێرامانێك لە تۆڵەی تاوانی بێسەروشوێن دەبێ

برایەكی دەكوژرێت
ناسر عەلی

رووداو - دهۆك

كامێرامانێكــی كوردســتان تیڤــی لــە تۆڵەی 
كوژرانــی كەســێك بــە دەســتی براكــەی، رۆژی 
یەكشەممە لە دهۆك كوژرا. كەسوكارەكەی دەڵێن 
كێشــەكەیان لەگــەڵ ماڵی كوژراوەكە چارەســەر 

كردبوو، بكوژەكەش سزای خۆی وەرگرتووە. 
سەرلەبەیانی رۆژی 2019/9/8 چیا موسڵیح، 
كامێرامانی كوردستان تیڤی و دانیشتووی گوندی 
بێســرێی سەر بە شاری دهۆك، لەكاتی هاتنی بۆ 
دەوام لە نووسینگەی دهۆكی ئەو كەناڵە، تەقەی 

لێكرا و كوژرا.
بڵند كندریان كــە ئامۆزای چیایە، وردەكاریی 
ئــەو رووداوە دەگێڕێتەوە كە چیــای تێدا بووە و 
قوربانــی و دەڵێت: "ســاڵێك لەمەوبــەر برایەكی 
چیا بەناوی میللەت، لە ســەنتەری شــاری دهۆك 
پیاوێكی كوشــت لەسەر ئەوەی پەیوەندی لەگەڵ 
ژنەكەی هەبووە، پاشان ژنەكەی خۆیشی كوشت، 

دواتریش خۆی رادەستی پۆلیس كرد".
میللــەت خاوەنی پێنج منداڵە و چیاش باوكی 
پێنــج منداڵە، بەهۆی ئەو رووداوەوە ئێســتا 10 
منــداڵ بــێ دایك و باوكن. دوای ئــەوەی میللەت 
خۆی رادەستی پۆلیس كرد، لە دادگا دۆسیەی بۆ 
كرایەوە و دادگایی كرا، دادوەر بە تاوانی كوشتنی 
دوو كەس، سزای 12 ساڵ بەندكردنی بۆ دەركرد.
بڵنــد دەڵێــت: "ئێمــە چەندینجار لــە رێگەی 

حیزب و كەسایەتی و پیاوماقوڵی ناوچەكە داوای 
ســوڵحمان لە بنەماڵەی ئەو كەســە كــرد كە بە 
دەســتی میللەت كوژرا، بەڵام ئەوان رازی نەبوون 
و گوتیان دەبێ بكوژرێتەوە. ئێمە لاریمان نەبوو، 
بــەڵام حكومــەت رازی نەبــوو، گوتیــان ئــەو لە 

زیندانە و سزای خۆی وەردەگرێ". 
 چیا بووە قوربانیی تاوانێك كە دەســتی ئەو 
و كەسوكارەكەشــی تێــدا نەبــووە. بڵند دەڵێت: 
"كوشــتنی ئــەو پیــاوە لەســەر شــەرەف بــوو، 
دواتریــش برای چیا ســزای خــۆی وەرگرت. چیا 
هیــچ پەیوەندییەكی بەو كێشــەیەوە نەبوو، بۆیە 
ئەوەی بەرامبەری كــرا، تاوانێكی گەورەیە، پێنج 

منداڵ لە هیچ و خۆڕایی بێ باوك بوون".
پێشــتر كێشــەی لــەو جــۆرە لــە ســنووری 

پارێزگای دهۆك روویانداوە، لە مەسەلەی خوێندا 
بە دەگمەن تۆڵە لە كەسوكاری بكوژ دەكرێتەوە، 

وەك ئەوەی بەرامبەر چیا كرا.
هێمــن ســلێمان، گوتەبێــژی پۆلیســی دهۆك 
بــە )رووداو(ی راگەیانــد: "ســەرلەبەیانی رۆژی 
2019/9/8 كامێرامانێكی كوردستان تیڤی كە لە 
نووســینگەی دهۆكی ئەو كەناڵە كاری دەكرد، لە 

كاتی هاتنی بۆ دەوام تەقەی لێكراوە". 
گوتیشــی: " تۆمەتبارەكان دیارن كێن و ســێ 
كەس بوون، بەڵام تا ئێســتا دەســتگیر نەكراون، 
پۆلیس دۆســیەی بــۆ رووداوەكــە كردووەتەوە و 
دادوەریش فەرمانی دەستگیركردنی تەقەكەرەكانی 

دەركردووە".

براكەی پێشتر پیاوێك و ژنەكەی خۆی كوشتووە

ئاکۆ قاسم و شادیە جاسم

چیا موسڵیح کامێرامانی کوردستان تیڤی بوو

عیماد عوسمان بەناوی وێنەگرتنەوە لەهاوڕێکانی دابڕا و بێسەروشوێن بوو

عەلی باپیر: داوام لە بارزانی كرد حسابمان بۆ بكەن
رووداو - هەولێر

عەلی باپیر، ئەمیری كۆمەڵی ئیسلامی كوردستان رایگەیاند، داوام لە بارزانی كرد حسابمان بۆ بكەن، راستە ئێمە ئۆپۆزیسیۆنین، بەڵام دژی حكومەت نین.
رۆژی 2019/9/8 عەلی باپیر، ئەمیری كۆمەڵی ئیســامی كوردســتان لە پیرمام ســەردانی مەســعوود بارزانی كرد و گفتوگۆیان لەبارەی چەند پرسێك كرد. عەلی 

باپیر، ئەمیری كۆمەڵی ئیسلامی كوردستان لەبارەی كۆبوونەوەی لەگەڵ بارزانی لە كۆنگرەیەكی رۆژنامەڤانیدا رایگەیاند "لە كۆبوونەوەكەدا گوتم دەبێ هەرسێ لایەنەكەی 
پێكهێنەری حكومەت )پارتی، یەكێتی و گۆڕان( تەنیا بیر لە چارەسەری كێشەكانی هەولێر و بەغدا نەكەنەوە، چونكە دەنگی كورد بێهێز دەكات، ئێمەش ئەو لایەنانەی كە 

ئۆپۆزیسیۆنین دەبێت حسابمان بۆ بكەن، چونكە بۆ خۆتان و بۆ رەوشەكە وا باشە".

راپۆرت

نەوزاد مەحموود
رووداو - سلێمانی 

چاوەڕێــی  كوردســتان  هەرێمــی  حكومەتــی 
بزووتنەوەی گۆڕانە ناوی یاریدەدەری سەرۆكوەزیران 
بــۆ چاكســازی بداتــێ، بــەڵام ئەندامێكــی جڤاتی 
نیشــتیمانی ئــەو بزووتنەوەیــە دەڵێــت، بەهــۆی 
گۆڕینــی بەربژێرەكەیان بۆ وەرگرتنی ئەو پۆســتە، 
ناوی بەربژێرە نوێیەكەیان هێشــتا نەداوەتە سەرۆك 

وەزیران.
دوای تێپەڕینــی 280 رۆژ بەســەر هەڵبژاردنــی 
30ی ئەیلوول، رۆژی 2019/7/10، كابینەی نۆیەمی 
حكومەتی هەرێمی كوردستان متمانەی پەرلەمانتارانی 

وەرگرت و ســەرۆك و جێگر و وەزیرەكانی كابینەی 
نوێ دەســتبەكار بــوون، بەڵام هێشــتا یاریدەدەری 
ســەرۆكوەزیران بۆ كاروباری چاكســازی دەستبەكار 
نەبــووە. ئــەوە لەكاتێكدایــە ئەو پۆســتە لە كاتی 
دانوستاندنەكاندا گفتوگۆی زۆری لەسەر كرا و یەكێك 
لــە هۆكارەكانــی دواكەوتنی پێكهێنانــی حكومەت 
بوو، چونكە یەكێتی ســەرەتا رازی نەبوو ســەرۆكی 

حكومەت بێجگە لە جێگر، یاریدەدەریشی هەبێ.
ســەرچاوەیەكی ئــاگادار لە حكومەتــی هەرێمی 
كوردستانەوە، دواكەوتنی ناوی بەربژێرەكانی گۆڕان 
و یەكێتــی بــۆ پۆســتەكانی یاریدەدەری ســەرۆكی 
حكومەت، بریكاری وەزیرەكان، ئەنجوومەنی ئاسایش 
و نوێنەرایەتییەكانی دەرەوە بە كێشە نازانێت. بەڵام 

دەڵێت "داوا لە بزووتنەوەی گۆڕان و یەكێتی كراوە، 
ناوەكانیان رەوانە بكەن بۆ ئەوەی هەموو پۆستەكان 

پڕبكرێنەوە".
یەكێتی نیشتیمانی كوردستان ژمارەیەك پۆستی 
بریــكاری وەزیر، بەڕێوەبەری گشــتی و نوێنەرایەتی 
دەرەوەی هەیــە كــە هێشــتا ناوەكانــی بــۆ ئامادە 
نەكردوون. بڕیارەكەی كۆســرەت رەســوڵ، جێگری 
یەكەمی سكرتێری گشتی یەكێتی بۆ گۆڕینی تەواوی 
تیمی یەكێتی لە خوار وەزارەتەكانەوە، پرۆســەكەی 

مت كردووە.
 هێمــن شــێخانی، ئەندامی جڤاتی نیشــتیمانی 
بزووتنەوەی گۆڕان دەڵێت، دواكەوتنی یەكلاكردنەوەی 
نــاوی بەربژێرەكانی ئەوان بۆ یاریدەدەری ســەرۆكی 
حكومەت و پۆســتەكانی دیكە، دوو هۆكاری هەیە: 
"رێكخەری گشتی بڕیاریداوە هیچ ئەندامێكی خانەی 
راپەڕانــدن ئەو پۆســتە وەرنەگرێــت، هەربۆیە كاك 
جەلال جەوهەر لە ناوەكاندا نەماوە و كەسانی دیكە 

بەربژێر دەكرێن".
سەبارەت بە ناوی بەربژێرانی پۆستەكانی دیكە، 
شــێخانی دەڵێ "بزووتنەوەی گۆڕان رۆژی 14ی ئەم 
مانگەی دەستنیشــان كردووە بۆ هەڵبژاردنی خانەی 
راپەڕاندن و رێكخەری گشتی، بە هەموو ئەگەرەكان 
ناردنی ناوەكان بۆ دوای ئەو هەڵبژاردنە دوادەكەوێت 

و دەكەوێتە دوای 14ی مانگ".
لــە دیاریكردنی ناوی جێگری ســەرۆكی هەرێمی 
كوردستاندا، بزووتنەوەی گۆڕان كاتی زۆری پێویست 
بوو بۆ ئەوەی لە نێوان مستەفا سەید قادر، محەممەد 
تۆفیــق رەحیــم، جەمــال محەممەد، مۆر لــە ناوی 
یەكێكیان بدات. دواجار سەرپشككردنی عومەر سەید 
عەلی، لەلایەن جڤاتی نیشــتیمانییەوە، بە قازانجی 
مستەفای سەید قادر شكایەوە بەو پێیەی سوور بوو 
لەســەر بڕیارەكەی خــۆی كە نابێت هیچ ئەندامێكی 

خانەی راپەڕاندن ئەو پۆستە وەربگرێت.
كابینــەی نۆیەم لــە 22 وەزارەت پێكهاتووە كە 

ســێیان وەزیری هەرێمن، بەڵام ســەرۆكی حكومەت 
بــۆ كاروبارەكانــی چاكســازی و دارایــی و ســامانە 

سروشتییەكان، سێ یاریدەدەری هەیە. 
ئاشــتی هەورامی كە لە كایبنەی رابردوو وەزیری 
ســامانە سروشــتییەكان بــوو، مانگــی رابــردوو بە 
فەرمانــی ســەرۆكی حكومــەت كرایە یاریــدەدەری 
ســەرۆكی حكومــەت بــۆ كاروبــاری وزە. هەفتــەی 
رابردووش رێباز حەملان، وەزیری پێشــووی دارایی، 
وەك یاریدەدەری سەرۆكی حكومەت بۆ وەبەرهێنان 

و راژە دەستبەكار بوو. 
تاوەكــو چەند هەفتەیەك پێش ئێســتا، یەكێتی 
پێداگیریی دەكرد لەســەر ئەوەی پۆستی ئەمینداری 
گشــتی وەزارەتــی پێشــمەرگە بەدەســت خۆیەوە 
بمێنێتــەوە و نەیداتە گــۆڕان كە بەپێی رێككەوتنی 
نێوان گۆڕان و پارتی، ئەو پۆستە بۆ گۆڕانە. هێمن 
شــێخانی دەڵێ "بێگومان ئەوە پۆستی گۆڕانە و لە 
رێككەوتنی نێوان ئێمە و پارتی جێگیر بووە"، بەڵام 

هۆكاری پڕنەكردنەوەی گێڕایەوە بۆ ئەوەی دەیانەوێ 
لەگەڵ پۆستەكانی دیكە وەریبگرن "4 بریكاری وەزیر 
و 3 نوێنەرایەتــی دەرەوەی حكومــەت و 2 ئەندامی 

ئەنجوومەنی ئاسایشمان وەرگرتووە و بڕاوەتەوە".
گوتیشی: "یەكێتی لە دوایین رێككەوتنی لەگەڵ 
پارتــی، رازی بــووە ئەمینــداری گشــتی وەزارەتی 

پێشمەرگە بدرێتە گۆڕان".
پۆستی وەزیری پێشمەرگە، شۆڕش ئیسماعیل، 
ئەندامی مەكتەبی سیاســی یەكێتــی وەریگرتووە و 
تاوەكــو ئێســتاش جەبار یاوەر، ئەمینداری گشــتی 
وەزارەتی پێشــمەرگەیە. جەبار یاوەر بە )رووداو(ی 
راگەیاند: "من ئاگاداری دانوستاندنی نێوان حیزبەكان 
نیــم بۆ پێكهێنانی حكومەت و كاریشــم بەوە نییە، 
بەڵام هەر كاتێك بە نووســراوی فەرمی داوام لێكرا، 
ئەو پۆســتە دەدەمە ئەو كەسەی بۆی دەستنیشان 
دەكرێــت و ئەو ئەمانەتەی لامــە دەیدەمەوە و هیچ 

كێشەیەكم نییە".
ســەرچاوە ئاگادارەكەی نێــو بزووتنەوەی گۆڕان 
زانیــاری زۆرتری بۆ )رووداو( ئاشــكرا كرد و گوتی: 

"تاوەكو ئێســتاش جەلال جەوهەر، دەیەوێ پۆستی 
یاریــدەدەری ســەرۆكی حكومــەت بــۆ چاكســازی 
وەربگرێــت، بــەڵام دوو بەربژێــری دیكــە دانــراون، 
ئەوانیش شوان قلیاسانی، ئەندامی جڤاتی نیشتیمانی 
گــۆڕان و كاردۆ محەممەد، پەرلەمانتاری پێشــووی 
گۆڕانن لە پەرلەمانی كوردستان، بەڵام چانسی شوان 

قلیاسانی بەهێزترە."
یاسای ئەنجوومەنی وەزیران 

هەموار دەكرێتەوە؟
ئەندامێكی لیژنەی یاسایی پەرلەمانی كوردستان 
یاریدەدەرانــی  دەســتبەكاربوونی  رەتیدەكاتــەوە 
ســەرۆكی حكومەت پێویســتی بە هەمواركردنەوەی 
یاســای ئەنجوومەنــی وەزیــران هەبێت "بــەڵام بەو 
مەرجــەی بە پلــەی وەزیــر دانەمەزرێنرابن". جەلال 
محەممەد دەڵــێ "ئەگەر یاریدەدەرەكانی ســەرۆكی 
حكومەت دەسەڵاتی لێپرسینەوە لە وەزیریان هەبێت، 
ئــەوە بێگومان دەبێت یاســای ئەنجوومەنی وەزیران 
بۆ دەستبەكاربوونیان هەموار بكرێتەوە، بەڵام ئەگەر 

تەنیا كاروباری راوێژكارییان هەبێت، ئەوا پێویســت 
ناكات".

ئەنجوومەنێك بۆ چاكسازی
بزووتنــەوەی گــۆڕان دەیەوێــت بــە وەرگرتنــی 
پۆســتی یاریــدەدەری ســەرۆكی حكومەت پرســی 
چاكســازی بباتە نێو حكومەت. ئەندامەكەی جڤاتی 
نیشتیمانی بزووتنەوەی گۆڕان زانیاریی نوێ ئاشكرا 
دەكات لەبارەی شــێوازی دەستبەكاربوونی بەربژێرە 
یەكلانەبووەكەیــان و دەڵــێ "ئەنجوومەنێكــی نوێی 
لەنێــو ئەنجوومەنــی وەزیــران بۆ دروســتدەكرێت و 

سەرپەرشتی ئەو ئەنجوومەنە دەكات".
هێـمن شێخانی، لەبارەی ئەنجوومەنە نوێیەكەوە 
یاریــدەدەری  دەســتبەكاربوونی  "لەگــەڵ  دەڵــێ: 
ســەرۆكی حكومــەت، ئەنجوومەنێكــی 12 كەســی 
بۆ سەرپەرشــتیی چاكســازی دروســتدەكرێت. 12 
وەزیــری حكومەت ئەندامی ئەو ئەنجوومەنە دەبن و 
یاریدەدەرەكەی ســەرۆكی حكومەت سەرپەرشتییان 

دەكات".

لە 12 وەزیر پێكدێ

حكومەت ئەنجوومەنێك بۆ چاكسازی پێكدێنێ

رووداو: وەك فەرمانــدەی هێزەكانی حەفتا ناوت 
ببەم یان جێگری سەرۆكی هەرێمی كوردستان؟

شــێخ جەعفەر: من تاوەكو ئێستاش فەرماندەی 
هێزەكانــی حەفتــام، چونكــە لەلایــەن ســەرۆكی 
هەرێمــی كوردســتانەوە فەرمانی دەســتبەكاربوونم 
بــۆ دەرنەكــراوە وەك جێگــری ســەرۆكی هەرێمی 
كوردســتان. هەركاتێك فەرمانی دەســتبەكاربوونم 
پێگەیشت، دەتوانی وەك جێگری سەرۆكی هەرێمی 
كوردســتان بمناسێنی. دیارە كاك نێچیرڤان بەهۆی 
ئیــش و كار لــە دەرەوەی هەرێمی كوردســتان بوو، 

چاوەڕێم فەرمانی دەستبەكاربوونم واژۆ بكات.
رووداو: هێزەكانی حەفتا و هەشتا، كامیان زۆرتر 
خزمەتكــراون، دەگوتــرێ هێزەكانی هەشــتا زۆرتر 

خزمەتكراون؟
شێخ جەعفەر: هێزەكانی ‌هەشتاش ئەو خزمەتە 
زۆرە نەكراون كە باس دەكرێت. شتی وانییە. ئێستا 
هێزەكانــی زێرەڤانی، یان هێــزە تایبەتەكانی دیكە 
هــەن، ئەوانە بێگومان لەڕووی چەك و كەرەســتەی 

سەربازی و راهێنان و بودجەوە لە هێزەكانی حەفتا 
و هەشــتا باشــترن. بایەخی زۆرتر بە ئەوان دراوە. 
هەروەها لەڕووی ژمارەشەوە زۆر زیاترن لە هێزەكانی 
حەفتا و هەشتا. كاتێك ئێمە فەرماندەی یەكەكانی 
حەفتا بووین، میزانییەی پێویســتمان لەبەردەســت 

نەبوو. 
رووداو: كاركردن لەگەڵ نێچیرڤان بارزانی خۆشە؟
شــێخ جەعفەر: من لەبــارەی كاك نێچیرڤانەوە 
ئەزموونم زۆرە. ماوەیەك كە ئەو سەرۆكی حكومەت 
بوو، من وەزیری پێشمەرگە بووم. بەڕاستی لە ئەدای 
كاركردنی، لە مامەڵەی، لە گوێگرتنی لە تیمەكەی، 
لــە هەمــوو ئەوانە زۆر رازی بــووم. رۆژێك لە رۆژان 
هەســتم نەكردووە جیاوازی بكات لە نێوان كەسێك 
و كەســێكی دیكە. یان لایەنێــك و لایەنێكی دیكە. 
دەتوانم بڵێم ئەو تەنیا سەیری كاركردنی دەكرد. كێ 

كاری باشتر و جوانتری كردووە و كێ دڵسۆزترە.
رووداو: ئــەی پێتوایە كاروبــارەكان لە كابینەی 

نۆیەم چۆن دەبێت؟
شــێخ جەعفــەر: قۆناغــەكان زۆر جیــاوازن. بۆ 
نموونە، رۆژگارێك كــە كاك نێچیرڤان بارزانی بووە 
سەرۆكی حكومەت، قۆناغێكی ئێجگار سەخت بوو. 
شەڕی قێزەونی ناوخۆ و دوو ئیدارەیی و یەكخستنی 

ئیدارەكان و هێزەكانی پێشــمەرگەی لەبەردەم بوو. 
كاركردن بۆ یەكخســتنی ئەوانە و لەو قۆناغەدا، یان 
دروســتكردنی متمانە لە نێوان پارتی و یەكێتی زۆر 
زۆر قــورس بــوو. كاك نێچیرڤــان رۆڵێكی بنەڕەتی 
هەبوو لەوەی بتوانێ ئەو ئیدارە جیاوازانە یەكبخات و 

تێبگەی كە گۆڕانكاری روویداوە.
رووداو: خەڵكی كوردستان قۆناغی سەختی زۆری 
تێپەڕاند و بڕواش دەكات سەختیی دیكە تێپەڕێنرێن، 
بەڵام خەڵك بڕوا بە یەكخستنی هێزەكانی پێشمەرگە 

ناكەن؟
شــێخ جەعفــەر: پێموایــە هیچ قــورس نییە و 
ئەزموونمان هەیە. ئەوەندەمان ئەزموون هەیە بڵێین 
زۆریش قورس نییە. ئێمە 12 لیوای پێشمەرگەمان 
یەكخســت. ئەو لیوایانــە هێزی هەمــوو لایەنەكانی 
تێدابــوو، تەنانەت هێزی سۆشیالیســت و شــیوعی 
و لایەنەكانــی دیكەش. ئــەو لیوایانە تاقیكرانەوە لە 
شــەڕی داعشــدا كــە هەموویان لە یەك ســەنگەردا 

بەرگرییان دەكرد، بەڵام زەحمەتی بەردەم یەكخستنی 
هێزەكان زۆرە و خاڵێك و دوو خاڵ نییە. 

یەكخســتنی هێزەكانــی پێشــمەرگە بودجــەی 
پێویســتە، ئێمە لەو رۆژگارەدا بودجەی پێویستمان 
لەبەردەســت نەبوو تاوەكو هەموو پێداویستییەكانی 

یەكخستنی ئەو هێزانە دابین بكەین.
رووداو: بۆچی یەكخســتنی ئــەو هێزانە ئەوەندە 

لەسەر بودجە وەستاوە؟
شێخ جەعفەر: بودجەی پێویستە و پارەی زۆری 
دەوێ. چونكە دەبێ بزانی كە یەكخستنی پێشمەرگە 
پێویستی بە دروستكردنی سەربازگە هەیە. پێویستی 
بە دروســتكردنی ناوەندی راهێنان و مەشــق هەیە. 
بەبێ دروستكردنی سەربازگە بۆ نیشتەجێبوونی ئەو 

هێزانە و ناوەندی مەشق و راهێنان، ئەوە ناكرێت. 
و  ســەربازگە  و  راهێنــان  لــەڕووی  رووداو: 
پێویستییەكانەوە، كام هێزەیان باشترە؟ هێزەكانی 

حەفتا یان هەشتا؟
شــێخ جەعفەر: دەتوانی بڵێی وەك یەكن. ئەوە 
نییە كە بڵێی زۆر جیاوازن، پێشتریش گوتم لە شەڕی 
داعش وەك یەك شەڕیان كردووە و رووبەڕووی دوژمن 

بوونەتەوە.
رووداو: ئەگەر یەكێتی تۆیان سەرپشك بكردایە، 
لە شوێنی خۆت كێت دەكردە فەرماندەی یەكەكانی 

حەفتا؟
شــێخ جەعفەر: ئێمە لــە فەرماندەیی یەكەكانی 
حەفتا، كۆمەڵێك فەرماندە و كەسی باشمان هەیە كە 
ئەزموونی زۆریان هەیە و رۆڵی فەرماندەیان بینیوە و 

هەموویان شیاو و لێهاتوون.
رووداو: بەڵام تۆ كێت دەستنیشان دەكرد؟

شێخ جەعفەر: مستەفا چاوڕەش، فەرماندەیەكی 
لێهاتــووە و هەروەها یەكێك لــە فەرماندەكان كاك 
مەحموود سەنگاوییە كە ئەندامی مەكتەبی سیاسییە 
و بە درێژایی ســاڵانێك فەرماندەی میحوەرێك بووە 
و بەردەوام لە ســەنگەرەكانی شەڕ بووە. ئێمە كاك 
ئاســۆ ئەڵمانیمان هەیە، راستە بەرپرسی مەڵبەندی 
كەركووك بووە، بەڵام هەروا سەرپەرشتی بەرەیەكی 
شــەڕی كــردووە. كاك حامیدی حاجــی غالی و زۆر 
كەسی دیكە. بەڵام كاك مستەفا چاوڕەش، پێشتریش 
لە شاخ بەرپرسی هەموومان بووە و لێرەش بەرپرسی 

مەڵبەندی پێشمەرگە بووە. 
رووداو: ئێستا زۆر باسی گەڕانەوەی كورد دەكرێت 

بۆ كەركووك، دەتوانێ وا بە ئاسانی بگەڕێتەوە؟
شــێخ جەعفــەر: نەخێر بــە ئاســانی ناتوانێ و 

ئاسانیش نییە.
رووداو: بۆ ئاسان نییە؟

شێخ جەعفەر: لەبەرئەوەی تاوەكو ئێستا عەرەبە 
شــۆڤێنییەكان، یان حیزبە توركمانــە توندڕەوەكان 
دژی گەڕانــەوەی هێزی پێشــمەرگەن بۆ كەركووك. 

حكومەتــی عێراقیش هەروا كێشــەیە لەبەردەم ئەو 
مەســەلەیەدا. هەرچەنــدە ســەرۆكوەزیرانی عێــراق 
نییەتــی باشــی هەیە بــۆ ئاســاییكردنەوەی دۆخی 
كەركــووك، بــەڵام بەداخــەوە كێشــە لــە بەردەمی 

دروستدەكرێت. 

كورد ناتوانێ بە ئاسانی بگەڕێتەوە كەركووك

لە ئەدای 
نێچیرڤان بارزانی 
و گوێگرتنی لە 
تیمەكەی زۆر رازی 
بووم

بزووتنەوەی 
گۆڕان بەربژێری 
یاریدەدەری 
سەرۆكی حكومەت 
بۆ چاكسازی 
دەگۆڕێت

شوان قلیاسانی 
و كاردۆ محەممەد 
بەربژێرن بۆ پۆستی 
یاریدەدەری 
سەرۆكی حكومەت 
بۆ چاكسازی 

من هێشتا 
فەرماندەی 
یەكەكانی حەفتام

یەكخستنی 
پێشمەرگە كارێكی 
زۆر قورس نییە

جەعفەر شێخ مستەفا، لەلایەن یەكێتییەوە 
بەربژێرە بۆ وەرگرتنی پۆستی جێگری 

سەرۆكی هەرێمی كوردستان. بەڵام لەم 
هەڤپەیڤینەدا لەگەڵ )رووداو( داوا دەكات 

وەك فەرماندەی یەكەكانی حەفتای هێزی 
پێشمەرگە بناسێنرێ. شێخ جەعفەر 

مستەفا كە لە كابینەی حەوتدا وەزیری 
پێشمەرگە بووە، سەبارەت بە كاركردن 
لەگەڵ نێچیرڤان بارزانی، پێیوایە بۆ ئەو 

تاقیكراوەیە و دەڵێ "پێشتر كارم لەگەڵ 
كردووە و دەتوانم بڵێم ئەو تەنیا سەیری 

كاركردنی دەكرد. كێ كاری باشتر و 
جوانتری كردووە و كێ دڵسۆزترە".

 هەڤپەیڤین: خونچە تەها
رووداو- سلێمانی

جەعفەر شێخ مستەفا، بەربژێری یەكێتی بۆ پۆستی جێگری سەرۆكی هەرێمی كوردستان:

دوای هەڵبژاردنی خانەی راپەڕاندن و 
رێكخەری گشتی، ناوی بەربژێرەكەمان 
دەدەینە سەرۆكی حكومەت

ئەندامێكی جڤاتی نیشتیمانی بزووتنەوەی گۆڕان: 

راپۆرت

 )فۆتۆ: رووداو(

نەوزاد مەحموود
رووداو - سلێمانی 

یەكێتــی نیشــتمانیی كوردســتان لــە دواییــن 
كۆبوونەوەی سەركردایەتیدا رۆژی حەوتی كانوونی 
یەكەمی ئەمســاڵی دیاریكرد بۆ بەستنی كۆنگرەی 
چوارەم. ئێســتا یەكلاكردنەوەی ئەندامانی كۆنگرە 
بووەتە مژاری ئەو حیزبە. ئەندامێكی سەركردایەتی 
یەكێتی دەڵێ: "لــەو پارێزگایانەی دەنگی یەكێتی 
زۆرترن تێیدا، ئەندامی زۆرتر دەچێتە نێو كۆنگرە".
مانگێك لەمەوبەر، مەكتەبی رێكخستنی یەكێتی 
لەگــەڵ مەڵبەندەكانــی ئــەو حیزبــە زنجیرەیــەك 
كۆبوونەوەی ســاز كرد. ئەگەرچی داوا كرابوو رۆژی 
2019/11/21 كە رۆژی شەهیدی یەكێتییە كۆنگرە 
بكرێ، بەڵام لە كۆبوونەوەی سەركردایەتی لە رۆژی 
2019/9/7 لە سلێمانی، بڕیار درا دوای سێ مانگی 

دیكە كۆنگرە ببەسترێ.
هەر لە ئێســتاوە باڵەكانی یەكێتی كار لەســەر 
ئــەوە دەكەن كــە زۆرترین ئەندامیــان لەنێو هۆڵی 

كۆنگرە هەبێت.
فەریــد ئەسەســەرد، ئەندامــی ســەركردایەتی 
یەكێتــی دەڵــێ، هێشــتا میكانیزمــی دیاریكردنی 
ئەندامانی كۆنگرە دیار نییە "بەڵام بەپێی پەیڕەوی 
ناوخۆ هەر لە ئێستاوە بەشێك لە ئەندامانی كۆنگرە 

دیارن". 
وەك فەرید ئەسەســەرد باســی دەكات "دەبێت 
1000 كەس بچنە نێو كۆنگرەی چوارەم، ئەوانەش 
دەبێــت بگونجێنرێن لەگــەڵ پشــكی ناوچەكان و 
مەڵبەندەكانــی یەكێتــی، ئــەوەش رێوشــوێنێكی 
هونەرییــە و نابێتــە كێشــەی بــەردەم پرۆســەی 
ئامــادەكاری، چونكــە ئەوەی كێشــە بــوو، رۆژی 

بەستنی كۆنگرە بوو، ئەویش چارەسەر كرا". 
وەك ئەسەسەرد گوتی، پارێزگای سلێمانی بەو 
پێیــەی زۆرترین ئەندام و دەنگدەری یەكێتی لێیە، 

ئەندامی لە هەر پارێزگایەك زۆرتر دەبێت.
یەكێكــی دیكە لە كێشــەكانی ســەركردەكانی 
یەكێتــی شــێوازی كۆنگرەكــە بوو. لــە كۆنگرەی 
ســێیەمدا، تاڵەبانی لەگەڵ ئەوەبــوو كۆنگرەیەكی 
تەوافوقــی بكرێ، بۆ ئــەوەی هیچ باڵێكی یەكێتی 
هەست بە بەشخوراوی نەكات. بەڵام بافڵ تاڵەبانی، 
هەرجــۆرە رێككەوتنێكــی پێشــوەختەی لەوجۆرە 
رەتدەكاتــەوە و پێشــتر لــە كۆبوونــەوەی لەگەڵ 

ژمارەیــەك ئەندامــی گرووپــی بەســتنی كۆنگــرە 
رایگەیاندبوو "كۆنگرەی راســتەقینە و بێ تەوافوق 

دەبەستین".
سەرچاوەیەكی ئاگادار لە مشتومڕە نێوخۆییەكانی 
یەكێتی باسی دوایین كۆبوونەوەی مەكتەبی سیاسی 
حیزبەكــەی كرد بــۆ دیاریكردنــی رۆژی كۆنگرە و 
گوتی: "لەو كۆبوونەوەیەش هەندێك لە بەشداربووان 
باسیان لە پێویستیی رێككەوتن كرد بۆ ئەوەی هیچ 

لایەك بە كێشەوە لە كۆنگرە نەیەنە دەرەوە، بەڵام 
دواجار رێككەوتن لەسەر ئەوەی ئەو پرسە هەڵبگرن 

بۆ لیژنەی ئامادەكاری كۆنگرە".
ئــەو ســەرچاوەیە گوتیشــی، باڵەكان هێشــتا 
بۆخۆشیان نازانن ئەوە چۆن دەبێت و بە چ بارێكدا 
دەكەوێت "بەڵام ئێســتا كاك كۆسرەت داوای ئەوە 
دەكات وەك كەســی یەكەمی یەكێتی بمێنێتەوە و 
بەرهەم ســاڵحیش چاوی لەوەیە، چونكە ئەو دوو 

كەسە هەموو پۆستەكانیان تاقی كردووەتەوە و بە 
كەمتر لە سكرتێری رازی نابن. بەڵام بافڵ تاڵەبانی 
لەو چوار ســاڵەدا نایەوێت ببێتە سكرتێر، چونكە 
نایەوێت دەوروبەرەكەی لەدەســتبدات و دەشــزانێ 
كەســێكی نزیك لەخــۆی ئەو پۆســتە وەربگرێت، 

مانای وایە بۆ خۆی سكرتێرە".
بەپێــی پەیڕەو و پرۆگرامــی نێوخۆی یەكێتی، 
زیاتــر لە 500 كــەس لە ئەندامانــی كۆنگرە وەك 
ئەندامانی مسۆگەرن. ئەوانیش: ئەندامانی مەكتەبی 
سیاســی، ســەركردایەتی، ئەنجوومەنــی ناوەند و 
پەرلەمانتارانــی یەكێتی، تێكۆشــەرە دێرینەكان و 
ئەندامانی پێشــووی ســەركردایەتی. بــەڵام جگە 
لەوانە، هەر پەیڕەوی ناوخۆی یەكێتی دەســەڵاتی 
ئەوەی داوەتە ســكرتێری گشــتی كــە 120 كەس 
ســەربخات بۆ كۆنگرە، ئاخــۆ دوای تاڵەبانی، ئەو 

دەسەڵاتە لەدەستی كێدایە؟
ئەندامێكی سەركردایەتی یەكێتی كە نەیویست 
ناوی بڵاوبكرێتەوە، دەڵێ: "ئەو 120 كەسە بووەتە 
بابەتێكــی گرنگ كــە دەبێت یەكلایــی بكرێتەوە، 
چونكە كاك كۆســرەت ناتوانێ ئەوانە ســەربخات، 
هەربۆیە چەند پێشنیازێك هەن، بۆچوونێك دەڵێ 
دابەش بكرێن بەسەر ئەندامانی مەكتەبی سیاسیدا 
و بۆچوونێكی دیكە داوا دەكات وەك پشكی ئۆرگانە 

جیاوازەكانی یەكێتی دابەش بكرێن".

دەبــوو لــە مانگــی ئــاداری 2013، یەكێتــی 
چوارەمین كۆنگرەی خۆی ببەســتێ‌، بەڵام لەبری 
كۆنگرە لــە 2013/10/10 پلینیۆمی كرد و دواتر 
بڕیــار بوو لە 2018/3/7 كۆنگرە ببەســتێ‌، بەڵام 
بەهۆی كێشــە ناوخۆییەكانی یەكێتــی كۆنگرەكە 

نەكرا. 
جەمیل هەورامی، ئەندامی سەركردایەتی یەكێتی 
دەڵــێ "ئەو ناوانــەی دەمێننەوە، بــە هەڵبژاردنی 
كۆمیتــە و مەڵبەنــدەكان دەبێــت و بەشــێك لــە 
ئامادەكارییەكانیش پەیڕەوی ناوخۆ دیاری كردووە".
ئەو كادرانەی یەكێتی كە ببوونە هێزی گوشــار 
بەســەر حیزبەكەیانەوە بۆ بەستنی كۆنگرە، تەنیا 
بــە بەســتنی كۆنگــرە رازی نابــن و گۆڕانكارییان 
دەوێ لەنێــو یەكێتیــدا بــۆ چوار ســاڵی داهاتوو. 
ژوان ئەحمــەد، ئەندامــی مەكتەبــی راگەیاندنــی 
یەكێتــی دەڵێ: "یەكێتــی لەدوای مــام جەلالەوە 
نــە پەیوەندییەكانی لەگەڵ لایەنــەكان پەیوەندی 
دروســتن و نە بەڕێوەبردنی یەكێتیش باش بووە. 
دەبێت یەكێتی بخرێتەوە ســەر ســكەی دروســتی 

خۆی".
سیســتمی  دژی  یەكێتــی  كادیــرەی  ئــەو 
هاوســەرۆكییە بۆ بەڕێوەبردنی یەكێتی و دەڵێت: 
"دەبێت كەسێك كەسی یەكەم بێت و ئیشوكارەكان 
بەشێوەیەكی راستەقینەی حیزبییانە بەڕێوەببرێن".

كۆسرەت رەسوڵ و بەرهەم ساڵح چاویان لە سكرتێرییە

كێ 120 كەسەكەی تاڵەبانی دەباتە نێو هۆڵی كۆنگرە؟

زۆرترین ئەندامانی كۆنگرە لە 
پارێزگای سلێمانی دەبن

ئەندامێكی سەركردایەتی یەكێتی:

جەمال ئەحمەد جەمیل
رووداو - سلێمانی 

بەرپرســانی پارتی و یەكێتی، لە هەوڵەكانیان 
بەردەوامــن بــۆ ئــەوەی عــەرەب و توركمانەكانی 
كەركووك رازی بكەن بە دانانی پارێزگارێكی كورد 
بــۆ شــارەكە. ئەندامێكی ئەنجوومەنــی پارێزگای 
كەركووك كە پارتییە دەڵێ: "بەبێ ئاساییكردنەوەی 

دۆخی كەركووك، مەحاڵە بگەڕێینەوە".
دانانــی پارێــزگاری كەركــووك یەكێــك لــە 
پێشمەرجەكانی یەكێتی بوو بۆ دانوستاندن لەگەڵ 
پارتــی بۆ پێكهێنانی حكومــەت، دواجار پارتی و 
یەكێتی لەســەر دانانی تەیب جەبار رێككەوتن بۆ 
پۆســتی پارێزگاری كەركووك، بــەڵام بەربژێرەكە 

هێشتا هەر لە سلێمانییە.
جوان حەســەن عارف، ئەندامــی ئەنجوومەنی 
پارێــزگای كەركووك، هەندێــك لایەنی توركمانی 
بە بەربەســتی بــەردەم پێكهاتــن دەزانێ و دەڵێ 

"توركمــان داوای پۆســتی پارێــزگار و 32%ی 
پۆســتەكان دەكات، زۆریــش جەختــی لەســەر 
دەكەنــەوە". بــەڵام عەرەبەكان، وەك ئەو باســی 
دەكات نەرمییان نواندووە "داوای پۆستی جێگری 
پارێــزگار، یــان ســەرۆكی ئەنجوومەنــی پارێزگا 

دەكەن، بەڵام بە رێككەوتنی نووسراو".
 جوان حەســەن عــارف گوتی كە هیچ كاتێك 
دیــاری نەكراوە بــۆ دانانی پارێــزگار "هەرچەندە 
لەڕووی یاســاییەوە هیچ كێشــەیەكی نییە، بەڵام 
لایەنەكان، زیاتر هەوڵی بەدەســتهێنانی پۆســتی 
پارێــزگار دەدەن، بەبــڕوای مــن ئــەوەش زیاتــر 
بــۆ ئەوەیە كــە دەیانەوێــت لەكاتی بانگەشــەی 
هەڵبژاردندا بەكاری بهێنن بۆ كۆكردنەوەی دەنگی 
زیاتر و جوڵاندنی هەستی دەنگدەرانیان. ئێمە وەك 
كــورد هەوڵی جــددی دەدەین ئەم مانگە پارێزگار 

دابنێین، بەڵام لایەنەكانی 
دیكــە هەوڵدەدەن گفتۆگــۆكان درێژ بكەنەوە، 

چونكە لە بەرژەوەندی ئەوانە".

پارتی و یەكێتی لیژنەی هاوبەشیان پێكهێناوە 
بــۆ گفتوگۆ لەگەڵ لایەنــەكان، بەڵام گفتوگۆكانی 
زۆرتر بردووەتە بەغدا. چونكە تێگەیشتوون لەوەی 
تاوەكو لەگەڵ بەغدا رێكنەكەون ئاسان نییە گرێی 
كەركــووك بكرێتــەوە. لەلایەكی دیكــەوە نەتەوە 
یەكگرتــووەكان بۆ چارەســەری كێشــەی ناوچە 

ناكۆكی لەسەرەكان هەوڵی نێوبژیوانی دەدات. 
هەرچەنــدە كۆتایی هەفتــەی رابــردوو وادەی 
كۆبوونەوەیەكــی بەرفــراوان بوو بــە ئامادەبوونی 

نوێنەری یوئێن، بەڵام كۆبوونەوەكە دواخرا.
نەجات حەسەن، ئەندامی ئەنجوومەنی پارێزگای 
كەركووك كە توركمانە، دەڵێ عەرەب داوای جێگری 
پارێزگار، یان ســەرۆكی ئەنجوومەنیــان كردووە، 
لەگــەڵ جێگــری ئەنجوومەنی قــەزای كەركووك، 
ئەگەر ئەوەیان پێبدرێت، بەدڵنیاییەوە بەشــداری 
كۆبوونــەوەی ئەنجوومــەن دەكــەن. دەمێنێتەوە 
توركمانــەكان. گوتیشــی: "ئەگــەر فراكســیۆنی 
برایەتــی یــان عــەرەب و توركمانــەكان بیانەوێت 

یەك لایەنە بڕیار بدەن پۆستەكان بۆ خۆیان بێت، 
بەتایبەت پۆستە باڵاكان، ئەوە هەڵە دەكەن".

نەجات حەســەن، باســی پێشــنیازێكی نوێی 
خــۆی دەكات كــە داوێتی بە لایەنــەكان و دەڵێ: 
"ئەوەی جێگری پارێزگار وەردەگرێت بە پۆســتی 
زیاتر قەرەبوو بكرێتەوە، یان پۆســتی ســەرۆكی 
ئەنجوومەن وەربگرێ، بە پۆستی كەمتر لە جێگری 
پارێــزگار و زیاتر لە بەڕێوەبەری گشــتی قەرەبوو 

بكرێتەوە".
بەرپرســێكی یەكێتــی كــە داوای كــرد نــاوی 
بڵاونەكرێتــەوە، رێككەوتن و پێكهاتنی لەم جۆرە 
لە كەركووك بە ئاســان نابینێ و دەڵێت: "پارتی 
راســتە بە بەربژێرەكەی یەكێتی رازی بووە، بەڵام 
پێداگیری لەسەر نەگەڕانەوە بۆ كەركووك یارمەتی 

ئاساییكردنەوەی دۆخەكە نادات".
محەممەد كەمال، بەرپرســی لقی سێی پارتی 
لــە كەركووك دەڵێــت: "ئەگەر بارودۆخ ئاســایی 
بــووەوە وەك ئــەوەی رێككەوتنمــان لەســەری 

هەیــە و توانیمان بارەگاكانمــان دابنێینەوە، ئەوا 
دەگەڕێینەوە و بەشــداری كۆبوونەوەكان دەكەین، 
بەپێچەوانــەوە ئەگــەر لەگەڵ توركمــان و عەرەب 
بگەینە رێككەوتن لەســەر دانانــی پارێزگار، بەڵام 
بارودۆخ ئاســایی نەكرێتەوە، مەحاڵە بگەڕێینەوە 

كەركووك ". 
 جوان حەسەن، لەو بڕوایەدایە بەبێ گەڕانەوەی 
پارتی دۆخی كەركووك ئاسایی ناكرێتەوە و دانانی 
پارێزگاریش ئاسان نابێت "چونكە پارتی رێككەوتنی 
لەگــەڵ بەغــدا هەیــە، بەبــێ جێبەجێكردنی ئەو 
رێككەوتنە ناگەڕێتەوە كەركووك، بە نەگەڕانەوەی 

ئەوانیش، ناتوانرێت پارێزگار دابنرێت".
یەكێتی داوای 

یەك لیستی دەكات
كەمتــر لە حەوت مانگــی دیكە هەڵبژاردنی 
ئەنجوومەنی پارێزگای كەركووك بەڕێوەدەچێ، 
پارتی، یەكێتی و لایەنە كوردییەكانی كەركووك 

دەیانەوێت لیســتێكی هاوبەش بۆ هەڵبژاردنی 
ئەنجوومەنی پارێزگاكان دروستبكەن.

پێشــتر خەســرۆ گۆران، بەرپرسی دەزگای 
هەڵبژاردنــی پارتــی دیموكراتــی كوردســتان 
لەبارەی بڕیاری حیزبەكەی بۆ بەشداریكردن لە 
هەڵبژاردنی ئەنجوومەنــی پارێزگای كەركووك 
رایگەیاندبــوو كــە "ئێمــە پێمانباشــە بە یەك 
لیســت بەشداری بكەین. بۆ ئەو كارەش پارتی 
هەنــگاوی ناوە لەگــەڵ لایەنە سیاســییەكانی 

دیكە".
رەوەنــد مەلا مەحموود، جێگری بەرپرســی 
مەڵبەنــدی یەكێتی لە كەركــووك لەوبارەیەوە 
بووینەتــەوە  یەكلایــی  "ئێمــە  دەڵێــت: 
لــەوەی هەمــوو لایەنــەكان بــە یــەك لیســت 
بەشــداری هەڵبــژاردن بكەین. گوتیشــی: "بە 
نووســراوی فەرمی داوا لە لایەنــەكان دەكەین 
بــۆ  لیســتێكی هاوبــەش  بــۆ دروســتكردنی 

هەڵبژاردن".

یەكێتی:  بۆ هەڵبژاردن لە كەركووك 
بە نووسراوی فەرمی داوای لیستی هاوبەش دەكەین

شكار ئەحمەد
رووداو – هەولێر

لــە  دەســتپاكی  لیژنــەی  ئەندامێكــی 
پەرلەمانــی كوردســتان دەڵێــت زەوییەكی 
613 دۆنمی لە كەلار بەناوی دابەشــكردنی 
بەســەر زیندانیانی سیاســی ئیفراز كراوە، 
بــەڵام بــە هــەزاران كــەس لــە كۆمیتە و 
مەڵبەندەكانــی یەكێتی ناویــان تۆماركراوە 
بــۆ ئــەو زەوییانە. ســەرۆكی شــارەوانیی 
دەدرێتــە  زەوییەكــە  دەڵێــت  كەلاریــش 

كەسوكاری شەهیدان و ئەنفالكراوانیش.
لیژنــەی  ئەندامــی  محەممــەد،  دابــان 
دەســتپاكی لــە پەرلەمانی كوردســتان بە 
)رووداو(ی راگەیانــد: "لە كەلار زەوییەكی 
كشــتوكاڵی كە رووبەرەكەی 613 دۆنمە و 
بەهاكەی سەدان ملیۆن دۆلارە، رەگەزەكەی 
لە كشتوكاڵییەوە گۆڕدراوە و خراوەتە سەر 
وەزارەتی شــارەوانی بەناوی دابەشــكردنی 
بەســەر زیندانیانی سیاســی و كەسوكاری 
شــەهید و ئەنفالكــراوان، بــەڵام ژمــارەی 
ئەو كەســانەی زیندانی سیاســین و بڕیارە 
زەوییــان بدرێتــێ، زۆرنیــن و بەوپێیە بێ، 

هەر یەكێكیان دۆنمێك زەوی بەردەكەوێ". 
گوتیشــی: "وەزارەتی كشــتوكاڵ داوای 
روونكردنــەوەی لێكــردوون و ئێمەش وەكو 
لیژنەی دەستپاكی لە پەرلەمانی كوردستان 

بەدواداچوونی بۆ دەكەین".
بەگوتەی پەرلەمانتارەكەی فراكســیۆنی 
گــۆڕان: "لەلایەن كۆمیتــە و مەڵبەندەكانی 
یەكێتــی لــە گەرمیان ناوی 2500 كەســی 

حیزبی نووســراوە بۆ ئــەوەی لەو زەوییانە 
سوودمەند بن و ناوەكانیش ئامادەكراون". 
گوتیشــی: "دابەشــكردنی ئەو زەوییانە 
بەســەر كادیرانــی یەكێتــی پەیوەنــدی بە 
باڵباڵێنی نێو یەكێتییەوە هەیە. ئەو باڵەی 
بــە ماڵە گەورەكــەی یەكێتــی ناودەبرێت، 
دەیانەوێت شــوێن و زەویە باشەكانی كەلار 
بدەنە كەســە دەستڕۆیشــتووەكانی خۆیان 

لەو ناوچەیە".
بەڵام ئەكرەم ساڵح، سەرۆكی شارەوانیی 
كەلار ئەو تۆمەتــە رەتدەكاتەوە و دەڵێت: 
"ئەو زەویانە لەنێو ســنووری شــارەوانییە 
و بە نووســراوی فەرمــی داوا لە وەزارەتی 
كشتوكاڵ كراوە و ئەوانیش لە ساڵی 2018 
كوژانەوەیــان بۆ كردووە كە ئەو زەویانە بۆ 
فراوانبوونی شــارەوانیی كــەلارە. زیاتریش 
بۆ زیندانیانی سیاســی و كەســوكاری ئەو 
شەهید و ئەنفالانەیە كە ناویان هاتووەتەوە 
و زەوییــان وەرنەگرتووە. نزیكەی 980 بۆ 
1000 كەس دەبن. ئێمە ئێســتا لە قۆناغی 
دیزاینكردنی زەوییەكەین بۆ ئەوەی شەقام 

و خزمەتگورارییەكانی دیاری بكرێن".
ســەرۆكی شــارەوانی كــەلار گوتیشــی: 

"بەشــێك لــەو زەوییانــە باخــی خەڵكــی 
مافــی  و  كشــتوكاڵین  زەوی  و  لەســەرە 
قەرەبوویــان هەیــە، كــە دیزاینمــان كــرد 
پارچەكانمــان بۆ جیادەكرێتــەوە و بێجگە 
لــەو زەویانــەی بۆ خزمەتگــوزاری تەرخان 
دەكرێــن، ئــەوەی دیكەی دابــەش دەكرێن 
بەســەر زیندانیانی سیاســی و كەسوكاری 
شەهید و ئەنفالكراوان. زەوییە روكنەكانیش 
دەفرۆشــرێن و پرۆژەكانی شــارەوانیان پێ 

جێبەجێ دەكرێ".
سەرۆكی شــارەوانیی كەلار رەتیكردەوە 
زەوییــەكان بدرێنــە كادیــر و لایەنگرانــی 
یەكێتــی و گوتــی: "هیــچ حیزبێــك مافی 

بەسەر ئەو زەوییانەوە نییە". 
ئەندامەكەی لیژنەی دەستپاكی پەرلەمان 
بــاس لە زەوییەكی دیكەش دەكات كە هەر 
لە كەلار دراوە بە كەسێك. دابان محەممەد 
گوتی: "ئەو كەســە زەوییەكی لەنێو بازاڕی 
كەلار پێدراوە كــە بایی 20 ملیۆن دۆلارە، 
رەنگە پرۆژەیەكی لەســەر دروســت بكات، 

هەر بایی یەك ملیۆن دۆلار بێ".
دابــان محەممەد پێیوایە لەدوای مەلەفی 
نــەوت، ئەو مەلەفــەی زۆرتریــن گەندەڵی 

تێداكراوە لە هەرێمی كوردســتان، مەلەفی 
وەبەرهێنــان و زەوییەكانــی شــارەوانییە. 
ئــەو دەڵێــت "لــە تەنیشــت فڕۆكەخانەی 

نێودەوڵەتیــی ســلێمانی خەڵك هەیە بەبێ 
ئەوەی مۆڵەتی هەبێت ئێســتا نەخشەی بۆ 
زەوییەك كێشــاوە و ئیشی لەسەر دەكات. 
پێشــانگای   45 دروســتكردنی  خەریكــی 
ئۆتۆمبێلە، ئەمە لە قەڵادزێ و شــارەكانی 

دیكەش كراوە".
بەقســەی گوتەبێژی داواكاری گشــتیی 
هەرێمی كوردستان، زۆربەی ئەو زەویانەی 
كێشــەیان تێدایــە لــە ســنووری پارێزگای 
ســلێمانی و گەرمیانن. حاكم دڵشــاد فائیز 
لەوبارەوە بە )رووداو(ی راگەیاند: "زۆربەی 
ئەو زەویانەی كێشــەی گەورەیان لەســەرە 

زەوی كشتوكاڵی و شارەوانین".
حاكــم دڵشــاد فائیز هەروەهــا دەڵێت: 
"تاوەكو ئێســتا زیاتر لە 15 هەزار ســكاڵا 
لەســەر كێشــەی زەویــوزار تۆمــار كراون 
كە بەشــی زۆریــان لە ســنووری پارێزگای 
لــەو  بەشــێك  گەرمیانــن،  و  ســلێمانی 
ســكاڵایانەمان داوەتــە دادگا و یەكلایــی 
كراونەتــەوە و كێشــەكە چارەســەر بووە، 

بەشێكی زۆریشیان هێشتا ماون".

"لە كەلار زەویی زیندانیانی سیاسی 
دەدرێتە كادیرانی یەكێتی"

سەرۆكی شارەوانیی كەلار

هیچ حیزبێك 
مافی بەسەر ئەو 
زەوییانەوە نییە

گوتەبێژی داواكاری گشتی

15 هەزار سكاڵا 
لەسەر كێشەی 
زەویوزار تۆماركراون 
كە زۆربەیان لە 
سنووری پارێزگای 
سلێمانی و 
گەرمیانن

بەرهەم ساڵح و کۆسرەت رەسوڵ

رووداو: تۆ بە عەرەبییەكی زۆر باش قسە دەكەی 
و پێشــتریش ئەزموونــی كاركردنت لــە رۆژهەڵاتی 
نێوەڕاست زۆر بووە. هەتا چەندە بە ئاسانی دەزانی 
لەگــەڵ كولتــوور و خەڵكــی عێراق و كوردســتاندا 
تێكەڵ بی، بە تایبەت لەو رێگەیەوە كە عێراقییەكان 

سیاسەتی لەسەر دەكەن؟
جۆناســان ویڵكس: كارەكان ئاســانترن كاتێك 
زمانــی وڵاتەكە دەزانی، داوای لێبــوردن دەكەم كە 
كــوردی نازانــم. دەمەوێ لــە داهاتــوودا فێری بم. 
هەمیشە بە باشم زانیوە شارەزایی لە وڵاتەكە پەیدا 
بكەم و توانای قسەكردنم بە زمانی ئەو وڵاتە هەبێت 

كە كاری تێدا دەكەم.
رووداو: دیــدگای حكومەتی بەریتانیا بۆ هەرێمی 

كوردستان چییە؟
جۆناسان ویڵكس: بەم دواییانە د.بەرهەم ساڵح 
سەرۆك كۆماری عێراق، سەردانێكی لەندەنی كرد و 
چاوی بە بۆریس جۆنسن كەوت كە ئەوكات پاڵێوراو 
بوو ببێتە سەرۆك وەزیران. شتێكی روونە كە بۆریس 
جۆنسن بیرۆكەی باشی هەیە لەبارەی ئەو هەلانەی 
لە عێــراق هەن بە گشــتی، بەتایبەتیــش لەبارەی 
هەرێمی كوردســتان كە پێشتر ســەردانی كردووە. 
بەڵام بێگومان هێشــتا كێشــەی ئەمنــی لە عێراق 
هەن، داعش هێشــتا مــاوە و هەڵمەتی دژی داعش 
بەردەوامە. لە هەمانكاتدا دەمانەوێ لەســەر ئاستی 
ئابووریش كار بكەین. راپرسییەكان نیشانی دەدەن 
كــە خاوەنكار و كۆمپانیاكان دەیانەوێ بێنە عێراق، 
ئێمەش دەمانەوێ كەرتی تایبەتی بەریتانیا بەشدار 
بێت لە بوژانــەوەی ئابووریی عێراق. بۆیە لە بواری 
ئەمنی، هەم لە بواری بزنس، ئێستا بە كاتێكی پڕ 
هیــوا دادەنرێت. چەند رەهەندێكــی ئەرێنی هەن و 

دەمانەوێ لە ساڵی ئایندەدا بەدییان بهێنین. 
رووداو: قســەیەكی باشــت هەیە بۆ خوێندكارە 
كوردەكان، بە تایبەتی لەو پرۆگرامەی كە چیڤنینگی 

ناوە و بەریتانیا دەیدات بە خوێندكاری كرد؟ 
جۆناســان ویڵكــس: پیرۆزبایی لــە زیاتر لە دە 
خوێندكاری كورد دەكەین كە لەڕێی ئەو پرۆگرامەوە 
دەچــن لــە بەریتانیا ماســتەر دەخوێنــن. ئەوەش 
نیوەی ژمارەی ئەو خوێندكارانەیە كە لە پرۆگرامەكە 
وەرگیراون. دەمــەوێ لێرەوە پیرۆزباییان لێ بكەم، 
ئەگەر خۆیان یان كەسوكاریان ئەم بەرنامەیە ببینن، 
ئەمــە شــتێكی گرنگە. نــەك تەنیا لەبــەر ئەوەی 
چیڤنینــگ گرنگتریــن پرۆگرامــە، بەڵام بە گشــتی 
دەمانــەوێ پەیوەندیی فراوانتر لە بــواری پەروەردە 
بونیادبنێیــن لەگەڵ عێراق و هەرێمی كوردســتان. 
لێرە كونســوڵخانەی بەریتانیا چالاكــە. لەڕێی ئەو 
خوێندكارانەوە كە بەشدارن لە پرۆگرامی چیڤنینگ، 
دەمانەوێ ئەو پردە مرۆییە دروســت بكەین لەنێوان 
هــەردوو وڵات. بۆ ئەوەی ســوودی بــۆ بەرژەوەندی 
هــەردوو وڵات هەبێت، پەیوەندییەكان لە بوارەكانی 
بزنس، كولتوور و پەروەردەدا بگەیەنینە ئاســتێكی 

نوێ.
رووداو: وەك دەزانــن ئــەوە ســێ ســاڵە بەڵای 
شــەڕی داعش هەتا رادەیەك لە هەرێمی كوردستان 

و عێراقیــش دوور كەوتووەتــەوە. بــەڵام لــە رووی 
ئابووریشــەوە هەندێــك كەموكــوڕی هەیــە، چۆن 
دەڕواننــە هەرێمــی كوردســتان لەو چوار ســاڵەی 

داهاتوو كە حكومەتێكی تازەی هەیە؟ 
جۆناســان ویڵكــس: لــە كۆبوونەوەمــدا لەگەڵ 
ســەرۆكوەزیرانی هەرێمــی كوردســتان باســی ئەم 
بابەتەمان كرد. ئاشــكرایە كە ئێستا گەشبینی زۆر 
هەیە بەراورد بە شەش حەوت ساڵی رابردوو. دوای 
شەڕی داعش و ئاڵۆزییەكانی دوای گشتپرسییەكە، 
ئێســتا پەیوەندییەكان لەگەڵ بەغدا ئاراســتەیەكی 
دروستیان وەرگرتووە، شتێكی گرنگە هەردوولا بگەنە 
رێككەوتن لەســەر داهاتی نەوت. بە گشتی رەوشی 
ناوچەكە ئاڵۆزە، بــەڵام قابیلی كۆنترۆڵكردنەوەیە. 
پێموانییــە هیــچ لایەنێك لــە ناوچەكــە ململانێی 
بوێت. بەریتانیاش لەڕووی دیپلۆماســییەوە ئەوەی 
لە دەســتی بێت دەیكات بۆ ئەوەی رەوشەكە هێور 
بكاتــەوە. ئەگەر ئێمە بتوانین رێگری بكەین لەوەی 
هەرێمی كوردســتان و بەغدا بچنــە نێو ململانێوە، 
ئــەوە پێموایــە دەتوانین گەشەســەندنی ئابووریی 
باش بەدی بهێنین. لەگەڵ سەرۆكوەزیرانی هەرێمی 
كوردســتان لەســەر ئەو خاڵە هاوڕا بووین كە ئێمە 
وەك بەریتانیا هاوكاری هەرێمی كوردســتان دەبین 
بۆ ئەوەی دڵنیابین لەوەی هەلی كار و خزمەتگوزاری 
بۆ خەڵكی كورد دابین بكرێن، بەجۆرێك لە شــەش 

مانگی داهاتوودا هەموو تاكە كەسێك هەست بكات 
حكومــەت كاری بــاش دەكات. ئەمــە ئامانجێكــی 
گەورەیە، بەڵام بناغەمان بۆی داڕشتووە. گفتوگۆی 
باشمان لەســەر هەموو بابەتەكان كرد. لە ئێستاوە 

كار دەكەین بۆ بەدیهێنانی ئامانجەكە. 
رووداو: ســەرەڕای ئــەو هەڵمــەت و گوشــارە 
نێودەوڵەتییــە، داعــش هــەر ماوە. جیهــان چۆن 

دەتوانــێ لــەو دوژمنــە رزگاری بێ؟ ئایــا هەر ئاوا 
وەك هەڕەشــەیەك لەســەر خەڵكی ئــەم ناوچەیە 

دەمێنێتەوە؟ 
جۆناسان ویڵكس: بەڵێ. گرنگە هەموو كەسێك 
بزانێــت داعش هێشــتا ماوە. لە چەنــد ناوچەیەك 
پێویســتە  بۆیــە  خۆڕێكخســتنەوەیە.  خەریكــی 
هەڵمەتەكــە لەدژی ئــەو رێكخراوە بــەردەوام بێت. 
هاوپەیمانیــی دژی داعش كــە بەریتانیا ئەندامێكی 
ســەرەكییەتی، پابەندین بە پشتگیریكردنی عێراق 
و هەرێمی كوردســتان. پێویســتە هەموومان باشتر 
هەماهەنگــی بكەین. هانی هەولێــر و بەغدا دەدەین 
میكانیزمــە ئەمنییە هاوبەشــەكان چــالاك بكەن. 
پێویستە كێشەی دارایی و دابینكردنی خزمەتگوزاری 
بۆ خەڵكی ئەو ناوچانە چارەســەر بكەین. هەروەها 
پێویســتە كێشــەی ناوچــە ناكۆكــی لەســەرەكان 
یەكلایی بكرێتەوە، چونكە ئێستا چەكدارانی داعش 
بەزۆری لەو ناوچانە خۆیان شــاردووەتەوە. نەتەوە 
یەكگرتووەكان ســەركردایەتی هەوڵێــك دەكات لە 
كەركووك و شنگال. بێگومان دەشزانین كە گفتوگۆی 
نێــوان بەغــدا و هەولێر هەر دێتەوە ســەر ماددەی 
140ی دەســتوور. بۆیە ئێمە ئەوەی لە دەســتمان 
بێت دەیكەین بۆ رەخســاندنی رەوشێكی ئەرێنی بۆ 

چارەسەركردنی هەموو ئەم كێشە ئاڵۆزانە. 
رووداو: گوتت تازەگی ســەرۆكوەزیران مەسروور 
بارزانیت بینیوە، بۆ ئاســانكاری و پێدانی ڤیزا هیچ 

رێككەوتنێكی كۆنكرێتی كراوە؟ 
جۆناسان ویڵكس: باســی بابەتی ڤیزامان كرد. 
ئێمــە هانی هەمــوو عێراقییــەكان دەدەین لە كاتی 
پێشكەشكردنی داواكاریی ڤیزا هەموو بەڵگەنامەكان 
پێشــكەش بكەن و خزمەتگوزارییەكی پێشكەوتوو 
بەكاربهێنــن بۆ ئەوەی دڵنیابن لــەوەی هەموو ئەو 
زانیارییــەی داوا كراوە دابینی بكەن. چونكە هەندێ 
كــەس ڤیزای بۆ نایەتەوە تەنیا لەبەرئەوەی زانیاری 
داواكراو و بەڵگەنامە پێویستەكانی هاوپێچ نەكردووە. 
هەروەهــا گرنگە خەڵك بەڵگە بخەنەڕوو كە مووچە 
و داهاتیــان چەندە و دڵنیایی بدەن لەوەی دەتوانن 
خەرجی مانەوەیان لە بەریتانیا دابین بكەن. كارەكە 
زۆر ئاســانترە بۆ ئەوانەی حســابی بانكییان هەیە. 
زۆربەی خەڵكی عێراق حسابی بانكییان نییە، بەڵام 
ئەوانەی دەیانەوێ ڤیزا وەربگرن پێویســتە حسابی 
بانكییــان هەبێت و داهاتی مانگانەیان بخەنە ســەر 
ئەو حیســابە بانكییە. ئەمە بەشێكە لە كێشەیەكی 
گەورەتر، ئەگەر ئابووری گەشە بكات، ئەگەر هەلی 
كار بڕەخسێت، خەڵكی هەرێمی كوردستان و عێراق 

بواری ئابووری و بزنسدا هەمانە. 
لەگــەڵ  و  ئەڵمانیــا  لەگــەڵ  ئێــوە  رووداو: 
ئەمریكییەكان یارمەتیدەرن بۆ چاكســازی لە هێزی 
پێشمەرگەدا. هەتا ئێستا بە كردەنی چیتان بۆ ئەوە 

كردووە؟
جۆناســان ویڵكس: بێگومان ساڵی رابردوو خاو 
دەڕۆیشــتینە پێشــەوە، ئەویش بەهۆی هەڵبژاردن 
و پێكهێنانــی حكومەتــەوە بوو، بــەڵام پێكهاتنی 
و  سیاســەت  و  هەڵوێســت  و  نــوێ  حكومەتــی 
پرۆگرامــی بەرایــی زۆر دڵخۆشــكەرە، ئێمە لەگەڵ 
هەمــوو ســەركردەكانی پێشــمەرگە و وەزیری نوێ 
بۆ كاروباری پێشــمەرگە دانیشــتووین، پابەندبوون 
بە چاكســازی هەیــە، بەڵام تێشــدەگەین كە ئەمە 
چەندە كارێكی قورسە، چونكە هەوڵێكە پەیوەندی 
بە پەرەپێدانی دامەزراوەكانی هەرێمی كوردستانەوە 
هەیــە، هــەم لــەڕووی سیاســی و هــەم لــەڕووی 
سەربازییەوە. هەموو لایەنەكان خەمی ئەوەیانە ئەمە 
بە جۆرێك بكرێ كە یەكڕیزی هەرێمی كوردســتانی 
لەســەر بنیات بنرێ و شەڕ و گرژی لێنەكەوێتەوە. 
ئێمە هەســتمان بەوە كردووە و رێــزی لێدەگرین و 
دەزانین ئەوانەی كە ســەركردایەتی ئەو پرۆســەیە 
دەكەن، دەبێ ئیدارەی مەلەفە سیاسییەكەش بكەن، 
بــەڵام ئێمە لەگەڵیان دەبین بۆ ئەوەی پشــتیوانی 
تەكنیكییان پێشكەش بكەین. بەم دواییانەش ئێمە 
لێكتێگەیشــتنێكی هاوكاریی سەربازیمان بۆ هەموو 

عێراق بە هەرێمی كوردستانیشــەوە واژۆ كردووە كە 
راهێنانی ئەفسەرەكان لە هێزە ئەمنییەكانی عێراق و 

پێشمەرگە لەخۆدەگرێ.
رووداو: لــە گرژییەكانی نێوان ئەمریكا و ئێراندا، 
هــەم هەولێر و هەم بەغدا بــە جۆرێك لە جۆرەكان 
گیریــان خــواردووە و نازانن چۆن مامەڵە بكەن. بە 
بــڕوای تۆ هەولێر و بەغدا چۆن دەتوانن خۆیان لەو 
بەربەرەكانیەی نێوان ئێران و ئەمریكا دووربخەنەوە؟ 
جۆناسان ویڵكس: هەمیشە ئەوەم بە سەركردە 
سیاســی و ســەربازییەكانی عێــراق گوتــووە كــە 
ئێمــە دەزانیــن عێــراق دەیــەوێ لــە دەرەوەی ئەو 
بەربەرەكانیــەدا بمێنێتــەوە، عێــراق بەشــی خۆی 
تەحەدای لە پێشە و هەموو ئەو بەرەوپێشچوونانەی 

كە دەكرێ بەدی بێن پێچەوانە دەبنەوە ئەگەر عێراق 
پەلكێشی شــەڕێكی ناوچەیی بكرێ. تاكە رێگە بۆ 
عێــراق ئەوەیــە بەرژەوەندییەكانــی روون بكاتەوە 
كــە بریتییە لــەوەی نابێ خاكی ئــەو بەكاربهێنرێ 
بۆ هەڕەشــەكردن لە هیچ وڵاتێكــی ناوچەكە، وەك 
چۆن نابێ لەلایەن وڵاتێكی دیكەشەوە بەكاربهێنرێ 
بۆ هەڕەشــەكردن لە وڵاتانی دیكــە. ئەگەر وڵاتێك 
رێزی لەو سیاسەت و بەرژەوەندییەی عێراق نەگرت، 
ئــەوە ئەو وڵاتە رێز لە ســەروەری و ســەربەخۆیی 
عێــراق ناگــرێ. پێموایە ئەمە باشــترین رێگەیە بۆ 
ئیدارەكردنی ئەم ریسكە. لە كاتێكدا ئێمە گفتوگۆمان 
لەگەڵ ئێرانییەكان و ئەمریكییەكان و ئەوانی دیكەش 
هەیــە، هەموو هەوڵی خۆمــان دەدەین ئاڵۆزییەكان 

كاڵ بكەینەوە. من پێموانییە هیچ لایەنێك بەڕاستی 
شــەڕ و پێكدادانێكی گەورەی بــوێ. بۆیە دۆخەكە 
ئیدارە دەكرێ، بەڵام مەترســییەكە ئەوەیە شتێكی 
بێ ئەنقەست و بەهەڵە رووبدات، لەو حاڵەتەدا ئەوە 
ئەركی دیپلۆماتیكی هەموومانــە، واتە ئەوانەی لەو 
شــەڕەدا بەشدار نین، كە گەرەنتی ئەوە بكەن هیچ 
تێگەیشتنێكی هەڵە نایەتە ئاراوە، هەرچەند هەڵەش 
دەكــرێ. پێموایــە چانســێكی باشــمان هەیە ئەوە 
بكەین، بەڵام بێگومــان دەمانەوێ دیالۆگ بەردەوام 

بێ. 
رووداو: بۆ تۆ، تیمەكە و ئەو پاســەوانانەش كە 
لەگەڵتن، هەتا چەندە عێراق و كوردستان سەلامەتە 

بۆ ئەوەی بگەڕێن؟
جۆناســان ویڵكس: ئێمە هەرێمی كوردستان بە 
یەكێــك لە پارێزراوترین ناوچەكانی عێراق دەزانین. 
ئاشكرایە كە هەڕەشەكانی جارانی داعش لە كەركووك 
و مەخموور و شــوێنەكانی دیكە هەیە و سفر نییە. 
بــەڵام هێــزە ئەمنییەكانی كورد ئاســتێكی باشــی 
ئاسایشیان دەستەبەر كردووە. بێگومان من هەست 
دەكەم كاركردن لە كوردســتان ئاسانترە لەوەی لە 
بەشــی زۆری عێــراق كار بكەیــن. كاتێــك لەگــەڵ 
بزنسمانەكانی بەریتانیا قسە دەكەم، پێیاندەڵێم كە 
ئامۆژگاریی من بۆ گەشت ئەوەیە هەرێمی كوردستان 
گڵۆپی زەردە، ســەوز نییە، واتە تــۆ دەبێ ئاگادار 
بی، بەڵام ئێمە ناڵێین سەردانی هەرێمی كوردستان 
مەكــەن. بێگومــان هەندێــك ناوچــەی دیكە هەن، 

وەك ناوچــە رزگاركراوەكان كە داعشــیان لێبووە و 
هەتا ئێســتاش لێیەتی و زۆر مەترســیدارن و ئێمە 
ئامــۆژگاری هیچ كــەس ناكەین بچێتە ئەو ناوچانە. 
بــەڵام دەزانیــن كە بــۆ دابینكردنی ئاسایشــی ئەو 
ناوچانە پێویســتە درێژە بــە هەڵمەتی دژی داعش 
بدەین، چونكە ئەوان لە ناوچە ناكۆكی لەسەرەكان، 

واتە لەسەر سنووری هەرێمی كوردستانن.
رووداو: بەم دواییە شاندێكتان چووبووە سووریا، 
دەمــەوێ بزانم مەبەســتتان لە ناردنی ئەو شــاندە 

چییە، بە تایبەتی لە بەشی رۆژئاڤای كوردستان؟
جۆناســان ویڵكس: دوو شــت هەیە كە ئێســتا 
لەبــارەی باكــووری رۆژهەڵاتــی ســووریا بیریــان 
لێدەكەینــەوە، یەكێكیــان ئەوەیە كــە دڵنیابینەوە 
لــەوەی شــەڕ روونــادات، چونكــە ئەمە لێشــاوی 
پەنابــەران و كۆمەڵێك لێكەوتەی نێگەتیڤی دیكەی 
بۆ وڵاتانی دراوسێ دەبێت. خاڵی دووەمیش ئەوەیە 
كــە وەك دەزانیــن زۆر خەڵكی دەستبەســەر لەوێ 
هەن هەندێكیان پەیوەندییــان بە بەریتانیاوە هەیە 
و چەكــدار و خێزانــی داعشــن. ئێمــە هەوڵدەدەین 
ئیدارەی ئەو كەیسانە بكەین، بە جۆرێك كە نەبن بە 

هەڕەشەیەكی زیاتر بۆ ئێمە و هیچ هاوپەیمانێكمان 
لــە ناوچەكە. ئەوەی لە دەســتمان بێ دەیكەین بۆ 
ئــەوەی كوردی ســووریا بەشــێك بن لە پرۆســەی 

سیاسیی سووریا. 
رووداو: گیراوەكانی ئێوە ژمارەیان چەندە لەوێ؟ 
جۆناســان ویڵكــس: ژمارەیــان كەمــە، ناگەنە 

ژمارەی سەتەكان، لە دەیەكاندان. 
رووداو: چــۆن بڕیــار لەبارەی چارەنووســیانەوە 

دەدەن، دەیانبەنەوە بەریتانیا؟
جۆناسان ویڵكس: نایانگەڕێنینەوە بۆ بەریتانیا. 
ئێمــە ســەرقاڵی گفتوگۆین لەگەڵ دەســەڵاتدارانی 
عێراق كە ئاخۆ دەتوانین لە عێراق مامەڵە لەگەڵ ئەو 
كەیســانەدا بكەین؟ كۆمەڵێك كێشە هەیە لەبارەی 
سزای لە سێدارەدانەوە كە مەسەلەكە ئاڵۆز دەكات. 
ئێمــە تەنیــا كاتێك دەتوانیــن شــتێك لەمبارەوە 
لەگــەڵ عێراقییەكان بكەین، ئەگەر رێز لە یاســا و 

بەرژەوەندییەكانی عێراق بگرین.

جۆناسان ویڵكس، باڵیۆزی بەریتانیا لە عێراق بۆ )رووداو(:

دەمانەوێ پەیوەندیی فراوانتر لە بواری 
پەروەردە دابمەزرێنین

بــە عەرەبییەكی زۆرباش قســە دەكات، حــەز دەكات لە داهاتــوودا فێری زمانی 

كوردیش ببێ. جۆناســان ویڵكس، باڵیۆزی بەریتانیا لە عێــراق دەڵێت بەگوێرەی ئەو 

راپرســیانەی كردوویانە، وەبەرهێنەر و خاوەنكارانی بەریتانیا حەز دەكەن بێنە عێراق 

و هەرێمی كوردستان، هەوڵدەدەن لە ساڵی داهاتوودا ئەوە بەدی بهێنن. جۆناسان 

زۆر پەسنی ئاسایشی هەرێمی كوردستان دەدات، بەڵام دەڵێت هێشتا هەر گڵۆپی 

زەرد بۆ ئەو بەریتانیانە هەڵدەكەن كە دەیانەوێ ســەردانی هەرێمی كوردســتان 

بكەن.

هەڤپەیڤین: شاهۆ ئەمین

رووداو - هەولێر

بــە یەكجــاری وڵات بەجێناهێڵــن. ئــەوە وادەكات 
وەرگرتنی ڤیزا ئاســان بێت. كاتێك بزانرێت عێراق 

لەو وڵاتانە نییە كە خەڵكەكەی كۆچ دەكەن، 
ئــەوكات پێدانــی ڤیزا ئاســانتر دەبێ بۆ 
گەشــتیاران و ئەوانــەی دەیانــەوێ بۆ 
خوێندن و وەبەرهێنان بچنە وڵاتێكی 
دیكــە. بۆ ئەمەش پێویســتە كەرتی 
تایبــەت بەهێــز بكرێــت. پێویســتە 
هەلی كار بڕەخسێت. بایەخ بە بزنسی 

بچووك بدرێت. بۆ ئەوەش پێویســتتان 
بە كەرتی بانكی متمانەپێكراوە. یەكێك لەو 

هۆكارانەی خەڵك حیســابی بانكییان نییە ئەوەیە 
متمانە بــە بانكەكان ناكەن. بانكــە نێودەوڵەتی و 
لۆكاڵییــەكان ئامادەییەكــی بەهێزیــان نییە. ئەمە 
چاكسازی ریشەییە كە لەگەڵ بانكی ناوەندیی عێراق 
كاری لەسەر دەكەین، لە هەمانكاتدا لێرەش لەگەڵ 
هەرێمی كوردستان، بۆ ئەوەی كەرتی بانكی بەهێز 
دروست بكرێت كە جێی متمانەی خەڵك بێت. ئەمە 
ســوودی بۆ ئابــووری دەبێت، سوودیشــی بۆ ئەو 

كەسانە دەبێت كە داوای ڤیزا دەكەن.
رووداو: هــەزاران كوردی باشــووری كوردســتان 
و لەوانەیــە هەزارانیــش لــە بەشــەكانی دیكــەی 
كوردستانەوە لە بەریتانیا نیشتەجێن. ئەمانە كاتێك 
داوای مافی پەنابەرێتییان كردووە لەژێر دەسەڵاتی 
رژێمــی بەعس رایانكردووە و ناچار بوون ژمارەیەك 
یــان زانیارییــەك بە هەڵە بدەن، ئیســتا ئەوانە بۆ 
نوێكردنەوەی پاســپۆرت یان بردنــی منداڵەكانیان 
كێشــەی گەورەیــان تووش بــووە، چــۆن دەتوانن 

چارەسەری ئەوە بكەن؟ 
جۆناســان ویڵكــس: ناتوانــم باســی كەیســی 
دیاریكراو بكەم، بەڵام بە گشــتی ئەمە كێشەیەكی 
گەورەیە. خەڵكی عێراق، كورد و پێكهاتەكانی دیكە، 

هەوڵدەدەن بەنایاسایی خۆیان بگەیەننە بەریتانیا. 
دەزانین زۆربەیان پەنابــەری ئابوورین، داوای مافی 
پەنابەریــی سیاســی ناكەن، تەنیــا داهاتوویەكیان 
دەوێــت بۆ خۆیان و خێزانەكانیان. لەبەرئەوەیە كە 
گەشــەكردنی ئابووری پێویستە، چونكە پێویستە 
داهاتووێك هەبێت بــۆ گەنجانی كوردی بەهرەمەند 
لە هەرێمی كوردستان. كاتێك ئەو زەمالەیە دەدەینە 
خوێندكارە یەكەمەكان بۆ ئەوەی لە بەریتانیا ماستەر 
بخوێنن، دەمانەوێ بگەڕێنەوە ئێرە و سەركردایەتی 

گەشەسەندن و بونیادنانەوەی وڵاتەكەیان بكەن. 
رووداو: بەڵام ئەوانەی من باسیان دەكەم هاووڵاتیی 
بەریتانین، واتە رەگەزنامەی بەریتانییان هەیە، بەڵام 
هەڵەیــەك لــە وردەكاری دۆكیۆمێنتەكەیاندا هەیە، 
بۆ نموونە لە رێكەوتی لەدایكبوونیاندا. چی دەكەن 
بۆ ئەوەی كێشــەی ئەوانە چارەســەر ببێ، چونكە 
ئەوان دەیانەوێ پاسپۆرتەكەیان نوێ بكەنەوە، بەڵام 

نایاندەنەوە؟
جۆناســان ویڵكــس: راســتە، ئێمــە كۆمەڵێك 
خزمەتگوزاریی كونســوڵخانەكانمان بۆ هاووڵاتیانی 
و  پاســپۆرت  مــاوەی  ئــەوەی  بــۆ  بەریتانییــە. 
دۆكۆمێنتەكانیان بەسەرنەچێ. ئێمە تیمی تایبەت 
بە كۆنسوڵخانەكانمان لە بەغدا هەیە كە كارەكەیان 
هەموو عێراق دەگرێتەوە، بەڵام سەردانی هەولێریش 
دەكــەن. بەشــێوەیەكی گشــتیش ئێمــە هانی ئەو 
خەڵكە دەدەین كە پاسپۆرتی بەریتانیایان هەیە و لە 
هەمانكاتدا پەیوەندییان لەگەڵ هەرێمی كوردستان 
هەیە، بۆ ئەوەی بەشــێك بن لە پەرەســەندنی ئەو 
هاوبەشییە ئابوورییە. بۆیە ئێمە هەم خزمەتگوزاریی 
كونســوڵخانەكانیان پێشــكەش دەكەیــن و هــەم 
دەمانەوێ ئەوان بە بەردەوام ســەردانی ئێرە بكەن 
و بەشــێك بن لەو هاوبەشــییە گەشەسەندووەی لە 

گرنگە بەغدا و 
هەولێر بگەنە 

رێككەوتن لەسەر 
داهاتی نەوت

دەمەوێ لە 
داهاتوودا فێری 

زمانی كوردی ببم

گفتوگۆی نێوان 
بەغدا و هەولێر

هەر دێتەوە سەر 
ماددەی 140

دەمانەوێ كورد 
بەشێك بن لە 

پرۆسەی سیاسیی 
سووریا

لەگەڵ سەرۆكی 
حكومەتی هەرێمی 
كوردستان باسی 
مەسەلەی ڤیزامان 

كرد

یەكێك لە 
گرفتەكانی خەڵك 
لە وەرگرتنی ڤیزا 

نەبوونی حیسابی 
بانكییە

خەڵكی ئێرە 
متمانەیان بە 

بانكەكان نییە، بۆیە 
حیسابی بانكی 

ناكەنەوە

هێزە ئەمنییەكانی 
كوردستان 

ئاستێكی باشی 
ئاسایشیان 

دەستەبەر كردووە

ئەگەر ئابووری 
گەشە بكات، 
خەڵكی عێراق 

وڵات بەجێناهێڵن و 
ئەوەش وەرگرتنی 
ڤیزا ئاسان دەكات

گڵۆپی زەرد 
هەڵدەكەین بۆ 

ئەو گەشتیارانەی 
بەریتانیا كە 

دەیانەوێ بێنە 
كوردستان 

داو(
روو

ۆ: 
فۆت

( 



6 ژمارە ) 569 ( - دووشەممە 2019/9/9

 )فۆتۆ: رووداو(

کوردستانی

رووداو - سنە

تاوەكو ساڵانێك لەمەوبەر، شارەكانى رۆژهەڵاتى 
كوردســتان خاوێنترین ناوچەى ئێران بوون لەڕووى 
بەكارهێنانى ماددەى هۆشبەرەوە، بەڵام ئێستا رۆژ 
لــە دواى رۆژ ئامارى ئاڵوودەبووان و بەكارهێنەرانى 

ماددەى هۆشبەر بەرەو هەڵكشان دەچێ. 
بەپێــى ئامــاری فەرمیــی دەوڵــەت، ژمــارەى 
بەكارهێنەرانى ماددەى هۆشبەر لە ئێران گەیشتووەتە 
2 ملیــۆن و 808 هــەزار كەس، بەڵام كارناســان و 
پســپۆڕانى ئــەو بــوارە دەڵێــن ئــەوەى حكومەت 
ئاشكراى كردووە تەنیا 30%ى بەكارهێنەران دەبێ.

بەپێی ئامارەكان 50%ى تووشــبووان تەمەنیان 
لــە 29 ســاڵ كەمتــرە. 11%ى بەكارهێنەرانیش لە 

رەگەزى مێن.
رۆژهەڵاتی كوردســتان كە تاوەكو ســەرەتاكانى 
شۆڕشــى ئیســامیى ئێــران لــە ســاڵى 1979 بە 
دەگمەن بەكارهێنەرى ماددەى هۆشبەرى تێدابووە، 
ئێستا لە هەر چوار پارێزگاكە )سنە، ورمێ، ئیلام و 
كرماشان( زیاتر لە 184 هەزار ئاڵوودەبووى ماددەى 
هۆشبەر هەن كە 10%یان لە رەگەزى مێن، بەڵام ئەم 
ئامارانــە ئاماری دەزگا فەرمییەكانی ئێرانن و لەبەر 

زۆر هۆكار قەت ئامارى راستەقینە راناگەیەنرێ.
بەپێی هەندێك بەڵگە و قســەى شــرۆڤەكارانی 
سیاسی، ســەرەتاى بڵاوبوونەوەى ماددەى هۆشبەر 
لە رۆژهەڵاتى كوردســتان دەگەڕێتەوە بۆ سەرەتاى 
نەوەتەكان، كاتێك هاشــمى رەفسنجانى بڕیارى دا 

محەممەد رەزا رەحیمى، بكرێتە پارێزگارى سنە.
رەحیمــى كــە لە ســاڵى 1993 تاوەكــو 1997 
پارێزگارى سنە بوو، دەگێڕنەوە كە گوایە گوتوویەتى 
"چەكم لە دەســتى لاوانى كورد دەرهێنا و وارفوورم 

دانە دەســتى". )وافوور ئامێرى تایبەت بە كێشانى 
تریاكە(. 

 هەرچەندە ئامارێكی روون و بڕواپێكراو سەبارەت 
بە گەشەســەندنی ئاڵوودەبوون بە مادەی هۆشبەر 
لەبەردەســت نییە و دەستڕاگەیشــتن بە ئامارێكی 
وەهــا مەحاڵــە، بەڵام یــەك لەوانەى ئــەم ئامارەی 
هەبــووە، عەبدوڵڵا رەمەزانزادەیە كە دوای رەحیمی 
بووە پارێزگاری ســنە. ئەو هەرگیــز ئەو ئامارانەی 

نەدركاندووە.

پۆســتەكەیدا،  لــە  نەمانــى  دواى  ســاڵ   10
رەمەزانــزادە لە گفتوگۆیەكدا گوتى، ئەوكات ئامارى 
ئاڵوودەبوون بە ماددەى هۆشــبەر بــەردەوام رووى 
لە هەڵكشــان دەكرد. كاتێك لێى دەپرسن: خەڵك 
پێیانوایە هەڵكشــانی ئاماری تووشــبووانی مادەی 
هۆشبەر لە كوردستان شتێكی ئەنقەستە، ئەو دەڵێ: 
"بەڵێ، خەڵك بە ئاشكرا دەیانگوت حكومەت چەكی 
لــە دەســتی لاوەكانمان دەرهێنا و وافــووری دانێ. 
دەیانگوت ئەمە بەرنامەی حكومەتە كە منداڵەكانمان 

تووشی مادەی هۆشــبەر بكات. ئێمەش هەرچەندە 
هەوڵمــان دەدا پێیانبڵێین كە ئێمــە وەك نوێنەری 
دەوڵــەت بەرنامەیەكی وەهامان نییــە، بەڵام كەس 

بڕوای نەدەكرد".
بە گوتــەى چاودێرێكى كۆمەڵایەتــى كە لەبەر 
هــۆكارى ئەمنــى نایــەوێ نــاوى ئاشــكرا بكات، 
لەســەردەمى رەحیمیدا ئەو سەربازانەى ئاڵوودەى 
ماددەى هۆشبەر بوون، كاتێك سەرپێچییان دەكرد، 
سزاكەیان ئەوە بوو كە دەگوازرانەوە بۆ رۆژهەڵات، 

تاوەكــو لەو رێگەیەوە ئاڵوودەبــوون بڵاوبكەنەوە. 
تۆمەتێك كە سەلماندنی ئاسان نییە.

بەڵام چالاكێكی مەدەنی خەڵكی شاری كامیاران 
كە نەیویســت ناوی ئاشكرا بكرێت، دەڵێت: "باش 
لەبیرمە ئەو كاتانە كەســێك بە نــاوی "مەحموود 
ئەمانوڵاهــی" كــە خــۆی ئەقســەرێكی گــەورەی 
هێزەكانــی ســوپای ســنە بــوو، بــۆ بانگەشــەی 
هەڵبــژاردن هاتبووە كامیاران و رەخنەی لە دۆخی 
ئەوســای ســنە دەگــرت و دەیگــوت: ئێســتا لە 

لە رۆژهەڵاتى كوردستان 184 هەزار 
ئاڵوودەبووى ماددەى هۆشبەر هەن

ئاماری فەرمی

بەكارهێنەرانى 
ماددەى هۆشبەر 
لە ئێران 2 ملیۆن و 
808 هەزار كەسن

لە زۆربەی شارەكانی رۆژهەڵات تاقیگەى دروستكردنی مادەی دەستكردی شیشە دامەزراون

رووداو - هەولێر

نــاوە فەرمییەكەی ئەلهۆلە، بــەڵام ئافرەتەكانی 
كەمپەكە پێیدەڵێن "جەبەل باغــۆز". ئەوەش وەك 
یادكردنەوەی دوایین قەڵای داعش كە مانگ لەمەوبەر 
مێــردە داعشــەكانیانی تێــدا كــوژرا. كەمپەكە لەو 
دەگمەن شوێنانەیە كە هێشتا بیروباوەڕی داعشی بە 
ئاشكرا تێدا پەیڕەو دەكرێ و تۆوی داعشی داهاتووی 

تێدا دەچێنرێ.
مەزڵوم كۆبانێ، بەرپرســێكی بــاڵای هێزەكانی 
سووریای دیموكرات )هەسەدە(، لەبارەی مەترسیی 
ئەو كەمپــە بە رۆژنامــەی )گاردیــەن(ی بەریتانی 
دەڵــێ: "ئــەم كەمپــە بۆمبێكــی تەوقیتكــراوە و 
چاوەڕێــی تەقینەوەی دەكرێ. هیچ چارەســەرێكی 
نییە. تەنانەت ئەگەر بیانییەكانیش بنێردرێنەوە بۆ 
وڵاتەكانی خۆیان، دیسان زۆرینەی دەستبەسەرەكان 
ســووری و عێراقین كە ئەگەر بیركردنەوەی رادیكاڵ 
لە مێشــكیان دەرنەكرێ، لە داهاتوودا كێشەمان بۆ 

دروست دەكات".
كەمپــی ئەلهــۆل لە پارێــزگای حەســەكە هەتا 
ســەرەتای ئەمســاڵ تەنیا 10 هەزار كەسی تێدابوو 
كە لە دەســت داعــش رایانكردبوو. بــەڵام لە كاتی 
ئۆپەراســیۆنی كۆنترۆڵكردنەوەی باغۆز كە مانگ و 
نیوێك درێژەی كێشــا، زیاتر لە 64 هەزار ئافرەت و 

منداڵی داعش بەرەو ئەو كەمپە رایانكرد.
بەگوێــرەی راپۆرتەكــەی گاردیــەن، تەنیا 400 
پاســەوان پارێزگاری لە ئاسایشی كەمپەكە دەكەن، 
لە كاتێكدا ژمارەیەكی زۆر لە ئافرەتەكان دەیانەوێ 
دەســت لە پاســەوانەكان، فەرمانبەرانــی رێكخراوە 
هاریكارە نێودەوڵەتییەكان و هەر كەسێك بوەشێنن 

كە پەیڕەوی لە رێساكانی داعش ناكات.
بەرپرســانی كەمپەكە دەڵێن تا ئێستا بەلایەنی 
كەمــەوە دوو ئافــرەت لەلایــەن ژنە داعشــەكانەوە 
كــوژراون، مانگــی رابــردووش ئافرەتێــك لەســەر 
نەپۆشینی نیقاب نەوەكەی خۆی خنكاند. رێكخراوی 
یەزدا بۆ پشتگیری لە كۆمەڵگای ئێزدی رایگەیاند، 
ئافرەتێكی شوێنبزری ئێزدی لە ماوەی رابردوودا لە 

ئەلهۆل كوژراوە.
ئافرەتێــك بــە مەرجــی ئاشــكرانەكردنی ناوی 
باســی دۆخی خزمەتگوزاری و ئەمنیی كەمپەكە بۆ 
)گاردیــەن( دەكات و دەڵێــت: "كاتێك منداڵەكەم 
دەســتناكەوێ،  دەرمانــم  دەكــەوێ،  نەخــۆش 
تەوالێتــەكان پڕبوون، ســەرباری هەمــوو ئەوانەش 
ئــەو ئافرەتانە دێن و چادرەكەت دەســووتێنن و لە 
منداڵەكانت دەدەن، تەنیا لەبەر ئەوەی دەتوانن ئەوە 

بكەن".
كەمپەكــە پەرژین كراوە، هێزەكانی هەســەدە و 
ئاسایشی رۆژئاڤا دەیپارێزن. بەڵام هەم پاسەوانەكان 
و هەم دانیشــتووانی كەمپەكەش دەزانن دەســەڵات 
لە دەســتی كێدایــە. ئەیلوول، ســەرۆكی كاروباری 
ئەمنیی كەمپەكە باسكی بەهۆی هێرشی یەكێك لە 

دانیشتووانی كەمپەكەوە شین بووەتەوە. 
ئەو بە رۆژنامەی )گاردیەن( دەڵێ: "ناخۆشترین 
شــت ئەوەیــە ئافرەتەكان منداڵەكانیــان هاندەدەن 
بەردمــان تێبگرن. ئەوان بە منداڵەكانیان دەڵێن كە 

ئێمە باوكی ئەوانمان كوشتووە".
زۆربەی ئەو راپۆرتانەی لەبارەی كەمپی ئەلهۆلەوە 
نووســراون، ئامــاژەن بــۆ ئــەوەی هاوپەیمانێتیــی 
نێودەوڵەتی و هێــزە لۆكاڵەكان ئامادەگی وەرگرتن 

و كۆنترۆڵكردنی ئەو لێشــاوەی ئافرەتان و منداڵانی 
داعشیان نەبووە. دۆخی ئەمنی و خزمەتگوزارییەكانی 

كەمپەكە بەڵگەیەكی روونە بۆ ئەمە.
بەگوێرەی راپۆرتەكەی گاردیەن، لە ســێ مانگی 
رابــردوودا هیــچ پاســەوانێك نەیوێــراوە بچێتە ناو 
ئەو بەشــەی كەمپەكــەوە كە 12 هــەزار ئافرەت و 
منداڵی بیانی داعشــی تێدایــە، چونكە دوایین جار 
كە بەمەبەستی گەڕان بە دوای چەكدا ئەو بەشەیان 
پشــكنی، ناڕەزایەتییەكــی سەرتاســەری هەمــوو 
كەمپەكەی گرتەوە و هاتبوونە بەر دەرگای "جەبەل 

باغۆز".
حاڵی پاسەوانانی بەشە عێراقی و سوورییەكەی 
كەمپەكەش زۆر باشتر نییە. هێزی ئەمنیی كەمپەكە 
تیمی گاردیــەن دەبەنە ئەو بەشــەوە. تیمەكە بەم 
جۆرە باســی جەولەكەی خۆیان دەكەن: "نائارامیی 
یەكێــك لە ســەربازەكان بە ئاشــكرا دیــار بوو. بە 
نیگەرانیەوە دەســتی بە چەكەكەیەوە گرتبوو، هەر 
چەنــد خولەك جارێك بە تیمــی گاردیەنی دەگوت 
پەلە بكەن، دوو لە هاوكارەكانیشــی ئامادە نەبوون 

پیكەپەكە جێبهێڵن و بێنە ناو ئەو بەشەوە".
ئەیلــوول دەڵێــت رۆژانــە خەڵك بــە قاچاخ لە 
كەمپەكــە دەردەچــن یان دێنــە نــاو كەمپەكەوە، 
ئەوەش ترســی ئەوەی دروستكردووە كە ئافرەتانی 
پلەباڵای داعش لە كەمپەكە رابكەن. مانگی رابردوو 
پێنج لە دەستبەســەرانی كەمپەكە 2000 دۆلاریان 
بە كۆمەڵێك پاســەوانی كەمپەكــە دابوو بۆ ئەوەی 
رێگەیــان بدەن دەربچن، بــەڵام پێش ئەوەی بگەنە 

ئیدلب پێیانزانرابوو.
هێزە ئەمنییەكان و هاریكارە نێودەوڵەتییەكان كە 
قسەیان بۆ راپۆرتەكە كردووە، لەسەر ئەوە كۆكن كە 
دۆخی كەمپەكە "ناسەقامگیرە" و هیچكات دۆخێكی 
هاوشــێوەی دۆخــی كەمپــی ئەلهۆلیــان نەبینیوە. 
حكومەتی عێــراق رایگەیانــدووە كــە ئامادەیە 31 
هەزار هاووڵاتیی عێراقی ناو كەمپەكە وەربگرێتەوە، 
بــەڵام گروپەكانی مافــی مرۆڤ هۆشــداری دەدەن 
لەوەی دۆخی ئێســتای ئەلهۆل لە عێراقیش دووبارە 

دەبێتەوە. 

رووداو - هەولێر

فەرماندەیەكی باڵای هێزەكانی سووریای 
دیموكــرات )هەســەدە( هۆشــداری دەدات 
كــە داعش لــە هەندێــك ناوچەی ســووریا 
سەریهەڵداوەتەوە و داوای پشتگیری زیاتری 
ئەمریكا دەكات. ئەو دەڵێت: ئەگەر ناوچەی 
ئــارام ســەر نەگرێ، لەگەڵ رژێمی ئەســەد 

رێكدەكەون. 
مەزڵــوم كۆبانێ، فەرماندەی گشــتیی 
هەســەدە بــە كەناڵــی )ســی ئێــن ئێن(
ی ئەمریكــی راگەیانــدووە كە داعش پێش 
لە دەســتدانی ناوچەكانی ژێر دەســەڵاتی 
خۆی، بۆ ئەو قۆناغەی ئێستا خۆی ئامادە 

كردبوو.
لــە  پێنتاگــۆن  رابــردوو،  مانگــی 
راپۆرتێكــدا رایگەیاند كــە داعش خەریكە 
ســەرهەڵدەداتەوە، دوای ئەوەی كۆشــكی 
ســپی بڕیــاری كەمكردنــەوەی هێزەكانی 
ئەمریــكا لە ســووریای دەركــرد. مەزڵوم 
كۆبانێ دەڵێ: "ئێمەش هەمان بۆچوونمان 
هەیە". هۆكارەكەشــی بۆ ئەوە گەڕاندەوە 
كــە داعــش لە هەندێــك ناوچــە دەتوانێ 
ئازادانە جموجۆڵ بكات، لەوانەش سنووری 
ســووریا و عێراق و ناوچەكانــی رۆژئاوای 
فــورات كــە لەژێــر دەســەڵاتی هێزەكانی 

لایەنگری حكومەتن.
بــە   2015 لــە  هەســەدە  هێزەكانــی 
دەستپێشــخەریی یەكینەكانی پاراســتنی 
گــەل )یەپەگە( و بە پشــتیوانی ئەمریكا 
دامــەزرا. ئەو هێزە كــە نزیكەی 35 هەزار 
شــەڕڤانی هەیە، لە چوار ساڵی رابردوودا 
هاوپەیمانێتیــی  پیــادەی  هێــزی  رۆڵــی 
نێودەوڵەتیــی دژی داعشــی لــە ســووریا 

گێڕاوە.
دۆناڵــد ترەمــپ، ســەرۆكی ئەمریــكا، 
بڕیــاری  رابــردوو  ســاڵی  كۆتایــی  لــە 

كشــانەوەی هەمــوو هێزەكانــی ئەمریكای 
لــە ســووریا راگەیاند، دواتــر بڕیارەكە بۆ 
"كەمكردنــەوە"ی هێزەكان گــۆڕا. كۆبانێ 
بە كەناڵــە ئەمریكییەكە دەڵێ: "بێگومان 
كاریگــەری  هێــزەكان(  )كەمكردنــەوەی 

نێگەتیڤی لەسەر ئێمە داناوە". 
بەگوتەی فەرمانــدە كوردەكە، ئەمریكا 
لــە  ســەربازییەكانی  راوێــژكارە  نیــوەی 
سووریا كشــاندووەتەوە، لە كاتێكدا زیاتر 
لە نیوەی هێزەكانی ئەمریكاش سووریایان 

جێهێشتووە.
رۆژی 2019/9/8 گەڕانــی هاوبەشــی 
هێزەكانــی ئەمریكا و توركیــا لە ناوچەی 
ســووریا  رۆژهەڵاتــی  باكــووری  ئارامــی 
دەستیپێكرد. توركیا و ئەمریكا ناوەندێكی 
ئۆپەراسیۆنی هاوبەشیان دامەزراندووە كە 

چاودێری ئەو گەڕانە هاوبەشانە دەكات.
مەزڵــوم دەڵێ بەشــێك لــەو هێزانەی 
ئەمریكا كە لە سووریا ماونەتەوە، سەرقاڵی 
چاودێریكردنــی ناوچــەی ئارامن، ئەوەش 
وایكردووە ســەرنجیان پەرت بێ و هەموو 
فۆكەسیان لەسەر لەناوبردنی پاشماوەكانی 
هەڕەشــەكانی  هــاوكات  نەبــێ،  داعــش 
توركیــا هەلی دەستوەشــاندنی بۆ شــانە 

نوستووەكانی داعش رەخساندووە.
 چەنــد مانگێكــە واشــنتن و ئەنقــەرە 
ســەرقاڵی دانوســتاندنن لەســەر درێــژی 
و قووڵیــی ئەو ناوچەیە كــە توركیا وەك 
مەرجێــك دایناوە بۆ ئەوەی هێرش نەكاتە 
ســەر ناوچەكانی ژێر دەســەڵاتی ئیدارەی 
خۆســەری. بە گوتەی فەرماندە كوردەكە، 
هەسەدە لەسەر ناوچەی ئارام رێككەوتووە 
و هەوڵەكانی پەیوەندیدار بە ناوچەكە "بە 
باشــی بەرەوپێش دەچــن". ناوچەی ئارام 
قووڵاییەكەی لە هەندێك شوێن 5 كیلۆمەتر 
و لە هەندێك شوێنی دیكە 14 كیلۆمەترە.
هێزەكانــی  ناوەندیــی  فەرماندەیــی 

ئەمریكا پشتڕاستی كردووەتەوە، هەسەدە 
هێزەكانی لەو ناوچانە كشــاندووەتەوە كە 
دەكەونە ناوچەی ئارامەوە. مەزڵوم كۆبانێ 
بە )سی ئێن ئێن( دەڵێ: "ئێمە نەرمیمان 
نوانــدووە. دڵنیاشــین ئەمریكییەكان ئەو 
نەرمیــەی ئێمە لەبەرچاو دەگرن"، جەخت 
لــەوەش دەكاتەوە كــە لێدوانە توندەكانی 

توركیا "پڕۆسەكە ئاڵۆز دەكات".
هەفتــەی رابــردوو ژەنــەراڵ جۆزێــف 
دانفــۆرد، فەرماندەی هێزە هاوبەشــەكانی 
ئەمریكا رایگەیاند، داعش هێندەی 2017 و 
2018 بەهێز نییە "بەڵام هێشتا وجوودێكی 

بەرچاویان لە عێراق و سووریا ماوە". 
گوتیشــی: "هەســەدە هەتا ئێســتاش 
پێویســتی بە پشــتگیریی هاوپەیمانانە". 
لــە كاتێكدا پاراســتنی ئاسایشــی ناوچە 
رزگاركــراوەكان پێویســتی بــە 50 بۆ 60 

هەزار چەكدار هەیە.
وێــڕای  كوردەكــە  فەرمانــدە 
لێكدانەوەیــە،  ئــەو  پشتڕاســتكردنەوەی 
ئامــاژە بــۆ ئــەوەش دەكات كــە ئــەوان 
پێیان باشــە ئەمریــكا یارمەتیدەریان بێ 
لــە دۆزینــەوەی چارەســەرێكی سیاســی 
بــۆ ناوچە رزگاركــراوەكان، داواشــی كرد 
ئەمریــكا هاوكارییەكانی لە بواری چەك و 
تەمەنی و دارایی بۆ هەسەدە زیاتر بكات.

مەزڵوم كۆبانێ هۆشــداری دا و گوتی: 
"ئەگــەر رێككەوتنەكــەی ئێســتای نێوان 
ئەمریكا و توركیا هەڵوەشێتەوە و ئەمریكا 
بڕیاری جێهێشــتنی ســووریا بــدات، ئەوە 
هەسەدە پێی باشترە لەگەڵ رژێمی سووریا 
و حكومەتی رووســیا بســازێ تا بكەوێتە 
ژێر دەسەڵاتی هێزەكانی توركیا". كۆبانێ 
رێككەوتــن لەگەڵ حكومەتی دیمەشــق و 
مۆســكۆ بــە "بژارەیەكی خــراپ" دەزانێ، 
بــەڵام پێیوایە ئەو بژارەیــە "خراپییەكەی 

كەمترە" لە بژارەكانی دیكە.

كەمپی ئەلهۆل... بۆمبێك 
ئەگەر ناوچەی ئارام چاوەڕێی تەقینەوەیە

سەرنەگرێ، لەگەڵ 
ئەسەد رێكدەكەوین

هیچ پاسەوانێك 
توخنی بەشی 
ئافرەتانی كەمپی 
ئەلهۆل ناكەوێت

 ئافرەتەكانی كەمپی ئەلهۆل ناویان لە كەمپەكە ناوە "جەبەل باغۆز"

فەرماندەیەكی هەسەدە:

كوردستان كڕینی تریاك و مادەی هۆشبەر لە كڕینی 
شەكر لە دووكانێك ئاسانترە. بەگوتەی ئەو، ئەمە 
سەلمێنەرى ئەوەیە كە حكومەتی ئێران توانیویەتی 
داخوازییە نەتەوەیی و ئەتنیكییەكانی گەلی كورد 
تا ئاستی خەمی رزگاركردنی منداڵەكانیان لە داوی 

ئاڵوودەبوون بە مادەی هۆشبەر، دابەزێنێ".
دەزگای  بەرپرســی  حەریــری،  رەحمــان 
بەرەنگاربوونەوەی ئاڵوودەبوون بە مادەی هۆشبەر 
لە ســنە پێیوایە گرفتەكە هەر ئاڵوودەبوون نییە، 
بەڵكــو دەرئەنجامەكەیەتى، چونكە بە گوتەى ئەو 
"70%ى كێشە كۆمەڵایەتییەكانى وەك تەڵاق، دزى 
و خۆكوشتن، هۆكارەكەى ئاڵوودەبوونە بە ماددەى 

هۆشبەر".
هــەر لەوبــارەوە نەجیــب حوســێنى، جێگرى 
دەزگاى رووبەڕووبوونــەوەى ماددەى هۆشــبەر لە 
ئێــران بە پشتبەســتن بــە داتا دەڵێــت: "65%ى 
توندوتیژى خێزانى، 55%ى تەڵاق، 30%ى ئازاردانى 
منداڵ، 25%ى تاوانەكانى كوشــتن، هۆكارەكەیان 

ئاڵوودەبوونە بە ماددەى هۆشبەر".
هەرچەندە حكومەتی ئێران، زۆرى و بەربڵاویى 
ماددەى هۆشبەر بۆ هاوسنوورى لەگەڵ ئەفغانستان 
دەگێڕێتــەوە، بەڵام لە زۆر شــوێنى ئێران ماددەى 
هۆشبەرى وەكو خەشــخاش و ماریوانا دەچێنرێ. 
لە زۆربەی شــارەكانی كوردســتان وەك مەهاباد، 
سەردەشــت، بۆكان، سەقز و دیواندەرە، تاقیگەى 
دروستكردنی مادەی دەستكردی شیشە دامەزراون. 
شۆفێرێكی لۆریی دانیشتووی شاری سەقز بە ناوی 
محەمەد عەزیزى بە )رووداو(ى گوت كە چەندینجار 
لە تارانەوە كەرەستە و ماتریاڵی سەرەكیی مادەی 
شیشــەی بــۆ شــارەكانی مەهاباد و سەردەشــت 

گواستووەتەوە.
كۆتایى مانگى رابردوو، كەناڵى فەرمیی هەواڵى 
ئێــران بڵاوى كــردەوە، پێنــج كێڵگــەی چاندنی 
ماریوانــا لە ناوچەی كەڵاتەرزانی ســەر بە شــاری 
ســنە لەناوبراوە كە بەهاكەى بە 500 هەزار دۆلار 

خەمڵێنراوە.
بەپێی ئامارەكانی پۆلیســی بەرەنگاربوونەوەی 
مادەی هۆشــبەر، تەنیا لە ســێ مانگی سەرەتای 
ســاڵی 2019دا لــە پارێزگای ســنە زیاتر لە 590 
كیلۆگرام مادەی هۆشــبەر دەستى بەسەردا گیراوە 
كە بەراورد بە ساڵی ڕابردوو 270% زیادى كردووە. 
ئەمەش نیگەرانیی چالاكانی مەدەنی و فەرهەنگی 
ناوچەكــەى زیاتــر كــردووە و دەڵێــن ئاماژەیە بۆ 

زیادبوونى بەكارهێنەرانى ماددەى هۆشبەر.

ئاڵوودەبووییەکی مادەی هۆشبەر لە یەکێک لە شارەکانی رۆژهەڵاتی کوردستان

نەوزاد مەحموود
رووداو - دهۆك

ئێستاش ئەو لە مانای راستەقینەی بەڕێوەبردنی 
ماڵ و هەڵسوڕاندنی كاروبارەكانی خێزان تێناگات. 
چۆن دەكرێت ئەوەی لە تەنیشم دانیشتووە، چوار 

ساڵ لەمەوبەر دووگیان بووبێت؟! 
چیرۆكەكــە ئاڵــۆزە و چارەنووســی ئاڵۆزتر. 
هەرچەندە لەنێو جەرگەی ســەرگەردانیی خۆیدا، 
خودا داعشــێكی بۆ نارد كە پێیبڵــێ "دەتكەمە 
كچی خۆم و جێگای باوكت بۆ دەگرمەوە"، بەڵام 

رووداوێكی هاتوچۆ ئەو ئارامییەی لێ شێواند. 
پێنج ســاڵ لە تەمەنی دلین رۆیی، پێنج ساڵ 
كە بناغەی پێگەیشتنی ئەو بوون و لەبەر ئەوەی 
لەســەر جوگرافیایەك بەسەری بردووە كە داعش 
باڵادەســت بــووە بەســەریدا، بووەتە ئــەو كچە 
خراپپێگەیشــتووەی ئێســتا. دلین قسە دەكات. 
كچێك قوربانیی دەســتی هەڵەیەكە كە هێشــتا 

ئاسەوارەكەی هەڕەشە لە جیهان دەكات.
دلیــن تەمەنــی 10 ســاڵان بــوو كاتێــك لە 
مانگــی ئابی 2014دا هــەواڵ لەنێو گوندەكەیاندا 
بڵاوبــووەوە كە چەكداری ریشــن گەیشــتوونەتە 
نزیكــی گوندەكەیــان )گوندی زومــان(. تەمەنی 
دلیــن هی ئەوە نەبوو بزانێ چی روودەدات، بەڵام 
پیــاوەكان و ژنــە گەورەكانی بینیبــوو كە چۆن 
پەشۆكابوون: "هەر كەسێكم دەبینی تەلەفۆنێكی 
بە گوێیەوە نابوو، بەدەنگی بەرز قســەی دەكرد. 

كەسوكارەكەی منیش هەر وابوون".
ئەگەرچی موختاری گوند دڵنەوایی خەڵكەكەی 
دابــووەوە كە هیچ روونادات، بەڵام دڵنەوایی هەتا 
ئــەو كاتە بڕی كــرد كە هەواڵ هــات چەكدارانی 
داعــش بــەرەو ئاواییەكەیان دێــن. ئیدی ترس و 
تۆقین گوندەكەی داگــرت. ئەوانەی ئۆتۆمبێلیان 

هەبوو، بەخێرایی لە گوند دەرچوون.
ئەو رۆژە خێزانەكەی دلین خۆیان گەیاندبووە 
گونــدی )كــورا عەبد(، لــەوێ لە ماڵــی یەكێك 
لــە پوورەكانی گیرســانەوە، لــەوێ پلانیان دانا 
كــە چــۆن دەرباز بــن، بــەڵام چەكدارانی داعش 
دەتگوت رەشــەبان، گوند بە گوند و كۆمەڵگە بە 
كۆمەڵگەیان رادەماڵی. ئەوان هێشتا هەر خەریكی 
پلاندانــان بوون كە داعش گەیشــتە گوندی كورا 

عەبد.
 دلیــن دەڵێــت: "لــەوێ دەســتگیركراین و 
گواستراینەوە بۆ گوندی سیبا شێخ خدر، پیرەكان 
و گەنجەكانیان لە یەكتری جیاكردەوە. دواتریش 
ئــەو كــوڕ و كچانــەی زۆر گەنــج بــوون جیایان 

كردنەوە. كردیانین بە سێ گروپ".
چەكدارەكانــی داعــش، دوای هێشــتنەوەیان 
بۆ ماوەی دوو رۆژ لە گوندی ســیبا شــێخ خدر، 
ئەوانیان گواســتەوە بۆ گرتووخانەی بەنێوبانگی 

بادووش. 
گرتووخانــەی بادووش دەكەوێتــە دەوروبەری 
ناحیــەی بادووش بــە دووریــی 25 كیلۆمەتر لە 
رۆژئاوای مووســڵ. ئەوێ ساڵانێكی درێژ شوێنی 
بەندكردنــی گیراوانــی سیاســی بــوو. دلیــن لە 

گرتووخانەكەدا گوێی لە یەكێك لە كچەكان بووە 
كــە گوتوویەتی، خزمێكی نزیكــی بەهۆی كاری 

سیاسی ساڵانێك لەو زیندانە بووە.
 "پــاش هەفتەیــەك، گرتووخانەكــە لەلایەن 
فڕۆكەكانــەوە بۆردومان كــرا، بە چوار ئۆتۆمبێل 
كچانــی گەنــج و ژن و منداڵ گواســترانەوە. من 
لەگــەڵ ژمارەیــەك كــچ و كوڕ گواســترامەوە بۆ 

تەلەعفەر".

خانەی منداڵان

یەكەم حاڵەتی بردنی كچان لەلایەن چەكدارانی 
داعشــەوە، خوشكەكەی خۆی بووە "دوای بردنی 
خوشــكەكەم، من و ســێ كچی دیكــە ماینەوە، 
تەمەنمان لە نێوان 9 بۆ 10 ســاڵ بوو. كەسێك 
هاتە نزیكمان و پێیگوتین كە ئێمە نەترســین و 
دەمانبەنە جێگایەكی دیكە و فێرمان دەكەن چۆن 

ببینە موسوڵمانێكی باش".
لــەوێ جلی درێژی ســەرتاپا رەشــیان دابووە 
دلیــن و منداڵەكانی دیكە، فێر دەكران چۆن نوێژ 
بكەن، لە نوێژەكانیاندا چی دەڵێن. كە رەمەزانیش 

هات دەبێ بەڕۆژوو بن.
دلیــن و منداڵەكانــی دیكــە بــە رۆژ وانەیان 
پێدەگوترا و بە شەو لە خانەیەك دەهێڵدرانەوە كە 
بــە گوتەی دلین پڕبووە لە منداڵی كچ: "نزیكەی 
150 منــداڵ دەبــوون، هەمــوو لــە دەوروبــەری 
تەمەنی 7 ســاڵ و 8 ســاڵ و 9 ساڵ بووین، من 
ســەرەتا وامزانــی رەوزەیە. ئەوێ شــوێنێك بوو 
بــۆ كۆكردنــەوەی ئەو كچانەی لــە خێزانەكانیان 

دابڕێنرابوون.
دلین، بۆ ماوەی دوو مانگ لەو خانەیە مایەوە 
كــە بــەردەوام منداڵی لــێ دەبران، بــەڵام بەتاڵ 
نەدەبــوو، چونكە منداڵــی تازەیان بــۆ دەهێنا. 
كچانیان بە ناونیشانی جۆراوجۆر دەبرد و كچانی 
دیكەیان بۆ دەهێنا. دلین دەڵێت "كەســێك هات 
و هاوڕێكەم و كچێكی دیكەی تەمەن 11 ســاڵی 
بــرد. من هەر لــەو رۆژانەدا بۆ یەكەمجار براكەمم 

بینییەوە، براكەم زۆر كز و لاواز بووبوو".
تەمەنــی دلیــن و منداڵەكانی دیكــە هی ئەوە 
نەبوو فام بكەن و بزانن چییان بەســەردێ، هەر 

قسەیەكیان بۆ كردبوون باوەڕیان كردبوو.
چەكدارێكی تەمەن 25 ساڵەی خەڵكی مووسڵ 
پێشــنیاز دەكات دلینــی پێ بفرۆشــن و لەگەڵ 
خۆی بیباتەوە بۆ مووسڵ. هەرچەندە سەرەتا وا 
دەیكــڕێ كە بیكاتە كەنیزەكی خۆی، بەڵام وەك 
بڵێی چەكدارەكە بەزەیی پێــدا هاتبووەوە، بۆیە 
دەســتدرێژی نەكردبووە ســەری، بەڵام دواتر بە 
چەكدارێكی دیكەی فرۆشتبووەوە "ئەو چەكدارەش 
پــاش چەند رۆژێك پێیگوتم، تۆ زۆر بچووكیت و 
دیسان بردمییەوە بۆ خانەی منداڵە ئێزدییەكان".

دلین، ئەستەمە ئەو رۆژەی بیربچێتەوە كە لە 
خانەكەدا هێڵێكی بازنەییان بە دەوری جەستەی 
ســاردەوەبووی كچێكی تەمەن 10 ســاڵدا كێشا، 
دوای ئەوەی دەســتی چووە گیانی خۆی و خۆی 

كوشــت. ئەوە یەكەمجاری بوو لــە ژیانیدا مردوو 
ببینێ "هەموو كچەكان بۆی دەگریان، خوشكەكەی 

بە هیچ بێدەنگ نەدەبوو".

دەبمە باوكت

ماوەی دوو مانگی دیكە لەنێو خانەی منداڵانی 
بــێ ســایە و ســێبەردا مایــەوە. لــەو ماوەیەدا 
داعشــەكان بەو پەروەردە ئاینییەی بەشــێنەیی 
دەستیان دابووێ، رۆچووبوونە نێو ناخی ئەوانەوە 
بەو هیوایەی هیچ ئاسەوارێكی ئێزدیایەتی لە دڵ 
و مێشكیاندا نەهێڵن. لەو ماوەیەدا مانگی رەمەزان 

هات و سی رۆژی تەواو بەڕۆژوو بوون.
هەر لە دواڕۆژەكانی مانگی رەمەزەندا، خالید، 
ئەو پیاوەی ئەمیر، یان سەرپەرشــتیاری خانەكە 
بووە، دلین ئاگادار دەكاتەوە لەوەی چیدیكە لەوێ 

نامێنێتەوە "تۆمان داوەتە ئەبوو عومەر".
 ئەبوو عومەر، پیاوێكی باڵابەرزی گۆشتن بووە 
و ژن و منداڵی هەبووە. تەمەنی لە 50 ساڵ زیاتر 
بــووە. دلین كە چاوی بە ئەبوو عومەر كەوتبوو، 
زۆر ترســابوو، بەڵام ئەو دڵنیــای كردبووەوە كە 
پێویســت ناكات بترســێ. گوتبووی "من تەماعم 
لــە تــۆ نەكــردووە و وەك كچی خــۆم دەبی. تۆ 

لەماڵەكەی مندا دەژیت وەك منداڵەكانی خۆم".
ئەو تەنیــا باوكێكی هەبوو كە هیچی لەبارەی 

چارەنووسی نەدەزانی، بەڵام دڵیشی بەوە خۆش 
بــوو كە لەنێــو ئەو هەموو چەكــدارە بە رەنگ و 
روخســار ترســناكەی داعش، پیاوێك وەكو كچی 

خۆی حیسابی بۆ بكات.
دلیــن دەڵێت: "بــۆ ماوەیەك لــە ماڵی ئەبوو 
عومەر مامەوە، هیچ كێشــەیەكم نەبوو، ســەرەتا 
هاوژین و منداڵەكانی زۆر روویان نەدەدامێ، بەڵام 
بەرە بــەرە لەگەڵم كرانەوە و زۆر جیاوازییان پێ 

نەدەكردم".
 ســاڵێك بەسەر ئەو ژیانە جێگیرەدا تێپەڕی. 
لەنــاكاو ئێوارەیەك ژیانی دلین ئــاوەژوو بووەوە، 
كاتێــك هەواڵێكی ناخــۆش گەیشــتە ماڵەكەی 
ئەبوو عومــەر. هەواڵە ناخۆشــەكە ئەوە بوو كە 
ئەبــوو عومەر بــە رووداوی هاتوچــۆ مرد. رەنگە 

دلیــن لەو دەگمــەن كچە ئێزدیانــە بووبێ كە بۆ 
مەرگی چەكدارێكی داعش گریابێ، چونكە مردنی 
ئەبــوو عومەر واتای ئــەوە بوو كە جارێكی دیكە 

بەرەوڕووی چارەنووسی نادیار دەبێتەوە.

كەسێك دەیكڕێ

دوای تەواوبوونی پرســەی ئەبوو عومەر، دلین 
تەنیــا دوو مانگ لە ماڵی ئەبــوو عومەر مایەوە. 
خێزانەكەی هەواڵێكی ناخۆشتر لە هەواڵی مەرگی 

ئەبوو عومەریان بە گوێیدا دا.
ئەوكات تەمەنی دلین 12 ساڵ بوو كە لەلایەن 
خێزانەكــەی ئەبوو عومــەرەوە درایە چەكدارێكی 
داعــش. چەكدارەكــە هــەر هەمــان رۆژ بردی بۆ 
دادگایەكی داعش كە كاروباری كۆمەڵایەتی وەكو 
مارەبڕیــن و تەڵاقی تێدا دەكرا. دلین دەڵێت: "لە 
دادگاكە بە رەسمی مارەی كردم لە خۆی. بردمییە 
ماڵەوە و پێیگوتم چەند رۆژێكی سەرەتا تەرخان 
دەكات بۆ ئەوەی فێرم بكات چۆن هەڵسوكەوتی 

لەگەڵ بكەم و چۆن ماڵی بۆ بەڕێوە ببەم".
بــەڵام پاش تێپەڕینی چەند رۆژێك، ســوپای 
عێــراق لە چەند لایەكەوە هێرشــێكی بەرفراوانی 
كردە ســەر تەلەعفەر و بە چەند كاژێرێك داعش 
لە پەلوپۆ كەوت: "داوای لێكردم خۆم كۆبكەمەوە 
بــۆ ئەوەی روو بكەینە ســووریا، هــەر ئەو رۆژە 

لەگەڵ ژمارەیەك ئۆتۆمبیلی داعش بەرەو سووریا 
بەڕێكەوتیــن. ئــەوان بــە تــەواوی رووخابوون و 
پێیانوابوو جارێكی دیكە ناتوانن ئەو شارۆچكەیە 

بگرنەوە دەست".
لەدەســتدانی  دوای  داعــش  چەكدارانــی 
تەلەعفەر پەڕینەوە بۆ بەری سووریا، هەندێكیان 
دەســتیان لە كەنیزەكەكانیان بەرنەدەبوو، وەكو 
ئــەو چەكــدارەی دلینی لــە ماڵی ئەبــوو عومەر 
وەرگرتبوو. چەكدارەكە دلینی لەگەڵ خۆی برد و 

دوای پێنج رۆژ گەیشتبوونە تەبقە.
مــاوەی چەنــد رۆژێكی كــەم لــەوێ مانەوە. 
هەرچەنــدە لــە نێــوان ئــەو و ئــەو چەكــدارەدا 
گرێبەســتی فەرمیــش هەبــوو، بەڵام هــەر وەكو 
كەنیــزەك رەفتــاری لەگــەڵ دەكــرد. داعشــە 
گەنجەكــەی هاوژینی حەزی لەوە بوو ئۆتۆمبیلی 
خــۆی هەبێت، بــەڵام پارەی نەبــوو، بۆیە بیری 
لە فرۆشــتنی دلین كردبووەوە: "منی فرۆشت بە 
كەســێك و پارەیەكی زۆری وەرگــرت. كڕیارەكە 
چەكدارێكــی بیانیــی دەوڵەمەند بوو، ســێ ژنی 
دیكەشی هەبوون، تەمەنی نزیكەی 40 ساڵ بوو".
 یەكەمین كەس كە دەســتدرێژی كردە ســەر 
دلین ئەو چەكدارە بووە. ئەو شــەوەی ئەو پیاوە 
چووە لای، دوو ســاڵ زیاتر بەسەر ژیانی دیلێتی 
ئــەودا تێپەڕیبوو: "كەســێكی زۆر دڵــڕەق و بێ 
هەســت بــوو، تەمەنی من هی ئــەو كارە نەبوو، 
ئەوانــەی لە تەمەنی مندا بوون لە كۆڵان یارییان 

دەكرد".

منداڵەكەم نایەتە دنیا

دوای تێپەڕینی ماوەیەك، دلین هەســتی كرد 
كەوتووەتە حاڵەتێكی نامۆ. كاتێك باســی خۆی 
لەلای ژنەكانی دیكە كردبوو، ئەوان تێیانگەیاندبوو 
كــە دەبێتە دایك. هەزاران لێكدانەوەی جیاواز بۆ 
هاتنی ئــەو رۆژانەی منداڵێك لە جەســتەی ئەو 
جیادەبێتــەوە و دەبێت لەئامێــزی بگرێت و هەر 
بــەو منداڵــەوە كە خوێنــی پیاوێكــی داعش لە 

دەمارەكانــی جەســتەیدا دێــت و دەچێت، چۆن 
بگەڕێتەوە نێو خێزانەكەی؟

چەكدارەكــە ماوەی ســێ رۆژ بــوو چووبووە 
بــەرەی شــەڕ، رۆژێك هەواڵــی كوژرانی بە دلین 
گەیشتەوە. بەپێچەوانەی ئەبوو عومەرەوە، دلین 
نەك فرمێسكێك بە چاوانیدا شۆڕ نەبووەوە، بگرە 

دڵخۆشــیش بوو بە لەناوچوونی كەسێك كە بەو 
تەمەنە كەمەوە دووگیانی كردبوو "هەر ئەوەندەم 
لە بیرە كە كۆتایی 2017 بوو، كوژرانی ئەو چەند 
هەفتەیەكی بەســەردا تێنەپەڕیبــوو، بەیانییەك 
ئازارێكــی زۆرم بۆ هات. لــە كۆتاییدا منداڵەكەم 

لەبارچوو".
داعــش رۆژ بە رۆژ گەمارۆ دەدرا، چەكدارەكان 
لــە كوچە و كۆڵانەكانی تەبقــە بازگەیان دانابوو. 
دلین بیــری لە هەڵاتن دەكردەوە، دەیویســت بە 
هەر نرخێك بێ خۆی رزگار بكات، تەنانەت ئەگەر 
ژیانی خۆی لەســەر دانابێ، بەڵام نەیدەزانی دڵی 
بۆ كێ بكاتەوە و ئەو رازەی لەلا باس بكات. دلین 
دەڵێت: "هەستم كردبوو دوو لە ژنەكانی ئەو پیاوە 
هەرچەندە داعشــیش بوون، بەڵام حەزیان دەكرد 

ئەو شارە بەجێبهێڵن و رزگاریان ببێ".
دلیــن، باســی یەكێــك لــە یاســاكانی نێــو 
دەوڵەتەكــەی داعــش دەكات لەبــارەی ژنانــی 
مارەبــڕدراو و دەڵــێ: "ئەوانــەی بــە فەرمی ژنی 
داعــش بــوون و منداڵیان هەبــوو و مێردەكانیان 
لە شەڕدا دەكوژران، بەڵام نەیاندەویست جارێكی 
دیكە شوو بكەنەوە، داعش مووچەی مانگانەی بۆ 
دەبڕینەوە. ئاگاداربووم كە ژنەكانی ئەو چەكدارە 
مووچەیــان بۆ بڕایــەوە، بەڵام مــن لەبەر ئەوەی 

كەنیزەك بووم، نا".
رەوشەكە وای لێهات، خەڵك بە ئاسانی بتوانن 
داهاتووی داعش بخوێننەوە. دلین و چەند ژنێكی 
دیكە كەســێكیان دۆزییەوە و لەگەڵی رێككەوتن 
كــە بــۆ هــەر یەكێكیان بڕێــك پــارە وەربگرێت 
و بیانپەڕێنێتــەوە بەرەو كامپێــك لە ئەلهۆل. لە 
كۆتایی ســاڵی 2017 شــدا هەر چۆنێك بوو، لە 
رێگای كەســێكی دیكەوە خۆی گەیاندە سنووری 
باشــووری كوردستان و بە كەســوكارەكەی شاد 

بووەوە.

لە تەبقە 
لەگەڵ دوو 
ژنی داعش 
هەڵاتین

كچێكی 10 
ساڵان لە خانەی 
منداڵان خۆی 
كوشت

ئەو چەكدارەی 
یەكەمجار 
دەستدرێژی 
كردە سەرم 
سێ ژنی 
دیكەی هەبوو

كەنیزەكەكانی خەلافەت..

لە تەمەنی 12 ساڵیدا 
دووگیان بووم

چیرۆكی 30  

چەكدارێكی داعش منی كڕی، 
بەڵام بەهۆی ئەوەی منداڵ بووم، 
بردمییەوە بۆ خانەی منداڵان

10 %ی تەماتەی سلێمانی هەناردەی عێراق دەكرێ
رووداو - هەولێر

نزیكەی 10%ی ئەو تەماتەیەی لە ســلێمانی بەرهەم دەهێندرێ، رەوانەی شــارەكانی عێراق دەكرێ. بەرپرســی ســەندیكای عەلوەی ســلێمانیش پێشبینی دەكات لە 
15ی ئەم مانگەوە رێژەكە بەرزتریش ببێتەوە. سەروەر عەلی، بەرپرسی سەندیكای عەلوەی سلێمانی بە )رووداو(ی راگەیاند: "هۆكاری بەرزبوونەوەی هەناردەی تەماتەی 

هەرێمی كوردســتان، بەهۆی ئەوەیە كە لەم كاتەدا پارێزگاكانی ناوەڕاســت و باشــووری عێراق، زیاتر پشــت بە بەرهەمی تەماتەی قەزای رەبیعە دەبەســتن، بەڵام لە دوای 
15ی مانگەوە، بەرهەمی ئەو قەزایە روو لەكەمی دەكات، لەدوای ئەو وادەیەش پشت بە بەرهەمی هەرێمی كوردستان دەبەستن". بەپێی ئاماری سەندیكای عەلوەی سلێمانی، 

رۆژانە 80 بۆ 100 تۆن تەماتە هەناردەی عێراق دەكرێت.

ئابووری

 )فۆتۆ: رووداو(

رەوا عەبدوڵڵا
رووداو - هەولێر

بەگوێرەی ئاماری وەزارەتی بازرگانی لە هەرێمی 
كوردســتان، لە دوو ســاڵی رابردوودا جموجوڵی 
بازرگانیی هەرێمی كوردستان لەگەڵ چین بەڕێژەی 
6% كەمی كردووە، پێشــبینیش دەكــرێ رێژەی 

پاشەكشێیەكە لە كۆتایی ئەمساڵ بگاتە %20.
بەپێی ئاماری بەڕێوەبەرایەتی گشــتی پلان و 
بەدواداچوون لە وەزارەتی پیشەسازی و بازرگانی 
كە پشتی بە داتای وڵاتانی هەناردەكار بەستووە، 
لە ماوەی سێ ساڵی رابردوودا بازرگانان بایی زیاتر 
لە 15 ملیار و 413 ملیۆن دۆلار كاڵایان لە چینەوە 
هێناوە )ساڵی 2016 بایی 5 ملیار و 255 ملیۆن 
دۆلار، ســاڵی 2017 بایــی 5 ملیار و 222 ملیۆن 
دۆلار و لە ســاڵی رابردووش بایی 4 ملیار و 936 
ملیۆن دۆلار(. بەشــی زۆری كاڵاكانیش هەناردەی 
شــارەكانی عێراق كراون و بەشێكیشی بەشێوەی 

نافەرمی هەناردەی ئێران و سووریا كراوە.
لــە داتاكاندا دەردەكەوێــت بازرگانیی هەرێمی 
كوردستان لەگەڵ چین لە ساڵی رابردوو بە بەراورد 
بــە ســاڵی 2017 بە رێــژەی 5.5% و بەراورد بە 
ســاڵی 2016یــش بە رێژەی 6.1% پاشەكشــەی 

كردووە. 
نەوزاد ئەدهەم، بەڕێوەبەری گشــتیی بازرگانی 
لــە وەزارەتــی بازرگانــی و پیشەســازی دەڵێت: 
"بەهۆی كەمیی رەســمی گومرگی و ئاســانكاری 
بۆ بازرگانان، پێشــتر بازرگانــان بۆ هاوردنی كاڵا 
باشــماخ و حاجی ئۆمەرانیان بەكاردەهێنا، بەڵام 
لە دوو ساڵی رابردوودا سەرەتا بەهۆی كاریگەریی 
دانانی خاڵی گومرگی لەنێوان شارەكانی عێراق و 
هەرێمی كوردســتان و دواتریش بەهۆی گەمارۆی 
ئابووریــی ئەمەریكا بۆ ســەر ئێــران، ئەم جوڵە 

بازرگانییە رووی لە كەمی كرد".
نــەوزاد ئەدهەم پێشــبینی دەكات ئەم جوڵە 
بازرگانییــە كەمتریش ببێتەوە و دەڵێت: "لەدوای 
یەكخستنی تەعریفەی گومرگی و جێبەجێكردنی لە 
17ی شوباتی ئەمساڵ، ئەم جوڵە بازرگانییە مانگ 
لــە دوای مانگ زیاتر پاشەكشــێ دەكات، چونكە 

بەشێك لە بازرگانان رێڕەوی بازرگانییان لە بەندەر 
عەباســەوە بۆ ئوم قەسر گۆڕیوە، ئەویش بەهۆی 
ئەوەی تێچــووی گواســتنەوە لــەوێ هەرزانترە، 
بەگوتەی بازرگانانیش لە وەرگرتنی هەندێ رەسمی 

گومرگی و پشكنین چاوپۆشی دەكرێ".
بەرپرســەكەی وەزارەتــی بازرگانــی بــە داتا 
خاڵــە  لــە  بازرگانــی  جوڵــەی  كەمبوونــەوەی 
گومرگییەكانی كوردستان رووندەكاتەوە و دەڵێت: 
"ژمــارەی وەرگرتنــی مۆڵەتــی هاوردەكردنی كاڵا 
بــە بازرگانان بــەراورد بە ســاڵی رابــردوو %50 
كەمیكردووە، بۆیە پێشــبینی دەكەین لە كۆتایی 
ئەمساڵ بازرگانیی هەرێمی كوردستان لەگەڵ چین 

20% پاشەكشێ بكات". 
هەرێمی كوردستان لە 103 وڵاتەوە كاڵا هاوردە 
دەكات، بەڵام زۆرتر لە 14 وڵاتەوە كە بریتین لە: 
توركیا، ئێران، چین، ئیمارات، كۆریای باشــوور، 
ئیتاڵیا، ئەمەریكا، ئەڵمانیا، ئوردن، هیندوستان، 
بەرازیل، فەرەنســا، بەلجیــكا و ژاپۆن. لەناو ئەم 
وڵاتانــەش زۆرترین كاڵا لە توركیا و چین و ئێران 

و ئیمارات و كۆریای باشوورەوە هاوردە دەكات.
بەپێی داتاكان بازرگانان ساڵی رابردوو بایی 28 
ملیار و 692 ملیۆن دۆلار كاڵایان هاوردەی هەرێمی 
كوردستان كردووە، لەدوای كاڵای توركی زۆرترین 
كاڵا كــە هاوردە كرابێــت كاڵای چینی بووە، بۆیە 

نزیكــەی 17.2%ی ئەم پارەیە بۆ هاوردنی كاڵای 
چینی رۆیشتووە.

نەجمەدین عەلی، بەڕێوەبەری گشــتیی گروپی 
كۆمپانیــای بانە بۆ گواســتنەوەی كاڵا كە زۆرتر 
كاڵای چینــی بــۆ بازرگانــان بەڕێگــەی دەریایی 
دەگوازێتــەوە، دەڵێــت: "پێشــتر مانگانــە 150 
كۆنتینــەر كاڵامــان لە رێگەی بەندەر عەباســەوە 
دەهێنا و لە باشــماخەوە دەمانهێنایە كوردستان، 
80%ی كۆنتێنەرەكانیش كاڵای چینی بوون، ئێستا 
90%ی كاڵاكان لــە رێگــەی ئوم قەســر و 5% لە 
رێگەی بەندەری مێرسین و 5% كاڵای ئیماراتیش 
لــە رێگەی حاجــی ئۆمەرانەوە هــاوردە دەكەین، 
بەڵام هیچ كاڵایەك لە رێگەی باشــماخەوە هاوردە 

ناكەین".
هەڵگرتنی خاڵە گومرگییەكانی نێوان شارەكانی 
كوردستان و عێراق و یەكخستنی پێناسی گومرگی 
دەرگای بــۆ بازرگانــان واڵا كــردووە لــە جیاتــی 
بەندەر عەباس لەڕێگەی ئوم قەسرەوە كاڵاكانیان 
هاوردە بكەن. نەجمەدین عەلی دەڵێت: "لە خاڵە 
ســنوورییەكانی كوردستان یاســا و رێنماییەكان 
100% وەك خۆی جێبەجێ دەكرێن، بەڵام عێراق 
ئاســانكاریی زۆر بۆ بازرگانان دەكات و كەمتر لە 

نیوەی رەسمی گومرگی وەردەگرێت". 
بە گوتەی ئەو بازرگانە، زۆربەی ئەو كاڵایانەی 
بازرگانان لە چینەوە هــاوردەی دەكەن، جارێكی 
دیكــە هەنــاردەی شــارەكانی عێــراق دەكرێــت، 

بەشێكێكی بۆ ئێران و سووریا دەچێت "بۆ نموونە 
ئــەو قوماشــەی ئێمە لــە چینەوە بــۆ بازرگانان 
گواســتوومانەتەوە، نزیكــەی 25%ی بەشــێوەی 
نافەرمــی هەنــاردەی ئێــران و توركیا و ســووریا 
كراوە، 10%یشــی هەنــاردەی شــارەكانی عێراق 

كراوە".
بەپێــی داتاكان، ســاڵی 2016 بازرگانان بایی 
7 ملیــار و 547 ملیــۆن دۆلار كاڵایان لە چینەوە 
بــۆ عێراق هاوردووە كە 69.6%ی لە رێگەی خاڵە 
ســنوورییەكانی هەرێمی كورستان بووە. هەروەها 
ســاڵی 2017 عێراق بایی 8 ملیار و 330 ملیۆن 
دۆلار كاڵای هــاوردووە كــە 62.6%ی لــە رێگەی 
خاڵە ســنوورییەكانی هەرێمی كوردســتان بووە، 

ساڵی رابردووش بایی 7 ملیار و 918 ملیۆن دۆلار 
كاڵای چینــی هاوردەی عێراق كراوە كە 62.3%ی 
لە رێگەی خاڵە سنوورییەكانی هەرێمی كوردستان 

بووە.
شێخ مستەفا عەبدولڕەحمان، سەرۆكی گشتی 
یەكێتی هاوردە و ناردنكارانی هەرێمی كوردستان 
دەڵێ: "ئەو هۆكارەی وایكردووە 70%ی ئاڵوگۆڕی 
بازرگانیی عێراق لەگەڵ چین لە رێگەی بازرگانان 
و خاڵــە ســنوورییەكانی هەرێمی كوردســتانەوە 
بــێ، ئەوەیە كــە بازرگانانی هەرێمی كوردســتان 
پەیوەندییەكی بەهێزیان لەگەڵ كارگە و بازرگانانی 
چین هەیە و زۆربەی كۆمپانیاكانی گواســتنەوەی 
كاڵا لە هەرێمی كوردستانن و نوێنەریان لە هەموو 

شارەكانی چین هەیە".
شــێخ مســتەفا پێیوایە یەكخســتنی پێناسی 
گومرگــی زیانی گەورەی بــە ئاڵوگۆڕی بازرگانیی 
هەرێمی كوردســتان لەگــەڵ وڵاتــان گەیاندووە. 
گوتیشــی: "لە بەندەری ئوم قەســر ئاسانكاریی 
زۆر بــۆ بازرگانــان دەكرێــت و گومرگــی كەمیان 
لێوەردەگیــرێ. بۆ نموونە ئەگــەر بارێك 20 تۆن 
بێت، تەنیا 10 تۆن یان 15 تۆن گومرگ دەكەن، 

ئەمەش وایكردووە بازرگانان روو لەوێ بكەن".

رەوا عەبدوڵڵا
رووداو - هەولێر

ژمارەی گەشــتەكانی هــەردوو فڕۆكەخانەكەی 
هەرێمی كوردســتان رۆژ بە رۆژ لــە زیادبووندان، 
هەردووكیشــیان چاویان لەوەیــە تاوەكو كۆتایی 
ئەمساڵ ببنە خاوەنی ریكۆردێكی نوێ لە ژمارەی 

گەشت و گەشتیاران.
بەپێــی داتاكانی دەســتەی ئامــاری هەرێمی 
كوردســتان كــە پشــتی بــە ئامــاری هــەردوو 
فڕۆكەخانــەی نێودەوڵەتیــی هەولێر و ســلێمانی 
بەســتووە، لــە ماوەی چوار ســاڵی رابــردوودا 8 
ملیــۆن و 516 هــەزار گەشــتیار )4،305،437 
هاتــوو و 4،210،593 رۆیشــتوو( لــە رێگــەی 
فڕین و نیشــتنەوەی 97،696 فڕۆكــە لە هەردوو 
فڕۆكەخانــەی نێودەوڵەتیــی هەولێر و ســلێمانی 
گەشــتیان كردووە. لەم ژمارەیــەش 5،488،843 
كەس گەشتیان بۆ دەرەوە كردووە و 3،027،187 

گەشتیش بۆ ناوخۆ بووە.
بەپێــی داتــاكان زۆرتریــن كــەس لــە رێگەی 
فڕۆكەوە لە ســاڵی 2016 گەشــتیان كردووە كە 
2،340،265 گەشتیار بوون، كەمترینیشی ساڵی 

رابردوو بووە كە 1،843،732 گەشتیار بووە.
لە ئامارەكەدا دەردەكەوێت ژمارەی گەشتیار لە 
ســاڵی رابردوو بەراورد بە ســاڵی 2017 بەرێژەی 
11.9% كەمی كردووە. ســاڵی 2017یش بەراورد 
بە ســاڵی 2016 بەرێژەی 10.7% كەمی كردووە، 
بەڵام ژمارەی گەشــتیار لە ســاڵی 2016 بەراورد 
بە ساڵی 2015 بە رێژەی 4.3% زیادی كردووە. 

زۆرتریــن خەڵكیــش لە رێگــەی فڕۆكەخانەی 
هەولێــرەوە گەشــتیان كــردووە. بــە جۆرێك لە 
گەشــتیار   6،620،367 رابــردوودا  ســاڵی   4
)3،304،027 رۆیشتوو و 3،316،340 هاتوو( لە 
رێگەی فڕۆكەخانەی هەولێرەوە گەشتیان كردووە 
كە دەكاتە 77.74%ی كۆی ژمارەی گەشــتیاران. 
 982،360( گەشــتیار   1،895،663 هەروەهــا 
رێگــەی  لــە  هاتــوو(   913،303 و  رۆیشــتوو 

فڕۆكەخانەی سلێمانییەوە گەشتیان كردووە.
بەپێــی داتاكان ژمارەی گەشــتیارانی ســاڵی 
 1،533،863 هەولێــر  فڕۆكەخانــەی  رابــردووی 
گەشتیار بووە و بەراورد بە ساڵی 2017 بەڕێژەی 
4.53% و بــەراورد بــە ســاڵی 2016 بەڕێــژەی 

15.5% كەمی كردووە.
تەلار فایق، بەڕێوەبەری گشــتیی فڕۆكەخانەی 
نێودەوڵەتیی هەولێر دەڵێت: "وەك كاردانەوەیەك 
بەرامبەر گشتپرســی، حكومەتــی عێراق لە 29ی 
ئەیلول بۆ ماوەی شــەش مانگ سەرجەم گەشتە 
نێودەوڵەتییەكانی راگرتیــن، بۆیە ناكرێ ژمارەی 

گەشتیارانی ساڵی 2017 و 2018 بە ساڵی 2016 
بەراورد بكرێت".

تــەلار فایــەق ئاماری حــەوت مانگــی رابردوو 
بــە نموونە دێنێتەوە و دەڵێت لــە حەوت مانگی 
رابردوودا 1،104،463 گەشــتیار لە فڕۆكەخانەی 
هەولێرەوە گەشــتیان كردووە. بەراورد بە ســاڵی 
رابــردوو ژمارەی گەشــتیارانمان بەڕێژەی %11.8 
زیــادی كــردووە، ژمارەكــەش هەمیشــە بــەرەو 
هەڵكشــانە، بۆ نموونە لە مانگــی حەوت ژمارەی 
گەشــتیارەكانمان گەیشــتە 206 هەزار گەشتیار 
كــە رۆژانە بەتێكڕا دەكاتە 6،866 گەشــتیار كە 

ســاڵانی رابردوو قەت لەو مانگەدا نەگەیشــتووین 
بەو ژمارەیە، بۆیە گەشبینین لە كۆتایی ئەمساڵ 

ژمارەی گەشتیارانمان بگاتە 2 ملیۆن گەشتیار".
ئێســتا 22 هێڵی فڕۆكەوانــی لە فڕۆكەخانەی 
نێودەوڵەتیــی هەولێــر هــەن، رۆژانــە و هەفتانە 
گەشــت بۆ 32 شــار لە 19 وڵات دەكــەن. تەلار 
فایەق دەڵێت: "چەند هێڵێكی ئاسمانی زیادبوون، 
بەو هۆیەوە ژمارەی گەشــتی فڕۆكــەكان بەراورد 
بــە ســاڵی رابــردوو 10،9% زیــاد بــووە، هێڵــە 
ئاسمانییەكانی توركیا ژمارەی گەشتەكانیان زۆر 
زیاد كردووە. پێشتر ئەگەر هەفتانە دوو گەشتیان 

هەبووبێ، ئێستا كردوویانە بە 4 تاوەكو 5 گەشت 
و فڕۆكەكانیش بەردەوام پڕن لە گەشتیار".

تــەلار فایەق ئامــاژە بــە زیادبوونــی داهاتی 
فڕۆكەخانــەی هەولێــر دەدات و دەڵێت: "ســاڵی 
2017 هیــچ پارەیەكمــان لــە وەزارەتــی دارایــی 
وەرنەگرتووە، چەند پرۆژەیەكی ســتراتیژیمان بۆ 
گەشــەپێدانی فڕۆكەخانە لەســەر داهاتی خۆمان 
جێبەجــێ كردووە. ئێســتا خەرجــی و داهاتمان 
لەیەكتر نزیكە و گەیشتووینەتە ئاستی خۆبژێوی. 
پارەیەكی زۆریشــمان لەلای هێڵە ئاسمانییەكانە، 
بــۆ نموونــە 51 ملیــۆن دۆلار قەرزمان لای هێڵی 

ئاسمانیی عێراقییە". 
ئەگەرچی بەهۆی گەمارۆ شــەش مانگییەكەی 
حكومەتی عێراق بۆ ســەر هــەردوو فڕۆكەخانەی 
هەولێر و سلێمانی، زیانێكی گەورەی بە ئابووریی 
هەرێمــی كوردســتان و جوڵــەی فڕۆكەخانەكان 
گەیانــد، بــەڵام زیانەكە زۆرتر بــەر فڕۆكەخانەی 
ســلێمانی كەوت، ئەویش بەهۆی گەمارۆی توركیا 
بــۆ ســەر فڕۆكەخانەكە كە تاوەكــو 24ی ئایاری 

2018 بەردەوام بوو.
ژمارەی گەشتیارانی ساڵی 2018ی فڕۆكەخانەی 
ســلێمانی تەنیا 309،869 گەشــتیار بــووە، ئەو 
ژمارەیەش بەراورد بە ساڵی 2017 بەڕێژەی %36 

و بە بەروارد بە ساڵی 2016 بەڕێژەی 41% كەمی 
كــردووە، بەڵام ئەمســاڵ گەشــتكردن لە رێگەی 

فڕۆكەخانەی سلێمانی زیادی كردووە.
تاهیر عەبدوڵڵا، بەڕێوەبەری گشتی فڕۆكەخانەی 
نێودەوڵەتیی سلێمانی دەڵێت: "بەهۆی گەمارۆی 
توركیا، جگە لە هێڵە ئاسمانییەكانی توركیا، ئەو 
هێڵانەشی گەشتیان بەســەر خاكی توركیادا بوو 
وەســتان، بۆیە ژمارەی گەشــتیارانمان لە ساڵی 

2018 زۆر كەمی كرد".
تاهیــر عەبدوڵــا گوتیشــی: "ئێســتا هەموو 
هێڵە ئاســمانییەكان گەڕاونەتەوە، ئەمساڵ هێڵی 
ئاســمانیی ســتارئێریش زیــاد بووە كە گەشــتی 
راســتەخۆی هەیە بۆ هۆڵەنــدا، هێڵی جۆرجیاش 
زیــاد بــووە كە بــەردەوام گەشــتی هەیــە. بۆیە 
گەشبینین ئەمســاڵ ژمارەی گەشــتیارانمان زۆر 
زیاتر بێت لە ساڵی 2016 كە نزیكەی 526 هەزار 

گەشتیار بوو".
بەپێی داتاكانی دەســتەی ئامار، فڕۆكەخانەی 
ســلێمانی پێشەنگە لە گواستنەوەی كاڵا. لە سێ 
ساڵی رابردوودا لە هەردوو فڕۆكەخانەی هەولێر و 
ســلێمانی 314 هەزار تــۆن كاڵا گوازراوەتەوە كە 
247 هەزار تۆنی لە رێگەی فڕۆكەخانەی سلێمانی 

بووە.

بازرگانیی هەرێمی كوردستان و چین 
پاشەكشە دەكات

بەرپرسێكی وەزارەتی بازرگانی

ئاستی پاشەكشەی 
بازرگانی هەرێمی 
كوردستان لەگەڵ 
چین لە كۆتایی 
ئەمساڵ دەگاتە 20 %

بازرگانێكی گواستنەوەی كاڵا

لە بەندەری ئوم 
قەسر، چاوپۆشیی 
زۆر لە پشكنین و 
رەسمی گومرگی 
دەكرێ

تەلار فایەق

هێڵی ئاسمانیی 
عێراق 51 ملیۆن 
دۆلار قەرزداری 
فڕۆكەخانەیە

تاهیر عەبدوڵڵا

پێشبینی دەكەین 
ئەمساڵ ژمارەی 
گەشتیارانمان لە 
نیو ملیۆن زیاتر بێ

لە دوو ساڵی رابردوودا بازرگانیی نێوان چین و هەرێمی كوردستان 6% كەمی كردووە

فڕۆكەخانەی نێودەوڵەتیی هەولێر 
خۆی دەژیێنێ

22 هێڵی فڕۆكەوانی لە فڕۆكەخانەی نێودەوڵەتیی هەولێر هەن

تا ســەرەتای حەفتاكانی ســەدەی رابردوو، 
ویلایەتــە یەكگرتووەكانــی ئەمریكا گەورەترین 
بەرهەمهێنــەری نــەوت بــوو، كۆنترۆڵی نرخی 
نەوتیــش لەژێــر كاریگەریی سیاســەتی وزەی 
ئــەو وڵاتــەدا بوو، بــەڵام دوای دروســتبوونی 
رێكخــراوی ئۆپێــك و زیادبوونــی ئەندامانــی 
رێكخراوەكە، بە تایبەت لە حەفتاكانی سەدەی 
رابــردوو، كۆنترۆڵی بازاڕی وزە كەوتە دەســت 
رێكخراوەكــە و قۆرخكارییەكی بەرچاو لەلایەن 
ئەندامانی ریكخراوەكە لە بازاڕی وزە دروســت 

بوو. 
هەرچەنــدە تا ســاڵی 2018 ئۆپێك ٪72ی 
یەدەگــی نەوتــی جیهانــی كۆنتــرۆڵ كردبوو، 
نزیكــەی 42%ی بەرهەمهێنانــی نەوتی جیهان 
لــە ژێــر ركێفــی وڵاتانــی ئۆپێك بــوو، بەڵام 
پێشــكەوتنی تەكنەلۆژیا و گەیشتنی مرۆڤ بە 
چینە ســەختەكانی زەوی و دەركەوتنی نەوتی 
بەردینــی ئەمریــكا، خەریكە ســیحری ئۆپێك 

بەتاڵ دەكاتەوە.
هەنووكــە، بازاڕی وزە لەژێــر هۆكارگەلێكدا 
جوڵــە دەكات كــە خەریكە ئۆپێــك دەكەوێتە 
پێشــكەوتنی  هۆكارانــە.  ئــەو  دەرەوەی 
كۆمپانیاكانــی  ســەركەوتنی  و  تەكنەلۆژیــا 
ئەمریــكا لــە بەرهەمێنانــی نەوتــی بەردینــدا 
ســەرنجی وڵاتانی دیكەشــی بۆ خۆی راكێشا. 
ئێستا چەند وڵاتێكی وەك چین و ئەرجەنتین، 
سەدان سەكۆی بەرهەمهێنانی نەوتی بەردینیان 
دامەزرانــدووە. وڵاتانی دیكــەی وەك پۆڵەندا، 
جەزائیــر و ئوســترالیا هەوڵــی بەرهەمهێنانی 
نەوتیــان داوە لــە چینە ســەختەكانی زەوی. 
پرســی دیــاردەی گەرمبوونــی گــۆی زەوی و 
گەشەســەندنی وزە پاكەكانــی وەك تیشــكی 
خــۆر و با، بــە قەبارەی خۆیــان كاریگەرییان 

لەسەر بازاڕی وزە هەبووە.
بە گشتی ئەمریكا و كۆمپانیا زەبەلاحەكانی 

رۆژئاوا رۆڵێكی گرنگ دەگێڕن لە ئاراستەكردنی 
رووداوە  هەمانشــێوە  بــە  وزە،  بــازاڕی 
ئابوورییەكان، بــە تایبەت قەیرانە داراییەكانی 
وەك قەیرانــی دارایی ئاســیا لە ســاڵی 1997 
و قەیرانــی دارایی جیهان لە ســاڵانی 2008 - 
2009، جەنــگ و هــۆكارە جیۆپۆلیتیكیەكانی 
پرسی ئەتۆمیی ئێران و ئەگەری جەنگی نێوان 
ئەو وڵاتە لەگەڵ ئەمریكا و ئیسرائیل، بوونەتە 

جوڵێنەری راستەقینەی بازاڕی وزە.
ئاســتی  كەمبوونــەوەی  ســەرباری 
بەرهەمهێنانــی نەوتــی ئەندامانــی رێكخــراوی 
ئۆپێك بۆ نزمترین ئاستی ئازاری 2014، بەڵام 
ئامارەكانــی تایبەت بــە ئاســتی پابەندبوونی 
وڵاتانــی رێكخــراوی ئۆپێك بــە كەمكردنەوەی 
كاریگەرییەكــی  بەرهەمهێنــان  ئاســتی 
ســنوورداری هەبووە لەســەر نرخەكانی نەوت. 
بەگوێرەی زانیارییەكانی )رۆیتەرز(، لە مانگی 
ئابــدا بەرهەمهێنانی نەوت لەلایــەن ئەندامانی 
رێكخــراوی ئۆپێــك بە بڕی 80 هــەزار بەرمیل 
بەرزبووەتــەوە. رۆیتــەرز پێداچوونــەوەی بــە 
زانیارییەكانــی بەرهەمهێنانــی مانگــی تەمووز 
كــردەوە كــە ئاســتی بەرهەمهێنــان بــۆ 110 
ئەمــەش  بووەتــەوە،  بــەرز  بەرمیــل  هــەزار 
زانیارییەكانــی  بــە  پێداچوونــەوە  بەهــۆی 
ئاســتی بەرهەمهێنانــی نەوتــی ئێــران، لیبیا، 
ڤەنزوێــا، كوێــت، نەیجیریا و عێــراق. ئەگەر 
ئۆپێــك لــە كۆبوونەوەی ئەمجارەدا ئاشــكرای 
بــكات پابەندیــی ئەندامەكانی بــە رێككەوتنی 
كەمكردنــەوەی بەرهەمهێنــان كەمبووەتەوە و 
پێشــبینی بۆ گەشــەی خواســت لە داهاتوودا 
كەم بكاتەوە، ئەوە دەبێتە گوشــارێكی بەهێز 
لەسەر نرخی نەوت و لەم ئاستەی ئێستا زیاتر 
دایدەبەزێنێ. ئەركی گەڕاندنەوەی هاوســەنگی 
بــۆ نرخی نــەوت لەســەر ســعودیە دەبێت تا 
ئاســتی بەرهەمهێنانــی نەوت كــەم بكاتەوە و 
پاڵپشــتی نرخەكانــی نــەوت بكات، بــەڵام لە 
ســیناریۆی پێچەوانــەدا ئەگەر ئۆپێك بە ئامار 
ئاشــكرای بكات ئاستی پابەندبوونی ئەندامانی 
بــە رێككەوتنەكە ئەرێنییە، رەنگە جێگیرییەك 
لە نرخی نەوت دروســت بكات، بەڵام ناتوانێت 
بــە تەنیــا ببێتە هۆی دووبــارە بەرزبوونەوەی 

نرخەكانی نەوت. 
بازاڕەكان بە گرنگییەوە دەڕواننە سیاسەتی 
ئۆپێك بۆ چارەكی یەكەمی ســاڵی داهاتوو كە 
رێكخراوەكە لەگەڵ گوشــارە بەهێزەكانی سەر 
نرخی نەوت، سیاسەتی نوێی دەبێت بۆ بازاڕی 
وزە. رەنگە یەكێك لە ئەگەرەكان كۆتاییهێنان 
بــێ بــە رێككەوتنــی كەمكردنــەوەی ئاســتی 
بەرهەمهێنانــی نەوت لەگــەڵ بەرهەمهێنەرانی 
نــەوت لــە دەرەوەی رێكخراوەكە بــە تایبەتی 

رووسیا، ئەمەش رەنگە بازاڕی وزە بە تەواوی 
بشێوێنێ.

لەگــەڵ بەرزبوونــەوەی بەردەوامی ئاســتی 
پێشــبینی  ئەمریــكا،  نەوتــی  بەرهەمهێنانــی 
دەكرێت ســاڵی داهاتــوو نرخی نەوت بە تێكڕا 
لــە ئاســتەكانی 60 دۆلار بــۆ هــەر بەرمیلێك 

جوڵە بــكات. بەهــۆی بەرزبوونەوەی ئاســتی 
بەرهەمهێنانی نەوت لە لایەن بەرازیل و كەنەدا 
و نەرویجــەوە، هەروەها پرۆژەكانی راكێشــانی 
هێڵــی زیاتر بــۆ پەرەپێدانی نەوتــی بەردینی 
ئەمریكا، گوشــارەكان لەسەر بازاڕی وزە زیاتر 

دەبن. 

هیــوز،  بیكــر  زانیارییەكانــی  بەگوێــرەی 
ژمــارەی ســەكۆ نەوتییەكانــی ئەمریــكا بــۆ 
نزمتریــن  ئــەوەش  دابەزیــوە،  ســەكۆ   738
ئاســتی دابەزینی ژمارەی ســەكۆكانە لە دوای 
10ی تشــرینی دووەمــی 2017 كــە دەتوانێت 
تاڕادەیەك گوشــاری ســەر نرخی نــەوت كەم 
بكاتەوە، بەڵام مانەوەی ئاســتی بەرهەمهێنانی 
نەوتــی ئەمریكا لە ئاســتێكی بەرزدا كە 12.4 
ملیــۆن بەرمیلە لە رۆژێكدا، لە كاتێكدا كۆتایی 
ساڵی 2017 ئاستی بەرهەمهێنانی 9.6 ملیۆن 
بەرمیل بوو، دەتوانێت قەرەبووی سســتبوونی 
چالاكیی سەكۆ نەوتییەكانی ئەمریكا بكاتەوە.
ئەمــەش دەرخــەری ئــەو راســتییەیە كــە 
چیــدی ئۆپێك بە تەنیــا ناتوانێت بازاڕی وزە 
قۆرخ بكات، ســەرەڕای كەمبوونەوەی ئاســتی 
بەرهەمهێنانــی نــەوت لەلایەن ئــەو رێكخراوە 
و دابەزینــی بــۆ ژێــر 30 ملیــۆن بەرمیــل لە 
رۆژێكــدا. لەگــەڵ رێككەوتنــی كەمكردنەوەی 

ئاســتی بەرهەمهێنانــی نەوت لەگــەڵ وڵاتانی 
دەرەوەی رێكخراوەكــە، بەڵام وەبەرهێنەران و 
بازرگانەكان لــە بازاڕەكانی وزە بە گرنگییەوە 
دەڕواننــە ئامارەكانــی تایبــەت بــە گەشــەی 
ئابووریی جیهان، بە تایبەت ئامارەكانی كەرتی 
پیشەســازیی چین و ئەمریكا كە بەردەوامە لە 
پاشەكشــە. پێشــكەوتنی تەكنەلۆژیا لە بواری 
نــەوت و گازدا، هەروەهــا ئامارەكانــی تایبەت 
بــە ئاســتی بەرهەمهێنانی نەوتــی ئەمریكا كە 
دەتوانن نرخی نەوت ئاراســتە بكەن، زەنگێكی 
مەترســیدارە بــۆ وڵاتانــی بەرهەمهێنی نەوت، 
بــە تایبــەت وڵاتانــی كەنــداو كە لــە قەیرانی 
چاوەڕوانكــراوی ئەمجــارەی جیهاندا دووچاری 
قەیرانێكی ســەخت دەبن و بە سانایی ناتوانن 
دۆخەكــە تێپەڕێنن. لە كاتێكدا بەهای پشــكی 
كۆمپانیاكانــی ئەمریكا و جیهــان لە بەرزترین 
ئاســتدا جوڵــە دەكات، بەڵام نرخــی نەوت لە 

ئاستێكی نزم مامەڵەی پێوە دەكرێ.

كۆنترۆڵی نرخی نەوت لەدەستی كێیە؟

هەنووكە، بازاڕی وزە لەژێر 
هۆكارگەلێكدا جوڵە دەكات كە 

خەریكە ئۆپێك دەكەوێتە دەرەوەی 
ئەو هۆكارانە

 چیدی ئۆپێك بە تەنیا ناتوانێ بازاڕی وزە كۆنترۆڵ بكات

 گۆڕانكاری لە كەرتی نەوت و وزەی سعودیە ئەو پرسیارەی لە بازاڕی نەوتدا وروژاندووە كە ئاخۆ سیاسەتی نەوتی سعودیە چی بەسەردێ؟

بن سەلمان كەرتی وزەی سعودیە دەگۆڕێت

رووداو - هەولێر

هەفتــەی رابــردوو دوو گۆڕانــكاری گــەورە 
لــە كەرتی نەوتی ســعودیە روویاندا. ســەرۆكی 
كۆمپانیای نیشتمانیی نەوتی سعودیە )ئارامكۆ( 
گۆڕا و دەســەڵاتەكانی وەزارەتی نەوتی سعودیە 
دابەشــكران. ئــەم هەنــگاوە رێ بــۆ فرۆشــتنی 
پشكەكانی ئارامكۆ خۆش دەكات، بەڵام لەلایەكی 
دیكەوە نیگەرانی ســەبارەت بە سیاسەتی نەوتی 
ســعودیە و داهاتووی رێككەوتنی كەمكردنەوەی 
هاوپەیمانەكانــی  و  ئۆپێــك  بەرهەمهێنانــی 

دروستكردووە.
بەپێــی بڕیارێكــی حكومەتی ســعودیە، خالد 
فالح، وەزیری نەوتی ســعودیە، چیدی سەرۆكی 

كۆمپانیــای ئارامكۆ نییە. پێشــتر وەبەرهێنەران 
نیگەرانییــان دەربڕیبــوو لەوەی كــە كۆمپانیای 
نەوتــی ســعودیە و وەزارەتــی وزەی ســعودیە 
لەلایەن یەك كەسەوە بەڕێوەدەبردرێن. بەشداریی 
راســتەوخۆی وەزارەتــی وزە لــە سیاســەت و 
وەبەرهێنــەرە  دەســتی  ئارامكــۆ  كارەكانــی 
بیانییەكانــی لە دانوســتاندن و سیاســەتداناندا 

بەستبوو.
یاســر رومەییــان لــە شــوێنی خالــد فالــح 
سەرۆكایەتی ئارامكۆ دەكات. رومەییان كەسێكی 
نزیــك لــە محەممــەد بــن ســەلمان، شــازادەی 
جێنیشــینە و هاوكات سەرۆكی سندوقی سامانی 
نیشــتمانیی سعودیەشــە. شــارەزایان پێیانوایە 
دانانــی رومەییــان لــەو پۆســتە پەیوەنــدی بە 

پێشــینەی كاركردنی هەیە لە كەرتی بانك و ئەو 
ئەزموونــە یارمەتــی دەدات لە روانگەی دارایی و 
وەبەرهێنانەوە پەرە بە كارەكانی ئارامكۆ بدات.

ئەیهەم كامیل، سەرۆكی پرۆگرامی رۆژهەڵاتی 
نێوەڕاســتی گروپــی ئۆراســیا، بــە رۆژنامــەی 
)نیویــۆرك تایمــز(ی ئەمریكــی دەڵێ: "یاســر 
ئارامكــۆ  ســەیری  موڵكێــك  وەك  رومەییــان 
دەكات كــە دەبێ ئیــدارە بكرێ و بەهاكەی بەرز 
بكرێتەوە، نەك هــەر وەك كۆمپانیایەكی نەوتی 
كــە رۆڵی ســەرەكیی لــە جووڵاندنــی ئابووریی 

سعودیەدا هەیە". 
لە ســەرەتای 2016 بن ســەلمان رایگەیاند، 
پشــكەكانی  5%ی  نیــازە  بــە  حكومەتەكــەی 
ئارامكۆ بفرۆشێ كە داهاتەكەی بۆ دروستكردنی 

نیشــتمانی  ســامانی  گەورەتــری  ســندوقێكی 
دەچوو. ســاڵی رابــردوو ئارامكــۆ رایگەیاند كە 
پلانی فرۆشــتنی پشــكەكان دوادەخــرێ، بەڵام 
مانگــی رابردوو بەرپرســی دارایی كۆمپانیاكە بە 
وەبەرهێنەرانــی راگەیاند كــە ئارامكۆ ئامادەگی 
ئەوەی تێدایە بەشــێك لە پشــكەكانی بخرێنەوە 

نێو بۆرسەكان.
ســندوقی ســامانی نیشــتمانی بــۆ جۆرێــك 
لــە بانكی پەرەپێدانــی نیشــتمانی دەگۆڕێ كە 
ئەركی دابینكردنی سەرمایەی پێویست بۆ پڕۆژە 
زەبەلاحەكەی محەممەد بن سەلمانی لەسەر دەبێ 
و سەرچاوەی سەرەكیی داراییشی لەلایەن پشك 
و قازانجەكانــی ئارامكــۆوە دابیــن دەكرێ. جیا 
لەمە ســندوقەكە دەبێ بۆرســەیەكی گونجاویش 

بدۆزێتەوە بۆ ئەوەی پشــكەكانی ئارامكۆی تێدا 
بخرێتــەڕوو، ســەرنجی وەبەرهێنەرانیش بۆ لای 
پڕۆژە داراییەكانی ئارامكۆ رابكێشــێ. كۆی ئەم 
پڕۆسەیە پێویستی بە كەسێكە كە بیركردنەوە و 

ئەزموونێكی دارایی بەهێزی هەبێ. 
وزەی  و  نــەوت  كەرتــی  گۆڕانكارییەكانــی 
ســعودیە ئــەو پرســیارەی لــە بــازاڕی نەوتــدا 
وروژاندووە كە سیاسەتی نەوت و وزەی سعودیە 
دوای ئــەو گۆڕانكارییانــە چــی بەســەردێ، بە 
تایبەتــی رێككەوتنــی كەمكردنــەوەی بەرهەمی 
نــەوت كــە ماوەی نزیك ســێ ســاڵە ئۆپێك بە 
ســەركردایەتی ســعودیە لەگەڵ 10 وڵاتی دیكە 

جێبەجێی دەكەن.
ژمارەیــەك ســەرچاوەی بــاڵای ئۆپێــك بــە 
ئاژانســی )رۆیتەرز(یان راگەیاندووە كە سعودیە 
لەسەر سیاســەتی كەمكردنەوەی بەرهەمهێنانی 
نــەوت بــەردەوام دەبــێ، لــە كاتێكدا ســعودیە 
دەیەوێ لە كاتی فرۆشتنی پشكەكانی ئارامكۆدا 
نرخــی یەك بەرمیل نــەوت بە لایەنی كەمەوە لە 

سەرووی 60 دۆلار بێ.
كاربەدەســتێكی نەوتی ســعودیە بە ئاژانسە 
بەریتانییەكەی راگەیاندووە سیاســەتی سعودیە 
لــە ســێ ســاڵی رابــردوودا بریتــی بــووە لــە 
هاوسەنگكردنەوەی بازاڕ و كەمكردنەوەی نەوتی 
ئەمبارەكان، مادام ریازیش خەریكی ئامادەكارییە 
بۆ فرۆشــتنی پشكەكانی ئارامكۆ، ئەستەمە ئەو 

سیاسەتە گۆڕانی بەسەردا بێ.
چەنــد رۆژێــك پێــش ئــەوەی خالــد فالــح 
لــە پۆســتی ســەرۆكایەتی ئارامكــۆ لابــدرێ، 
وەزارەتەكەشــی بەسەر دوو وەزارەتدا دابەشكرا: 
وەزارەتــی نــەوت و وەزارەتــی پیشەســازی و 
ســەرچاوە كانزاییەكان. دوای ئــەو گۆڕانكارییە 
فالــح تەنیــا وەزارەتــی نەوتــی لە ژێر دەســتدا 
مایەوە، بەڵام كەمتر لە هەفتەیەك لەو پۆستەدا 

مایەوە. شــەوی 2019/9/7 لە پۆستەكەی لادرا 
و عەبدولعەزیــزی برای محەممەد بن ســەلمان لە 

شوێنەكەی دانرا.
بەرپرســانی نــەوت و دارایــی رووســیا لای 
درێــژە  ئامــادەن  رایانگەیانــدووە،  خۆیانــەوە 
بــەو سیاســەتە بــدەن كــە رووســیا و ئۆپێــك 
بــۆ گەڕاندنــەوەی باڵانســی نەوتــی بــازاڕەكان 

گرتوویانەتەبەر.
نۆڤــاك،  ئەلێكســاندەر  رابــردوو،  هەفتــەی 
وەزیری وزەی رووســیا رایگەیاند: "ئێمە لەســەر 
هاوكارییــە نێودەوڵەتییەكەی خۆمــان بەردەوام 
دەبین، ئەمە بۆ راگرتنی سەقامگیریی بازاڕەكان 

زۆر گرنگە".
 ئاماژەی بەوەشدا كە لە داهاتوویەكی نزیكدا 
سەردانی ســعودیە دەكات و ئامادەكاری دەكات 
بۆ گەشتەكەی فلادیمیر پوتین، سەرۆكی رووسیا 
كــە بڕیــارە مانگی تشــرینی یەكەمی ئەمســاڵ 

سەردانی ریاز بكات.
پەیوەندیــی نێوان ریــاز و مۆســكۆ لەبواری 
نەوت لە كۆتایی 2016 وە پەرەی سەند، كاتێك 
هــەردوو وڵات ســەركردایەتی هەوڵێكیان كرد بۆ 
دابەزاندنی ئاستی بەرهەمهێنانی رۆژانەی نەوت. 
بەرهەمــی ئــەو هاوئاهەنگییــە رێككەوتنێك بوو 
كــە لــە كانوونــی دووەمــی 2017 وە جێبەجێ 
دەكــرێ و هەتا ئێســتا چەندین جــار ماوەكەی 

درێژكراوەتەوە.
كیریل دیمیتریڤ، سەرۆكی سندوقی سامانی 
نیشــتمانیی رووســیا، لەبــارەی هاوكارییەكانی 
نێــوان مۆســكۆ و ریــاز گوتبــووی: "ســعودیە 
هاوبەشــێكی زۆر ســەرەكیی ئێمەیە. خالد فالح 
رۆڵێكی یەكجار گەورەی گێڕاوە لە گەڕاندنەوەی 
ســەقامگیری بۆ بازاڕەكانی نەوتی جیهان. ئێمە 
پلانــی وەبەرهێنانی هاوبەشــمان لەگەڵ ئارامكۆ 

هەیە، پلانەكەشمان لە شوێنی خۆی ماوە".

ئەو گۆڕانكارییانە كاریگەریان لەسەر 
سیاسەتی وزەی سعودیە نابێ

بەرپرسێكی باڵای ئۆپێك

تاراوگەهونەری لە سوێد دوو كورد بەشداری كێبڕكێی باشترین شوفێر پاس دەكەنهۆزێكی ئێزدی دەكرێنە فیلم
رووداو - هەولێر

فلیمێكی دۆكیۆمێنتاری بەناوی )باجو جەژن ناكات( لەســەر كارەســاتی شــنگال دروســت دەكرێ. فیلمەكە كاری بەرهەمهێنانی تەواو بووە و ئامادەیە بۆ 
بڵاوكردنەوە. تاریق ئاكرەیی، دەرهێنەری بەڵگەفیلمەكە بە )رووداو(ی راگەیاند، فیلمەكە تیشك دەخاتە سەر قوربانیانی دەستی داعش لە شەنگال، بە تایبەتیش 

هۆزی باجو كە كوردی ئێزدین. روونیشــیكردەوە، فیلمەكە جگە لە قوربانییەكانی دەســتی داعش، تیشــك دەخاتە ســەر ئەو كەسانەی كە بوونەتە هۆی رزگاكردنی 
قوربانیانی دەستی داعش. ئاكرەیی دەڵێت فیلمەكە لەسەر ئەركی خۆی بەرهەمهاتووە. فیلمەكە دوو كۆپی جیاوازی هەیە، یەكێكیان بە ژێرنووسی ئینگلیزی و ئەوەی 

دیكەیان بە فەرەنسی.

رووداو – ستۆكهۆڵم
لە سوێد كێبڕكێی باشترین شوفێر پاس بەڕێوەدەچێ و دوو شوفێر پاسی كوردیش گەیشتوونەتە فیناڵی كێبڕكێیەكە. بەپێی هەواڵێكی رادیۆی سوێد، رۆژی 

2019/9/9 لە ستۆكهۆڵمی پایتەختی سوێد كێبڕكێی هەڵبژاردنی باشترین شوفێر پاسی سوێد بەڕێوەدەچێ. كێبڕكێیەكە لە دوو بەش پێكدێ، بەشی تیۆری كە 
30 پرسیار لە خۆدەگرێ. بەشی دووەمی كێبڕكێیەكەش تەكنیكی لێخوڕینە. لە كۆی 500 شوفێر پاس، تەنیا 16یان گەیشتوونەتە قۆناغی كۆتایی كێبڕكێیەكە كە 

دوو لەو شوفێر پاسانە كوردن، بەناوەكانی عەبدول حێسن و بەهمەن ئەحمەد كە هەردووكیان دانیشتووی شاری یۆتێبۆرین و پێنج ساڵە شوفێری پاسن. هەردووكیان 
دەڵێن چاویان لە ناسناوەكەیە.

‘‘

‘‘
فێستیڤاڵی نێودەوڵەتیی فیلم دەیەوێ 
كوردستان وەك پشتیوانێكی ئاشتی و 
پێكەوەژیان بخاتە سەر نەخشەی فێستیڤاڵە 
نێودەوڵەتییەكانی فیلم

جانۆ رۆژبەیانی
رووداو - هەولێر

فێســتیڤاڵی نێودەوڵەتیی فیلمی ئاشتی، 
پڕۆژەیەكــی گروپی دەستپێشــخەریی فیلمی 
ئاشــتییە كــە رێكخراوێكــی ناحكومییە خۆم 

داممەزراندووە و بنكەی لە كوردستانە.
فێســتیڤاڵەكە بــە دروشــمی ســەرەكیی 
هەولێــر  لــە  ئاشــتیانە"  "پێكەوەژیانــی 
فێســتیڤاڵەكە  پرۆگرامــی  بەڕێوەدەچــێ. 
كۆمەڵێك فیلمی فیچــەری خەیاڵكرد، كورتە 
فیلم، فیلمی دۆكیۆمێنتاری لەبارەی پرسەكانی 
پەیوەندیدار بە مافەكانی مرۆڤ لەخۆدەگرێ، 
هەروەهــا ئەو فیلمانەش كە پەرە بە بیرۆكەی 

ئاشتی و پێكەوەژیان دەدەن.
32 فیلم لە 26 وڵاتەوە بۆ ئەو فێستیڤاڵە 
دەســتبژێركراون كە زۆربەیان فیلمی كوردین. 
ئامانجــی فێســتیڤاڵەكەش جەختكردنەوەیە 
لەســەر ئــەوەی كــە كوردســتان ناوچەیەكە 
پشــتیوانی لە ئاشــتی و پێكەوەژیان دەكات، 
هەرچەنــد لەلایەن ژمارەیەك وڵاتی دراوســێی 
گرژەوە دەورە دراوە و شەڕی زۆریشی بەخۆوە 
بینیوە. ئەم فێســتیڤاڵە دەیەوێ كوردســتان 
وەك پشتیوانێكی ئاشتی و پێكەوەژیان بخاتە 
سەر نەخشەی فێستیڤاڵە نێودەوڵەتییەكانی 
فیلــم و وەســفەكەی جــۆرج دەبلیــو بــوش، 
ســەرۆكی پێشــووتری ئەمریكا، پشتڕاســت 
بكاتەوە كە كوردستانی بە "دوورگەی نەجیب" 

ئایسەڵ بوراك ، خانمە گۆرانیبێژی كورد بۆ )رووداو(:

ئێستا لە باكووری كوردستان رێ بە 
كۆنسێرتی كراوە نادرێت

 یەكەم ژنم گۆرانیم لەسەر 
سەرشۆی زاوا لە بادینان گوتووە

دژی ئەوەم بەناوی 
نوێگەری دەستكاری 
گۆرانی رەسەن 
بكرێ

دوو ساڵ كارم 
كردووە تاوەكو 
توانیومە گۆرانییەكی 
پێ تۆمار بكەم

زۆر حەز لە 
دەنگبێژەكانی ناوچەی 
بۆتان و بادینان دەكەم

دەنگێكــی زۆر تایبەت و ئەكادیمی هەیە، هەمیشــە 
پشت بە گۆرانی و میوزیكی فۆلكلۆری ناوچە جیاوازەكانی 
كوردســتان دەبەســتێ. ســاڵی 1989 لە شــاری وانی 
باكــووری كوردســتان لەدایكبووە و تاوەكــو تەمەنی نۆ 
ســاڵی هەر لە وان بــووە، دواتــر لەگــەڵ خێزانەكەی بۆ 
كاركــردن چوونەتە ئیســتانبوڵ. ئایســەڵ بوراك ئێســتا 
قوتابــی زانكۆیە و لە بواری میوزیــك و گۆرانی دەخوێنێ. 
لەم هەڤپەیڤینەدا لەگەڵ )رووداو( باسی كارەكانی خۆی 

دەكات.

هەڤپەیڤین: هیوا سەڵاح
رووداو - هەولێر

رووداو: كاروانــی هونەریــی تــۆ لــە كوێــوە 
دەستیپێكرد؟

ئایســەڵ: دەســتپێكی كاری هونــەری من لە 
ناوەندی هونەر و میوزیكی میزوپۆتامیای وان بوو 
كــە ئەوكات زۆر مندال بــووم، بەڵام دوای ئەوەی 
چوومە ئیســتانبوڵ، لەوێ هەوڵمدا بەشــداری لە 
چەنــد خولێكی فێــركاری ئامێرەكانــی میوزیك 
بكــەم، توانیم خــۆم فێری ئامێــری گیتار بكەم 
كــە زۆر هاوكارم بووە بۆ ئــەوەی بەردەوام بم لە 

گۆرانیگوتن.
رووداو: كێ هاوكار و پاڵپشتت بووە؟

ئایسەڵ: هیچ هاوكار و پاڵپشتێكم نەبوو، هەر 
خــۆم توانیــم خۆم فێری ئامێــری میوزیك بكەم 
و دەســت بــە گۆرانیگوتن بكەم، تاوەكو ئێســتا 

كەسێك نەبووە دەستم بگرێت.
رووداو: ئێستا بەچییەوە سەرقاڵی؟

ئایسەڵ: من هەموو ژیانم بۆ میوزیك و گۆرانی 
تەرخان كردووە، جگە لە گۆرانیگوتن هیچ كارێكی 
دیكــە ناكــەم. لە زســتاندا لە زانكــۆ دەخوێنم. 
هاوینانیــش ســەرقاڵی كۆنســێرت و ئاهەنگــی 
شــایی و داوەتم. لەو شــار بۆ ئەو شــار دەڕۆین 
و گۆرانــی كوردی پێشــكەش دەكەین، بەداخەوە 
ئێســتا لــە باكــووری كوردســتان رێــگا نادرێت 
كۆنســێرت و داوەت لــە دەرەوە بكرێــت، دەبێت 
تەنیــا لەناو هۆڵەكان بێت، ئەمەش كێشــەی بۆ 
ئێمە و خەڵك دروستكردووە، ناتوانیت لە بەردەم 
ماڵەكەی خۆشــت كۆنسێرت و گۆرانی پێشكەش 
بكەی، ئەمە بووەتە بەربەســت لەبــەردەم كاری 

هونەرمەندانی باكووری كوردستان.
رووداو: یەكەمین بەرهەمی هونەریت چی بوو؟

ئایسەڵ: یەكەمین كاری هونەریی من كلیپێك 
بوو بەناوی سەرشــۆ كە ئەم گۆرانییە فۆلكلۆری 

ناوچەی بادینانە. لە كاتی زەماوەندا زاوا دەبرێتە 
گەرماو، وەكو نەریتێكی كۆنی ئەم ناوچەیە، بۆیە 
گۆرانییەكە لەسەر ئەم نەریتەی ناوچەی بادینان 
بەرهــەم هاتــووە. كلیپەكە لەلایــەن دەرهێنەری 
بەتوانا حوســێن حەســەنەوە وێنەگیــراوە، ئەمە 
یەكەمیــن بەرهەمــی من بوو وەكــو كلیپ، بەڵام 
كۆنســێرت و ئاهەنگــی زۆرم هەیــە. مــن یەكەم 
ژنــم كە لەســەر سەرشــۆی زاوا گۆرانــی دەڵێم، 
هەمیشــە گۆرانیبێژی پیاو لەسەر سەرشۆی زاوا 
گۆرانی گوتووە، بەڵام من حەزم كرد ئەم رێچكەیە 

بشكێنم.
رووداو: باكووری كوردستان بەتایبەتی شاری 
وان و دەوروبــەری بە دەنگبێژی و لاوك ناوبانگی 
دەركردووە، هیچ زانیارییەكت لەبارەی لاوك هەیە؟
ئایســەڵ: هەڵبەتــە مــن لە ســەرەتای كاری 
هونەریمدا لاوك و مەقامی دەنگبێژە ناودارەكانی 
كــوردم دەگوتنــەوە كە ئێســتاش لەســەر زاری 
بەشــێكی زۆر لــە خەڵكــی ئەم ناوچەیــە ماون. 
دەنگبێــژی لەلای من پانتاییەكی مەزنی گرتووە، 
زۆر حــەز لــە دەنگبێژەكانــی ناوچــەی بۆتان و 
بادینان دەكەم، لەگەڵ ئەوەشدا گۆرانی بەشێوازی 
نوێ دەڵێم و هەوڵدەدەم لە هەموو ســتایلەكانی 
میوزیك گۆرانی بڵێم، بەڵام بەشێوازێكی ئەكادیمی 

و پرۆفیشناڵ.
رووداو: وەكو ئەكادیمییەك لە بواری میوزیك 
و گۆرانــی، تــا چەنــد لەگەڵ ئەوەیــت گۆرانی و 
میوزیكــی فۆلكلــۆری كوردی بەشــێوازێكی نوێ 

كاری دابەشكردنی میوزیكی بۆ بكرێت؟
ئایســەڵ: هەمیشــە دژی ئــەوەم گۆرانــی و 
میوزیكی فۆلكلۆری كوردی دەســتكاری بكرێت و 
بە ستایلی نوێ كاری لەسەر بكرێت و رەسەنایەتی 
خۆی لەدەســت بدات، چونكە ئەگەر دەستكاری 

میلۆدی و تێكستی ئەم گۆرانیانە بكرێت ئەو تام و 
چێژەی نابێت و رەسەنایەتی خۆی لەدەستدەدات.
رووداو: بۆچــی لەنێــو گۆرانیبێژانــی ژن لــە 
كوردستان كەمتر گۆرانی لەسەر ژن و كێشەكانیان 
گوتــراوە، ئێوە وەكو هونەرمەندی ژن لەو رووەوە 

چیتان كردووە؟
ئایسەڵ: پێموایە هەندێ لە هونەرمەندانی ژن 
كاریان لەســەر ئەوە كردووە، بەڵام ئەوە راســتە 
كە ئــەم هەواڵانە كەمن و دەكرێت زیاتر لەســەر 
مافەكانی ژنان كار بكرێت، ئێمە هونەرمەندانی ژن 
دەبێت بەشــێوەیەكی فراوانتر كار لەسەر پرسی 

ژن بكەین.
رووداو: تــا چەنــد هونەرمەندانــی باكــووری 
كوردســتان توانیویانە لەڕێگەی هونەرەكەیانەوە 

بژین؟
ئایســەڵ: بەداخەوە تاوەكو ئێســتا بەشێكی 
زۆر لە هونەرمەندانی باكووری كوردســتان وەكو 
هونەرمەندانــی جیهــان نەیانتوانیــوە لەڕێگــەی 
هونەرەكەیانەوە بژین. ئێمە شەش ساڵ جارێكیش 

ناتوانین ئەلبوومێكی گۆرانــی بڵاوبكەینەوە، من 
نزیكەی دوو ســاڵ كارم كردووە بۆ ئەوەی بتوانم 
گۆرانییەكی سینگڵ تۆمار بكەم و بڵاوی بكەمەوە، 
چونكــە یــان دەبێت بــۆ بژێوی ژیانــم كار بكەم 
یان بۆ هونەرەكــەم، ئەمەش بارگرانییەكی زۆری 

خستووەتە سەر شانی هونەرمەندانی باكوور.

رووداو: پەیوەنــدی و تێكەڵی زۆر بەكەمی لە 
نێوان هونەرمەندانی هەرچوار پارچەی كوردستان 

هەیە، ئەمە بۆچی دەگەڕێتەوە؟
ئایســەڵ: زۆر بەداخــەوە پەیوەندی لە نێوان 
هونەرمەندانی هەرچوار پارچەی كوردســتان زۆر 
كەمە. ئەمــەش كەموكوڕییەكی زۆر گەورەیە كە 
تاوەكو ئێســتا نەتوانــراوە ئەو پــردە لە نێوان 

هونەرمەندانی هەرچوار پارچەی كوردستان 
دروست بكرێت. پێویستە پلاتفۆرمێك 

هەمــوو  ئــەوەی  بــۆ  هەبێــت 
هونەرمەندانی كورد لە ژێر یەك 

چەتردا كۆبكاتەوە، هەڵبەتە 
ئایدۆلۆژیــای  جیاوازیــی 
كاریگــەری  سیاســی 
هونەرمەندانــی  لەســەر 

كوردستانیش هەبووە.

فێستیڤاڵێكی نێودەوڵەتیی فیلم لە كەمپی 
ئاوارەكان بەڕێوەدەچێ

ئالێكساندرا ناكێڵسكی 
بەڕێوەبەری فێستیڤاڵەكە لە 
پەیامێكدا لەبارەی فێستیڤاڵەكەوە 
نووسیبووی: ئەستەمە بە چەند 
وشەیەكی كەم باسی ئەوە 
بكەم كە ئێمە كێین. ئێمە لە 
هیچكام لەو فێستیڤاڵانە ناچین 
كە پێشتر بینیوتانە. حەز دەكەم 
هەموو ساڵێك مانایەكی نوێ 
بهێنینە ئاراوە كە پەیوەندی بە 
روحی سەردەمەوە هەبێ. هیچ 
فەرشێكی سووری پڕوپووچمان 
نابێ، لای ئێمە خۆبەخشەكان 
هێندەی میوانە تایبەتەكانمان 
گرنگن. بەخێرهاتنی هەموو كەسێك 
دەكەین بۆ ئاهەنگەكانمان، بە 
خەڵكی ئاساییشەوە. ئەوە سێیەم 
ساڵمانە... هەموو ئامانجی ئێمە 
دروستكردنی پەیوەندی، دیبەیت 
و باسكردنی فیلم و میدیایە لە 
كەشێكی كۆمەڵایەتیی خۆشدا. 
ئێمە فیلممان خۆشدەوێ، لە 
فیلمدا هەناسە دەدەین و دەژین... 
ئێمە دەمانەوێ بوارێك بین بۆ 
ئەوەی فیلمسازە سەربەخۆكان 
و نوێیەكان دەنگیان هەبێ و 
پێشوازیش لەوانە بكەین كە پێشتر 
سەركەوتنیان بەدەستهێناوە".

"هیچ فەرشێكی 
سووری پڕوپووچمان 
نابێ"

ناوزەد كرد. 
فیلمەكانی فێستیڤاڵی نێودەوڵەتیی فیلمی 
ئاشــتی، هەم لە هۆڵەكانی هەولێر و هەم لە 
كەمپــی ئاوارە و پەنابــەران نمایش دەكرێن، 
ئەوە یەكەمجارە لە هەولێر فێســتڤاڵێكی لەم 
جۆرە بەڕێوەبچێ. ئەو فێستیڤاڵە مەبەستیەتی 
فیلمســازە بیانییــەكان كــە وەك میــوان لــە 
بۆنەكەدا بەشــدار دەبن، لەگەڵ ئەو قەیرانانەدا 
ئاشنا بكات كە تایبەتن بە كوردستان و پردێكی 
پەیوەندیش لە نێوان فیلمسازە خۆماڵییەكان و 

كۆمەڵگەی جیهانیی فیلمدا دروست بكات.
فێســتیڤاڵەكە بڕیار بوو لــە مانگی ئایاری 
ئەمســاڵ بەڕێوە بچێ، بەڵام بەهۆی كۆمەڵێك 
هەلومەرجــی چاوەڕواننەكــراوەوە كاتەكەی بۆ 
كۆتایی ئەمساڵ دواخرا. هەر كاتێك پشتگیری 
پێویســتمان لێكرا، كاتی نوێی فیســتیڤاڵەكە 

رادەگەیەنین. 
هــاوكات فێســتیڤاڵی نێودەوڵەتیی فیلمی 

ئاشتی بووە بە ئەندام و هاوبەش لە فێستیڤاڵی 
فیلمــی مانیفێســتۆی ئەمســتردام و لــە رۆژی 
هەشــتی ئەیلوولی ئەمســاڵ لــە بۆنەیەكی ئەو 
فێســتیڤاڵە لــە ســینەما كریای ئەمســتردامدا 

بەشدار بوو. 
بەشداریی فێستیڤاڵەكەی ئێمە لەو بۆنەیەدا 
لە رێگــەی كورتــە فیلمێكی كوردییــەوە بوو، 
ئامانجمان بوو لەو رێگەیەوە ســینەمای كوردی 
و چیرۆكە دانســقەكانی پێشكەش بە بینەرانی 

ئەوروپی بكەین.
لە نێوان ئەو كورتە فیلمانەی كە بەشــداری 
فێستیڤاڵەكەی ئەمستردام بوون، دەكرێ ئاماژە 
بەوانــەی خوارەوە بكەین: ئاوازی تێكشــكاو لە 
دەرهێنانی جان باپیر )رۆژئاڤا(، دوایین باوەش 
لە دەرهێنانی سامان حوسێن پوور )رۆژهەڵات(، 
وڵاتێــك هەبوو لــە دەرهێنانی هەبــوون پۆڵات 
)باكــوور(، تەم لە دەرهێنانی فەردی تاكســیر 
)باكــوور(، ســاڵیاد لــە دەرهێنانــی ئانگێلیكا 

جێرمانا بۆزا )ئەڵمانیا(.
لە باشووری كوردستانیشەوە دوو دەرهێنەر 
بەشــدارییان كرد، یەكێكیان هەوراز محەممەد 
بوو بــە دوو فیلمی “پێكەنین و لەبیركردن” و 
“فۆتۆ نەبینراوەكانی ئەنفال”، ئەوەی دیكەشیان 
زیرەك میرەی هونەرمەند و پەیكەرتاش بوو كە 
دوو فیلمی بە ناونیشــانی "هەناسە" و "گەڕان 
بە دوای خوادا" هێنایە فێستیڤاڵەكە، هەر دوو 
فیلمەكەش پێشــتر لەلایەن وۆركشۆپی گروپی 

ئەڤینی فیلمز بەرهەمهێنراون.
لــە  بــوون  بریتــی  دیكــە  فیلمەكانــی 
"رووبەڕووبوونــەوە لەگەڵ مــەرگ بە كەتەر"ی 
ســەروەر عەبدوڵڵا لە باشــووری كوردستان و 
فیلمــی پەتێــرن )Pattern(ی ئازاد جەننەتی 
لــە رۆژهەڵاتی كوردســتان و فیلمی "درەختی 
مانداریــن"ی جەنگیــز ئاكایگون لــە باكووری 

كوردستانەوە.
زیرەك میرە كە ئێستا لە هۆڵەندا دادەنیشێ، 
لەگەڵ جان باپیر بەشداری دانیشتنی پرسیار و 

وەڵامی ئەو رۆژە بوون.
فێســتیڤاڵی فیلمی مانیفێســتۆ لــە رۆژانی 
شــەش هەتا هەشــتی ئەیلوول بەڕێوەدەچێ. 
فێســتیڤاڵەكە بــە فیلمێكــی كــوردی بەناوی 
"كچانی خۆر" دەســتی بــە كارەكانی كرد. ئەو 
فیلمە كە بەرهەمی دەرهێنەری فەرەنسی ئێڤا 
هاسنە، لەبارەی شەڕی هێزێكی ژنانی رۆژئاڤای 

كوردستانە لە دژی چەكدارانی داعش. 
فێســتیڤاڵەكە  كوردییەكــەی  پرۆگرامــە 
كەمینــە  چارەنووســی  لەبــارەی  پانێڵێكــی 
ئایینی و ئەتنیكییەكان لە دەشــتی نەینەواش 

لەخۆگرتبوو. 

رووداو - هەولێر

بــۆ مــاوەی زیاتر لــە مانــگ و نیوێــك گالەری 
بەناوبانگی جەك شــەینمەنی نیویــۆرك میوانداریی 
تابلۆكانی هەیڤ قارەمان، خانمە نیگاركێشــی كورد 
دەكات. پێشانگاكە لەژێر ناونیشانی "مرۆڤێكی تەواو 
نا"یە كە فۆكەســی لەسەر پرسی ناسنامەی ژنە لە 
جیهانی ئەمڕۆدا. پێشــانگاكە هەتــا كۆتایی مانگی 

داهاتوو بەردەوام دەبێ.
ئەوە چوارەم جارە هەیڤ لەو گەلەرییە پێشانگا 
دەكاتەوە، زۆربەی رەخنەگرانی هونەریش پێیانوایە 
مۆركــی ســەرەكی و جێی ستایشــی بەرهەمەكانی 
هەیڤ بەرفراوانیی بابەتە سیاسی و تاكەكەسییەكانە 
لە تابلۆكانیدا، لەوانەش ئەزموونی ژیانی پەنابەرێتی 
و ئەزموونــی ژیانــی ژنێكــی عێراقــی كە لــە دوای 

رووداوەكانی 11ی سێپتەمبەرەوە لە رۆژئاوا دەژی.
هەیڤ لە دایكێكی كورد بەناوی ســیزار بەرزنجی 
و باوكێكــی عەرەب لە بەغــدا لەدایكبووە. لە كاتی 
جەنگــی یەكەمی كەنــداو لە ســاڵی 1991، لەگەڵ 
دایكی بەرەو كوردستان رایانكردبوو، ساڵێك دواتر بە 
قاچاخ بەرەو سوید بەڕێكەوتبوون. ئەگەرچی سوید 
ژیانی هەیڤ و خێزانەكەی لە چەرمسەری رزگار كرد، 
بەڵام هەر ئەو ژیانە سەرەتای تەحەدایەكی نوێ بوو 
بۆ هونەرمەنــدە كوردەكە، ئەویش دۆزینەوەی خۆی 

بوو لە كۆمەڵگایەكدا كە تەواو جیاواز بوو لەو. 
هەیڤ لە هەڤپەیڤینێكدا بۆ )ئارت دوبەی( دەڵێ: 
"من لە باكووری ســوید دەژیام، لە هەموویان جیاواز 
بووم، تاكەكەسی قژڕەش بووم لە نێویاندا. تاكە رێگا 
بــۆ رزگاربوون ئەوە بوو لە ناویانــدا بتوێمەوە. قژم 
زەرد كرد و زمانە ســویدییەكەم بــاش كرد. هەموو 
ئەمانــە لە پێناو ئــەوەی كە خۆم لەبیــر بكەم. بۆ 
ئەوەی چیدی وەك نامۆیەك سەیر نەكرێم. بەمە من 

بەشێك لە خۆمم لەدەستدا".
بــەڵام هونــەر دەرگایەكــی نوێــی لــەو هەیڤــە 
لەبیركــراوە كردەوە، بــە دەربڕینی خۆی "ئیدی بوو 
بــە زەروورەتێــك كە بــەردەوام لــە بەرهەمەكانمدا 
جەخت لەسەر ئەو دیوە لەبیركراوەی خۆم بكەمەوە. 
ئەگەر سەیری ستۆدیۆكەم بكەن، دەبینن تابلۆی ژن 
گەمارۆیان داوم، وەك بڵێی سوپایەك لە ژنم دروست 

كردبێ".
بەڵام كێشەی ناســنامەی تاكەكەسی لای هەیڤ 
دابڕاو نییە لە كێشــەی ژنبــوون لە جیهانی ئەمڕۆی 
هونــەردا، كــە یەكێــك لــە بابەتە ســەرەكییەكانی 
پێشــانگاكەی ئەمجارەیەتــی. هونەرمەندە كوردەكە 

لەوبارەوە بە ماڵپەڕی )ئەلفەنار(ی میســری دەڵێ: 
"ئەگەر بمەوێ بە شــێوەیەكی زۆر بنچینەیی باســی 
ئــەوە كێشــەیە بكەم، ئــەوە دەڵێــم ئافرەتان )لە 

جیهانی هونەردا( هاووڵاتیی پلە دوون".
هەیــڤ قارەمــان كە ئێســتا لە لــۆس ئەنجلس 
دادەنیشــێ، رەتیدەكاتــەوە ئــەو وەك "ئافرەتێكی 
خەڵكــی رۆژهەڵاتــی نێوەڕاســتی" مامەڵــە لەگەڵ 
هونەرەكەیدا بكات یان "وەك ئافرەتێكی چەوساوەی 
عێراقــی"، بەڵكــو لای ئەو كێشــەكە پەیوەندی بە 
پێگــەی ئافرەتانــەوە هەیــە لــە جیهانــی هونەردا 
بەشێوەیەكی گشتی. وەك خۆی دەڵێ: "هەموومان 
دەزانیــن ئافرەتــان لــە جیهانــی هونــەردا كەمتــر 
دەردەخرێــن و پارەی كەمتریان پێــدەدرێ، بۆیەش 

ئێمە وەك بوونەوەرێكی كەمتر سەیر دەكرێین".

مەدینە تلۆســتانۆڤا لە شــیكردنەوەیەكدا كە بۆ 
پێشانگاكەی ئەمجارەی هەیڤ نووسیویەتی، ئاماژە 
بــۆ ئــەوە دەكات كە "لەم پــڕۆژە نوێیــەدا، هەیڤ 
قارەمــان باســی گۆڕانی خــۆی دەكات لە بابەتێكی 
گوێڕایەڵەوە بۆ خودێكی خاوەن ئیرادە، ئەو شوێنەش 
كە ئەم گۆڕانەی تێدا بەرجەستە دەكرێ جەستەیە، 

كە چیدی ئامادە نییە سیمبوڵی ئازارچەشتن بێ".
بــە دەگمەن هونەرمەندی رۆژهەڵاتی نێوەڕاســت 
تابلۆكانیــان  نمایشــكردنی  مۆڵەتــی  توانیویانــە 
لــەو گەلەرییــە بەناوبانگــەی نیویــۆرك وەربگــرن. 
بەڕێوەبەرایەتــی گەلەرییەكــە لــە بەیاننامەیەكــدا 
دەنووســێ: "گەلەریــی جەك شــەینمەن دڵخۆشــە 
بە نمایشــكردنی پــڕۆژەی "مرۆڤێكی تــەواو نا" كە 
كۆمەڵێك كاری هەیڤ قارەمانە و چوارەم پێشانگای 

ئەو هونەرمەندەیە لە گەلەرییەكەمان". 
پێشــانگاكە لە رۆژی 5ی ئەیلــوول كراوەتەوە و 

هەتا 26ی تشرینی دووەم بەردەوام دەبێ.
پڕۆژەكــەی ئەمجارەی هەیــڤ ژمارەیەك تابلۆی 
گــەورە و پەیكەری بچــووك لەخۆدەگــرێ، تێیاندا 
فیگــەری ئافرەتــی رووت دەخرێنــەڕوو. وەك خۆی 
دەڵێ پێشــتر لە رۆژهەڵاتی نێوەڕاست پێیاندەگوت 
نابێ فیگەری رووت بكێشــێ یان ئەندامی زاووزێ لە 
بەرهەمەكانیــدا دەربخات، بەڵام ئێســتا پێیوایە ئەو 

رووتییە گوزارشت لە روحی هونەری ئەو دەكات.
هەیــڤ دەڵێ "چێژێكی زۆرم لە كێشــانی ئەوانە 
بینیــوە. مــن هونەرمەندێكــم كۆنترۆڵێكــی زۆرم 
لەســەر بەرهەمەكانمە، هەر جووڵەیەكی قەڵەمەكەم 
بیركردنەوەی لە پشــتە، بەڵام لە كاتی كێشانەوە و 

دانانی ئەو بەرهەمانەدا شتی خۆبەخۆیش زۆر هەبووە 
كە نەمزانیوە لە كوێوە بۆم هاتوون".

جەســتەی مرۆڤ، بــە تایبەتی جەســتەی ژن، 
توخمێكــی ســەرەكیی نــاو بەرهەمەكانــی هەیڤە، 
جەستەیەكی رووت كە رووتییەكەیان خەم و ئازاریان 
بــە زەقــی تێیــدا دیــارە. هەیڤ خــۆی ئافرەتێكی 
ئەســمەری قــژ لوولە، بــەڵام زۆربــەی ئافرەتەكانی 
تابلۆكانی سوور و سپین و لێویان سوورێكی تۆخە.

هەیــڤ لەبــارەی وجــوودی تۆخی جەســتە لە 
تابلۆكانیــدا بــە )ئەلفەنار(ی گوت: "جەســتە باری 
یادەوەرییەكانــی ئێمە هەڵدەگرێ، نەخشــی هەموو 
یادەوەرییــەكان بەســەر جەســتەوە دیــارن". بەڵام 
ئــەو چاوەڕێ ناكات بینەری تابلۆكانی هەســت یان 
بیركردنەوەیەكــی تایبەتیــان لــەلا دروســت ببــێ، 

چونكە دەڵێت "كارەكانی من زۆر تاكەكەسین، بەڵام 
هەستیش دەكەم ئەم بەرهەمانە بەشێكن لە مێژوو و 
ژیانێكی كۆیی گەورەتر". واتە بەشێكە لە مێژوویەكی 
سیاسی بەرفراوانتر كە تەنیا لە مەینەتی یەك كەسدا 

قەتیس نابێ.
زۆر كــەس لە رۆژئاوا پێیانوایە هونەرمەند نابێت 
لە تابلۆكانیدا دیار بێ، بە جۆرێك بەشــێكی زۆر لە 
تەكنیكــە هونەرییەكان بۆ شــاردنەوەی هونەرمەند 
خۆیین لەناو تابلۆكانیدا. هەیڤ قارەمان لەگەڵ ئەو 
بۆچوونــە تەبا نییە و دەڵێ: "دەزانم زۆر هونەرمەند 
لەگــەڵ ئەوەدا نین كە هونەرمەنــد خۆی تێكەڵ بە 
كارەكانی بكات، بەڵام لای من ئەوەی تاكەكەســییە 
سیاســی و گشتیشــە. من ناتوانم خۆم لە كارەكانم 

جیابكەمەوە".

پێشانگاكەی 45 رۆژ بەردەوام دەبێ

تابلۆكانی ژنێكی كورد لە گالەرییە ناودارەكەی 
نیویۆرك نمایش دەكرێن

هەیڤ قارەمان چوارەم جارە لە گەلەری جەك شەینمەن پێشانگا دەكاتەوە

لە سوێد دەتوانی تاوەكو تەمەنی 69 ساڵیش ئیش بكەی

رووداو - ستۆكهۆڵم

 ژمارەیەكــی زۆر لەوانــەی لــە ســوێد مووچــەی 
خانەنشــینی وەردەگــرن، لــە رەوشــێكی خراپــی 
دامــەزراوەی  ئامارێكــی  بەپێــی  ئابووریــدان. 
خانەنشــینی، زیاتر لە 25 هەزار خانەنشــین لەژێر 

هێڵی هەژاریدان كە زۆربەیان بیانین.
شــێخ محەممەد باوەنووری، كوردێكی دانیشتووی 
سوێدە، زۆربەی كاتەكانی لەگەڵ هاوڕێكانی بە دامە 
و دۆمینە بەسەردەبات. ئەو ماوەیەكی زۆرە لە سوێد 
دەژی، بەڵام بە مووچەیەكی كەم خانەنشــین بووە 
و دەڵێت: "نا شــوكر نیم، بەڵام ژیانەكەم مەمرە و 
مەژییە، پارەی خانەنشینییەكەم بەشی هیچ ناكات".
خانەنشینییەكەی شێخ محەممەد تەنیا 700 دۆلارە، 
نیوەی دەداتە كرێی خانووەكەی، ئەوەی دیكەشــی 
بە زەحمەت بەشــی خەرجیی رۆژانەی دەكات، هەر 

بۆیە ناتوانێ سەردانی كوردستانیش بكاتەوە.
لــە ســوێد ژمارەیەكی زۆر خانەنشــینی كــورد لە 
رەوشێكی خراپدان، بە تایبەتی ئەوانەی بە تەنیان.
لەوەتــەی منداڵەكانــی گەورەبوون و رۆیشــتوون، 
سەردار حاجی لە حاڵێكی خراپدایە "پێشتر بەهۆی 
منداڵەكان و خەرجیی ئەوان زۆر پێمەوە دیار نەبوو، 
بەڵام ئەوان رۆیشــتوون و خەریكی ژیانی خۆیانن، 
ئێســتا تەواو ژیانم خراپە و لە ناوەڕاستی مانگەوە 

هیچم پێ نامێنێ".
ژیانــی نەجیبــە زرار زۆر لە ژیانی ســەردار حاجی 
باشــتر نییە. ئەو كە 17 ســاڵە خانەنشین كراوە، 
دەڵێــت: "ئەگەر كەســوكار نەبێــت، پارەكەم هیچ 
بەشم ناكات". نەجیبە حەز دەكات شتی نوێ بكڕێت 
و ماڵەكــەی جوان بێت، بەڵام بەهۆی ئەوەی كاری 
نییە و خانەنشــینە و پارەكەی زۆر كەمە، تەنانەت 
شــتی بە قەرزیــش نادەنێ و دەڵێت :"هەر شــتی 
كۆن و فڕێدراو بەكاردێنم كە زۆر جار لە كەنیســە 

دەیانهێنم".
ئەوروپییەكان دوای خانەنشــینبوونیان ســەفەری 
وڵاتــان دەكــەن و كاتەكانیان لە گەشــت بەســەر 
دەبەن، بەڵام نەجیبە حەوت ســاڵە بە حەســرەتی 

سەردانەوەی كوردستانە.
بەپێی یاسای سوێد، ئەوانەی كاریان نەكردووە، یان 
خزمەتێكــی كەمی كاریان هەیــە، یاخود تەمەنیان 
زیاتــر لە 40 ســاڵ بــووە كە هاتوونەتە ســوێد و 
كاریشیان نەبووە، مووچەیەكی كەمی خانەنشینییان 
هەیە. بە دەگمەن مووچەكەیان دەگاتە 1000 دۆلار.
بەپێی دوایین ئاماری دەزگای خانەنشــینی سوێد، 
نزیكــەی 30 هەزار كەســی لەو شــێوەیە هەیە كە 
زیاتر لە 25 هەزاریان لە خوار هێڵی هەژاریدا دەژین 

و مووچەكانیان بەشی پێداویستییەكانیان ناكات.
لەیس زیائەدین، چالاكڤانی رێكخراوی داكۆكیكاری 
مافی بەساڵاچووان لە سوید، دەڵێت: "جیاوازییەكی 
تــەواو لــە نێوان ژیانــی پیرانی ئــەم وڵاتە هەیە و 
بەراورد ناكرێن بەیەكدی، هەیە مووچەكەی بەشــی 
ســادەترین شــتی ژیانی ناكات و هەشە زۆر خۆش 

دەژی".
لەیس دەڵێت راستە ئەوان بەپێی رێسا و یاساكانی 

سوێد مووچەی خانەنشــینیان بۆ بڕاوەتەوە، بەڵام 
هــەردوو چینەكە هەڵگری پاســپۆرتی ئەم وڵاتەن، 
ناكرێــت لەبەر ئەوەی لەدایكبــووی ئێرە نییە، یان 
ماوەیەكی كەم كاری كردووە، جیاوازی ژیان و ئاستی 
ژیانیان بەو شێوەیە بێت. ئەو جۆرە هەژارییە تەواو 
جیاكارییە و دەچێتە خانەی پێشێلكردنی مافەكانی 

مرۆڤ". 

باجی كاری رەش دەدەن

مووچەی خانەنشــینی لەســەر بنەمای ئــەو باجە 
دادەنرێ كە كەسەكە لە ساڵانی كاركردنیدا داویەتی. 
باجی خانەنشــینی لە ســوێد لە نێوان 4% تاوەكو 

16%ی مووچەیە.

بەگوێــرەی دامــەزراوەی خانەنشــینی، ئەوانــەی 
مووچەیــان كەمــە، كارێكی زۆر كەمیــان كردووە، 
بەڵام بەپێی بەدواداچوونی )رووداو( ئەوانە پێشتر 
حیسابی رۆژێكی وەهایان نەكردووە، لە پاڵ پارەی 

سۆشیال كاری رەشیان كردووە و پێی ژیاون.
هۆشیار حەمەتاهیر كە شارەزای ئابوورییە، دەڵێت: 
"زۆربەی ئەوانە پێشتر پشتیان بە مووچەی سۆشیال 
بەستووە، لە هەمانكاتدا ئیشی رەشیشیان كردووە، 
واتە كاریان كردووە و باجیان نەداوە. ئەو دیاردەیە 
ئێستاش هەر هەیە، بە تایبەتی لە نێو كۆچبەرانی 
كورد. ئێســتا باجی ئەو كارە رەشــانە دەدەنەوە، 
چونكە هیچ خزمەت و باج و مافی خانەنشینییان بۆ 

هەژمار نەكراوە".
ئەگەرچی ســوێد رێســا و یاســای توندی هەیە بۆ 

كاری رەش و خۆدزینەوە لە باج، بەڵام لە هەندێك 
حاڵەتیشــدا چاوپۆشی لێكراوە، پێشتر چەپەكانی 

سوێد كە لە حوكم بوون بەوە تۆمەتبار بوون.
دەكــەن؟  رەش  كاری  لــە  چاوپۆشــی  بۆچــی 
سەرچاوەیەكی ئاگادار لەوبارەیەوە دەڵێت: "ئەوانەی 
كاری رەش دەكــەن، لە زۆر ئیمتیازی وەكو بیمەی 
بێكاری، قەرز، بیمەی تەندروســتی و خانەنشــینی 
بێبەش دەبن. لە بەرامبەر پارەیەكی كەمی سۆسیال 
بەبڕی نزیكەی 700 دۆلار، حكومەت چاوپۆشــی لە 
كاری رەش دەكات، لە بەرامبەریشــدا سەتان هەزار 
كرۆن لە پارەی خەرجییەكانی دڵنیایی و بیمەكانی 

بۆ دەگەڕێتەوە".
 بەپێــی سیســتمی خانەنشــینی لە ســوێد، هەر 
كاتێــك تەمەنت بوو بــە 61 ســاڵ دەتوانی داوای 

وەرگرتنی مووچەی خانەنشینی بكەیت، لە كاتێكدا 
هەموو كەس لە 63 ســاڵی خانەنشــین دەبێت، جا 
كاری هەبێت یان نا، بەڵام بەپێی سیستمی تازەی 
خانەنشــینی كە ســاڵی داهاتوو جێبەجێ دەكرێ، 

دەتوانی تاوەكو تەمەنی 69 ساڵی كار بكەی.
ســوێدییەكان زۆر بەمە خۆشحاڵن، بەڵام رێژەیەكی 
كەمی سوێدییە بەڕەچەڵەك بیانیەكان پابەندی ئەم 

رێسایەن. 
ســامی حەبیب لــە كتێبخانەیەكی ســتۆكهۆڵم كار 
دەكات، دەڵێت:"دەمێكــە خانەنشــین بووم، بەڵام 
لەكاتی مۆڵەت و ئەو بۆشــایییانەی لە كار دروست 
دەبێت، پەیوەندی بە منەوە دەكەن و بە ســەعات 
كاریــان بــۆ دەكــەم. هەرچەنــدە زۆر كاریگــەری 
لەسەر داهاتەكەم نابێ، بەڵام باشترە لەوەی بێكار 

بسووڕێمەوە".

لە سوێد 25 هەزار خانەنشین لە ژێر هێڵی هەژاریدان
زۆرینەیان تاراوگەنشینن

ئەو سوێدییانەی 
هاوتەمەنی منن، 
ساڵانە دوو سێ جار 
سەفەری دەرەوە 
دەكەن، منیش بە 
حەسرەتی سەفەری 
كوردستانەوەم

خانەنشینێكی كورد لە سوێد

زۆربەی ئەوانەی 
مووچەی 
خانەنشینییەكەیان 
كەمە، پارەی 
سۆشیالیان وەرگرتووە 
و ئیشی رەشیشیان 
لەگەڵ كردووە

شارەزایەكی ئابووری

32 فیلم بەشداری لە فێستیڤاڵی نێودەوڵەتیی فیلمی ئاشتیدا دەكەن

لە چەمچەماڵ ژنێك بە تاپڕ دەكوژرێتژنان
رووداو - چەمچەماڵ

رۆژی 2019/9/7 لە چەمچەماڵ ژنێك بە چەكی تاپڕ كوژرا، كەســوكارەكەی دەڵێن فیشــەكەكەی لەدەســت دەرچووە و پۆلیس لێكۆڵینەوە لە رووداوەكە دەكات. 
ئەیوب حەمەغەریب، جێگری بەڕێوەبەری تەندروستیی چەمچەماڵ، بە )رووداو(ی راگەیاند: "تەرمی ژنێك )فەهیمە ئەحمەد مشرەف(ـە و لەدایكبووی 1993 گەیەندرایە 

نەخۆشخانەی چەمچەماڵ، كە بە گوتەی كەسوكارەكیی فیشەكی تاپڕ لە دەستی دەرچووە، بۆ زانینی هۆكاری مردنەكەشی تەرمەكەی رەوانەی پزیشكی دادی سلێمانی كراوە". 
سەرچاوەیەك لە پۆلیسی چەمچەماڵیش رایگەیاند: "لێكۆڵینەوە لە رووداوەكە دەستی پێكردووە و هێشتا نەزاندراوە كە خۆی كوشتووە یان كوژراوە".

كچی ژنەكە

باوكم لێیدەداین و 
لە ژوورەوە بەندی 
دەكردین

كێشەمان لەگەڵ 
دادوەرەكان هەیە 
كە هەندێكیان بە 
میزاج كار دەكەن

ئێمە دەمانەوێت 
50 %ی كارمەندان 
و ئەفسەرانمان ژن 
بن

كوشتن لەسەر 
"شەرەف" كەم 
بووە

كوردۆ عومەر، بەڕێوەبەری بەرەنگاربوونەوەی توندوتیژیی دژی ژنان بۆ )رووداو(:

80 %ی توندوتیژیی
دژی ژنان بەهۆی مۆبایلە

رووداو: ئاســتی توندوتیژیی خێزانی بەراورد بە 
ساڵانی پێشوو چۆنە؟ 

كــوردۆ عومــەر: دیــارە ئامــرازەكان و جــۆری 
توندوتیژییــەكان جیــاوازن. بــۆ نموونــە ســكاڵا 
تۆماركــردن، توندوتیژیــی سێكســی، كوشــتن و 
بڵێیــن  دەكرێــت  خۆســووتاندن.  و  خۆكوشــتن 
خۆشبەختانە كوشتن لەسەر شەرەف و خۆكوشتن 
و خۆســووتاندن كەمی كردووە، بەڵام تۆماركردنی 

سكاڵا بەردەوام زیاد دەكات.
رووداو: لــە شــەش مانگی یەكەمی ئەمســاڵدا 
نزیكــەی 5000 ژن ســكاڵایان تۆمــار كــردووە كە 
1000ی زیاتــرە لە شــەش مانگی یەكەمی ســاڵی 

رابردوو، هۆكارەكەی چییە؟
كــوردۆ عومەر: كۆمەڵێك هــۆكار هەن، یەكێك 
لەوانە هۆشــیاربوونەوەی هاووڵاتیانە بەهۆی كۆڕ و 
ســەمینارەكانی ئێمە. خاڵــی دووەم هێڵی گەرمی 
بەڕێوەبەرایەتی بەرەنگاربوونەوەی توندوتیژیی دژی 
ئافرەتانە كە ژمارە )119(یە، هاووڵاتی دەتوانێ بەو 
ژمارەیە لە رێگەی كۆڕەك و ئاســیا و زەین، بەبێ 

بەرامبەر پەیوەندیمــان پێوە بكات. خاڵێكی دیكە 
زۆربوونی نووسینگەكانی ئێمەیە.

رووداو: تا چەند توانیوتانە هاوسەنگیی جێندەری 
لە پۆست و ئەركەكانی نێو بەڕێوەبەرایەتییەكەتان 

بپارێزن؟
وەك  ناوخــۆ  وەزارەتــی  عومــەر:  كــوردۆ 
وەزارەتەكانــی پــەروەردە و تەندروســتی نییە كە 
ســاڵانە بە سەدان دكتۆر و مامۆســتای دەرچووی 
ئافرەتانی هەبێت. شــوێنەكەمان زۆرتر سەربازییە، 
دەوەستێتە سەر ئەوەی تا چەند ئافرەت ئارەزووی 
هەیــە، بۆیە دەبێت بە چاوێكی دیكەوە تەماشــای 
وەزارەتی ناوخۆ بكرێت. وەزارەتی ناوخۆ ساڵانە داوا 
دەكات ژمارەیەكی باش ژنان وەربگیرێن، بەڵام ژنان 
زۆر بەشــداری لە خولەكان ناكەن، یان وەرناگیرێن، 
ئەویــش بەهۆی مەرجەكانی وەزارەتی ناوخۆ، بەڵام 
خۆشــبەختانە ئێســتا ژمارەیەكــی بــاش ژنان لە 
خولەكانی ئەفسەری وەزارەتی ناوخۆ وەرگیراون. بۆ 

نموونە پار ساڵ لە كۆلێژی پۆلیس 80 ژنی مفەوەز 
وەرگیراون. داوامان كردووە خول بۆ مفەوەزەكانمان 
بكرێتــەوە تاوەكو ببنــە ئەفســەر. هەرچەندە ژنە 
مفەوەزمان هەیە لێكۆڵەرە، ئەفســەری ژنمان هەیە 
لێكۆڵینــەوە دەكات، بــەڵام ئــەوە تموحــی ئێمە 
نییــە، چونكە ئێمە دەمانەوێت 50%ی كارمەندان و 

ئەفسەرانمان ژن بن. 
رووداو: بۆچــی بەشــێك لە ئەفســەرانی ژن لە 

بەڕێوەبەرایەتییەكەتان كار ناكەن؟
كوردۆ عومەر: چونكە كاری ئێمە ورد و قورسە، 
پێویســتی بە ئێشكگرییە، بۆیە هەموو ئەفسەرێك 

نایەت بۆ لای ئێمە.
رووداو: عەقیــد لەمیعە محەممــەد، بەڕێوەبەری 
بەرەنگاربوونەوەی توندوتیژیی دژی ئافرەتان بوو لە 

گەرمیان، بۆچی لە پۆستەكەی دوورخرایەوە؟
كــوردۆ عومەر: هیــچ یاســایەكمان نییە بڵێت 

ئەوە ژنە یان ئەو پیاوە پێویستە بۆ 
هەمیشــە لە پۆستەكەی بمێنێتەوە، 
ئێمــە گۆڕانكاریمــان لــە ســەرجەم 

بەڕێوەبەرایەتی شــار و شــارۆچكەكان 
كرد. 

رووداو: هیــچ ئەفســەرێكی ژن نەبــوو لــە 
شوێنەكەی دابنێن؟

كوردۆ عومەر: ئێمە حەزمان دەكرد لە گەرمیان 
ژنێك ئەو پۆستە وەربگرێت، بەڵام ئەفسەری ژنمان 
نەبــوو كە پلەكەی لەو ئاســتەدا بێت ئەو پۆســتە 

وەربگرێت.
رووداو: بــەڵام عەقیــد لەمیعــە دەڵێت هۆكاری 

لادانەكەی حیزبی بووە؟
كــوردۆ عومــەر: عەقید لەمیعــە یەكێك بوو لە 
كادیرە باشــەكانی ئێمە. نووسراوی حیزب و كەسم 
بــۆ نەهاتووە بۆ گۆڕینی، گوێ لە نووســراوی هیچ 
كەسیش ناگرم، كێشەی لەمیعە خان لەگەلأ ئیدارەی 
گەرمیان بوو، ئەوان )ئیدارەی گەرمیان( بۆ ماوەی 
ساڵێك داوایان لە وەزارەتی ناوخۆ كردبوو بیگۆڕن، 
من فەرمانەكەم راگرتبوو. ئیدارەی گەرمیان دووبارە 
داوای گۆڕینی لەمیعە خانیان كرد. گۆڕانكارییەكەش 

ئیداری بووە نەك حیزبی و كەسی. 
رووداو: لەو ئامارانەی بڵاوی دەكەنەوە، هۆكاری 
كوشتن و ناسنامەی كوژراو و پەیوەندی بە بكوژەوە 

دەشاردرێنەوە، هۆكارەكەی چییە؟
كوردۆ عومەر: پۆلیس لێكۆڵینەوە لە كەیسەكاندا 
دەكات، ئێمە تەنیا بەدواداچوون دەكەین. بۆ نموونە 
ژنێك لە شوێنێك دەكوژرێت ئێمە دەچین دەپرسین 
دۆســیەكە بە كوێ گەیشــت. ئەگــەر دواكەوتووە 

بۆچی دواكەوتووە، تۆمەتبار بۆچی نەگیراوە؟

بەڵام ئێمە كێشــەمان لەگەڵ دادوەرەكان هەیە 
كــە هەندێكجار دۆســیەكانمان نادەنێ. بۆ ئەمەش 
ئەنجوومەنــی دادوەریمان ئــاگادار كردووەتەوە كە 
هەندێــك لــە دادوەرەكان بــە میــزاج كار دەكەن. 
زۆرجــار ئامــارەكان لــە پۆلیــس وەردەگرین، ئەو 
فۆڕمانــەی بۆ ئێمەی پڕدەكەنــەوە بەو جۆرە نییە 
كە ئێمە دەمانەوێت، چونكە ئێمە دەمانەوێت هەموو 
زانیارییــەكان لە فۆڕمەكاندا هەبێت. جاری وا هەیە 
بكــوژ گیراوە كەچــی لە پڕكردنــەوەی فۆڕمەكانی 
زانیاری ناگەڕێنەوە ســەر ئەوەی ئەو كەســە پلەی 

خێزانی لەگەڵ كوژراوەكە چییە. هۆكاری كوشتنەكە 
چــی بووە. ئەوان دەڵێن ئــەوە كاری ئێمە نییە و 

تەنیا ژمارەمان بۆ دەنێرن.
رووداو: تا چەند هیوا هەیە توندوتیژیی خێزانی 

كەمتر ببێتەوە؟
كوردۆ عومەر: تاوەكو بە وریایی و وشــیارییەوە 
ئامێرەكانــی پەیوەنــدی بەكارنەهێنرێن، بە تەمای 
كەمبوونــەوەی توندوتیژی مەبــن، چونكە 80%ی 
ئەوانــەی توندوتیژییان بەرامبــەر دەكرێت بەهۆی 

مۆبایلەوەیە.

كــوردۆ عومەر، بەڕێوەبــەری گشــتیی بەرەنگاربوونــەوەی توندوتیژیی دژی 
ئافرەتان دەڵێــت تاوەكو خەڵك بە وریایی و هۆشــیارییەوە ئامێرەكانی پەیوەندی 
بەكارنەهێنــن، توندوتیژیــی خێزانی هەر بــەردەوام دەبێ. ئــەو دەڵێت: "%80ی 
كێشــەكانی ئەمــڕۆ بەهــۆی مۆبایلەوەیــە". ئەوەی جێگــەی خۆشــحاڵیی ئەو 
بەڕێوەبەرەیــە، ئەوەیە كە دەڵێت "كوشــتن لەســەر شــەرەف، خۆكوشــتن و 
خۆســووتاندنی ئافرەتان كەمی كردووە"، هاوكات ســكاڵای ئافرەتان لە دەســت 

توندوتیژی زیاد بووە. 
هەڤپەیڤین: دیار عادل
رووداو- هەولێر

دیمەن بورهان
رووداو - هەولێر

گەنجێــك "بــە هەڵــە" تەلەفــۆن بــۆ شــیرین 
دەكات، بەڵام تەلەفۆنەكە كارەســاتی بەدوادا هات 
و گەنجێك لەو نێوانەدا كوژرا. شــیرینیش سووتا، 
بــەڵام ســووتانەكەی جێــی گومانە كــە ئایا خۆی 
ســووتاندووە، یان ســووتێنراوە. پۆلیــس بەدوای 

بەڵگەوەیە تاوەكو ئەو گومانە نەهێڵێ.
ئەو رووداوە لە مانگی سێی ئەمساڵدا لە گوندێكی 
دەوروبەری شــاری هەولێر روویدا، كاتێك گەنجێك 
بەنــاوی سەربەســت، بە گوتەی خــۆی "بە هەڵە" 
تەلەفۆن بۆ شیرینی تەمەن 27 ساڵان دەكات، بەڵام 
دوای ئەوە چەند جارێكی دیكە پەیوەندی تەلەفۆنی 
و نامــە لە نێوانیانــدا هەبووە. كاتێكیش شــیرین 
باســی پەیوەندییە تەلەفۆنییەكە لەلای مێردەكەی 

دەكات، شــەڕ لە نێوان ماڵی خەزووری شــیرین و 
ماڵی سەربەســت روودەدات، بەو هۆیەوە كەســێك 
دەكوژرێت و رۆژی دواتریش شــیرین لە رووداوێكی 

تەمومژاویدا دەسووتێ.
شــیرین كە رۆژی 2019/4/7 لە نێو ماڵەكەیدا 
ســووتاوە، بەرلــەوەی بمرێ دوو جــار ئیفادەی لێ 
وەرگیــراوە. جــاری یەكەم گوتوویەتی شــەقیقەی 
هەبووە و بەردەوام ژانەسەری قورسی گرتووە، بۆیە 
خــۆی ســووتاندووە. بەڵام دوو ســەعات بەرلەوەی 
ئیفــادەی داوە و ئەمجارەیــان  بمــرێ، دووبــارە 

گوتوویەتی "سكاڵام لەسەر سەربەست هەیە".
 شیرین لە ئیفادەكەیدا دەڵێت: "سەربەست وازی 
لێنەهێنام، بەردەوام پەیوەندی پێوە دەكردم، منیش 
بە هاوژینەكەمم گوت كە ئەو پیاوە واز ناهێنێ. ماڵی 
خەزوورانم پەیوەندییان پێوەكرد بۆ ئەوەی بیبینن، 
بەڵام ئەو هەڵات، دواتر چوونە ســەر ماڵی باوكی و 

شەڕ لە نێوان هەردوولا روویدا. كەسێك لە بنەماڵەی 
خەزوورم كوژرا و یەكێكی ئەوانیش بریندار بوو".

شیرین كە دایكی دوو كوڕ بوو، لە دووەم رۆژی 
پرســەی خزمەكەیانــدا بە كــوڕە گەورەكەی خۆی 
گوتــووە كە ئــەو بەجێیاندێڵــێ، بۆیــە دەبێ زۆر 
ئــاگاداری براكەی بێ، پاشــان چووەتــە حەمام و 

ئاگری لە خۆی بەرداوە.
شیرین چوار رۆژ لە نەخۆشخانە مایەوە و بەهۆی 
زۆریی رێژەی سووتانەكەیەوە لە 2019/4/11 مرد. 
لەســەر مردنی شــیرین كەس دەســتگیر نەكراوە، 
تەنیا سكاڵایەك لەســەر سەربەست هەیە، ئەویش 
هەڵاتووە. بەڵام لەسەر كوژرانی )س.م( كە خزمی 
ماڵی خەزوورانی شیرینە، باوك و برا و ئامۆزایەكی 

سەربەست گیراون.
ســەرچاوەیەك كە ئاگاداری كێشــەكەی شیرین 
بووە بە )رووداو(ی گوت: "شیرین ژنێكی گەنج بوو، 

زۆر هێمن و تێگەیشتوو بوو، راستە ئەو پەیوەندییە 
تەلەفۆنییــە هەبووە، بــەڵام دواتر خۆی مێردەكەی 

ئاگادار كردووەتەوە كە كەسێك بێزاری كردووە".
بــە گوتەی ئــەو ســەرچاوەیە، دوای زانینی ناو 
و ناونیشــانی ئــەو كەســەی تەلەفۆنی بۆ شــیرین 
كردووە، ماڵە خەزوورانی شــیرین داوایان لە باوكی 
سەربەســت كردووە كوڕەكەیان تەســلیم بكەن بۆ 
ئــەوەی بە گوتــەی خۆیان "عاقڵی بكــەن"، بەڵام 

باوكی سەربەست رازی نەبووە.
ئــەو ســەرچاوەیە دەڵێت: "دوای ئــەوەی ماڵی 
باوكی سەربەست رازی نەبوون كوڕەكەیان تەسلیم 
بە ماڵی خەزووری شــیرین بكەن، شــەوێك بەسەر 
ماڵی باوكی سەربەستیاندا دا. ئیدی شەڕە تەقە لە 
نێوانیاندا دروســت بوو، بەو هۆیەوە خزمێكی ماڵی 
خەزووری شــیرین كوژرا و كەسێكیش لە بنەماڵەی 
سەربەســت بریندار بوو. دواتر ماڵی باوكی شیرین 

كەســێكیان لە بنەماڵەی سەربەســت رفاند، بەڵام 
بە گوشــاری هێزە ئەمنییــەكان ناچار بوون ئازادی 

بكەن".
ســەبارەت بە شــیرینیش كە ئەو ســەرچاوەیە 
دەزانێــت،  هەوەســبازەكان"ی  "قوربانیــی  بــە 
دەڵێت: "شــیرین لــە دوای رووداوەكە ژیانی كەوتە 
مەترسییەوە، هەڕەشەیان لێكردبوو. دڵنیام ئەگەر 
شیرین پەیوەندی لەگەڵ سەربەست هەبووایە، لەلای 
هاوژینەكەی باســی نەدەكرد، بۆیە خۆســووتاندنی 
شــیرین جێی گومانە، دڵنیام لە ژێر هەڕەشەدا ئەو 
كارەی كردووە. گومانم هەیە شیرین بۆ خۆی ئاگری 
لە جەستەی خۆی بەردابێت و لەپێناوی منداڵەكانی 
خۆتاوانباركردنــی  و  بێدەنگــی  كەســوكاریدا،  و 

هەڵبژارد".
موقەدەم فەرهــاد عەزیــز، بەڕێوەبەری بنكەی 
راگەیانــد:  )رووداو(ی  بــە  بنەســاوە  پۆلیســی 

"رووداوەكە بەهۆی كێشەیەكی كۆمەڵایەتی بووە لە 
نێــوان دوو بنەماڵە كە هەر یەكێكیان لە گوندێكن. 
لــە رووداوەكەدا كوژراو و برینــدار هەبوو. فەرمانی 
دەســتگیركردن بــۆ پێنج كەس دەرچوو. ســێیان 

دەستگیركران و دوو كەسیش هەڵاتوون".
لەبارەی پەیوەندیی نێوان شیرین و سەربەستیش، 
موقەدەم فەرهاد گوتی: "بەپێی ئەو زانیاریانەی لە 
كۆمپانیای كۆڕەك تلیكۆم وەرگیراون، چەند جارێك 
پەیوەندیی تەلەفۆنی لە نێوان ئەو ئافرەت و پیاوەدا 
هەبووە، بەڵام زۆرترین پەیوەندی لەلایەن پیاوەكەوە 

كراوە".
كــە  شــیرینیش  ســووتانی  بــە  ســەبارەت 
ســەرچاوەیەك گومان دەخاتە سەر سووتانەكەی، 
موقــەدەم فەرهاد گوتــی: "تەنیا بەڵگــە لەبارەی 
ســووتانی ئەو ئافرەتە قســەی خۆیەتی كە دەڵێت 

خۆم سووتاندووە".

پەیوەندییەكی تەلەفۆنی ژیانی وێران كرد

تەرمی ژنێك لە ماڵەكەیدا بە هەڵواسراوی دۆزرایەوە
 كچەكەی پەنجەی تۆمەت بۆ باوكی درێژ دەكات

دیمەن بورهان
رووداو – هەولێر

رۆژی 2019/9/4 لــە گەڕەكی 32ـی پارك لە 
هەولێر تەرمی ژنێك بە هەڵواسراوی لە ماڵەكەیدا 
دۆزرایــەوە. پۆلیس دەڵێ ژنەكە خۆی خنكاندووە 
و بنەماڵەكەشــی گومانیــان لــە مێردەكەیەتــی 
هەڵیواسیبێت. كچە گەورەی ئەو ژنە داوا لە دەزگا 
ئەمنییەكان دەكات بــە وردی چاودێریی كامێرای 
دراوسێكانیان و پەیوەندییە تەلەفۆنیەكانی چەند 
رۆژی پێــش رووداوەكەی نێوان دایك و باوكی 
بكەن، چونكە باوكی هەڕەشەی كوشتنی 

لە دایكی كردووە.
شادیە ســابیر، تەمەن 38 ساڵ، 
نزیكەی 16 ســاڵ لەمەوبەر لەگەڵ 
)ر.ع( هاوسەرگیری كرد. خاوەنی 
دوو كــوڕ و دوو كچ بــوو. كوڕە 
بچووكەكەیان تەمەنی كەمتر لە 
شــەش ســاڵە و كەمئەندامە. 
مــاوەی چەنــد ساڵێكیشــە 
شــادیە  كەســوكاری 

هاتوچۆیان ناكەن. 
بــرا  ســابیر،  نــەوزاد 

گــەورەی شــادیە بــە )رووداو(ی راگەیاند: "چەند 
ســاڵێك لەمەوبــەر )ر( لــە خوشــكەكەمی دابوو 
ئەویش زیز بوو، بەڵام خاڵێكی مێردەكەی بەناوی 
)غ( هاتــە ماڵمان و بــووە كەفیلی كە مێردەكەی 
جارێكی دیكە مامەڵەی خراپ لەگەڵ خوشكەكەم 
ناكات، لەدوای ئەوەوە ئێمە هاتوچۆمان نەدەكرد".
مێردەكــەی شــادیە بەنهێنــی ژنێكــی دیكەی 
هێناوە. سابیر ئیبراهیم، باوكی شادیە بە )رووداو(
ی راگەیاند: "ئەو پیاوە بەنهێنی و بەبێ ئاگاداری 
و رەزامەنــدی كچەكــەم ژنێكــی دیكــەی بەناوی 
)س( هێنــاوە. دوای پێنــج مانــگ ئاشــكرا بوو، 
كچەكەم رازی نەبوو ژنی بەســەربێنێ، بەڵام لەبەر 

منداڵەكانی لەسەر ماڵ دانیشت".
بەپێی قســەی كچە گەورەكەی شــادیە كە بۆ 
باپیــری بــاس كــردووە، پێــش رووداوەكــە )ر( 
گوتوویەتی بەیانی ژنە تازەكەی دەهێنێتەوە ماڵەوە 
و ئەویــش رازی نەبــووە، شــەوی رووداوەكە بووە 
بە دەمەقاڵەیان. بۆ بەیانییەكەی كچە گەورەكەی 
شــادیە، دایكــی خۆی بــە هەڵواســراوی بینیوە، 
پەیوەندی بە باوكییەوە كردووە و پێیگوتووە دایكم 
خنــكاوە، كەچی لە وەڵامــدا گوتوویەتی خوا بكا 

وابێت!
ئیمــان، تەمــەن 15 ســاڵ و كچــی گــەورەی 

شــادیە، باســی مامەڵــەی باوكــی دەكات لەگەڵ 
ئــەوان و دەڵێــت: "باوكــم كەســێكی توندوتیژە، 
ئەشــكەنجەی دایكمی دەدا و قســەی ناشــیرینی 
پێدەگوت. جارێك هێنــدە بەخراپی لێیدا ئەژنۆی 
شكاند و تاوەكو مردیش پلاتین لە ئەژنۆیدا بوو. لە 
ئێمەشی دەدا، دەیویست ژنێكی دیكە بێنێت، بەڵام 
دایكــم رازی نەدەبوو، زۆر جار پێیدەگوت خۆت و 
منداڵەكانیشت دەكوژم. زۆر جاریش ئێمە و دایكمی 

لە ماڵەوە بەند كردووە".

بەگوتەی ئیمان، باوكی 9 مانگ لەمەوبەر ژنێكی 
دیكــەی بە نهێنی هێناوە و نزیكــەی چوار مانگە 
ئــەوان پێیانزانیوە: "دوای ئــەوەی زانیمان ژنێكی 
دیكەی هێنــاوە، باوكم چی خراپە بەرامبەر دایكم 
و ئێمە دەیكرد، دەیگوت ژنەكە دەهێنمە ماڵەوە و 
دەبێت خزمەتی بكەن. هەفتەیەك پێش رووداوەكە 
زۆر بــە خراپــی لە دایكمــی دا، دوو شــەو پێش 
رووداوەكە باوكم بە تەلەفۆن هەڕەشــەی كوشتنی 

لە دایكم كرد".
لەبــارەی رۆژی رووداوەكــەش ئیمــان دەڵــێ: 
"تاوەكــو ســەعات دووی شــەویش هەڕەشــەی 
كوشــتنی لە دایكــم دەكرد. دەمگــوت بابە دایكم 
شــتێك لە خــۆی دەكات كە تۆ ئەوەنــدە ئازاری 
دەدەی. دەیگــوت بــا خۆی بكوژێــت. بە دایكمی 
دەیگوت خۆت بكوژە یان من دەتكوژم، ئەو شەوە 
ئێمە خەوتین و بەیانی كە لەخەو هەســتام بینیم 
دایكم بە لەچكەكەی خۆی بە دەرگای چێشتخانەوە 

هەڵواسرابوو".
ئیمــان گومانــی هەیــە لــەوەی دایكــی خۆی 
خنكاندبێت: "ئەو لەچكەی دایكمی پێ هەڵواسرابوو 
زۆر تەنــك بوو، دایكیشــم قەڵەو بوو. ئەو لەچكە 
هــی ئەوە نەبوو بتوانێت خۆی پێ هەڵواســێت و 
نەپســێت، دراوســێكانیش دەڵێــن بەیانییەكــەی 

باوكت ســەعات 9:10 خولەك دەرچووە، دووبارە 
گەڕاوەتەوە و پاشــان رۆیشتووە. ئەمانە هەمووی 
جێی گومانن، بۆیە داوا لە لایەنە ئەمنییەكان دەكەم 
كامێرای دراوسێكان تەماشا بكەنەوە و پەیوەندی 
دوو ســێ رۆژ پێشــتری نێوان دایك و باوكم گوێ 

لێبگرن، ئەوكاتە زۆر شت روون دەبێتەوە".
ئێستا ئیمان و دایك و باوكی شادیە سكاڵایان 
لەدژی )ر( تۆمار كردووە. لەوبارەیەوە رائید هۆگر 
عەزیز، گوتەبێژی پۆلیســی هەولێر بە )رووداو(ی 
راگەیانــد: "ئەو ئافرەتە لــە گەڕەكی 32ـی پارك 
خۆی خنكاندووە، هاوژینەكەشــی خۆی رادەستی 
پۆلیس كردووە و بەپێی ماددەی 408 و بە بڕیاری 
دادوەر دەستبەســەر كراوە، جارێ لێكۆڵینەوە لە 

رووداوەكە بەردەوامە".
)ر( لــە وتەكانیدا بۆ پۆلیس گوتوویەتی: "من 
ئــاگاداری رووداوەكە نیم، هاوژینەكەم نەخۆشــیی 
دەروونــی هەبــووە و خــۆی خنكانــدووە". بەڵام 
نەوزاد ســابیر كە برای گەورەی شــادیەیە، دەڵێ: 
"ئــەو پیــاوە بوختــان دەكات، خوشــكەكەم هیچ 

نەخۆشییەكی نەبوو". هاوژینی شادیە لەلایەن پۆلیسەوە دەستگیرکراوە

لە سۆران كوڕێك بە دەستی براكەی دەكوژرێتکۆمەڵایەتی

رووداو - هەولێر
رۆژی 2019/9/6 لە رواندز بەهۆی كێشەیەكی كۆمەڵایەتییەوە برایەك بە چەقۆ برایەكی خۆی دەكوژێت و لەلایەن پۆلیسی رواندزەوە دەستگیر دەكرێت. مقەدەم شەماڵ 

دێوالی، گوتەبێژی پۆلیسی سۆران بە )رووداو(ی راگەیاند: "رووداوەكە بەهۆی كێشەیەكی كۆمەڵایەتی لەنێوان دووبرا بووە. بووەتە دەمەقاڵێیان و یەكێكیان بە چەقۆ ئەوەی دیكەی 
كوشــتووە". گوتەبێژی پۆلیســی سۆران گوتیشی: "كوژراوەكە دانیشــتووی رواندزە بەناوی )هـ.ع.ق(، تەمەنی 32 ساڵە و پیشەی كاسبە، دوای رووداوەكەش تۆمەتبارەكە بەناوی 

)هـ.ع.ق( دەستگیركراوە و لە لێكۆڵینەوە سەرەتاییەكاندا دانی بە تاوانەكەیدا ناوە، لەسەر فەرمانی دادوەر بەپێی ماددەی 405 بەندكراوە".

دایكی كوژراوەكە

كوڕەكەم بە 
دەستی براكەم 
كوژراوە

گەنجێك لە هەولێر دەكوژرێت و
ماڵی خەزووری هەڵدێن

دیمەن بورهان
رووداو - هەولێر

یونس قاســم، تەمەن 26 ساڵ، ماوەی سێ ساڵ 
بوو لەگەڵ روخســار، تەمەن 28 ســاڵ كە خاڵۆزا و 
پوورزان، هاوســەرگیری كردبوو، باوكی كوڕێك بوو، 
بەڵام لەماوەی ئەو ســێ ســاڵەدا بەردەوام كێشەی 
لەگــەڵ ژنەكەی هەبــوو. رۆژی 2019/8/27 تەرمی 
یونس لە چۆڵەوانییەكی نزیك كەسنەزان دۆزرایەوە. 
كەســوكاری گەنجەكــە ماڵــی خــەزووری تۆمەتبار 

دەكەن.
رازیە قادر، تەمەن 63 ساڵ، هێندە بۆ كوڕەكەی 
گریــاوە، چاوەكانی دەتگوت گۆمی خوێنن. دەڵێت: 
"كاتێك باوكیان شــەهید بوو، كوڕەكەم زۆر بچووك 
بوو. بە هەژاری و دەردەسەری گەورەم كرد، كاتێك 
روخســاری كچە برامی خواســت، من رازی نەبووم، 

چونكە دەمزانی بەكەڵكی كوڕەكەم نایەت".
رازیە كە لە خانووێكی بچووكی گەڕەكی عارەبان 
لە هەولێر لەگەڵ یونس و بووكەكەی دەژیا، ئێســتا 
ماڵەكــەی چۆڵ بــووە و كچەكانی هاتــوون بۆ لای. 
ئــەو دەڵــێ: "ئێمــە لەو خانــووە كۆنــە كرێچین و 
كوڕەكــەم شــوفێری تاكســی بوو. مەمــرە و مەژی 
ژیانمــان بەڕێدەكــرد، بــەڵام بووكەكــەم كەســێكی 
دونیایی بوو، هەر لە سەرەتاوە بەو ژیانە رازی نەبوو، 
خوشكەكانیشــی بەردەوام هانیــان دەدا داوای ماڵی 

خۆی بكات، بۆیە بەردەوام كێشەی لەگەڵ كوڕەكەم 
هەبوو".

رازیــە دەشــڵێت: "ئێمە دەســتمان بــۆ ئەو ژنە 
راگرتبــوو، بەڵام ئەو پیاســە و گەڕانــی بەردەوامی 
دەویســت و كوڕەكەشم نەیدەتوانی ئەوەی بۆ بكات، 
بۆیــە كە دەگەڕایەوە دەبوو بە شــەڕ و كێشــەیان. 
نزیكــەی ســاڵێك و دوو مانگ لەمەوبــەر كوڕێكیان 
بوو، گوتم رەنگە باشتر بێت، بەڵام هەر وەكو خۆی 
بوو، ژیانی لێ تاڵ كردبووین، تا كار گەیشتە ئەوەی 
كوڕەكــەم ویســتی لێی جیابێتــەوە. بــەڵام براكەم 
هەڕەشــەی كوشــتنی لە كوڕەكەم كرد كە نابێت لە 

كچەكەی جیاببێتەوە".
یونس لە رووداوێكی تەمومژاویدا لە چۆڵەوانییەكی 
نزیك كەسنەزان دەكوژرێت. رازیەی دایكی باسی رۆژی 
رووداوەكــە دەكات و دەڵێــت: "رۆژی 2019/8/27 
یونــس منی بــرد بۆ لای یەكێك لە كچەكانم و خۆی 
رۆیشت، ئیدی نەمبینییەوە. ئەو شەوە من لە ماڵی 
كچەكــەم بووم. رۆژی دواتــر تەرمی كوڕەكەمیان لە 
چۆڵەوانییەك دۆزیبووەوە كە بەشــێوەیەكی دڕندانە 

كوژرابوو".
ئاریان قاسم كە خوشكی یونسە، پێیوایە براكەی 
بــە پــان كــوژراوە و دەڵێ: "ماڵی خاڵــم رقیان لە 
یونس بوو، چونكە ویستبووی روخسار تەڵاق بدات، 
هەفتەیەك پێش رووداوەكە هەڕەشــەی كوشــتنیان 
لێكردبوو". گوتیشــی: "ئەو شــەوە كــە زانیبوویان 

بــە تەنیایــە، دەرفەتیــان لێــی هێنابوو بــە پیلان 
كوشــتبوویان. بەیانییەكەی روخســار تەلەفۆنی بۆ 
كردم و گوتی یونس لەكوێیە. منیش گوتم لەگەڵ تۆ 
بووە دەبێت تۆ بزانی، بەڵام ئەو هیچ قسەیەكی نەكرد 

و تەلەفۆنەكەی داخست".
دایكی یونــس لەبارەی بكوژانی كوڕەكەی دەڵێ: 
"براكــەم كە باوكی روخساریشــە، لــە كۆمپانیایەك 
پاســەوانە، ئەو شــەوە بە فێڵ یونســیان بردووە بۆ 
ئەوێ. ئەوان تاوەكو نزیك ئەو شوێنە لە كامێراكانی 
چاودێریــدا دەركەوتوون، بەڵام لەوێ دیارنامێنێ. بە 
فێــڵ كوڕەكەمیان بردووەتــە چۆڵەوانییەك و لەوێ 

كوشتوویانە".
ئاریــان دەڵێت: "بەپێ راپۆرتی پزیشــكی كە بۆ 
تەرمــی براكەم كراوە، پێش كوشــتنی ئەشــكەنجە 
دراوە. هەروەهــا گوللەیــەك لە پێــی چەپی دراوە و 

شادەماری بڕیوە، بەو شێوەیە بەجێیانهێشتووە".
دایكی یونس ســكاڵای لەدژی شەش كەس تۆمار 
كــردووە. رازییە دەڵــێ: "دوای رووداوەكە روخســار 
نەوەكەمــی بردووە و لەگــەڵ ماڵی باوكی هەڵاتوون، 
كەس نازانێت لەكوێن. لە بنكەی پۆلیسی كەسنەزان 
ســكاڵام لەســەر براكەم و بووكەكەم و خوشــكەزا و 
برازاكانــم تۆمار كــردووە و هەموویان دەســتیان لە 
تاوانەكــەدا هەیــە. سوڵحیشــیان لەگــەڵ ناكــەم و 
دەمەوێ تاوانباران دەســتگیر بكرێــن و بەتوندترین 

شێوە سزا بدرێن".

رائیــد هۆگر عەزیز، گوتەبیژی پۆلیســی هەولێر 
لەبارەی ئەو كەیســە بە )رووداو(ی راگەیاند: "رۆژی 
2018/8/27 لەلایەن بنكەی پۆلیسی كەسنەزان لە 
دۆزینــەوەی تەرمێــك لەنزیك هەزەی ســەر رێگەی 
كەســنەزان ئــاگادار كراینــەوە. تەرمەكــە رەوانەی 
پزیشكی داد كرا و پەڕاوی لێكۆڵینەوە بۆ رووداوەكە 

كراوەتەوە".
گوتەبێژی پۆلیسی هەولێر گوتیشی: "بنەماڵەی 
كوژراوەكــە ســكاڵایان لــەدژی هاوژینــی پیاوەكە و 
بنەماڵەكەی تۆمار كردووە، بەڵام هەموویان هەڵاتوون. 

لە هەوڵەكانمان بەردەوامین بۆ دەستگیركردنیان".
 )رووداو( چەنــد جارێك پەیوەندی بە روخســار 
و بنەماڵەكەیــەوە كــرد، بەڵام هەمــوو ژمارەكانیان 

داخراون.

لەلایەن هاوڕێیەكی خۆیەوە خنكێنرا
تریسكە شێرزاد
رووداو - هەولێر

دایكــی چەند جارێك تەلەفۆنــی بۆ كردبوو بۆ 
ئــەوەی نانی نیوەڕۆ پێكــەوە بخۆن، بەڵام ئەركان 
وەڵامــی نەدابــووەوە. كاتێك باوكی چــوو بوو بۆ 
شــوقەكەی، بینیبووی دەســت و قاچی كوڕەكەی 

بەستراونەتەوە و خنكێنراوە.
شــەوی 2019/8/30 گەنجێكــی تەمــەن 30 
ســاڵ بەناوی ئەركان ئەحمەد عومەر، دانیشتووی 
شوقەكانی غازی لە شاری كەركووك، بە لەچكێك 
خنكێنرا، دوای لێكۆڵینــەوە دەركەوت بكوژەكەی 

هاوڕێیەكی خۆیەتی.
ســەرچاوەیەك لــە بنكەی پۆلیســی میقداد بە 
)رووداو(ی راگەیانــد: "باوكی ئەو گەنجە نیوەڕۆی 
ئاگاداركــردەوە،  ئێمــەی   2019/8/31 رۆژی 
پۆلیــس چوون بــۆ شــوێنی رووداوەكە. دەســت 
و قاچــی گەنجەكــە بەســترابوونەوە، بە لەچكێك 
خنكێنرابوو، پۆلیس تەرمەكەی بۆ پشــكنین نارد 

بۆ نەخۆشخانە".
دەوروبــەری  كامێراكانــی  ســەیری  پۆلیــس 

شوقەكەی كردووەتەوە، بە گوتەی ئەو سەرچاوەیە، 
لە كامێراكان دەركەوتووە ئەو گەنجە سەعات هەشت 
لەگەڵ هاوژینەكەی چووەتە دەرەوە، سەعات 10ی 

شەو لەگەڵ هاوڕێیەكی گەڕاوەتەوە شوقەكەی.
سەرچاوەكەی پۆلیس دەڵێت: "هاوڕێكەی ئەركان 
دوای ئــەوەی ئەركانی خنكاندووە، بەنێو ماڵەكەدا 
گەڕاوە، بەڵام هیچ شتێكی دەستنەكەوتووە، تەنیا 

مۆبایلەكەی ئەركانی بردووە".
ئــەركان كارمەندی كۆمپانیای غازی باكوور بوو 
لە كەركووك، شــەش مانگ بوو ژنی هێنابوو. ئەو 
شەوە هاوژینەكەی بردووەتەوە ماڵی باوكی، پاشان 
لەگەڵ هاوڕێكەی گەڕاوەتەوە شــوقەكەی. پۆلیس 
دەڵێــت تاوەكو ئێســتا بكوژی ئەركان دەســتگیر 

نەكراوە.
ناهیــدە ســەید كــە دایكــی ئەركانــە، دەڵێت 
كوڕەكــەی شــەش مانگ لەمەوبەر ژنــی هێناوە و 

لەگەڵ هاوژینەكەی لە شوقەكانی غازی دەژیان.
بە گوتەی دایكی، ئەركان لە مانگێكدا هەفتەیەك 
شــەو و رۆژ لــە دەوام بــوو، بۆیە كاتێــك دەوامی 

هەبووایە، هاوژینەكەی دەبرەوە ماڵی باوكی. 
 ناهیدە باسی رۆژێك پێش خنكاندنی كوڕەكەی 

كــرد و گوتــی: "رۆژی چوارشــەممە هاتە ماڵمان 
تــازە مووچەی وەرگرتبوو، هەندێك لە مووچەكەی 
گێڕایەوە و ئەوەی دیكەشی لەلای من دانا، چونكە 

زۆر متمانەی بە شوقەكە نەبوو".
ئەركان بە دایكی گوتبوو ئەم هەفتەیە دەوامی 
هەیە، هاوژینەكەی دەباتەوە ماڵی باوكی و سبەی 
نیــوەڕۆش لــەلای ئەو نان دەخــوات، بەڵام دایكی 
ئەركان، كوڕەكەی لەســەر ســفرەی نــان خواردن 

نەبینی.
دایكی ئەركان گوتی: "رۆژی هەینی تا سەعات 
یــەك و نیو چاوەڕێــم كرد، ئەركان هــەر نەهات، 
تەلەفۆنــم بۆ كــرد مۆبایلەكەی داخرابــوو. باوكیم 
ئــاگادار كــردەوە و ئەویش گوتی ئێســتا دەچمە 
شــوقەكەی كلیلم پێیــە، كەچی ئەویش رۆیشــت 
و نەهاتــەوە، چەنــد جارێــك تەلەفۆنم بــۆ كرد، 
بــە گریانــەوە وەڵامــی دایــەوە و گوتــی: ئەركان 

خنكێنراوە".
ناهیــدە و ئەحمەد كە چەندین ســاڵە هاوژینی 
یەكدیــن، تەنیا ئەو تاقــە كوڕەیان هەبــوو، بۆیە 
قەت دڵیان نەشكاندووە و دەڵێن هەر شتێكی داوا 

كردبێ، بۆیان جێبەجێ كردووە.

ئەحمەد عومەر باوكی ئەركان، باسی ئەو ساتە 
دەكات كــە تەرمــی كوڕەكەی بینیــوە و دەڵێت: 
"زۆرم لە دەرگای شــوقەكە دا، دەرگای نەكردەوە. 
كلیلی شــوقەكەم پێبوو، دەرگاكەم كردەوە، بینیم 
ماڵەكە هەموو پەرشــوبڵاو بوو. چــووم بۆ ژووری 
نووستنەكەی. ئەركان لەسەر جێگاكەی كەوتبوو، 
دەســت و قاچی بەسترابوونەوە، لەچكێكی لە مل 

بوو".
كاتێــك ئەحمەد زانیبــووی كوڕەكــەی گیانی 
دەرچووە، یەكســەر پۆلیســی ئاگادار كردبووەوە. 
ئەحمــەد دەڵێــت: "لــە كامێــراكان دەركەوتــووە 
ئەحمەد لەگــەڵ هاوڕێیەكی گەڕاوەتــەوە ماڵەوە. 
وا دیارە ئەو كەســە ویســتوویەتی زێڕ و پارەكەی 
ماڵی ئەركان ببات، بەڵام هیچی دەستنەكەوتبوو، 
تەنیا مۆبایلەكەی ئەركانی دەستكەوتبوو، ئەویشی 

بردبوو".
بەپێی ئاماری پۆلیسی كەركووك، لە سەرەتای 
مانگــی تەممــووزی ئەمســاڵەوە تاوەكــو كۆتایی 
مانگی رابردوو 12 حاڵەتی كوشــتن لەلای پۆلیس 

تۆماركراون كە چوار لەو كوژراوانە ئافرەت بوونە.

تریسكە شێرزاد
رووداو - هەولێر

عەلــی هێندە دڵی بە ئاژەڵەكانی خۆشــبوو، 
تەنانەت كە گوندەكەشی جێهێشت دەستبەرداریان 
نەبوو، لەگەڵ خۆی هێنانی بۆ ناحیەی شۆڕش. 
لە كاتێكدا لە نزیك ماڵەكەیان لەگەڵ خاڵۆزاكەی 
خەریكــی لەوەڕاندنی ئاژەڵەكان بــوون، لەلایەن 
سێ كەسەوە تەقەی لێكرا و كوژرا، خاڵۆزاكەشی 

بریندار بوو.
ئێــوارەی رۆژی 2019/8/31 لــە گەڕەكــی 
قادركەرەمییەكانــی ناحیەی شۆڕشــی ســەر بە 
قــەزای چەمچەماڵ، تەقە لــە دوو گەنج كرا، بەو 
هۆیەوە عەلی شــەریف، تەمەن 20 ساڵان كوژرا 
و ســۆران مارف، تەمەن 22 ســاڵ كە خاڵۆزای 

بوو، بریندار بوو.
رائید سەركەوت ئەحمەد، بەرپرسی راگەیاندنی 
پۆلیسی ســلێمانی بە )رووداو(ی راگەیاند: "ئەو 
رووداوە لــە نزیك یەكێك لە بنكەكانی پۆلیســی 
سنووری قەزای چەمچەماڵ روویداوە، دەستبەجێ 
پۆلیــس گەیشــتووەتە شــوێنەكە، تەرمەكــە و 
بریندارەكەیان رەوانەی نەخۆشخانە كردووە. سێ 
كەس كە ئەو كاتە لە شــوێنی رووداوەكە بوون، 

لەلایەن پۆلیسەوە دەستگیركراون".
هاوكات فەرمانی گرتن بۆ سێ كەسی دیكەش 

دەرچووە كە دانیشتووی ناحیەی لەیلانی سەر بە 
شاری كەركووكن، بەڵام تاوەكو ئێستا دەستگیر 

نەكراون.
باوكی عەلی دوو ژنی هێنابوو، ســاڵی 2015 
دایكــی عەلی مرد و دواتر باوكیشــی مرد. ئیدی 
عەلــی لەگــەڵ دوو لــە براكانــی و خوشــكێكی 
و زڕدایكەكــەی تــا ئەمدواییــەش هــەر لە گوند 
مابوونــەوە، بــەڵام بەهۆی كەمبوونــەوەی ئاوی 
گوندەكەیــان ناچــار بــوون جێیبهێڵــن و بچنە 

ناحیەی شۆڕش.
ئەحمەد شــەریف كە زڕبرای عەلییە، دەڵێت: 
"مانگێك بەر لە ئێستا دایكم گوتی گوندەكەمان 
ئاوی زۆر كەمــە، بۆ ماوەی چەند مانگێك دێین 
بــۆ چەمچەمــاڵ، 10 رۆژ پێــش ئێســتا دایكــم 
لەگــەڵ عەلی و منداڵەكانی دیكە هاتنە گەڕەكی 

قادركەرەمییەكان لە ناحیەی شۆڕش".
ئەحمــەد دەڵێــت عەلیی برای لــە گوند هەر 
شــوان بووە، كاتێكیش گوندی جێهێشــت داوای 
لە زڕدایكی و براكانی كردبوو ئاژەڵەكان نەفرۆشن 
و ئــەو بەخێویان دەكات، بۆیە لەبەر خاتری ئەو 

ئاژەڵەكانیش دەهێنن بۆ ناحیەی شۆڕش.
عەلــی هەمــوو رۆژێك دوای ســەعات چواری 
ئێوارە بۆ ماوەیەك ئاژەڵەكانی دەبردنە دەرەوەی 
ناحیەكــە و دەیلەوەڕانــدن، بەر لــەوەی رۆژ ئاوا 
ببێ دەیگەڕاندنەوە نێو ئەو حەسارەی لە تەنیشت 

ماڵەكەیان بۆی دروستكردبوون.
ئەحمەد دەڵێت: "عەلی زۆر دڵی بە ئاژەڵەكان 
خــۆش بــوو، هەر خۆیشــی بە تەنیــا خزمەتی 
دەكــردن، دواجاریــش هــەر لــەلای ئاژەڵەكانی 

كوژرا".
لە پشــت كوشتنی عەلییەوە چیرۆكێك هەیە 
كە بۆ پێنج ســاڵ لەمەوبەر دەگەڕێتەوە، كاتێك 
خاڵێكی عەلی بەناوی محەممەد مارف، لە بەردەم 

ماڵەكەی خۆی لە ناحیەی لەیلان دەكوژرێ.
ئەحمــەد گوتی: "محەممەد لە هیچ و خۆڕایی 
كــوژرا، بنەماڵــەی بكوژ داوای ســوڵحیان كرد، 
ئەوانیــش داوای 100 ملیۆن دیناریان كرد، بەڵام 

رێكنەكەوتن و سوڵحەكە نەكرا".
ماوەیــەك دوای كوژرانــی محەممــەد، بــرای 
یەكێك لەوانەی دەستیان لە كوشتنەكەیدا هەبوو، 

كوژرا. تاوانەكە خرایە ئەستۆی ئەوان.
ئەحمەد باســی كوژرانی عەلــی كرد و گوتی 
"دەوروبەری ســەعات 5:30 خولەكی ئێوارە بوو. 
عەلی لەگەڵ خاڵۆزاكەم چووبوونە پشت بنكەی 
پۆلیسی شۆڕش كە شوێنێكی چۆڵە، لەوێ مەڕ و 
ماڵاتیان دەلەوەڕاند. لەو كاتەدا سێ ماتۆڕسكیل، 
دەستڕێژی گوللەیان لێدەكەن. عەلی پێنج گوللەی 
بەردەكــەوێ و هەر لەوێ دەمرێ، خاڵۆزاكەشــی 

بریندار دەبێ".
بە گوتەی ئەحمەد، جگە لەو سێ كەسە، سێ 

كەســی دیكەش لەنێو ئۆتۆمبێلێكدا چاوەڕێیان 
كردوون، بەڵام ئەوان دەستگیر نەكراون. سەبارەت 
بەو ســێ كەسەی پۆلیس دەســتگیری كردوون، 
ئەحمــەد دەڵێت: "ئەوانە هیــچ پەیوەندییەكیان 
بــە تاوانەكەوە نییە و خزمی خۆمانن، یەكێكیان 
خاڵــۆزای خاڵۆزاكەمــە كە بریندار بــووە. ئێمە 
لــە پۆلیــس ئیفادەمــان دا گوتمــان ئەوانە هیچ 

پەیوەندییەكیان بەو تاوانەوە نییە". 
 ئەحمەد گوتیشی: "ئەو سێ كەسە ئەو كاتە 
شــڵەژابوون و لــە خۆیانەوە لــە بنكەی پۆلیس 
ئیفادەیان داوە، ئێمە سكاڵامان لەسەریان نییە، 
نازانین چۆن بێ بەڵگە پۆلیس بەپێی مادە 406 

دەستگیری كردوون".
بەڵام رائید ســەركەوت ئەحمەد دەڵێت: "ئەو 
ســێ كەسە لەخۆڕایی دەستگیر نەكراون، بەڵكو 
لەسەر ســكاڵای كەسوكاری كوژراوەكە گیراون". 
ئەحمەد شەریف پشتڕاستی كردەوە كە سكاڵایان 
لەســەر ئەو ســێ كەســە تۆمار كــردووە، بەڵام 
دوای ئــەوەی زانیویانــە بێتاوانن، ســكاڵاكەیان 

كشاندووەتەوە.
 بە گوتەی ئەحمەد "تا ئێســتا هیچ كەسێك 
لە كەسوكاری تاوانبارەكان پەیوەندییان نەكردووە 
بۆ ئەوەی سوڵح بكەن. گوتیشی "جارێ نازانین 

سوڵحیان لەگەڵ دەكەین یان نا". 

عەلی بووە قوربانیی تاوانێكی كۆن

یونس قاسم پێش ئەوەی بە گوللە بکوژرێت، ئەشکەنجە درابوو

ئەركان ئەحمەد عومەر

عەلی شەریف لەلایەن سێ ماتۆرسکیلەوە تەقەی لێ کرابوو

لە ســلێمانی پڕۆژەیەكی نیشــتەجێبوون 
مــاوەی پێنج ســاڵە راگیــراوە، بەڕێوەبەری 
وەبەرهێنانــی ســلێمانی دەڵێــت هۆكارەكە 
كۆمەڵەی كرێنشینانن كە نەیانتوانیوە كڕیار 
بۆ یەكەكان پەیدا بكەن. بەڵام وەبەرهێنەرەكە 
دەڵێ سەرۆكی پێشووی دەستەی وەبەرهێنان 

هۆكاری شكستی پڕۆژەكەیە.
پڕۆژەی )مینا ســتی( لە سلێمانی ساڵی 
2014 مۆڵەتــی وەرگرتــووە و هێشــتا تەواو 
نەكراوە. عەزیز سەعید، بەڕێوەبەری گشتیی 
وەبەرهێنان لە ســلێمانی دەڵێــت: "پڕۆژەكە 
مۆڵەتی هەیە، دەبوو كۆمەڵەی كرێنشــینان 
هەزار كڕیار بۆ ئەم پڕۆژەیە پەیدا بكەن، بەڵام 
تەنیــا 62 كەســیان پێ ئامادەكــرا، ئەمەش 
گرفتــی پڕۆژەكــە بــوو، بۆیــە پڕۆژەكەمان 
هەڵوەشــاندەوە، بەشــداربووانی پرۆژەكە لە 

شوێنی دیكە قەرەبوو دەكەینەوە".
وەبەرهێنانی ســلێمانی ســكاڵایان لەسەر 
وەبەرهێنەری پرۆژەكــە تۆمار كردووە، بەڵام 
وەبەرهێنەری پڕۆژەكە دەڵێ بەڵگەی هەیە كە 
وەبەرهێنانی سلێمانی كێشەیان بۆ درووست 

كردووە.
ئــازاد جــەلال، بەڕێوەبــەری كۆمپانیــای 
گوڵی ژاڵە، جێبەجێكاری پڕۆژەی مینا ستی 
بــە )رووداو(ی راگەیانــد: "لە لە 2014/9/3 
مۆڵەتی مەرجدارمان بۆ پرۆژەكە لە پارێزگای 
لــە 2017/8/9ـش  و  وەرگــرت  ســلێمانی 

مۆڵەتــی وەبەرهێنانمان وەرگــرت. پارێزگا و 
وەبەرهێنانی ســلێمانی زەوییــان بۆ تەرخان 
نەكردیــن، پارێــزگاری ئەوكاتــی ســلێمانی 
كــە بەهــرۆز حەمەســاڵح بوو، گوتــی ئێوە 
زەوییــەكان لە جووتیــارەكان بكڕنەوە دواتر 
پارەكەتان دەدەینەوە. نووسراویشی بۆ كردم، 
زەوییەكە كە 80 دۆنم بوو بە 480 هەزار دۆلار 
لــە جووتیارانم كڕییەوە، بەڵام تا ئەم ســاتە 

پارەی زەوییەكانم وەرنەگرتووەتەوە".
وەبەرهێنەرەكە لە 2015/6/1 دەستی بە 
پڕۆژەكــەی كرد و بــە گوتەی خۆی لەماوەی 
پێنــج مانــگ و نیــودا 10%ی تــەواو كــرد 
"350 ملیــۆن دینارم بۆ راكێشــانی كارەبا و 
120 هەزار دۆلاریشــم بۆ راكێشانی جادە بۆ 
پڕۆژەكــە خەرج كرد، بــەڵام فەرمان غەریب 
كە ئەوكات بەڕێوەبەری گشــتی وەبەرهێنانی 

ســلێمانی بوو، ئاگادارییەكــی بڵاوكردەوە و 
داوای لە كرێنشــینان كردبوو بەهیچ جۆرێك 
پارەی قیست نەدەن بە كۆمپانیاكەمان، گوایە 
مۆڵەتمان نییە و پڕۆژەكە وەهمییە، لەكاتێكدا 
خۆی بەردی بناغەی پڕۆژەكەی دانابوو، دواتر 
هەر خۆی تۆمەتەكانی سەر كۆمپانیاكەمانی 
هیــچ  كۆمپانیاكــە  گوتــی  و  رەتكــردەوە 

كێشەیەكی یاسایی نییە".

خاوەنی كۆمپانیاكــە پێیوایە بەڕێوەبەری 
گشــتی پێشــووی وەبەرهێنانــی ســلێمانی 
بەمەبەست و بۆ لەكەداركردنی وەبەرهێنەر و 
كۆمپانیاكــە ئەو كارەی كردووە. ئازاد جەلال 
دەڵێ: "دوای ئەو ئاگادارییە خەڵك متمانەی 
بە پڕۆژەكە نەما، ئێمە لەو رۆژەوە بەدەســت 

ئەم بابەتەوە دەناڵێنین".
 ئــازاد جەلال رەتیكــردەوە كە كۆمەڵەی 
كرێنشــینان هۆكاری شكستی پرۆژەكەی بن 
و گوتــی: "دەســتەی وەبەرهێنــان و خودی 
فەرمان غەریب هۆكاری شكستی پڕۆژەكەن، 
نەك كۆمەڵەی كرێنشینان، چونكە ژمارەیەكی 
زۆر كرێچی بەنیاز بوون گرێبەســتمان لەگەڵ 
بكەن بۆ كڕینی شــوقە، بــەڵام وەبەرهێنانی 
سلێمانی رێگرییان لێكردن و پارەكانیشمان لە 

بانك بلۆك كران".
كڕیارەكان سكاڵا لەسەر كۆمپانیای گوڵی 
ژاڵــە تۆمــار دەكــەن. خاوەنــی كۆمپانیاكە 
گوتی: "دەمانویســت كار لە پڕۆژەكە بكەین، 
بەڵام وەبەرهێنانی ســلێمانی لە ساڵی 2015 
پڕۆژەكەی راگرت و لە 2017 مۆڵەتی پێداین. 
كڕیارەكانیشــی هاندەدا ســكاڵا لەدژی ئێمە 
تۆمار بكەن، 17 سكاڵامان لەسەر تۆمار كرا. 
ئێمەش سكاڵامان لەسەر پارێزگای سلێمانی، 
وەبەرهێنانی سلێمانی و دەستەی وەبەرهێنان 
تۆمار كــرد، تائێســتا 10 لەو ســكاڵایانەی 
لەسەرمان تۆمار كرابوون هەڵوەشاونەتەوە و 
7 سكاڵاكەی دیكەش لەسەر هەڵوەشانەوەن".
لەبــارەی دانەوەی پارەی ئەو كەســانەش 
كە پارەیان دابوو بە كۆمپانیاكە، ئازاد جەلال 

دەڵێ: "وەبەرهێنانی ســلێمانی بانگەشــەی 
ئــەوە دەكەن كە ئــەوان لە پڕۆژەیەكی دیكە 
قەرەبوویــان دەكەنــەوە. ئەوە راســت نییە. 
هەمــوو ئەوانــەی پارەیــان لە بانــك دانابوو 
پارەكــەی خۆیــان وەرگرتــەوە و واژووشــم 

پێكردوون".
دوو ســاڵە دۆسیەی ســكاڵای كۆمپانیاكە 
لــە دادگایە. ئــازاد جەلال دەڵێ: "تائێســتا 
لەســەرووی 8 ملیــار دینــارم لــەم پڕۆژەیە 
خەرج كردووە و 10%ی پڕۆژەكە تەواو بووە. 
دوای ئــەو دژایەتیــەی كرام. هیوام نەما و لە 
2017/7/20 داوای ســەرفكردنی پارەكەم لە 
پارێزگای ســلێمانی و بەڕێوەبەرایەتی گشتی 
وەبەرهێنانی ســلێمانی كرد، بەڵام نەیانكرد، 
بۆیــە لــە دادگای بەرایــی دووی ســلێمانی 
سكاڵام لەسەر تۆماركردن. ماوەی دوو ساڵە 
دۆســیەكە لــە دادگایــە و تائێســتا 17 جار 

دانیشتنی دادگایان دواخستووە".
یەكێتی وەبەرهێنەران دەڵێن لە دەستەی 
وەبەرهێنان كێشــە بۆ پرۆژەكە دروستكراوە. 
مەلا یاســین مەحموود، گوتەبێــژی یەكێتی 
وەبەرهێنەرانــی كوردســتان بــە )رووداو(ی 
راگەیانــد: "هەندێــك كەس لەنێو دەســتەی 
وەبەرهێناندا بەئاشــكرا دژایەتی وەبەر‌هێنەر 
دەكەن، ئێمە ئەو كەســانە دەناسین و ئەگەر 
حكومەت داوامان لێبكات بۆیان دەستنیشان 
دەكەیــن و بــە بەڵگــەوە گەندەڵییەكانیــان 

دەخەینەڕوو".

دۆسیەكەی لە دادگا 17 جار دواخراوە

پێنج ساڵە كێشەی پڕۆژەیەكی نیشتەجێبوون 
لە سلێمانی چارەسەر نەكراوە

شكار ئەحمەد
رووداو – هەولێر

زیاتر لە 10 ســاڵە 1500 یەكەی نیشتەجێبوون 
بۆ كرێنشینان لە سیتەك و زڕگوێز تەواوكراون، بەڵام 
بەهۆی دابیننەكردنی خزمەتگوزارییەوە بۆ پڕۆژەكە، 
دابەش ناكرێن. سەرۆكی كۆمەڵەی كرێنشینان دەڵێت 

ترسیان هەیە یەكەكان بدرێنە خەڵكی دیكە.
بەرهەم ســەردار قەرەداغی، ســەرۆكی كۆمەڵەی 
كرێنشینانی كوردستان بە )رووداو(ی رایگەیاند: "لە 
ساڵی 2011 بڕیاردرا ساڵانە 250 ملیار دینار بەپێی 
سیســتەمێك دابنرێت بۆ ئەو پڕۆژانە، بەڵام بەهۆی 
هەندێك دەســتتێوەردانی حیزبییــەوە راگیرا، دواتر 
قەیرانی دارایی هات و سیســتەمەكە هەڵوەشایەوە. 
لە ســلێمانی بڕیــاری دروســتكردنی 3620 یەكەی 
نیشــتەجێبوون درا، بــەڵام تەنیــا 564 یەكەیان لە 
كەنەكەوە تەواوبوون، كە تا ئێستا تاكە پرۆژەیە لە 

كوردستان كرێنشینان لێی سوودمەند بووبن".

بەرهــەم قەرەداغی ئاماژە بە پرۆژەی ســیتەك و 
زڕگوێــز دەدات كــە بڕیار بوو بدرێتە كرێنشــینان و 
گوتــی: "لــەو دوو پرۆژەیە بڕیار بــوو 1500 یەكەی 
نیشــتەجێبوون بەســەر كرێنشــیناندا دابەشبكرێ. 
597 یەكە لە ســیتەك و 903 یەكــەش لە زڕگوێز، 
بەبــێ پێشــەكی و بە مــاوەی 25 ســاڵ پارەكەیان 
لێوەربگیرێ، لە ساڵی 2009ـوە یەكەكان تەواوكراون، 

بەڵام خزمەتگوزارییان بۆ دابین نەكراوە".

بە گوتەی سەرۆكی كۆمەڵەی كرێنشینان تاوەكو 
ئێســتا چەند جارێك هەوڵــدراوە یەكــەكان بدرێنە 
خەڵكی دیكە، بەڵام ئەوان نەیانهێشتووە. ئەو دەڵێت 
"لە سەرەتای 2015 بە لێشاو ئاوارەی عەرەب هاتنە 
هەرێمی كوردســتان. حكومەتیش رێگەی پێدابوون 
خانــوو و زەوی بكڕن، بۆیــە هەوڵیاندا یەكەكان بە 

خەڵكی عەرەب بفرۆشن، بەڵام ئێمە نەمانهێشت".
لەبــارەی تەواونەكردنــی خزمەتگوزارییەكانیش، 

ســەرۆكی كۆمەڵەكە گوتی: "كۆمپانیــای نەبەز كە 
پڕۆژەكە جێبەجێ دەكات، دەڵێ حكومەت بودجەمان 
ناداتێ، حكومەتیش كۆمپانیاكە تۆمەتبار دەكات كە 
چەند سولفەیەكیان پێداون، بەڵام كاریان نەكردووە، 
ئێســتا خەڵكەكــە باجەكــەی دەدەن، دواتر بەهۆی 
قەیرانی داراییەوە پڕۆژەكە بەتەواوەتی راگیرا، بەڵام 
ماوەیەكــە بە بڕیــاری ســەرۆكایەتیی ئەنجوومەنی 

وەزیران دەست بە كار كراوەتەوە".
ســەرۆكی كۆمەڵــەی كرێنشــینان ترســی لەوە 
هەیە یەكەكان نەدرێنە كرێنشینان و دەڵێ: "ئێستا 
مەترســییەكی دیكــە هەیە، ئەویــش گۆڕینی ناوی 
ئەو كەســانەیە كە لــە پرۆژەكە ســوودمەند دەبن، 
پێنج ســاڵ لەمەوبەر لە دەســتەی ئامــار ناوەكان 
جیاكرانەوە و بڕیار بوو لەماوەی سێ مانگدا ناوەكان 

رابگەیەندرێن، بەڵام رانەگەیەنران".
بــەڵام پارێزگاری ســلێمانی، كرێنشــینان دڵنیا 
دەكاتــەوە كــە ئەو یەكانــە تەنیا بۆ ئــەوان دەبێ. 
هەڤاڵ ئەبوبەكر، پارێزگاری ســلێمانی بە )رووداو(

ی راگەیانــد: "ئێمــە لە هەنــگاوی یەكەمدا مامەڵە 
لەگــەڵ ئــەو فــۆڕم و كەســانە دەكەیــن كــە لــە 
رابردوودا بەڕێوەبەرایەتیی ئاماری ســلێمانی ئیشی 
لــەدوای 2013  ئەوانــەی  بــەڵام  لەســەركردوون، 
ســوودمەند بووبن یان ئاســتی بژێوییان گۆڕانكاری 
بەسەردا هاتبێ و لانەیەكیان بۆ خۆیان دۆزیبێتەوە، 
ئــەوە دەگۆڕێت بۆ ئەو كەســانەی پێویســتیان بە 

وەرگرتنی یەكەی نیشتەجێبوون هەیە".
لە هەرێمی كوردستان زیاتر لە 90 هەزار كرێنشین 
ئەندامی كۆمەڵەی كرێنشینانن و ناسنامەیان بۆ كراوە 
كە 30 هەزاریان لە ســلێمانی و بەشــێك لە قەزا و 
ناحیەكانی دەوروبەری سلێمانین. بەرهەم قەرەداغی 
دەڵێ: "حكومەتی هەرێمی كوردســتان مۆڵەتی بە 
191 هەزار یەكەی نیشتەجێبوون داوە، بەڵام بەهۆی 
نەبوونی پلانەوە هێشــتا كێشــەی نیشتەجێبوونی 

كرێنشینان وەكو خۆیەتی و چارەسەر نەكراوە".
كۆمەڵەی داكۆكی لە مافی كرێنشینان مژدەیەكی 
دیكەی بۆ كرێنشــینان و خەڵكــی كەمدەرامەت لە 

ســلێمانی پێیە و ســەرۆكەكەیان لەڕێــی )رووداو(
ـەوە رایدەگەیەنێت: "ئێستا لە هەوڵی دروستكردنی 
دوو پڕۆژەی تازەداین لە ســلێمانی بۆ كرێنشــین و 
كەمدەرامەتــان. پرۆژەكان ئاراســتەی ئەنجوومەنی 
بــاڵای وەبەرهێنان و دەســتەی وەبەرهێنان كراون، 
لەگــەڵ كۆمپانیایەك رێككەوتووین كە بە قیســتی 
درێژخایەن و بــە پارەی كەمتر لەوەی حكومەتیش 
بدرێــت بــە خەڵكــی شایســتە، چاوەڕوانیــن لــە 
كابینــەی نوێدا پشــتیوانیمان بكەن و بچێتە بواری 

جێبەجێكردنەوە".
بەرهــەم قەرەداغی ئامادەنییە باســی وردەكاری 
ئــەو دوو پڕۆژەیــە بــكات، چونكــە دەڵــێ: "هەر 
پڕۆژەیــەك بۆ كەســانی كەمدەرامەت لــە هەرێمی 
كوردستان جێبەجێ بكرێت، بەربەستی بۆ دروست 
دەكرێت، بۆیە ترســمان هەیە لــەو دوو پڕۆژەیەش 
بەربەستمان بۆ دروست بكەن، بۆیە وردەكارییەكەی 
باس ناكەین و كەی حكومەت رەزامەندی لەســەردا 

ئەوكاتە رایدەگەیەنین".

كرێنشینانی سلێمانی 10 ساڵە چاوەڕێی 
دوو پڕۆژەی نیشتەجێبوونن

یەكەكانی هەردوو پرۆژەی 
سیتەك و زڕگوێز بەهۆی نەبوونی 
خزمەتگوزارییەوە دابەش ناكرێن

سەرۆكی كۆمەڵەی كرێنشینان:

شكار ئەحمەد
رووداو - هەولێر

رووبەری 25 دۆنم زەوی لەنێو پڕۆژەی شاری 
زەیتــوون لە هەولێر كە بۆ درووســتكردنی مۆڵ 
و ماركێــت و چەنــد خزمەتگوزارییەكــی دیكــە 
تەرخانكراوە، لەلایــەن كۆمپانیایەكەوە دەكرێتە 
یەكەی نیشــتەجێبوون، خەڵكی شــارەكەش لە 
پەرلەمانی كوردســتان و دەســتەی دەســتپاكی 
سكاڵایان لە دژی وەبەرهێنەرەكە تۆمار كردووە.

 پــڕۆژەی شــاری زەیتــوون دەكەوێتە نێوان 
ناحیــەی دارەتــوو و قەزای بنەســاوە. ســاڵی 
2009 مۆڵەتی دەستەی وەبەرهێنانی وەرگرتووە، 
رووبــەری ئەو زەوییەی بۆ پڕۆژەكە تەرخانكراوە 
823 دۆنمە، بڕیار بوو وەبەر‌هێنەرەكە 10 هەزار 
یەكەی نیشــتەجێبوونی لەســەر دروست بكات، 
بــەڵام تاوەكو ئێســتا تەنیــا 2821 یەكە لەنێو 

پڕۆژەكە دروستكراون.
شیرین ئەمین، ســەرۆكی لیژنەی دەستپاكی 
و ســكاڵا لە پەرلەمانی كوردستان بە )رووداو(ی 
راگەیاند: "لەسەر سكاڵای چەند كەسێكی خاوەن 

یەكە لە پڕۆژەكە، لیژنەی دەســتپاكی و ســكاڵا 
بەدواداچوونی بۆ كێشەكە كرد. 25 دۆنم زەوی لە 
نێو پڕۆژەكە، بەپێی سایدپلانەكە دەبوو بكرێ بە 
مۆڵ و ماركێت و چەند خزمەتگوزارییەكی دیكە، 
بــەڵام كۆمپانیاكــە خەریكە دەیــكات بە یەكەی 

نیشتەجێبوون".
ســەرۆكی لیژنــەی دەســتپاكی گوتیشــی: 
"كۆمپانیاكە دەســتی بە دروستكردنی یەكەكان 
بــە  تەواوبوونیــان  دوای  بڕیــارە  و  كــردووە 
هاووڵاتیانی بفرۆشێتەوە، ئەمەش نادادپەروەرییە. 
بەشــداربووانی پڕۆژەكــە مافــی خۆیانــە ئــەو 
خزمەتگوزاریانە لەسەر ئەو زەوییە دروستبكرێن 
نەك بكرێن بە یەكەی نیشــتەجێبوون و لەســەر 
حیســابی ئــەوان كۆمپانیاكە خــۆی دەوڵەمەند 

بكات".
لیژنــەی دەســتپاكی بــە نووســراوی فەرمی 
سەرۆكایەتی پەرلەمانی كوردستانی لە كێشەكە 
ئــاگادار كردووەتەوە. شــیرین ئەمین دەڵێ: "لە 
هەنگاوی یەكەمــدا بە وێنە و دۆكیۆمێنتی تەواو 
ســەرۆكایەتی پەرلەمانمــان لــە زێدەڕۆییەكانی 
كۆمپانیاكــە و كێشــەكانی پڕۆژەكــە ئــاگادار 

كــردەوە، چاودێریــی دۆســیەكەش دەكەیــن و 
پێویستە ئاراستەی لایەنی پەیوەندیدار بكرێت بۆ 
لێكۆڵینەوە و لێپرسینەوە لە كۆمپانیاكە، ناشبێت 
ئەم نادادپەروەرییە بەسەر كۆمپانیاكەدا تێپەڕێ 

و مافی خەڵكیش بخورێت".
ســەرچاوەیەك لــە دەســتەی وەبەرهێنــان 
ســەبارەت بە پرۆژەكە بــە )رووداو(ی راگەیاند: 
"ئەو زەوییە 25 دۆنمیەی لەنێو پڕۆژەی شــاری 
زەیتــوون بــۆ دروســتكردنی مــۆڵ و ماركێــت 
تەرخــان كــراوە، مۆڵەتــی لــە بەڕێوەبەرایەتی 
گشــتی وەبەرهێنانــی هەولێــر وەرنەگرتــووە، 
بەڵام نەخشــەدانانی ئاوەدانی پەسەندی كردووە 
و رەزامەنــدی لەســەر داوە كە بكرێــت بە 276 
یەكەی نیشتەجێبوون، مامەڵەكەشی نێردراوە بۆ 
وەزارەتی ئاوەدانكردنەوە و نیشتەجێكردن، بەڵام 
تاوەكو ئێستا فەرمانی كۆتایی بۆ دەرنەچووە". 

ئــەو ســەرچاوەیەی دەســتەی وەبەرهێنــان 
گوتیشــی: "كۆمپانیاكــە 37 خانووی دیكەشــی 
بــە زێدەڕۆیــی لەنێو پڕۆژەكە دروســت كردووە. 
بەڕێوەبەرایەتی گشــتی وەبەرهێنانی هەولێر بە 
فەرمــی ئاگاداركردنەوەی بۆ كۆمپانیاكە ناردووە 

كە بەزووتریــن كات زێدەڕۆییــەكان هەڵبگرێت، 
ئەگەرنا رێكاری یاسایی بەرامبەر دەگیرێتەبەر".

ئێســتا دۆسیەی پڕۆژەی شــاری زەیتوون لە 
دەستەی دەستپاكییە. ئەو ســەرچاوەیە دەڵێ: 
"بەشێك لە بەشداربووانی پڕۆژەكە لە چەند رۆژی 
رابــردوودا ســكاڵایان لــە دژی كۆمپانیاكە تۆمار 

كردووە و ئێســتا دەســتەی دەستپاكی هەرێمی 
كوردستان دۆسیەی بۆ هەموو كێشەكانی پڕۆژەكە 

كردووەتەوە و لێكۆڵینەوەی تێدا دەكرێت".
گۆڕینی سایدپلانی پڕۆژەكانی نیشتەجێبوون 
لە وەبەرهێنان یەكێكە لە كێشە زەقەكان. دابان 
محەممەد، ئەندامی لیژنەی دەســتپاكی و سكاڵا 
لە پەرلەمانی كوردستان بە )رووداو(ی راگەیاند: 
"بڕوا ناكەم هیچ پڕۆژەیەكی نیشــتەجێبوون كە 
لە دەستەی وەبەر‌هێنان مۆڵەتی پێدراوە، بەپێی 
یەكــەم ســایدپلان دروســتكرابێت، هەموویــان 

سایدپلانەكەیان گۆڕیوە".
دابان محەممەد گوتیشی: "گۆڕینی سایدپلان 
هەمــووی لە بەرژەوەنــدی وەبەرهێنەر و خاوەن 
پــڕۆژەكان بــووە، بەشــێك لــە پــڕۆژەكان لــە 
ســایدپلانی یەكەمیانــدا زەوییەكــی فراوانی نێو 
پڕۆژەكە بۆ خزمەتگوزارییەكانی وەك قوتابخانە، 
مزگــەوت، ســەوزایی و خزمەتگــوزاری دادەنێن، 
بەڵام دوای گۆڕینی سایدپلانەكە كراوە بە یەكەی 
نیشــتەجێبوون، بەمــەش وەبەر‌هێنــەر لەســەر 

حیسابی خەڵكە خۆی دەوڵەمەند دەكات".
ســایدپلانی  گۆڕینــی  كێشــەی  لەبــارەی 

پڕۆژەكان، ســامان عارەب، بەڕێوەبەری گشــتی 
وەبەرهێنانــی هەولێــر بــە )رووداو(ی راگەیاند: 
"ســایدپلانێك كە پەســند بكرێــت ناگۆڕدرێت، 
تەنیا بە رەزامەندی دەستەی وەبەرهێنان نەبێت، 
بــەڵام بەشــێك لــە پــڕۆژەكان كە كاتــی خۆی 
مۆڵەتیان وەرگرتووە، سایدپلانی پەسەندكراویان 
نەبووە، ئەمەش بەشــێكی بەهۆی كەمتەرخەمی 
حكومەت بووە كە جددی نەبووە لەو مەسەلەیە، 
بەشێكیشــی پەیوەنــدی بــە یەكلانەبوونــەوەی 
زەوییــەكان و نەكوژاندنەوەیانەوە هەیە، چونكە 
دەستنیشانكردنی سنووری زەوییەكان لەڕێگەی 
نەخشــەی كادیســترۆی بــوو كە لە ئاســمانەوە 
گیــراوە، بۆیــە ســایدپلانەكان كێشــەیان تێــدا 

هەبووە".
ســامان عارەب گوتیشــی: "بەڵام لە ســاڵی 
2014ـەوە كە من هاتوومەتە وەبەرهێنانی هەولێر، 
هیچ پڕۆژەیەكی نیشتەجێبوونمان قبوڵ نەكردووە 
بەبێ پەسەندكردنی سایدپلان، رەزامەندی ژینگە، 
ئاوەدانكردنەوە، نەخشەدانانی ئاوەدانی، بەرگریی 
شارستانی و هەموو لایەنەكانی دیكە وەردەگیرن 

ئینجا پەسەندی دەكەین".

دۆسیەكەی لە دەستەی دەستپاكییە

زەوییەكی خزمەتگوزاری دەكرێتە 276 یەكەی 
نیشتەجێبوون

دەستەی وەبەرهێنان

كۆمپانیاكە 37 
خانووی دیكەشی 
بە زێدەڕۆیی 
دروستكردووە

رووداو - 123 دێنتیست

دەم و ددان گرنگییەكــی ئێجــگار زۆریان 
هەیە، هەم لە رووی تەندروستییەوە هەمیش 
لە رووی جوانیی روخسارەوە، بۆ تەندروست 
لــە  جگــە  ددانیــش  و  دەم  هێشــتنەوەی 
پاكڕاگرتنیان، دەبێت گرنگی بەو خۆراكانەش 
بدرێت كە رۆڵیان هەیە لە پاراســتنی دەم و 

ددان. ئەو خۆراكانەش بریتین لە:
- پیاز:

تایبەتمەندیی دژە هەوكردنی هەیە و دەبێتە 
هــۆی لەنێوچوونی بەكتریا زیانبەخشــەكانی 
نێــو دەم، بەمــەش مەترســیی كلۆربوونــی 
ددانەكان كەمدەبێتەوە، هەوڵبدە رۆژانە لەنێو 
خواردنەكانت بە تایبەتی زەڵاتە، پیاز هەبێ.

- چای سەوز:

ئۆكســێنەكان  دژە  بــە  ســەوز  چــای   
لــە  هەوكــردن  بەمــەش  دەوڵەمەنــدە، 
جەســتەدا كەمدەكاتەوە. یەكێــك لە ماددە 
دژەئۆكسێنەكان تێیدا ماددەی )كاتێچین(ە. 

ئەم ماددەیە هەوكردنی پووك كەمدەكاتەوە. 
رۆژانە خواردنەوەی كوپێك چای سەوز رۆڵی 
هەیە لە تەندروست هێشتنەوەی دەم و ددان.

:C سەرچاوەكانی ڤیتامین -

و  ئەنانــاس  كیــوی،  شــلیك،  بیبــەر، 
 C پرتەقــاڵ بــە رێژەیەكــی زۆری ڤیتامیــن
دەوڵەمەنــدن، ئــەم ڤیتامینە لە جەســتەدا 
رۆڵی دژە ئۆكسێنی هەیە، بۆیە بە خواردنی 
سەرچاوە دەوڵەمەندەكانی دەتوانرێت رێگە لە 

نەخۆشكەوتنی پووك بگیرێت.
- بەرهەمە شیرەمەنییەكان:

بەهــۆی دەوڵەمەندییــان بە كالیســیۆم، 

یارمەتــی بەهێزبوونــی ئێســك و ددانــەكان 
)كاســین(یان  مــاددەی  ئەمانــە  دەدەن. 
تێدایــە كە ترشــیی نێــو دەم كەمدەكاتەوە 
لەنێودەچــن،  بەكتریــاكان  بەمشــێوەیە  و 
خواردنەوەی كوپێك شــیر یان ماست گرنگە 

بۆ پاراستن و بەهێزبوونی ددانەكان.

- ماسی:

جگە لەوەی رێژەیەكی زۆری ئۆمێگا سێی 
تێدایە كە بۆ جەســتە بە گشــتی پێویستە، 
بەڵكو ماســی ســەرچاوەیەكی دەوڵەمەندی 
ڤیتامین Dیە، ئەم ڤیتامینەش بۆ پاراستنی 

ئێسكەكان و ددانەكان گرنگە.

گــوێ، جگــە لــەوەی دەنــگ وەردەگرێت 
لــە  گرنگیــش  رۆڵێكــی  دەیناســێتەوە،  و 
هاوســەنگیی مرۆڤدا دەگێڕێت، گوێ لە ســێ 
بەشــی سەرەكی پێكدێت كە بریتین لە گوێی 
دەرەوە، گوێــی ناوەڕاســت و گوێــی ناوەوە. 
هەوكردنی گوێی ناوەڕاست یەكێكە لە گرفتە 
بەربــاوەكان لەنێــو منداڵاندا كە تێیدا شــلە 
كۆدەبنەوە و منداڵەكە هەست بە ئازار دەكات 
و لەگەڵیشــیدا تووشــی تا دەبێت. جگە لەو 
دوو نیشــانە بەربڵاوانە، نیشــانەكانی دیكەی 
ئــەم هەوكردنە بریتین لە بێهێزی، تێكچوونی 
خــەو، كەمبوونەوەی ئــارەزووی خــواردن و 

رشانەوە. 

هۆكاری هەوكردنی گوێی ناوەڕاست دەكرێ 
بەكتریــا یان ڤایرۆس بێــت، بەڵام هەوكردنی 
ڤایرۆســی بەربڵاوتــرە كــە ئەمــەش دەبێتە 
هــۆی ئەســتووربوونی جۆگــەی ئۆســتاكی 
)ئەم جۆگەیە گوێی ناوەڕاســت بە گەرووەوە 

دەبەستێتەوە(.
پزیشك بۆ دەستنیشانكردنی نەخۆشییەكە 
پشــت بە ماوەی نەخۆشــییەكە دەبەســتێ، 
دواتــر بــە ئامێرێكی تایبەت كــە پێی دەڵێن 
)ئۆتۆســكۆپ( گوێی منداڵەكە دەپشــكنێ، 
بەم ئامێرە پزیشــك دەتوانــێ پەردەی گوێ 
ببینێت چونكە لە هەوكردنی گوێی ناوەڕاستدا 

پەردەی گوێ هەڵدەئاوسێ.

بەشێوەیەكی گشتی چارەسەری هەوكردنی 
گوێی ناوەڕاست پشــت بە تەمەنی منداڵەكە 
و توندیــی نەخۆشــییەكە دەبەســتێ، ئــەو 
منداڵانــەی تەمەنیان لە شــەش مانگ زیاترە 
و حاڵەتەكەیــان تونــد نییــە، دەرمانــی دژە 
ئازاریــان دەدرێتــێ. ئەگــەر دوای 48 كاژێر 
نیشــانەكانی باشــتر نەبوو، پزیشك دەرمانی 

دژە زیندە بە منداڵەكە دەدات.
راپۆرتە پزیشكییەكان دەریدەخەن نزیكەی 
75%ی منــداڵان تووشــی هەوكردنــی گوێی 
ناوەڕاســت دەبــن و هــەر بە هەســتكردن بە 
نیشانەكانیشی باشتر وایە پزیشكی پسپۆڕی 

قوڕگ، لووت و گوێ منداڵەكە ببینێ. 

رووداو - ناشناڵ سلیپ فاوندەیشن

بەشــێكی خەڵكی تەنانەت دوای ئەوەی لە 
شــەواندا 7-8 كاژێر دەخەون، بــەڵام لە رۆژدا 
هەمیشــە هەســت بــە بێهێــزی و خەواڵوویی 
دەكەن. هەستكردن بە خەواڵوویی زۆر هۆكاری 
لە پشــتەوەیە، یەكێك لە هــۆكارەكان رەنگە 
خۆراك بێت، بۆیە بۆ ئەوەی لە رۆژدا هەســت 
بە خەواڵوویی نەكەی، هەوڵبدە لە خواردنیان 
دووربیت و لە شــەواندا زیاتــر بیانخۆیت. ئەو 
خۆراكانەی دەبنە هۆی خەواڵوویی بریتین لە:

- شیرەمەنییەكان:

شــیرەمەنییەكان رێژەیەكــی زۆری ماددەی 
)تریپتۆفان(یان تێدایە. ئەم ماددەیە كاردەكاتە 
ســەر هۆڕمۆنی )میلاتۆنیــن( و هانی خەوتن 
دەدات، بۆیە پزیشــكان دەڵێن باشــتر وایە لە 
شەواندا بەر لە خەوتن بەرهەمە شیرەمەنییەكان 
بخورێن بۆ ئەوەی هانی خەوێكی قووڵ بدەن.

- بادەم و گوێز:

بەهــۆی دەوڵەمەندییــان بــە )تریپتۆفان( 
هەســتی خەواڵوویــی دەبەخشــن، هەروەهــا 
بەهۆی ئەوەی مەگنیسیۆمیان تێدایە یارمەتی 

خاوبوونەوەی ماسولكەكان دەدەن.

- مۆز:

مەگنســیۆم  و  پۆتاســیۆم  شــەكر،  بــە 
دەوڵەمەنــدە. هەمــوو ئەوانــەش رۆیشــتنی 
ماددەی تریپتۆفان بۆ مێشك ئاسان دەكەن و 

ئەمەش دەبێتە هۆی خەواڵوویی.
- برنج:

دوای 3-4 كاژێر لە خواردنی، مرۆڤ هەست 
بــە خەواڵوویی دەكات، لە جۆرەكانی برنجیش 
پزیشكان دەڵێن برنجی سپی كاریگەرییەكەی 

زیاترە وەك لە برنجی بۆر.

- رۆنی ماسی:

رۆنی ماســی بەگشــتی و ماسی سەلەمون 
و توونــا بەتایبەتــی، هەندێــك جۆری ترشــە 
ئەمینییەكانیــان تێدایــە كــە یارمەتــی زیاتر 
دەردانی هۆڕمۆنی میلاتۆنین دەدەن. ئەم ترشە 
ئەمینییانە رێژەی هۆڕمۆنی گوشار لە خوێندا 
كەمدەكەنــەوە، بۆیــە دوای خواردنی ماســی، 

راستەوخۆ هەست بە خەواڵوویی دەكەی. 

ئەو خۆراكانەی دەم و 
ددان دەپارێزن

ئەو پێنج خۆراكەی دەبنە 
هۆی خەواڵوویی

چاو لە خانمانی ژاپۆن بكەن ئەو خووانەی زیان 
بە قژ دەگەیێنن

هەوكردنی گوێی ناوەڕاست لە منداڵاندا 

رووداو - برایت ساید

ژنانی ژاپۆنی جوانییەكی تایبەتیان هەیە و هەمیشە گەنجتر 
لە تەمەنی راســتەقینەی خۆیــان دەردەكــەون و تەمەندرێژن، 
یەكێــك لەو هۆكارانەی وادەكات هەمیشــە گەنجتــر و جوانتر 
دەربكەویت رێكیی لەشــە، خانمانــی ژاپۆنی بایەخێكی زۆر بە 
كێشی جەستەیان دەدەن، بۆیە زۆر بە كەمی خانمێكی ژاپۆنی 
قەڵەو دەبینیت، نهێنیی ئەوەش دەگەڕێتەوە بۆ چەند هۆكارێك، 

لەوانە:
- خۆراكی دروست:

بــڕ و كواڵیتی خۆراك رۆڵێكی گرنگی هەیە لە رێكخســتنی 

كێش، بەشــێكی خەڵكــی وا بیردەكەنــەوە ژاپۆنییەكان تەنیا 
سووشــی دەخۆن، بەڵام لەڕاســتیدا خانمانی ژاپۆنی رژیمێكی 
خۆراكــی هاوســەنگیان هەیــە و هەریەكە لە ســەوزە، خۆراكە 
دەریاییەكان، برنج و میوە لە ژەمەكانیاندا دەخۆن، لە خۆراكی 

سووركراوە و شیرینی دووردەكەونەوە.
- كولتووری خواردن:

جگە لە بڕ و جۆری خۆراك، شێوازی خواردن یەكێكی دیكەیە 
لەو هۆكارانەی یارمەتیدەرە لە رێكخســتنی كێش، ژاپۆنییەكان 
بەوە ناسراون كە ژەمی بچووك هەڵدەبژێرن و شێوازی خواردنی 
ژەمەكانیشــیان هێواشە، چونكە هێواش خواردنی خۆراكەكان، 
هۆكارە بۆ باشتر جوینیان و سەرئەنجام باشتربوونی پرۆسەی 

هەرسكردن.
- برنج: 

برنج خۆراكێكی سەرەكی ژاپۆنییەكانە، ئەوان لەبری نان برنج 
دەخۆن، بەڵام بەبێ ئەوەی هیچ بڕێكی خوێ و رۆنی تێبكرێت.

- ژەمی بەیانیان:

لــە ژاپۆن ژەمــی بەیانیــان بایەخێكــی زۆری پێدەدرێت و 
پشتگوێ ناخرێت، توێژینەوەكان دەریانخستووە ئەوانەی ژەمی 
بەیانی دەخۆن مەترسیی قەڵەوبوونیان كەمترە، ئەمەش چونكە 
خواردنی ژەمی بەیانیان یارمەتی چالاكبوونی زیندەكردارەكانی 

جەستە دەدات و رێگە لە زۆرخۆری دەگرێت.

رووداو - برایت ساید

قــژ یەكێكــە لە نیشــانەكانی جوانی بــە تایبەت 
بــۆ خانمــان، بۆیە ئەوان بایەخێكــی زیاتر بە قژیان 
دەدەن. بەشێكی زۆری ئەو زیانانەی بەر قژ دەكەون 
لــە ئەنجامی ئــەو كارە هەڵانەن كــە رۆژانە دەیكەن. 

لەوانەش:

- شامپۆ:
بەكارهێنانــی شــامپۆیەكی كواڵیتی نزم، یەكێكە 
لــەو هۆكارانەی بەهۆیەوە زیان بە قژ دەگات، دەبێت 
شامپۆی قژ لەلایەن پزیشكی پسپۆڕی پێست، بەپێی 

جۆری قژەكەت دیاری بكرێت.
- زۆر شووشتنی قژ:

ئــەو كەســانەی زوو زوو قژیــان دەشــۆن، زۆرتر 
تووشی هەڵوەرین و وشكبوونی قژ دەبن، بۆیە دەبێت 
هەفتانــە لــە دووجــار زیاتر قژ نەشــۆرێت، هەروەها 
لەكاتی شۆردنیشی پلەی گەرمیی ئاوەكە گونجاو بێت.

- بۆیەكردن:
ئــەو خانمانــەی قژیــان زۆر بۆیە دەكــەن، زیاتر 
تووشــی گرفتەكانــی قژ دەبــن، چونكە ئــەو بۆیانە 
ماددەی كیمیایی جۆراوجۆریان تێدایە كە مەترسییان 
لەســەر پێستی ســەر و قژ هەیە. باشــتروایە بەر لە 

بۆیەكردن سپڕایەكی پاراستن لە قژ بدرێت.
- خۆراكی نادروست:

خۆراكە نادروستەكان بڕێكی زۆر شەكر و چەوریی 
زیانبەخــش و رێژەیەكــی كەمی ڤیتامیــن و كانزا 
گرنگەكانیان تێدایە كە هەموو ئەوانەش كاردەكەنە 
ســەر قژ، لەبــری خۆراكە ســوورەوەكراوەكان و 
شــیرینییەكان ئەو خۆراكانــە بخۆن كە بە زینك 
و كالیسیۆم دەوڵەمەندن وەك ئاڤۆكادۆ، ماسی، 

هێلكە و چەرەس.
- تیشكی خۆر:

تیشكی سەروبنەوشەیی نەك تەنیا كاردەكاتە سەر 
پێست، بەڵكو زیانی بۆ قژیش هەیە، بۆ خۆپاراستن 
دەبێــت كڵاو لەســەر بكرێت و دژەخــۆری تایبەتیش 

بەكاربهێنرێ.

 دابەزینی گەشەی ئابووریی ئەمریكا تاكە كارتی لاوازی ترەمپە 

 حیزبوڵڵای لوبنانی خاوەنی 130 هەزار مووشەكە

رووداو - هەولێر

كۆتایی مانگــی رابــردوو، دوو فەرماندەی 
باڵای هێزە چەكدارە شۆڕشگێڕەكانی كۆڵۆمبیا 
)فارك( بە چەك و تاقمی ســەربازییەوە و لە 
دارســتانەكانی ئامازۆنەوە دەستپێكردنەوەی 
شــەڕیان لــە دژی كۆڵۆمبیــا راگەیاند. ئەوان 
حكومەتــی كۆڵۆمبیا بــەوە تۆمەتبار دەكەن 
كە پابەندی بەڵێنەكانی رێككەوتنەكەی 2016 

نەبووە.
ئیڤــان ماركیز و خێســۆس ســانتریك بە 
پێچەوانــەی ســێ ســاڵی رابردوو، لــە كاتی 
خوێندنــەوەی راگەیێنراوەكەدا جلی ســەوزی 
ســەربازییان لــە جیاتــی جلی ســپی لەبەر 
كردبــوو. ماركیز گوتــی "ئەمــە بەردەوامیی 
شــەڕی چەكدارییە و وەڵامێكــە بۆ خیانەتی 
دەوڵەت لە رێككەوتنی ئاشــتیی هاڤانا. ئێمە 
لەڕووی ئایدیۆلۆژییەوە زیانمان پێنەگەیشتووە، 

بۆیەش خەبات بەردەوامە".
رێككەوتنی ئاشتیی هاڤانا كە لە 24ی ئابی 
2016 راگەیێنرا، كۆتایی بە 52 ســاڵ شەڕی 
خوێناویــی نێوان فــارك و حكومەت هێنا كە 
تێیدا زیاتر لە 260 هەزار كەس كوژراون و 7 

ملیۆن كەسیش ئاوارە بوون.
بــەڵام رێككەوتنەكــە هــەر لە ســەرەتای 
لــە  هەبــوو،  كێشــەی  راگەیاندنیــەوە 
گشتپرســییەكی تشــرینی یەكەمــی 2016دا 
نزیكــەی ٪50.2ی خەڵك دژی رێككەوتنەكە 
بوون. رێككەوتنەكە پێكدادانێكی كۆمەڵایەتیی 
گەورەشی دروستكردووە، بەگوێرەی داتاكانی 
رێكخراوی ناحكومیــی )Indepaz(، لە كاتی 
راگەیاندنــی رێككەوتنەكــەوە 627 كــەس لە 

لایەنگرانی رێككەوتنەكە كوژراون.
بەڵێنەكانی حكومەت بۆ ئاوەدانكردنەوەی 

ناوچــە وێرانەكان هەر وەك بەڵێن ماونەتەوە، 
بۆیــە زۆر لــە ئەندامانی پێشــووی فارك كە 
خەڵكی ئەو ناوچانان، داوای هەڵوەشاندنەوەی 
شــەڕ  دەســتپێكردنەوەی  و  رێككەوتنەكــە 

دەكەن. 
فارك رێككەوتنەكەی لەگەڵ خوان مانوێل 
سانتۆس، سەرۆكی پێشووی كۆڵۆمبیا كردبوو. 
بەڵام ئیڤان دوكێ ماركیز، ســەرۆكی ئێستای 
كۆڵۆمبیا، لە كاتی هەڵمەتی هەڵبژاردنەكانی 
سەرۆكایەتی كۆڵۆمبیا لە 2018 بە گومانەوە 
مامەڵەی لەگەڵ رێككەوتنەكەی هاڤانا كرد و 
بەڵێنی دا گۆڕانكاری تێدا بكات، بە تایبەتیش 
ئــەو بەشــەی پەیوەندی بە لێپرســینەوە لە 

فەرماندە باڵاكانی فاركەوە هەیە.
ئەلڤــارۆ ئوریبــێ، ســەرۆكی پێشــووتری 
كۆڵۆمبیــا و كەســایەتی نزیك لــە دوكێ، لە 
تویتێكدا لەبارەی پەیامــە ڤیدیۆییەكەی دوو 
فەرماندەكەی پێشــووی فارك نووسی: "ئەمە 
شــتێكی پێشــبینیكراو بوو. كۆڵۆمبیا دەبێ 
بزانێ هیچ پڕۆسەیەكی ئاشتی لەئارادا نەبووە، 
ئــەوەی هەبووە لێبوردن بــووە لە كۆمەڵێك 

كەس كە بەرپرسیارن لە تاوانی قێزەون".
ماركیز و سانتریك لە پەیامەكەیاندا دەڵێن 
ئەوان چیدی خەڵك بۆ پارە ناڕفێنن و هێرش 
ناكەنە سەر ئەو پۆلیس و سەربازانەی "رێز لە 
بەرژەوەندیی گەل دەگرن"، جەختیان لەوەش 
كــردەوە كە بــە نیازن بە هاوكاریی ســوپای 
رزگاریی نیشتمانی دەست بە چالاكی بكەنەوە.
ســوپای رزگاریی نیشتمانی لە دوای فارك 
بە دووەم گەورەترین گروپی چەكداری دادەنرا. 
ئەو گروپە كە هێزەكانی لەسەر سنووری نێوان 
كۆڵۆمبیا و ڤەنزوێلا چالاكن، لە ســێ ســاڵی 
رابردوودا ئەو بۆشــاییەی قۆســتووەتەوە كە 
بەهۆی رێككەوتنی ئاشتیی نێوان حكومەت و 

فارك هاتبووە ئاراوە.
ئیدارەی پێشــووی ئەمریكا پاڵپشــتێكی 
ســەرەكیی رێككەوتنەكەی هاڤانا بوو، یەكەم 
لەبەر ئەوەی ئەو شەڕە رێگەی بۆ بەرهەمهێنان 
و قاچاخــی مادە هۆشــبەرەكان بۆ ئەمریكای 
باكوور خۆشكردبوو، دەرفەتی دەستتێوەردان 
لــە كاروبــاری كۆڵۆمبیــای بــۆ ڤەنزوێــاش 
رەخســاندبوو. بۆیــە بەرپرســانی ئەمریكــی 
پێیانوایە شكستی رێككەوتنەكە هەم كێشەی 
هاتنی مادە هۆشبەرەكان زیندوو دەكاتەوە و 
هەم شكست بە هەوڵەكانی واشنتن بۆ لادانی 

حكومەتی ئێستای ڤەنزوێلا دەهێنێ.
لــە چوارچێوەی رێككەوتنەكــەی هاڤانادا 
7000 چەكــداری فــارك چەكیــان دانــا و 
لەگەڵ 17 هەزار ئەندامی دیكەی ناچەكداری 
رێكخراوەكە گەڕانەوە سەر ژیانی مەدەنیی لە 

كۆڵۆمبیا.
حكومەتــی ئەمریكا پەنجــەی تۆمەت بۆ 
ڤەنزوێــا درێــژ دەكات و پێیوایە حكومەتی 
كاراكاس لە پشــت زیندووبوونەوەی بەشێك 
لە چالاكییە سەربازییەكانی فاركە، ئامانجیش 
لێــی كۆنترۆڵكردنــی بەشــێك لــە خاكــی 

كۆڵۆمبیایە.
هەرچەند دوكێ هەتا ئێســتاش پشتگیری 
حكومەتەكــەی بــۆ رێككەوتنەكــە دووپــات 
دەكاتــەوە، بەڵام بەشــێكی زۆری ئەندامانی 
پارتەكــەی، پارتــی دیموكراتــی میانڕەو، لە 
بنەڕەتەوە دژی رێككەوتنەكەن. ساندرا بۆدا، 
شــارەزای سیاســی لە زانكۆی لۆس ئادیسی 
كۆڵۆمبی پێیوایە ئەو هەنگاوەی فەرماندەكانی 
پێشووی فارك "دیارییەكە" بۆ ئەو ئەندامانەی 
پارتەكــەی دوكێ، بۆ ئــەوەی رێككەوتنەكە 
ســەرەتای  دەكــرێ  كــە  هەڵوەشــێننەوە 

دەستپێكردنی شەڕێكی نوێ بێ.

ئاواتــی توركــەكان و هەوڵەكانیان بۆ بوون 
بــە ئەوروپــی كــە دەگەڕێتەوە بۆ ســەردەمی 
و  نەهاتــووە  وەدی  ئێســتا  تــا  عوســمانی، 
دواجاریش توركیا پاڵی بە رۆژهەڵاتەوە دایەوە. 
پەیوەندییەكانــی توركیــا و وڵاتانــی ڕۆژئــاوا 
لــە پــاش جەنگــی دووەمی جیهانــی و ڕوو لە 
زیادبوونی هەڕەشەی كۆمۆنیزم بۆ سەر توركیا 
و یۆنان كە بە دوكتورینی ترۆمەن )ســەرۆكی 
ئەوكاتــی ولایەتــە یەكگرتووەكانــی ئەمریكا( 
وەڵامدرایەوە، بووە هۆی پەیوەندیی ســەربازی 
و ئەمنیــی گــەرم لەنێوان ئەمریــكا و توركیا. 
پــاش وەرگرتنــی توركیــا لە ڕێكخــراوی ناتۆ 
)NATO( لە ســاڵی 1952، پاڵپشتیی ئەمنی 
و سەربازیی وڵاتانی ڕۆژئاوا و بەتایبەت ئەمریكا 
بــۆ توركیا بەهێزتر بوو، بــەڵام كاریگەرییەكی 
بەرچاوی لەســەر كرانەوەی سیاسی و گەشەی 
ئابووریــی توركیا دانەنا. بارودۆخی سیاســیی 
توركیــا گرفتاری كودەتای یــەك لەدوای یەكی 
ژەنەراڵەكانی ســوپای توركیا بوو، ئابووریشی 
بەدەست سیاســەتی هاوردەكردن و پاراستنی 
پیشەســازی لاوازی وڵاتــەوە توانــای نەمابوو. 
پلانی چاكســازیی ئابووریی تۆرگۆت ئۆزال كە 
لە ســاڵانی هەشتاكاندا پێشــنیاز كرا و هەوڵی 
دەدا ئابووریــی توركیا بۆ ئابووریی هەناردەكار 
بگوازێتەوە، سەردەمێك بوو بۆ بەرەپێشبردنی 
ئابووریــی توركیا. لە ســاڵی 1987 توركیا بە 
فەرمــی داوای چوونــە ناو یەكێتــی ئەوروپای 
پێشــكەش كرد و پاشــان بەهــۆی چوونی بۆ 
ناو سیســتەمی یەكێتیی گومرگــی ئەوروپا لە 
1995، ئاڵوگــۆڕی بازرگانیی نێــوان توركیا و 
یەكێتیی ئەوروپا بەرز بووەوە. لە ئەنجامی ئەو 
هەنگاوانە و لە ماوەی‌ 1987 بۆ 2002 قەبارەی 
هەناردەكردنی توركیا بۆ ســێ هێندەی پێشتر‌ 
بەرزبــووەوە و گەیشــتە 36 ملیــارد دۆلار كە 
ڕێژەی كاڵای هەناردەكراو بۆ بازاڕەكانی ئەوروپا 
زیاتر بوو لە 56%ی كۆی ئەو ژمارەیە. هەروەها 
قەبارەی هاوردەكردنیشی بۆ دوو هێندە زیادی 
كرد و گەیشــتە 51.5 ملیارد دۆلار كە پشــكی 
ئەوروپیــەكان زیاتر لە 50% بوو )1(. هەروەها 
رێــژەی بەرهەمهێنانــی ڕاســتەوخۆی بیانــی 
لــە توركیا لە ســاڵی 2002 گەیشــتە 1.082 
ملیارد دۆلار كە دیســان ئەوروپییەكان پشكی 
سەرەكییان بوو بە زیاتر لە 42%ی ئەو رێژەیە 
)2(. پێشكەوتن دەستیپێكردبوو، بەڵام توانای 
نەجاتدانی ئابووریی داڕووخاوی توركیای نەبوو 
كە لە 2001 ڕێژەی ئاڵوگۆڕی دراوی زیاتر بوو 
لە یەك ملیۆن و 500 هەزار لیرە بەرامبەر یەك 
دۆلاری ئەمریكــی. لــە هەڵبژاردنەكانی 2002 
خەڵك دەنگیان بە پارتی دادوگەشە )ئاكپارتی( 
دا و ســەركەوتنی ئەو پارتە لە هەڵبژاردنەكانی 
2002 و 2003 بووە هۆی گۆڕانكاریی بەرچاو لە 
پاڕلەمان و حكومەت. چاكسازییەكانی ئاكپارتی 
وەكــوو هێنانی دراوی نــوێ، رێزلێنان لە مافی 
ئازادیــی رادەربڕین و قســەكردن بــە كوردی، 
سڕكردنی یاسای لەسێدارەدان و كەمكردنەوەی 
دەســەڵاتی هێزە ســەربازییەكان لە حكومەت 
كە هــاوكات بــوون لەگەڵ دەســتپێكردنەوەی 
دانوســتاندنەكان لەگــەڵ یەكێتــی ئەوروپا بۆ 
پەســەندكردنی داواكاریی توركیا، گەشەیەكی 
بەرچاوی ئابــووری بەدوای خۆیدا هێنا. رێژەی 
هەناردەكردنــی توركیا لە 46 ملیــارد دۆلار لە 
ســاڵی 2002 بۆ 62 ملیارد لە ســاڵی 2003 و 
154 ملیــارد لە 2001 بەرزبــووەوە. لە 2014 
گەیشــتە 157 ملیــارد دۆلار )3( و لــە 2018 
شــدا 165 ملیــارد دۆلاری تێپەڕانــد )4(. واتا 
سەرەڕای ئەو كێشــانەی دواتر باسی دەكەین، 
بەڵام دیســان ڕێــژەی هەناردەكردنی توركیا لە 

ماوەی 15 ساڵدا بۆ چوار هێندە بەرزبووەوە. 
وەبەرهێنانــی بیانیش لــە توركیا لە ماوەی 
2002 بۆ 2017 گەیشــتە زیاتر لە 193 ملیارد 
دۆلار، ئەمەش لەكاتێكدا كە ئەو ڕێژەیە‌ لە 1973 
بــۆ 2002 )واتا لەماوەی 30 ســاڵ( تەنیا 15 
ملیارد دۆلار بووە، واتا حكومەتەكانی ئاكپارتی 
توانیویانــە لەماوەی نیــوەی پێش خۆیان، 13 
بەرامبــەر زیاتر وەبەرهێنانــی بیانی بۆ توركیا 
ڕابكێشــن كە سەرنجڕاكێشە. پشــكی وڵاتانی 
یەكێتی ئەوروپا لەو وەبەرهێنانەی پاش 2002 
لە توركیا كراوە زیاتر لە 45%، بووە و پشــكی 
ئەمریكا 9.3% و ژاپۆن 2.1% بووە، لەكاتێكدا 
ڕووسیا خاوەنی 6.1% و چین تەنیا 1.26% ی 
ئەو ڕێژەیە بوون و كۆی پشكی هەردووكیان لە 
هەركام لە وڵاتانی ئەمریكا، هۆڵەندا و بەریتانیا 
كەمتــرە. وەك ئاماژەیەكــی دیكە بۆ گەشــەی 
ئابووریــی توركیا لەو ماوەیە، ژمارەی كۆمپانیا 
تۆماركراوەكان لە 5600 كۆمپانیا لە 2002 بۆ 
58.400 كۆمپانیا لە 2017 بەرزبووەتەوە، واتا 

نزیكەی 11 بەرامبەر. 
هەرچەند گەشەی ئابووریی توركیا لەو ماوەیە 
زۆر سەرســوڕهێنەر بوو، بەڵام نەبوونە ئەندام 
لە یەكێتی ئەوروپا و ســەرهەڵدانی كێشەكانی 
ناوخۆ، بەتایبەت پــاش 2011، بارودۆخەكەی 
گــۆڕی. وەك وەڵامێــك بــۆ ئــەو ڕووداوانەش، 
توركیا لــە ڕۆژئاوا و بەهاكانی وەرگەڕا و ڕووی 
لە ڕووســیا و چیــن كرد. گەشــەی ئابووریش 
هێواشتر بوو، نرخی ئاڵوگۆڕی لیرە بەرزبووەوە 
و لە ماوەیەكی كەمدا گەیشــتە حەوت لیرە بۆ 

یەك دۆلار. 
سەرەڕای ئەوەی توركیا وەك ئەندامێكی ناتۆ 
گرنگییەكی تایبەتی بۆ وڵاتانی ڕۆژئاوا هەبووە و 
هاتنی ئاكپارتی بۆ دەسەڵات و چاكسازییەكانی 
لــە بــواری مافی كەمینــەكان و مافــی مرۆڤ 
پێدەچــوو زیاتریــان لێــك نزیــك بكاتــەوە و 
هیــوای هەردوولا و بەتایبەتی خەڵكی توركیای 
بووژاندبــووەوە، بــەڵام لەناكاو هەموو شــتێك 
بەرەو خراپبوون ڕۆیشت، شەڕی ناوخۆ سەری 
هەڵدایــەوە، حكوومەت چەنــد پەڕلەمانتارێكی 
HDPی دەستگیركرد و سەرۆك شارەوانییەكانی 
 PKK نزیك لەو پارتەی بەناوی نزیكبوونیان لە
لــەكار لادا. كێشــە و دەمەقاڵەكانــی لەگــەڵ 
وڵاتانــی ڕۆژئاوا زیاتــر و قووڵتر كرد و لە بەها 
ڕۆژئاواییــەكان دوورتركەوتــەوە. لەوانەیــە ئەو 
كاردانــەوەی حكوومەتــی توركیــا وەك كارتی 
گوشار بۆ پەسەندكردنی دۆسیەكەی لە یەكێتی 
ئەوروپــا یــان وەك وەرچەرخانێكی سیاســی 
بەكارهاتبێت، بــەڵام دەرئەنجامی قووڵتربوونی 
كێشــەكانی و دووركەوتنەوەی زیاتر لە ڕۆژئاوا 
بــووە بەتایبەتــی پــاش كودەتاكــەی 2016. 
حكوومەتــی توركیا باری نائاســایی ڕاگەیاند و 
زۆر بەتوندی كاردانەوەی نواند بەرامبەر كەسانی 
تێوەگلاو لــەو كودەتایە یان نزیك لە رێبەرانی 
كودەتــا و هــەزاران كــەس ڕووبــەڕووی یاســا 
بوونەوە‌ یان لەكارلادران. ئەمانەش‌ بوونە هۆی 
ئابڵوقەی ئەڵمانیا بۆ سەر توركیا و دابەزاندنی 
گەرەنتی بۆ هەناردەكارانی ئەڵمانیا بۆ توركیا. 
كــە  ناســا  پســپۆڕێكی  دەســتگیركردنی 
ناسنامەی توركی - ئەمریكی هەبوو )هەرچەند 
پــاش دوو ســاڵ لە زینــدان ئازاد كــرا( )5( و 
گرتنی چەند ڕۆژنامەنووسی ئاڵمانی و هۆڵەندی، 
هەروەها ڕووبەڕووبوونەوەی توركیا‌ بە تۆمەتی 
دەســتوەردان لــە كاروباری وڵاتانــی ئەوروپی 
)بەتایبەت نەمســا( ئەو كێشانەی هەنگاوێكی 
دیكە بردە پێشتر. دەستگیركردنی قەشەیەكی 

ئەمریكی لە توركیا، بەرەی ئەمریكاشــی دژ بە 
توركیا كردەوە‌. پێداگریی توركیا لەسەر سزای 
قەشە ئەندرو برانسۆن، بووە هۆی كاردانەوەی 
ترامــپ و باجــی بــۆ ســەر بەرهەمــی پۆڵا و 
ئەلەمنیۆمــی توركیا بۆ دوو هێندە بەرزكردەوە 
و ئەوەش كاریگەریی خێرا و نێگەتیڤی لەســەر 
دراوی توركیا دانا، سەرئەنجام توركیا قەشەكەی 
ئازاد كرد و ئەمریكاش باجی دابەزاندەوە، بەڵام 
كێشــەكان تــەواو نەبوون. توركیا هەڕەشــەی 
چوونــە ڕۆژهەڵاتــی فوراتــی كــرد و هێزی بۆ 
جووڵانــد. ئەمــەش بــە هەڕەشــەی ترامپ بۆ 
ســەر ئابووریی توركیــا وەڵامدرایەوە. ئەمجارە 
توركیــا بەنــاوی ناوچەی ئارام هەڕەشــەكان و 
گوشارەكانی بۆ سەر ئەمریكا و هاوپەیمانەكانی 
لە ڕۆژئاوای كوردســتان دەســتپێكرد. كڕین و 
وەرگرتنی سیســتەمی دژە مووشەكی S400ی 
ڕووســی گەیاندە ئەنجام و ئەمەش ســەرەڕای 
ئەندامێتــی توركیــا لــە ناتۆ و هەڕەشــەكانی 
ترامپ و وەزیری بەرگریی ئەمریكا بوو. هەڵبەت 
ئەوە كۆتایی كێشەكانی توركیا لەگەڵ وڵاتانی 
ڕۆژئــاوا نییــە‌ و ‌پلانی توركیا بــۆ هەڵكۆڵینی 
دەریای ناوەڕاســت لە نزیــك دوورگەی قوبرس 
بەمەبەســتی دۆزینــەوە و دەرهێنانــی نەوت و 
گاز، یەكێتی ئەوروپای ورووژاندووە و ئەوانیشی 
هێناوەتە‌ سەر خەت. ئەمانە لەكاتێكدایە توركیا 
ڕۆژ لــە دوای ڕۆژ خــۆی لــە ڕووســیا و چیــن 
نزیكتــر دەكاتەوە، داوای قەرزی بانكی لە چین 
كردووە و هەڕەشــەی كڕینی فڕۆكەی جەنگیی 
ڕووســیش دەكات. بەڵام نزیكبوونەوەی توركیا 
لەگەڵ رۆژهەڵات )یان چەپ( هەر لە سیاسەتی 
دەرەوەدا نەبووە و لە ناوخۆش بە دەستوەردان 
لــە كاروبــاری بانكــی ناوەندی سیاســەتەكان 
لــە ئابووریــی ئــازادەوە بــۆ ئابووریی حكومی 
دەگوازێتەوە. بنەماكانی دیمۆكراسی وەلا دەنێت 
و هەڵبژاردنی شارەوانییەكان هەڵدەوەشێنێتەوە 
)وەك ئەوەی لە ئیستەنبوڵ كردی( یان سەرۆك 
شارەوانییە كوردەكانی دیسان لاداوە و قەیومی 

بۆ داناون. 
ئەوانــە چەنــد نموونەیــەك لــە وەرگەڕانی 
توركیــا بــەرەو )رۆژهەڵاتــە‌( كــە بێجگــە لە 
كێشــەی سیاســی و پەیوەندیی نێودەوڵەتی، 
كاریگەری كوشندەی لەســەر ئابووریی توركیا 
دەبێت، چونكە ئابووریی توركیا لەسەر بنەمای 
هــاوكاری و هەناردەكردن بــۆ ئەوروپا دانراوە، 
ئەگەری ڕۆیشــتنی وەبەرهێنەرانــی ئەوروپی و 
ڕۆژئاوایی، ئابووریی توركیا تووشــی ڕاوەستان 
دەكات و بەردەوامبوونی توركیا لە سیاســەتی 
دەســتوەردان لە بانكی ناوەندی و سیاســەتی 
دراو، ئــەو ئابووریە تووشــی شــۆك و داڕمان 
دەكات. ئەوانــەش لــە كاتێكدایــە پێدەچێــت 
پاڵپشــتیی خەڵكیــش بــۆ ئاكپارتی تووشــی 
گومان بــووە كە دەتوانێــت كاریگەری نەرێنی 
لەســەر پلانــە ئابوورییەكانی توركیــا هەبێت 
و قەیرانــەكان قووڵتــر بكاتــەوە‌. چوونــە پاڵ 
)ڕۆژئــاوا( یان )ڕۆژهەڵات( لەوانەیە بژارەیەكی 
سیاســی بێت، بەڵام لێكەوتەی ئابووریی قووڵ 
و چارەنووسســازی بــۆ توركیــا دەبێت. چەند 
مانــگ و ســاڵی داهاتوو ئەنجامەكانــی ڕوونتر 

دەردەكەون. 
..........................

سەرۆكایەتیی ترەمپدا

رووداو - هەولێر

لــە ســاڵی 2016 كــەم دیپلۆمــات هەبــوون 
چاوەڕێی ئەوە بــن ئەمریكییەكان دۆناڵد ترەمپ 
بكــەن بە ســەرۆكی وڵاتەكەیــان، بەڵام ئێســتا 
زۆربەی دیپلۆماتەكان پێیانوایە ترەمپ چانســی 
ســەركەوتنی لە هەڵبژاردنەكانــی 2020دا زۆرە، 
بۆیە ئەوەی بیری لێدەكەنەوە ئەوەیە كێ لە چوار 
ساڵی دووەمی سەرۆكایەتیی ترەمپدا دەمێنێتەوە.
لەگــەڵ  ئەمریكــی  )پۆلیتیكــۆ(ی  گۆڤــاری 
20 دیپلۆماتــی نائەمریكــی قســەی كــردووە كە 
هیچكامیــان لەو باوەڕدا نین ســەرۆكی ئێســتای 
ســەرۆكایەتی  هەڵبژاردنەكانــی  لــە  ئەمریــكا 
ســاڵی داهاتوودا بــدۆڕێ. دیپلۆماتەكان جەخت 
لــەوە دەكەنــەوە كــە زۆر فاكتــەر یارمەتیدەری 
دۆناڵــد ترەمپــن بۆ ئەوەی چوار ســاڵی دیكەش 
ســەرۆكی ئەمریكا بێ، ئابووریی ئەمریكا بەهێزە 
و دیموكراتــەكان هیــچ بەربژێرێكیان نییە بتوانێ 

كێبڕكێ لەگەڵ سەرۆكی ئێستا بكات.
زۆربــەی  وەك  كــە  عــەرەب  دیپلۆماتێكــی 
دیپلۆماتەكان نەیویستووە ناوی ئاشكرا بكرێ، بە 
گۆڤــارە ئەمریكییەكە دەڵێ: "لای زۆربەی خەڵك 
وادیارە كە چوار ساڵی دیكەش )لە سەرۆكایەتی 
دیكــە  جارێكــی  ئەگــەر  بەڕێوەیــە.  ترەمــپ( 
هەڵبژێردرێتەوە، تاكە شتێك بتوانێ سنووری بۆ 
دابنێ كۆنگرێســە. ئەویش هیچكەس نازانێ چۆن 

دەبێ".
باڵیۆزخانەی وڵاتان لە واشــنتن لە ئێســتاوە 
پلان بــۆ دوای 2020 دادەنێن. باڵیۆزی وڵاتێكی 
ئاســیایی دەڵێ هەمــوو باڵیۆزخانەكان لەســەر 
بنەمای ئەوە كار دەكەن كە ســەرۆكی ئێســتای 
ئەمریــكا چانســێكی زیاتــری هەیــە بــۆ ئەوەی 
جارێكــی دیكــە هەڵبژێردرێتــەوە. ئــەو دەڵێت 
هەندێــك لە وڵاتان ناوێرن دەستپێشــخەری نوێ 
لەگــەڵ ئەمریكا بكــەن، لەبەر ئــەوەی "ئەگەری 
كەمــە دەستپێشــخەرییەكە بەرهەمــی هەبــێ". 
چونكــە ترەمــپ لەگــەڵ گەرمبوونــی كەمپینی 
هەڵبژاردنــەكان فۆكەســی لەســەر پەیوەندییــە 
دەرەكییەكان كــەم دەبێتەوە و زیاتری كاتەكانی 

بۆ هەڵمەتەكە دەڕوات.
دیپلۆماتــەكان نیگەرانی ئەوەشــن لە هەندێك 
پرســی ســتراتیژیدا، بۆچوونی ترەمپ و كاندیدە 
جیاوازییەكــی  دیموكراتــەكان  ســەرەكییەكانی 
هێــزی  بەشــداریی  لەوانــەش  نییــە،  ئەوتــۆی 

ئەمریكا لە كێشــە ئەمنییــە نێودەوڵەتییەكان و 
رێككەوتنی بازرگانیی دادپەروەرانەتر بۆ ئەمریكا. 
دیپلۆماتێكــی ئەوروپی لەوبارەوە دەڵێ: "ترەمپ 
نموونەیەكــی تــاك و تــەرا نییە. ئــەو لە ماوەی 
هەڵمەتی هەڵبــژاردن و لە ماوەی ســەرۆكایەتی 
خۆیدا بەدەنگ ئەوەوە چووە كە خەڵكی ئەمریكا 

هەستی پێدەكەن".
وڵاتــە  نێــوان  لــە  راپۆرتەكــە،  بەگوێــرەی 
ئەوروپییەكاندا هەنگاریا و پۆڵەندا بە سەركەوتنی 
دووبــارەی ترەمپ دڵخۆش دەبــن، لەبەر ئەوەی 
ترەمپ چاوپۆشی لە هەنگاوە نادیموكراتیكەكانی 
ئەو دوو وڵاتە دەكات. لە رۆژهەڵاتی نێوەڕاستیش 
ئیسرائیل و سعودیە براوەی سەرەكیی دەبن ئەگەر 

ترەمپ بۆ جاری دووەم ببێتەوە بە سەرۆك.
ترەمپ لە كانوونــی یەكەمی 2017 رایگەیاند 
وڵاتەكەی دان بە ئورشەلیمدا دەنێ وەك پایتەختی 
ئیســرائیل، ئامــاژەی بە پلانی وڵاتەكەشــی كرد 
بــۆ گواســتنەوەی باڵیۆزخانــەی وڵاتەكــەی لــە 
تەلەبیبــەوە بــۆ ئورشــەلیم. لەلایەكــی دیكەوە 
ســەرۆكی ئەمریكا لە نزیك ســێ ساڵی رابردوودا 
بایەخێكی زۆری بە ســعودیە داوە و وەك یەكێك 
لــە تــەوەرە ســەرەكییەكانی بەرەنگاربوونەوەی 

فراوانخوازیی ئێران سەیری كردووە. 
 لە رۆژهەڵاتی نێوەڕاســتدا، ئێران زیانمەندیی 
ســەرەكیی خولی دووەمی ســەرۆكایەتیی دۆناڵد 
ترەمــپ دەبــێ. بەرپرســانی ئێرانی بــە میدیای 
وازی  وڵاتەكەیــان  راگەیانــدووە  ئەمریكییــان 
لــەوە هێنــاوە گــرەو لەســەر دۆڕانــی ترەمپ لە 
هەڵبژاردنەكانــی 2020 بــكات و خۆی بۆ خولی 
دووەمی سەرۆكایەتییەكەی ئامادە دەكات. ترەمپ 
لــە 2018 كشــانەوەی وڵاتەكەی لــە رێككەوتنی 
ئەتۆمــی ئێــران و گروپی 5+1 راگەیاند و ســزای 
قورسی بەسەر دامەزراوەكانی وزە و پیشەسازیی 

ئێراندا سەپاند.
دەزگاكانی هەواڵگــری ئاماژە بۆ ئەوە دەكەن 
كە رووســیا لە 2016 دەستی لە هەڵبژاردنەكانی 
سەرۆكایەتی ئەمریكا وەردابوو، بۆ ئەوەی ترەمپ 
ببێتە سەرۆكی ئەمریكا. بەو حاڵەشەوە ترەمپ لە 
سەپاندنی سزا بەسەر رووسیا درێغی نەكردووە.

لــە لایەكــی دیكــەوە كۆریــای باكــوور بــە 
نیگەرانییەوە چاوەڕێــی هەڵبژاردنەكانی 2020ی 
ئەمریــكا دەكات. هەرچەنــد ترەمــپ و هاوتــا 
كۆرییەكەی كیم جونگ ئون هیچ پێشــكەوتنێكی 
ئەوتۆیــان لە بواری راگرتنــی بەرنامە ئەتۆمی و 

مووشــەكییەكەی پیۆنــگ یانگ و ســووككردنی 
وڵاتــە  ئــەو  لەســەر  نێودەوڵەتییــەكان  ســزا 
بەدەســتنەهێناوە، بــەڵام پێناچێ هیــچ یەك لە 
كاندیــدە دیموكراتــەكان مامەڵەیەكــی هێنــدەی 
ترەمپ نەرم لەگەڵ دۆســیەی كۆریــای باكووردا 

بكەن.
تــۆم رایت، شــارەزای سیاســەتی دەرەوە لە 
پەیمانگەی برووكینگزی ئەمریكی، پێیوایە ئەگەر 
ترەمپ ســەربكەوێ، ئەوە وڵاتانی دیكە هەســت 
بەوە دەكەن گۆڕانكارییەكی ریشەیی لە روانگەی 
سیاســیی ئەمریكییەكانــدا روویــداوە و وڵاتــان 
چاوەڕێی ئــەوە دەكەن: "كاندیدە دیموكراتەكانی 
داهاتــووش پێگەیەكــی نەتەوەگەراتــر لەوانــەی 

ئێستا بگرن".
دیپلۆماتێكــی بــاڵای یەكێتیــی ئەوروپــا ئەو 
بۆچوونــە پشتڕاســتدەكاتەوە و بــە )پۆلیتیكۆ( 
دەڵــێ: "مەســەلەكە تەنیا ترەمــپ نییە، بەڵكو 
كێشەیەكی بەرفراوانترە. ئێمە و ئەوان چیدی دوو 
هاوپەیمان نین كە پێكەوە بە گژ هەڕەشەی وەك 
تیرۆریزمدا بچینەوە، بەڵكو ئێستا ئەمریكییەكان 
بەشێوەیەكی سەرەكی وەك بازاڕێك سەیری ئێمە 
دەكەن كە دەبێ تێیدا بەسەر چیندا سەربكەون. 
ئێســتا ململانێیەكی دوو لایەنە لە نێوان ئەوان و 
چیندا هەیە بۆ ئەوەی دەســت بەســەر ئەوروپا و 

ئەفریقادا بگرن".
لە هەڵبژاردنەكانی 2016دا زۆربەی دیپلۆماتە 
رۆژئاوایی و رۆژهەڵاتییەكان چاوەڕێی سەركەوتنی 
هیلاری كلێنتــن، ركابەریــی دیموكراتی ترەمپ، 
بــوون، بــەڵام ئێســتا دیپلۆماتــەكان پایتەختی 
وڵاتەكانیــان ئــاگادار دەكەنــەوە كــە بــۆ خولی 
دووەمی سەرۆكایەتی ترەمپ ئامادە بن، ئەگەرچی 
هەست بەوەش دەكەن دابەزینی گەشەی ئابووریی 
ئەمریــكا دەتوانێ كارتەكانی بەردەســتی ترەمپ 

لاواز بكات.
زۆر دیپلۆمــات كە قســەیان بــۆ راپۆرتەكەی 
)پۆلیتیكــۆ( كــردووە پێیانوایــە تەنانەت ئەگەر 
بنــێ،  كزبوونیــش  لــە  روو  ئابــووری  دۆخــی 
ترەمــپ دیســانیش توانــای ئەوەی هەیــە بنكە 
جەماوەرییەكەی خۆی بجووڵێنێ و دیموكراتەكان 
بــێ هیــوا بــكات. وەك دیپلۆماتێكــی وڵاتێكــی 
رۆژهەڵاتی نێوەڕاســت دەڵێ: "وابزانم زۆر خەڵك 
لەگــەڵ ئەو قســەیەی منــدا هەن. ئێســتا دۆڕان 
و بردنــەوە لە دەســت ترەمپ خــۆی دایە )نەك 

لایەنەكانی بەرامبەر(.
)AFP :فۆتۆ( 

بــۆ  كــە  هەیــە  دووربینــی  ئاراســتەكراوی 
دروســتكردنی هەڕەشــەیەكی جیــدی لەســەر 
ئیســرائیل پێویســتی پێیەتی. ئێران لە چەند 
ســاڵی رابــردوودا هەوڵیــداوە لە ســووریا ئەو 
جــۆرە چەكە بە دەســتی حیزبوڵــا بگەیەنێ. 
بەڵام هێرشــە ئاسمانییەكانی ئیســرائیل رێگر 

بوونە لەبەردەم ئەو ئامانجەدا.
كاتێك یەكشەممەی رابردوو حیزبوڵڵا ناوچە 
سنوورییەكانی ئیســرائیلی مووشەكباران كرد، 
ئیســرائیل بەشــێوەیەكی ســنووردار وەڵامــی 
لوبنانیــش  هێرشــەكەی دایــەوە، حكومەتــی 
كــرد.  فەرەنســا  لــە  دەستپێشــخەری  داوای 

هێوربوونــەوەی خێــرای دۆخەكە شــارەزایانی 
گەیاندووەتــە ئەو ئەنجامەی كە هیچ لایەك لەم 
دۆخەی ئێستادا شــەڕیان ناوێ، بەڵام هەردوو 
لایەن هەنگاو بــۆ ئامادەكاری و تاقیكردنەوەی 

هێزی یەكدی دەنێن.
بەرپرســێكی حیزبوڵــا ئــەوە بــۆ )فۆرین 
دەڵــێ:  و  دەكاتــەوە  پشتڕاســت  پۆڵســی( 
"حیزبوڵــا بــە حیســاباتەوە هێــرش دەكات. 
لەگــەڵ  نییــە  ئێمــە  قازانجــی  لــە  ئێســتا 
ئیســرائیلییەكان تووشــی جەنــگ بیــن، بەڵام 
خۆمــان بــۆ خراپتریــن دۆخ ئامــادە دەكەین. 
حاڵی حازر هیچ ســەربازێكی حیزبوڵڵا نییە لە 

بنكە سەربازییەكەی خۆی جێگیر نەبووبێ".

شەڕی پێش شەڕە گەورەكە

13 ساڵ دوای شەڕی یەك مانگە، ئیسرائیل 
جارێكــی دیكە تووشــی ئەگەری شــەڕ لەگەڵ 
حیزبوڵــا بووەتــەوە. وەك گادی ئایزنكۆت و 
گابی شــیبۆنی، دوو بەرپرسی پێشووی هێزی 
بەرگریــی ئیســرائیل و لێكۆڵەر لــە پەیمانگای 
واشــنتن، ئامــاژەی پێدەدەن لە مــاوەی یەك 
هەڕەشــەكانی  سروشــتی  رابــردوودا  دەیــەی 
ســەر ئیســرائیل گۆڕانیــان بەســەردا هاتووە. 
بەشــێك لەمە بــۆ لاوازبوونــی وڵاتانی عەرەبی 
و بەهێزبوونــی ئێران و حیزبوڵڵا لە ناوچەكەدا 

دەگەڕێتەوە.
ئــەو  لێكۆڵەرەكــە  هــەردوو  بەبۆچوونــی 
گۆڕانكارییانــە لــە باڵانســی هێز، ئیســرائیلی 
ناچاركــردووە بــۆ ســتراتیژە باوەكــەی خۆی 
بگەڕێتەوە كە بە "هەڵمەتی نێوان شــەڕەكان" 
ناســراوە. هەڵمەتەكــەی ئیســرائیل لــە دژی 
حەشــدی شــەعبی لــە عێــراق و حیزبوڵڵا لە 
ســووریا و لوبنان لە چوارچێوەی ئەو هەڵمەتە 

دان.
ئەم هەڵمەتە ســێ ئامانجی ســەرەكی هەیە 
كە هەموویان خۆیان لە كەمكردنەوەی ئەگەری 

شەڕدا دەبیننەوە:
یەكەم: دواخســتنی شــەڕ و دروســتكردنی 
لەمپــەڕ بۆ دوژمن بــە لاوازكردنــی بەردەوامی 

ژێرخانە سەربازییەكانی
مەشــرووعییەتی  تێكدانــی  دووەم: 
ئاشــكراكردنی  بــە  بەرامبــەر  هێــزی 
چالاكییــە ســەربازییەكانیان كــە دژی یاســا 
رەخســاندنی  ســێیەم:  نێودەوڵەتییەكانــن. 
هەلومەرجی نموونەیی بۆ هێزە ئیسرائیلییەكان، 

ئەگەر دواجار شەڕەكە روویدا. 
ئایزنكۆت و شیبۆنی پێیانوایە دەستەواژەی 
"هەڵمەتی نێوان شەڕەكان" ئاماژەیە بۆ ئەوەی 
بەرپرســانی ســەربازی و سیاســیی ئیسرائیل 
دەزانــن هەندێك لە هەنگاوەكانی ئەم هەڵمەتە 
دەكرێ خۆیان هۆكاری هەڵگیرســانی شەڕ بن، 
بەڵام هەرچۆنێك بێ ئیســرائیل وەك هەمیشــە 
بەپێــی ئەو پەندە كۆنــە كاردەكات كە دەڵێ: 
"ئەگــەر ئاشــتی و ئارامیــت دەوێ، خــۆت بۆ 

جەنگ ئامادە بكە".

رووداو - هەولێر

هەفتــەی رابــردوو ئیســرائیل و حیزبوڵڵای 
لوبنــان لــە جەنگێكــی هەمەلایەنــە گەڕانەوە، 
پــاش ئــەوەی حیزبوڵڵا ژمارەیەك مووشــەكی 
ئاراســتەی خاكــی ئیســرائیل كــرد. ســوپای 
ئیســرائیل بەختــی هەبــوو كە بێ كــوژراو لەو 
هێرشە دەرچوو. هەرچەند گرژییەكانی هەفتەی 
رابــردوو زوو كۆنترۆڵ كران، بەڵام شــارەزایان 
لەبارەی ئەگەری شــەڕێكی ســەخت هۆشداری 

دەدەن.
لــە هەفتــەی كۆتایــی مانگــی ئابــدا، دوو 
فڕۆكــەی بێ فڕۆكــەوان )درۆن(ی ئیســرائیلی 
لە ناوچەی دانیە لە باشــووری بەیروت كەوتنە 
خــوارە. رۆژێك پێشــتر فڕۆكەكانی ئیســرائیل 
كۆمەڵێك ئامانجیان لە نزیك دیمەشق كوتابوو، 
بەگوتــەی بەرپرســانی تەلەبیــب، ئێــران لەو 
شــوێنانە خەریكی دانانی پلانی هێرشــی درۆن 
بۆ ســەر ئیســرائیل بــووە. لەو هێرشــەدا دوو 

چەكداری حیزبوڵڵا كوژران.
حیزبوڵــا بەڵێنــی دابوو ئەو هێرشــانە بێ 
وەڵام نامێنــن، بۆیــە هەفتەیــەك دواتــر و لە 
پاشــنیوەڕۆی یەكی ئەیلوول حیزبوڵڵا دوو یان 
سێ مووشەكی ئاراستەی بنكە سەربازییەكانی 
ئیســرائیل لە سنوور كرد. هێرشەكە بێ كوژراو 
كۆتایی هات، بەڵام وەك رۆژنامەی )هارێتز(ی 
ئیســرائیلی لەســەر زاری بەرپرسانی سەربازی 
وڵاتەكەی ئاشكرای دەكات، دەكرا لەو هێرشەدا 
پێنج ســەربازی ئیســرائیلی لە ئامبوڵانســێكی 

سەربازیدا بكوژرێن.

مووشەكەكانی حیزبوڵڵا

بەگوێــرەی راپۆرتێكی ناوەندی توێژینەوەی 
ســتراتیژی و نێودەوڵەتــی CSISی ئەمریكی، 
حیزبوڵــا پڕچەكتریــن رێكخــراوی چەكداریی 
ناحكومییــە لــە جیهانــدا. ژمارەی مووشــەك 
و رۆكێتەكانــی لە كاتی شــەڕی یــەك مانگەی 
2006 ـەوە بۆ زیاتر لە هەشت بەرامبەر زیادی 
كــردووە و لــە 15 هــەزارەوە بــۆ 130 هــەزار 
بەرزبووەتــەوە. راپۆرتەكە ئامــاژە بۆ ئەوەش 
دەكات كــە ئەم گۆڕانكارییە خێــرا و بەرچاوە 
كاری ســوپا بــۆ بەرگری لە خاكی ئیســرائیل 

قورستر دەكات.

چەكدارانی حیزبوڵڵا كە قسەیان بۆ گۆڤاری 
)فۆرین پۆڵســی(ی ئەمریكی كــردووە، دەڵێن 
بــەو ســامانە گەورەیــەی مووشــەك و رۆكێت 
كە لەبەردەســتی رێكخراوەكەیاندایە، ئەوان بۆ 

دەستكردنەوە ئامادەن.
هیــال، چەكدارێكی دانیشــتووی پارێزگای 
ئەلهەرمــل لــە باكــووری رۆژهەڵاتــی لوبنانە و 
دەڵێ: "هەموو ئەو شاخانە دەبینی؟ هەموویان 
بــە مووشــك داپۆشــراون. هەموویــان لە ژێر 
ئامادەكاریدان، ئێمە رۆژانە مووشەك دەهێنین 
و دایاندەنێیــن. رێنماییمــان بــۆ هاتــووە كــە 

چاوەڕێی فەرمان نەكەین".
هیــال كە بەناوی خوازراو قســەی كردووە، 
یەكێكە لە ســەدان كەس لــەو چەكدارانەی لە 
دۆڵی بیقاع كار لەســەر مووشــەكەكان دەكەن 
و هەموویــان دەڵێن دوای 13 ســاڵ خۆیان بۆ 
شەڕێكی گەورەی دیكە لەدژی ئیسرائیل ئامادە 

كردووە.
ناوەندی )CSIS( پێیوایە زۆربوونی ژمارەی 
مووشەكەكانی حیزبوڵڵا كاری هێزی ئاسمانیی 
ئیســرائیلی قورســتر كردووە، چونكە ناچاریان 
دەكات بەرزتر بفــڕن و ئەوەش توانای پێكانی 
ئامانجەكان بە وردی كەم دەكاتەوە و رەنگە لە 
داهاتــوودا هێزی بەرگریی ئیســرائیل ناچار بێ 
پشت بەهێزی زەمینی ببەستێ بۆ پڕكردنەوەی 

ئەو كەلێنە.

شەڕێك لەسەر لێوار

هێرشــەكەی دانیە هەر لە رۆژی روودانییەوە 
كۆمەڵێــك  كــرا.  بــۆ  جیــاوازی  لێكدانــەوەی 
ســەرچاوەی هەواڵگریــی رۆژئاوایی بە رۆژنامەی 
)ســەندەی تایمز(ی بەریتانییان راگەیاندووە لە 
باڵەخانەیەكــی نزیك كەوتنەخوارەوەی فڕۆكەكە 
ئامێرێكی تێكەڵكردنی ســووتەمەنیی مووشــەك 
هەبــووە. حكومەتی ئیســرائیل لە چەند ســاڵی 
رابــردوودا بنكــە مووشــەكییەكانی حیزبوڵــای 
لە ســووریا كردووەتەوە ئامانــج، بەڵام پێدەچێ 
ئەمجارەیــان چــاوی لــە بنكە مووشــەكییەكانی 

حیزبوڵڵا لەناو خاكی لوبنان بێ. 
بەڵام فەرماندەكانی حیزبوڵڵا خوێندنەوەیەكی 
جیاوازیان بۆ ئەو هێرشە هەیە. عەلی، فەرماندەی 
هێــزە تایبەتەكانــی حیزبوڵــا لە ســووریا، بە 
)فۆرین پۆڵســی( راگەیاندووە، هێرشــی فڕۆكە 

بێفڕۆكەوانەكان "دوو ئامانجی هەبووە، یەكەمیان 
بــۆ تاقیكردنەوەی دۆخەكە بوو، ئەوەی دیكەیان 
بۆ لێدانی كەســێكی زۆر گرنگــی حیزبوڵڵا بوو. 

من لەوە دڵنیام".
بەرپرسێكی حیزبوڵڵاش لە نزیك سنوورەكانی 
لوبنان و ئیسرائیل دەڵێ: "بۆچی ئیسرائیلییەكان 
درۆ دەكــەن و دەڵێن بەنیازی لێدانی كارگەیەكی 
بــوون؟  وردبیــن  مووشــەكی  بەرهەمهێنانــی 
ئــەوان هەوڵیــان دا كۆبوونەوەیەكی ئاســتبەرز 
بكەنــە ئامانج، ئەگــەر ئامانجەكەیــان كوژراوی 

لێكەوتبایەوە، یەكسەر شەڕ هەڵدەگیرسا".
مووشــەكی  كــەم  ژمارەیەكــی  حیزبوڵــا 

شەهریار شێخلەر
شرۆڤەكاری ئابووریی وزە

شرۆڤە و بۆچوون

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

ئەنفــال لــە رۆژگارێكــی تەمومــژاوی و 
هەلومەرجێكی دژوار، لە پەراوێزی جەنگێكی 
گــەورە و لە پرۆســەیەكی خێــرا و دوور لە 
چــاوی میدیا بە شــاراوەیی ئەنجامدرا. هەر 
بۆیە تا ئێستاش زۆرینەی رەهای مرۆڤایەتی 
لێی بێئــاگان و كورد نەیتوانیوە ســەرنجی 
مرۆڤایەتی بخاتە ســەر و قەناعەت بەجیهان 
بهێنێــت بــۆ ئــەو تاوانــە. بەتایبەتیش لە 
جیهانــی ئیســامی و عەرەبیدا هێشــتا زۆر 
زۆرن ئەوانــەی پێیانوایــە ســەدام تاوانــی 

كوشتنی ژن و منداڵی ئەنجام نەداوە. 
راپەڕینی ســاڵی 1991 كە كەمتر لە سێ 
ســاڵ دوای تاوانی ئەنفال هات، دەرفەتێك 
بــوو بــۆ كــورد كــە جیهــان لــەم تاوانــە 
بەئاگابێنــێ. بەڵام كــورد هەموو ئەو بەڵگە 
و دۆكیۆمێنتانــەی دەربارەی ئەم پرۆســەیە 
و كۆی تاوانەكانی تری ســەدام بەردەســتی 
كــەوت، لەبــری ئــەوەی بەجیهانــدا بڵاوی 

بكاتەوە، بەنهێنی گواســتییەوە بۆ ئەمریكا 
و تــا ئێســتاش وێنەیان لــێ بڵاونەكردەوە. 
بۆیــە ئەو دەرفەتــە رۆیــی و هەنگاوەكانی 
ئاشــناكردنی دونیــا بــەم كۆمەڵكوژییانە و 

ناسینی تاوانی ئەنفال ئەستەمتر بوو. 
قۆناغی كەوتنی ســەدام و هاتنەناوەوەی 
جیهان بــۆ عێــراق دەرگایەكــی گەورەتری 
بــەڕووی كــورددا كــردەوە بــۆ ناســاندنی 
ئــەم تاوانــە، ئەویش لەڕێگەی دەســتبردن 
بەتایبــەت  گۆڕەبەكۆمەڵــەكان.  بــۆ  بــوو 
كــە بابەتی چەكــی كۆكوژ لە عێــراق بووە 
مەتەڵێكــی هەڵنەهێنــراو، دەكــرا پرســی 
دەرئەنجامــی  وەك  گۆڕەبەكۆمەڵــەكان 
جیهانــی  بابەتێــك  بكرێتــە  كۆمەڵكــوژی 
نووستووی لێ بەئاگا بهێنرێتەوە. هەرچەندە 
ئەوكات لە ئیدارەی ســلێمانی دوو تیم و لە 
هەولێــر تیمێك پێكهێنران بۆ گەڕان بەدوای 
چارەنووســی ئەنفالكــراوان و دۆزینــەوەی 

گۆڕەبەكۆمەڵــەكان، نزیكــەی 300 گــۆڕی 
بەكۆمەڵ دەستنیشــان كــران، بەڵام بەهۆی 
پێكهێنانی دادگای باڵای تاوانەكان و پاشان 
دەركردنــی یاســای تایبــەت بە پاراســتنی 
گۆڕەبەكۆمەڵەكان، ئەم پرۆســەیە راگیرا و 
بایەخێكــی ئەوتۆی پێنــەدرا و نەتوانرا ئەو 
ئامانجە بهێنرێتە دی كە تیمەكانی لەپێناودا 

دروستكران.
بەشێك لە روفاتی ئەو گۆڕەبەكۆمەڵانەی 
دادگا  كەیســی  بــۆ  پێویســتییەك  وەك 
هەڵدرانــەوە و لەچەنــد ناوچەیەكــی تریش 
ژمارەیەكی كەمیان هێنرانەوە بۆ كوردستان 
و لــە گەرمیان و چەمچەماڵ و لە بارزان لە 
مۆنیۆمێنتی تایبەت بەخاك ســپێردرانەوە. 
بــەڵام وەك هــەر پرســێكی تــری ئاســایی 
نەبووە مایەی راكێشــانی سەرنج و تەنانەت 
بایەخەیــان  ئــەو  مۆنیۆمێنتەكانیــش  لــە 
پێنــەدرا كە ببنە ئامرازێك بۆ خزمەتی ئەم 
كەیســە، لانیكەم كە هەر وەفدێك بهاتایەتە 
ئــەم وڵاتــە، ســەرنجیان بۆی راكێشــرایە. 
بۆیە تا ئێســتا بابەتــی گۆڕەبەكۆمەڵەكانی 
كورد لە عێراق وەك كەیسێكی پەراوێزخراو 
ماوەتەوە، لەكاتێكدا كــورد دەیتوانی تەنها 
بــەم پرســە بەئەنــدازەی هەمــوو رێــگا و 
ئامرازەكانی تر، پرسی كوردی پێ ببردایەتە 

پێشەوە.
ماوەیەكە بەهــۆی خراپیی ئەدای ئیداری 
نەبوونــی  و  نادادپــەروەری  سیاســی،  و 
خزمەتگوزاری، گەندەڵی و نەبوونی یاسا لە 
بەشــێك لە پارێزگاكانی عێراق، ناڕەزایەتی 
خەڵــك لە دەســەڵاتدارانی ئێســتای عێراق 
گەیشــتووەتە ئاســتێك كــە خەڵكانێك لە 
میدیاكانەوە خۆزگە بە دەســەڵاتی ســەدام 

بخوازن. پێدەچێت لەبەر ئەم هۆكارەبێت كە 
دەسەڵاتدارانی عێراق كەوتوونەتە ورووژاندنی 
پرســی گۆڕەبەكۆمەڵەكان و خستنەوەڕووی 
تاوانەكانــی ســەدام. لــەم چوارچێوەیــەدا 
گــۆڕی  ژمارەیــەك  دۆزینــەوەی  هەواڵــی 
بەكۆمەڵیان لە پارێزگای سەماوە بڵاوكردەوە 
و ئیدارەی پارێزگاكە و دەسەڵاتدارانی بەغدا 
بەبایەخــەوە بەرەوپیری ئەم هەواڵە چوون. 
لەكاتێكــدا ئــەم گۆڕەبەكۆمەڵانە لە ســاڵی 
2009 دۆزرابوونەوە و لە هەموو ئاستەكاندا 
دەســەڵاتدارانی بەغدا لێی ئــاگادار بوون و 

فەرامۆشیان كردبوو. 
دوور نییــە بایەخپێدانی ئێســتای بەغدا 
بەم پرســە ئەو ئامانجەی لە پشــتەوە بێت 
بــە گەلانی عێراق بڵێــن ئەوە بەرهەمی ئەو 
دەسەڵاتەیە كە ئێوە خۆزگەی بۆ دەخوازن. 
نیەتــی بەغدا هەرچییــەك بێت لەم بابەتە، 
وروژاندنــەوەی گۆڕەبەكۆمەڵەكان بۆ كورد 
گرنگــە. دەبێت ئیــدارە و دەســەڵاتدارێتی 
كورد ئەمجارە بەنەخشــە و پلانێكی وردتر 
و ئامانجدارتــرەوە بەرەوپیری ئەم دەرفەتە 
بــڕوات و نابێــت وەك قۆناغەكانی پێشــتر 
لە دەســتی بدات. لە رابــردوودا نەمانتوانی 
بابەتــی گۆڕەبەكۆمەڵــەكان بەنێودەوڵەتی 
بكەیــن كــە دەكــرا لــە رێگــەی میدیــا و 
ناوەندە تایبەتمەندەكانی پرسی جینۆساید 
و تیمــە نێودەوڵەتییەكانــی تایبــەت بــە 
هەڵدانەوەی گۆڕەبەكۆمەڵەكان ئەو ئامانجە 
بــەدی بهێنین. هــەروەك نەشــمانتوانی لە 
مۆنیۆمێنتەكانیــش بەجۆرێــك مامەڵەیــان 
لەگــەڵ بكەیــن كــە یارمەتیــدەر بێــت لە 
ناسین و خستەڕووی تاوانەكە. وەك پێشتر 
نەمانكــرد، بــا ئێســتا بەكەڵكوەرگرتن لە 

هەڵەكانی رابردوو، رێگا دروســتەكە بگرینە 
بەر.

 یەكێــك لە گۆڕەبەكۆمەڵــەكان لەلایەن 
تیمی خۆماڵــی هەڵدرانەوە و دوای كۆتایی 
پرۆسەكە دەركەوت هێشتا ئێسك و پروسك 
و فیشەك و قەوان و زەنگیانەی ملی منداڵە 
كــوژراوەكان لەناو خاك و خۆڵ مابوونەوە، 
پێویستە بەجۆرێك مامەڵەیان لەگەڵ بكرایە 
هەمــوو بەڵگەكان بپارێزرێــن. تازە زەمەن 
ناگەڕێتەوە، بەڵام دەكرێت بۆ ئەو گۆڕانەی 
تر كــە ماون و بڕیار وایە بەهەمان شــێواز 
و پرۆســە هەڵبدرێنــەوە، هەڵوەســتەیەكی 
لەئاســتدا بكەین و بیر لــەوە بكەینەوە كە 
دەكرێت ئەم پرۆسەیە بەو جۆرانەی پێشتر 
نەڕوات. دەبێ ئەو پرسیارە لەخۆمان بكەین 
ئایــا بــە دەرهێنانــەوەی روفاتــەكان لەناو 
گــۆڕی بەكۆمــەڵ، واتا دەرهێنانــی لە ژێر 
خــاك و جارێكی تر ژێرخاك خســتنەوەیان 
چ خزمەتێــك بە پرســی ناســاندنی ئەنفال 

دەكەین؟
ئەگەر تەماشــای ئەو وێنــە و ڤیدیۆیانە 
هەڵدانــەوەی  ســاتی  لــە  كــە  بكەیــن 
باوەش  دەركەوتــوون،  گۆڕەبەكۆمەڵــەكان 
بەیەكداكردنــی ژن و منداڵ و لە ئامێزگرتن 
و بەســەریەكدا رۆح دەرچوونــی ئەندامانی 
خێزانــەكان، دیمەنی زۆر سەرنجڕاكێشــن. 
بــەڵام كە تۆ لە پرۆســەیەكدا ئەم ئێســك 
و  جیادەكەیتــەوە  لەیــەك  پروســكانە  و 
لەتابووتــدا دەیاننێژیــت، ئــەو دیمەنانــەی 
پێویســتە هەمــوو جیهــان بیانبینــێ تــۆ 
وێنــە  و  كتێــب  هیــچ  دەیانشــاریتەوە. 
و فیلــم و جلوبــەرگ و بەڵگەیــەك بــەو 
ئەندازیــە خزمــەت نــاكات كــە خەڵــك بە 

چــاوی خــۆی دیمەنــی گۆڕەبەكۆمەڵەكان 
ببینــێ. ئەنفــال بەشــاراوەیی ئەنجامــدرا، 
ژن و منداڵــەكان بەدزیــی چــاوی دونیاوە 
كۆمەڵكوژكران، پێویســتە ئێمە بۆ هەمیشە 
بیانهێڵینــەوە.  بەئاشــكرا  و  بەكراوەیــی 
دەبێــت گۆڕەبەكۆمەڵــەكان بهێنینەوە نەك 
روفاتــەكان. ئەمــڕۆ لە دونیــادا كۆمپانیای 
جۆراوجــۆر هــەن بــۆ هەمــوو بــوارەكان، 
دەتوانرێت كەڵك لە تەكنەلۆژیا وەربگیرێت، 
پێبــگات  زیانێكیــان  هیــچ  ئــەوەی  بــێ 
گۆڕەبەكۆمەڵــەكان وەك خــۆی بە خاكەوە 
بگوازرێنەوە بۆ كوردســتان و پێویســتە لە 
هەریەك لە مۆنیۆمێنتەكان لە گەرمیان و لە 
چەمچەماڵ و لە بارزان و لە هەولێر لانیكەم 
گۆڕێكی بەكۆمەڵ لە شووشەبەند دابنرێت، 
حســابی ئــەوە بكرێــت بە تیشــكی خۆر و 
بەهۆی ســەرما و گەرماوە تێكنەچن. دەبێ 
بەو جۆرە مامەڵە لەگەڵ گۆڕەبەكۆمەڵەكان 
بكرێــت تا هــەر كەس دەچێتە ســەردانی، 

دیمەنی كوشتنەكان وەك خۆی ببینێ.
ساڵانی شەڕی داعش هەرێمی كوردستان 
بــوو بە ترافیكــی سیاســی، رۆژانە وەفدی 
جیاجیــای وڵاتــان دەهاتنــە كوردســتان، 
چەنــد گرنــگ بوو لــە هەولێــری پایتەخت 
جینۆســاید  بــە  تایبــەت  مۆنیۆمێنتێكــی 
و  ژن  بەكۆمەڵــی  گۆڕێكــی  و  هەبووایــە 
منداڵــەكان لــەوێ دابنرایــە و میوانــەكان 
تاجــە گوڵینەیان بخســتایەتە ســەر. ئەمە 
یارمەتیدەرێكــی بــاش دەبوو بۆ ناســینی 
درێــژەی  رێــگا  ئــەو  هەروەهــا  ئەنفــال، 
كــورت دەكــردەوە كــە پێویســتە كــورد 
بــۆ بەجینۆسایدناســینی ئــەم تاوانانــە لە 

داهاتوودا بیگرێتە بەر. 

یەکی ئەیلوول هەشــتا ساڵ بەسەر شەڕی 
دووەمی جیهانیدا تێپەڕی.

شــەڕێک کــە پێنج ســاڵ بــەردەوام بوو، 
نزیکەی شەست دەوڵەت، 110 ملیۆن چەکدار 
تێیدا بەشــدار بــوون، ئەنجامیش برکوژانێکی 
گــەورە و لەبیرنەکــراو: کوژرانــی زۆرتــر لــە 
شەســت ملیۆن مرۆڤ و کاولکردنی بەشێکی 
فراوانــی ئەم ئەســتێرە گیرۆدەیەی دەســتی 

مرۆڤ.
لەو شەڕەدا بەشێکی زۆر لە ماڵوێرانی بەر 
وەڵاتانی ئەوروپــا کەوت، بەڵام ئەوروپا پاش 
ئەو پشتشکاندنەیش هەستایەوە سەرپێ. ئایا 

ئەوروپا چۆن هەستایەوە سەرپێ؟

***
فرانــک ـ ڤاڵتــەر شــتاینمایەر، ســەرۆکی 
کۆمــاری فیدراڵی ئەڵمانیا، ڕۆژی 2019/9/1 
لە شــاری وارشۆی پۆڵۆنیا بە زمانی پۆڵۆنی 
و ئەڵمانــی داوای لێبوردنی کرد و گوتی: ئەو 

شەڕە تاوانێک بوو هی ئەڵمانیا. 
ئەوە یەکەمجار نییە لە وارشــۆ، بەرپرسی 
گەورە یان ژمارە یەکی کۆماری ئەڵمانیا داوای 

لێبوردن دەکات. 
پێشتر و ڕۆژی 1970/12/7 سەرۆکوەزیرانی 
ـ ئەودەمــی ـ ئەڵمانیــا ڤیلی براند لە وارشــۆ 
بەرانبەر بە قوربانیانی دەستی نازی بەچۆکدا 
هات. دیمەنــی بەچۆکداهاتنــی براند یەکێکە 

لــە ڕووداوە سیاســییە گرنگەکانــی ئەوروپــا 
و جیهــان. لێبــوردن خواســتنی بەردەوامــی 
بەرپرسان و دیپلۆماتکارانی پلە یەکی ئەڵمانی 
لــە پۆڵۆنیا و لــە هەموو ئەوانی تر کە ئاگری 
شەڕ ســووتاندنی یان پریشــکیان بەرکەوت، 
هــۆکاری هەســتانەوەیە. بەچۆکداهاتنی لەو 
چەشنە، لەو "بەچۆکداهاتنانەن" پێکەوەژیان 
دەســتەبەر دەکــەن و پێکەوەهەڵکــردن لــە 
خەیاڵــەوە دەکەن بە کاری کردە. نەک هزری 
تۆڵەســەندن یــان خۆگێلکــردن بەرانبــەر بە 
تاوانــکاری و داننەنان بەتاواندا، وەکو لە زۆر 
شــوێنی ڕۆژهەڵات یان وردتــر لەو ناوچەیەی 

ئێمە دەیبینین و دەژین. 
***

بەرەبەیانی یەکی مانگی نۆی ساڵی 1939 
هێزەکانی سوپای ئەڵمانیا بە فەرمانی هیتلەر، 
هەڵیانکوتایــە ســەر پۆلۆنیای دراوســێ. لە 
هێرشێکدا، کە هیتلەر و هاوکارانی دەیانویست 
"بروسکەئاســا و ماڵوێرانکار" بێت، ســەرەتا 
وەڵاتی پۆلۆنیایان هاڕی، بەرهەمی شــەڕیش 
تەنها لە پۆڵۆنیا کوژرانی شەش ملیۆن مرۆڤ 

بوو. 
هەشــتا ســاڵ بەسەرهەڵگیرســانی شەڕدا 
تێپــەڕ بــوو، ئەوروپــا وێــران بــوو، بــەڵام 

بــە  لێبوردەیــی و بەچۆکداهاتــن بەرانبــەر 
قوربانیــان ئەوروپای هەســتاندەوە. ئەوروپا 
کاری بە بنەمای "تۆڵەسەندنەوە"، یان کوشتن 
بەرانبەر بە کوشتن یاخود هێرش بەرانبەر بە 
هێرش نەکرد. بەڵکو لێبوردەیی و دەستپێکی 

نوێی کردە بنەمای کار و پێکەوەژیان.
بەرهەمــی لێبوردەیــی زۆرن لــە ئەوروپا، 
گرنگترینیان جووڵە و هاتوچۆیە، تۆ دەتوانیت 
لەمســەری ئەو ســەرزەوینەوە بۆ ئەوســەری 
گەشــت بکەی، بجووڵێی، بێیت و بچیت، بێ 

کێشە و لە ئامێزی ئارامی و دڵنیاییدا. 
***

ئایا لەو ناوچەیەی ئێمەیش کەی ئەو هزرە، 
ئەو قەناعەت و ئەو باوەڕە دروست دەبێت کە 
دەسەڵاتدارانی ناوچەکە بێن و داوای لێبوردن 
لە کوشتنی مرۆڤەکان بکەن، بە چۆکدا بێن و 
دان بە داگیرکاری و بە پرۆسەکانی تواندنەوە 

و بە تاوانەکاندا بنێن؟ 
بێــن و بــە کوردی، بــە ئەرمەنــی دان بە 
تاوانەکانــدا بنێــن و داوای لێبــوردن بکــەن. 
بێــن و لــە ڕیتوالــی ئێزیــدی، کاکەیــی و 
عەلەوییانــدا، بەچۆکدا بێن و بڵێن: "با کەس 
خــۆی نەخاپێنێــت، لێرە کــورد و ئەرمەن و 
عەلەوی بەکۆمەڵ و بەشــێوەی سیستەماتیک 

لەنێوبــران". بێــن و بڵێــن: "بەنــاوی شــتە 
پیرۆزەکانــەوە خاکی میللەتانمــان داگیر کرد 
و مرۆڤەکانمان ئەنفال کرد". ئێســتا ئەو کار 
و ئــەو بوێرییە نائامادەیە، ئەوەیشــی باســی 
بکات سەردەســتەکان غەزەبی لێدەگرن. بۆیە 
ناوچەکە لە کەوتن و لە نسکۆی بەردەوامدایە. 
کەوتنێک دیار نییە کەی وزەی هەســتانەوەی 

دێتەوە بەر. 
نــە چەک و نەشــەڕ، ئــەو ناوچەیە و هیچ 
شــوێن و ســەرزەوینێک ناپارێزێت، نە کڕینی 
فڕۆکــەی هــەرە مۆدێــرن و نــە مووشــەکە 
زەبەلاحــەکان ناتوانــن ببــن بە ســەرچاوەی 
ئارامــی و دڵنیایــی. تەنها ئــەو لێبوردەیی و 
دانپێدانانەیــە ناوچەکە لەم جەنگەڵســتانەوە 

بەرەو کەناری شارستانی دەبات. 
ئێســتایش کــەس نییــە ئەمە بــکات، نها 
ئەمــە خەیاڵە، خەیاڵێکی ڕووت و تەنها. هیچ 
دەســەڵاتدار و هیچ لایــەک نییە هەڵگری ئەو 
فەرهەنگە بێت کە لە دەرووندا هەڵگری پەیڤ 

و دەستەواژە و کەرەستەی لێبوردن بێت.
بەچۆکداهاتــن  و  لێبــوردن  داوای  ئاخــر 
گەورەیــی دەوێت، گەورەیی لە هەرە ئاســتی 
باڵای خۆیــدا. ئەڵمانەکان دەزانــن داخوازیی 
لێبوردن و ئەو بەچۆکداهاتنە چ سەرچاوەیەکی 

گرنگــە بــۆ پێکەوەژیــان و پێکەوەهەڵکردن. 
لەبەرئەوەیــش گەورەیی، دنیابینی و ئاوەزیان 
لە ئاستی پێویستدایە، دەتوانن بۆ هەستانەوە 
و بەپێوەڕاگرتنی خۆیــان و ئەوروپا بەچۆکدا 

بێن و داوای لێبوردن بکەن.  
بەڵام لە ڕۆژهەڵات هەموو هەوڵ و تەقەلاکان 
لە لای دەسەڵاتدارانی بەردەوام برسی بۆ هێز 
و هەژموونــی زۆرتــر، بۆ ئەوەن مووشــەک و 
جبەخانــەی زۆرتر وەدەســت بخەن، بۆ چی؟ 
بۆ چۆکشــکاندنی دەوروبەر و چۆکشــکاندنی 
میللەتەکانی خۆیان و پاشانیش چۆکشکاندنی 

خۆیان.
***

یەکێــک لــە هــۆکارە هــەرە گرنگەکانــی 
ڕابوونــەوەی ئەوروپا، بەخشــین و لێبوردەیی 
بــوو، بەخشــین و لێبوردەیی بەشــێوەیەکی 
کردەیی و لە دڵەوە، بێ هیچ فرتوفێڵێک، بێ 
هیــچ جۆرە خاپاندنێــک، نە خۆخاپاندن و نە 

ئەوانی تر لەو بوارەدا. 
سەقامگیری، پێکەوەژیان و پێکەوەهەڵکردن 
بە کڕینی مووشــەک و دروستکردنی جبەخانە 
دەســتەبەر نابێــت، تەنهــا بــە لێبوردەیی و 
یەکترپەسەندکردن دەبێت. ئەمەیش مخابن لە 

ئاوەزی دەسەڵاتداری ڕۆژهەڵاتدا نییە!

بەپێــی بەنــدی 110/ بڕگــەی نۆیەم لە 
دەســتووری عێــراق، ئامــار و ســەرژمێری 
گشتیی دانیشتووان بە یەکێک لە دەسەڵاتە 
فیدراڵــی  دەســەڵاتی  پاوانکراوەکانــی 
دادەنرێت. لەســەر ئەم بنەمایە، حکومەتی 
فیدراڵــی بڕیاریداوە لە مانگــی ئۆکتۆبەری 
2020 ســەرژمێریی گشــتی بۆ دانیشتووان 
و خانووبەرە لەژێر دروشــمی سەرژمێری بۆ 
گەشەپێدان لە سەرانسەری عێراقدا بەڕێوە 
بچێــت. لە ســاڵی 1987ەوە تاکوو ئێســتا 
کە دەکاتە 33 ســاڵ، هیچ ســەرژمێرییەکی 
گشتگیر و ورد و دروست لە عێراقدا نەکراوە، 
کــە دیــارە هــۆکاری ئەمــەش بــۆ دۆخــی 
نائارام و ناســەقامگیری عێراق دەگەڕێتەوە 

لەم ســاڵانەدا. ئەم ســەرژمێرییەی ئێســتا 
لەژێر تیشــکی یاسای ســەرژمێری گشتیی 
دانیشــتووان و خانووبــەرە ژمــارە )40(ی 
ســاڵی 2008 بەڕێــوە دەچێت و ســەرەتا 
بڕیــار بوو لە ســاڵی -2009 2010 ئەنجام 
بدرێت، بەڵام ئەوکات دۆخی ناســەقامگیری 
عێــراق بــووە بیانوو بۆ دواخســتنی. بەڵام 
بە دووریش نازانرێت باڵادەســتیی کورد لە 
ناوچە ناکۆکی لەســەرەکان لەو ســەردەمە 
دواخســتنی  هۆکارەکانــی  لــە  یەکێــک 

سەرژمێری بووبێت. 
بەپێی یاسای ئاماژە بۆکراو، سەرژمێری 
بریتییە لە پرۆســەی کۆکردنەوەی زانیارییە 
ئابــووری و کۆمەڵایەتی و دیمۆگرافییەکانی 

تایبەت بە دانیشــتووان. ئامارەکان بریتین 
لە هەموو ژمارە و زانیارییەکانی تایبەت بە 
لایەنی کۆمەڵایەتی، ئابووری، ڕۆشنبیری و 
تەندروســتیی دانیشتووان کە زانیارییەکانی 
خوێنــدن، ئاســتی بژێوی، نەتــەوە، ئایین 
و شــوێنی دانیشــتن و زانیارییەکانــی تــر 

لەخۆدەگرێت. 
لــە  هەرچەنــدە پرۆســەی ســەرژمێری 
بنەڕەتــدا کارێکــی تەکنیکــی و زانســتییە 
و دەبــێ بەپێــی پێــوەر و بنەما زانســتی 
مەبەســتی  بــە  نێودەوڵەتییــەکان  و 
وەدەستهێنانی زانیارییە پێویستە ئابووری، 
هتــد،  و  ڕۆشــنیرییەکان  و  کۆمەڵایەتــی 
ئەنجــام بدرێت و بەرچاوڕوونی بداتە لایەنە 
پەیوەندیــدارەکان بە مەبەســتی داڕشــتنی 
وڵات،  گشــتگیری  گەشــەپێدانی  پلانــی 
بــەڵام لە وڵاتێکــدا کە هەموو شــتێک تام 
و بۆنــی سیاســەتی گرتووە و بە سیاســی 
کــراوە، بڕیــاری ســەرژمێری لــەم دۆخــە 
ناسەقامگیرەی عێراقدا ڕەهەندێکی سیاسی 
هەیــە، کە ئەمــەش جۆرێک لــە نیگەرانی 
و دڵەڕاوکێــی لای کورد دروســت کردووە. 
ڕێکخــراوی UNFPA کــە وەک لایەنێکــی 
ڕاوێژکاریــی نێودەوڵەتــی لەگــەڵ دەزگای 
ناوەندیی ئاماری عێراق کار دەکات، یەکێک 
لــە مەرجەکانی ســەرکەوتنی ســەرژمێریی 
گشــتی دەبەســتێتەوە بــە فەراهەمبوونــی 

دۆخێکی ئارام و ئاســایی و ســەقامگیریی 
سیاسی لە وڵات.

پرســیارەکە لێرەدا ئەوەیە، لە دۆخێکی 
ناســەقامگیر و نائارامــی لــەم جۆرە کە لە 
بەشــێک لە ناوچەکانی عێراق و بە تایبەت 
لــە ناوچە ناکۆکــی لەســەرەکاندا هەیە و، 
بە ســەرنجدان لە دۆخی کورد لەو ناوچانە 
پاش 16ی ئۆکتۆبەری 2017 و ئاوارەبوونی 
بەشێک لە دانیشتووانی کوردی ئەو ناوچانە 
و باڵادەستی سیاسی- سەربازیی عەرەب لە 
ناوچە ناکۆکی لەسەرەکان، ئایا ئەنجامدانی 
ســەرژمێری لەو ناوچانە کاریگەریی نەرێنی 
لەسەر ئایندەی کورد نابێت لەو ناوچانەدا؟ 
ئایــا ئەنجامەکانــی ئــەم ســەرژمێرییە 
گرفت لەبەردەم چارەسەری دادپەروەرانەی 
کێشــەی کورد دروســت ناکات لە عێراقدا؟ 
ئەگەر ســەرنج بدەین، لە گفتوگۆ و پرســە 
سیاســی- یاســاییەکاندا لــە عێــراق، کورد 
بەردەوام پشت بە سەرژمێریی ساڵی 1957 
دەبەســتێ کە بــە یەکێک لە ســەرژمێرییە 
لــە  دوور  بــە  زانســتییەکان  و  دروســت 
کاریگەریی سیاسەت دادەنرێت لەم وڵاتەدا. 
بــە ئەنجامدانی ســەرژمێری ســاڵی 2020 
ئیدی سەرژمێریی ساڵی 1957 بەهای خۆی 
لەدەســت دەدات و دوا ســەرژمێری دەبێتە 
پێــوەر و بنەما لە هەر بڕیارێکی حکومەتی 
فیدراڵــی و، دوور نییــە تــای تــەرازوو لەو 

ناوچانە بە قازانجی لایەنی عەرەبی گۆڕانی 
بەســەردا بێــت. چ گەرەنتییــەک هەیە کە 
ئەو ســەرژمێرییە بە شــێوەیەکی دروســت 
و پیشــەیی و دوور لــە کاریگەریــی لایەنە 
باڵادەســتە سیاســی و ســەربازییەکان لــە 
ناوچە ناکۆکی لەسەرەکان ئەنجام دەدرێت؟ 
لــە دۆخــی ناســەقامگیری ئــەو ناوچانەدا 
پرۆســەی ســەرژمێری تــا چەنــد دەتوانێ 

سەرکەوتوو بێت؟
لــە  یەکێــک  تــرەوە،  لەلایەکــی 
نیگەرانییەکانی کورد لە بابەتی سەرژمێری 
بۆ ئــەوە دەگەڕێتــەوە کە بــە دەرکەوتنی 
ڕێژەی ڕاســتەقینەی کورد، پشکی هەرێمی 
کوردســتان لــە بودجــەی گشــتیی عێراق 
کــەم ببێتــەوە. هــەروەک دەزانین پێشــتر 
ڕێککەوتنێکــی نەنووســراو لەنێــوان لایەنە 
عەرەبــی و کوردییــەکان هەبــووە کە هەتا 
سەرژمێری گشتیی دانیشتووان پشکی کورد 
لــە بودجەی عێراق 17% بێت، بەڵام ئەگەر 
ســەرنج بدەیــن، دەبینین لە ســاڵی 2014 
بەدواوە پشکی هەرێم لە بودجەی عێراق بە 
12.67% دانراوە و ئیدی ئەستەمە جارێکی 
تــر ڕێــژەی 17% بگەڕیتــەوە، تەنیا ئەگەر 
لــە ســەرژمێری دەربکەوێــت کــە ژمارەی 
دانیشــتووانی هەرێم دەگاتــە 17% ئەوکات 
دەکرێــت کــورد پێداگری لەســەر 17% لە 
بودجــەی عێــراق بکاتــەوە. پێموایــە ئەم 

نیگەرانییــە لــە جێــی خۆیدا نییــە، لەبەر 
ئــەوەی ئێســتا ئــەو ڕێژەیــە بە کــردەوە 
نەماوە، جگە لەوەش ئەگەر لە ســەرژمێری 
ســاڵی 2020 ڕێــژەی ڕاســتەقینەی کورد 
دەربکەوێت، پێداگری لەســەر 17% شتێکی 
یاســایی و لۆژیکــی نییــە و کــورد هەر لە 
سەرەتاوە دەچێتە ناو جەنگێکی دۆڕاوەوە.
بــە ســەرنجدان لــەوەی کــە پرۆســەی 
ســەرژمێریی دانیشــتووان و خانووبەرە لە 
عێــراق بــە دوور لــە ڕەهەندی زانســتی و 
تەکنیکی دەتوانێ ڕەهەندێکی سیاسیشــی 
هەبێــت، واباشــە ئەم پرســە بخرێتــە ناو 
چوارچێــوەی گفتوگۆکانی بەغدا- هەولێر و 
ڕێگەچارەیەکی دروســت و گونجاو دابنرێت 
بــۆ ئەنجامدانــی ســەرژمێری لــە ناوچــە 
ناکۆکی لەسەرەکان، کە ئەویش بریتییە لە 
ئاســاییکردنەوەی خێرا و بە پەلەی دۆخی 
ئــەو ناوچانە و تەنانەت ناوچە نائارامەکانی 
تری عێراق بۆ ئەوەی هەم ئاوارە کوردەکان 
بتوانــن بگەڕێنەوە شــوێنی خۆیان و، هەم 
ئاوارە عەرەبەکانیش لەو ناوچانە بگەڕێنەوە 
شــوێنی خۆیان، هەتــا کاریگەریی نەرێنی 
لەســەر پرۆســەکە نەبێــت. لــە ئەگــەری 
ئاســایینەکردنەوەی دۆخــی ئــەو ناوچانە، 
دەکرێــت کــورد پلانی B هەبێــت و هەوڵی 
دواخســتن یا بایکۆتکردنی پرۆسەکە بدات، 

هەتا دەرفەتی لەبار دەڕەخسێ.       

گۆڕەبەكۆمەڵەكان بێننەوە، 
نەك روفاتەكانی

بەچۆکداهاتن و هەستانەوە

سەرژمێری بە تامی 
تەعریب

عارف قوربانی
 arifqurbany@yahoo.com

سیروان رەحیم

ئازاد وەڵەدبەگی

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

 hemen@rudaw.net

هێمن عەبدوڵڵا

شیش و كه‌بابه‌كانی 
عێراق

له‌وه‌ته‌ی ده‌وڵه‌تی عێراق دروستكراوه‌، هیچ سه‌رۆكوه‌زیرانێكی هێنده‌ی 
عادل عه‌بدولمه‌هدی به‌ باشــی باســی نه‌كرابوو، كه‌چی له‌سه‌ر ئه‌ویش 
هانی هانی دروستبووه‌. به‌تایبه‌تیش كه‌ ده‌گوترێت له‌ سه‌رده‌می ئه‌ودا 
هیچ كێشــه‌یه‌كی عێراق چاره‌سه‌رنه‌كراوه‌ و هه‌موویانی هه‌ڵپه‌ساردووه‌، 
خه‌ریكــه‌ ئه‌و ده‌نگانه‌ به‌رز ده‌بنه‌وه‌ كــه‌ ده‌ڵێن كاتی گۆڕینی هاتووه‌. 
به‌ڵام دوو پرســیار پێویســتیان به‌ وه‌ڵامه‌: یه‌كه‌م، كاته‌كه‌ گونجاوه‌ بۆ 

گۆڕینی و دووه‌میش، ئه‌گه‌ر گۆڕدرا، كێ جێگه‌ی ده‌گرێته‌وه‌؟ 

لــه‌ به‌غــدا پێیده‌ڵێــن زۆر نه‌رمه‌ به‌رامبــه‌ر كوردســتان. ده‌ڵێن بۆ 
رازیكردنی دڵی بارزانی هیچ گوشارێك ناكات و له‌به‌رامبه‌ریشدا هه‌ولێر 
پابه‌ند نییه‌ به‌و رێككه‌وتنه‌ی له‌گه‌ڵی هه‌یه‌تی. خه‌ڵكی به‌ســره‌ ده‌ڵێن 
هیچیه‌ك له‌و كێشانه‌ی هه‌یانه‌ و به‌هۆیه‌وه‌ رژانه‌ سه‌رشه‌قام، چاره‌سه‌ری 
نه‌كردوون و ته‌نیا خه‌ڵكه‌كه‌ی به‌ قسه‌ی خۆش سڕكردووه‌. ئاراسته‌ زۆر 
ئێرانی و تونده‌كه‌ی نێو حه‌شدی شه‌عبی ده‌ڵێن ئیسرائیل به‌ چاوساخیی 
ئه‌مریكا ســه‌روه‌ریی ئاسمانی عێراقی پێشێل كرد و حه‌شدی شه‌عبیی 
كــرده‌ ئامانــج، كه‌چی تاوه‌كو ئێســتا عادل عه‌بدولمه‌هــدی لێدوانێكی 
تونــدی له‌وباره‌یــه‌وه‌ نه‌داوه‌ و له‌ میدیادا ته‌نیا ده‌ڵێت "لێكۆڵینه‌وه‌كان 
به‌رده‌وامــن"! ئه‌وانه‌ی دۆســتی ئه‌مریكان، ده‌ڵێــن مه‌هدی موهه‌ندیس 
رۆژانــه‌ خه‌ریكی كه‌مكردنه‌وه‌ی رۆڵــی عه‌بدولمه‌هدییه‌ وه‌ك فه‌رمانده‌ی 
گشتیی هێزه‌ چه‌كداره‌كانی عێراق و هه‌وڵده‌دات حه‌شد له‌ژێر فه‌رمانده‌یی 
ئــه‌و ده‌ربهێنێــت. به‌كورتییه‌كــه‌ی به‌ چاویلكه‌ی هه‌ریه‌ك له‌ ئاراســته‌ 
دژبه‌یه‌كه‌كانی عێراق ســه‌یری بكه‌یت، هه‌موویان شتێكی ئه‌و پیاوه‌یان 

به‌دڵ نییه‌. 

وه‌ك ده‌زانیــن عه‌بدولمه‌هدی ســه‌رۆكی حیزبێك یان ئاراســته‌یه‌كی 
سیاســی نییه‌ له‌ عێــراق و هیچ كورسییه‌كیشــی لــه‌ په‌رله‌مان نییه‌. 
پیاوێكــه‌، هه‌رچه‌نده‌ بۆ دروســتكردنی ته‌وافوق له‌نێوان شــیعه‌كان و 
رێگه‌گرتن له‌ په‌رته‌وازه‌تربوونی نێوماڵیان دانرا، به‌ڵام هه‌ر ئه‌و كه‌سه‌شه‌ 
كه‌ وایكردووه‌ ســه‌رۆك بارزانی )واته‌ كوردســتان( له‌ قۆناخی پۆست- 
گشتپرسییه‌وه‌ به‌هێزه‌وه‌ بگه‌ڕێته‌وه‌ به‌غدا و هه‌ر ئه‌ویش وایكرد سوننه‌ 
ئومێدێكیــان به‌ ده‌وڵه‌تێك به‌نــاوی عێراقه‌وه‌ په‌یداببێتــه‌وه‌. ئه‌مه‌ش 
شــتێكه‌ كه‌ هه‌م ئه‌مریكا و هاوپه‌یمانه‌كانــی ده‌یانه‌وێ، هه‌م توركیا و 
ئێران و ره‌نگه‌ وڵاتانی عه‌ره‌بیش پێیان باش بێت كه‌ له‌م قۆناخه‌دا له‌ 

ناوچه‌كه‌ بپارێزرێ.

عێــراق بــه‌ره‌و هه‌ڵبژاردنی ئه‌نجوومه‌نــی پارێــزگاكان ده‌چێت، كه‌ 
لــه‌ مانگــی ئه‌پریلــی ســاڵی داهاتــوو ده‌كرێــت. بۆیه‌ش له‌ئێســتاوه‌ 
بانگه‌شــه‌ی ناڕاســته‌وخۆ و موزایــه‌ده‌ی لایه‌نه‌كان به‌ســه‌ر یه‌كدییه‌وه‌ 
ده‌ستیانپێكردووه‌. بۆ ئه‌مه‌ش هیچ شتێك ئاسانتر نییه‌ له‌ هێرشكردنه‌ 
ســه‌ر عه‌بدولمه‌هدیــی بێ حیزبی سیاســی و جه‌مــاوه‌ر و ره‌خنه‌گرتن 
لــه‌ حكومه‌ته‌كه‌ی و تۆمه‌تباركردنی به‌ به‌رپرســیاربوون له‌ هه‌موو ئه‌و 
نه‌هامه‌تییانه‌ی له‌ عێراقدا هه‌ن و له‌ڕاستیدا كه‌ڵه‌كه‌بووی نزیكه‌ی بیست 
ساڵ خراپ به‌ڕێوه‌بردنی عێراقن له‌ قۆناخی پاش سه‌دام حوسێندا. ده‌نا 
هه‌مووان ده‌زانن ئه‌و نه‌ به‌رپرســیاره‌ لــه‌و هه‌موو قه‌رزه‌ كه‌ڵه‌كه‌بووه‌ی 
له‌سه‌ر عێراقه‌ و سه‌رۆكوه‌زیرانه‌كانی پێش ئه‌و كردوویانه‌، نه‌ سیاسه‌تی 
تائیفه‌گه‌رایانه‌ی په‌یڕه‌و كردووه‌ و سوننه‌كانی كردووه‌ته‌ دژی ده‌وڵه‌ت، 
نه‌ سیاسه‌تی تۆڵه‌كردنه‌وه‌ و سزادانی له‌گه‌ڵ هه‌ولێر په‌یڕه‌و كردووه‌ كه‌ 
وابكات كوردســتان له‌ به‌غدا دووركه‌وێته‌وه‌. به‌پێچه‌وانه‌وه‌ ئه‌و كه‌سه‌یه‌ 
كه‌ وایكردووه‌ جارێكی دیكه‌ هه‌مووان )به‌ پێكهاته‌كانی نێوخۆی عێراق 
و وڵاتانــی ناوچه‌كــه‌ و به‌تایبه‌تیــش كه‌نــداو( وه‌ك یــه‌ك رووبكه‌نه‌وه‌ 
به‌غــدا. ئه‌مه‌ش به‌رهه‌می تێگه‌یشــتنیه‌تی له‌ واقیعــی عێراق و هه‌مان 
ئه‌و شته‌شه‌ كه‌ هه‌م وه‌ك بیرمه‌ندێكی ئابووری و هه‌م پێشتریش وه‌ك 
سه‌ركرده‌یه‌كی نێو ئۆپۆزیسیۆنی عێراقی و هه‌م وه‌ك وه‌زیری پێشتری 
نه‌وت و كاربه‌ده‌ســتی باڵای حكومه‌ته‌كانی پێشوو، به‌ ئه‌زموون له‌سه‌ر 

عێراق بۆی ده‌ركه‌وتووه‌.

به‌ڵام گریمان له‌ نێوخۆی عێراق شیعه‌كان و سه‌رۆك بارزانی )وه‌ك 
كوردستان( و لایه‌نه‌ سوننه‌كانیش، ئینجا دوای ئه‌وان ئه‌مریكا و ئێران و 
وڵاتانی دیكه‌ی ناوچه‌كه‌ش كۆك بوون له‌سه‌ر گۆڕینی ئه‌و پیاوه‌، كێی 
له‌ جێگه‌ داده‌نێن كه‌ بتوانێ له‌ عێراقێكی له‌بنه‌ڕه‌تدا فشۆڵ وابكات نه‌ 

ئه‌و هه‌موو شیشه‌ بسووتێن، نه‌ ئه‌و هه‌موو كه‌بابه‌؟ 

هەنگاوە ئەرێنییەکەی 
حکومەتی هەرێم 

رێگای سێیەم بۆ 
مامەڵەكردن لەگەڵ بەغدا

بۆ كورد چۆنیەتی مەمەڵەكردن و دانوستاندن 
لەگــەڵ بەغدا و رژێمە یەك لــەدوای یەكەكانی 
عێراق چ لە پێش راپەڕین یان لە دوای راپەڕین 
یەكێك بووە لــە گەورەترین ئاڵنگارییەكان، تا 
رووخاندنــی بەعــس لــە 2003 كــورد و بەغدا 
نەیانتوانــی بگەنە میكانیزمێك بۆ پێكەوەژیان 
لەگــەڵ یەكتــر، ئەگینا نە عێــراق و نە رژێمی 
ســەدامیش بەو دەردەی ئێســتا دەگەیشــتن. 
ئەمە جگە لەوەی پێوەندییەكانی بەغدا و كورد 
هەمیشە كێشەی خستووەتە ناوماڵی كوردیش، 
بە جۆرێك بەشــێكی زۆری ململانێكانی نێوان 
پارتــی و یەكێتــی لــە 1984، 1991 ، 1996 
تاوەكو 16ی ئۆكتۆبەریش كێشــە سەرەكیەكە 
هەر لەسەر میكانیزمی مەمەڵەكردن لەگەڵ بەغدا 
بووە. لە دوای نەمانی رژێمی بەعس و پرۆسەی 
نووسینەوەی دەستووریش لە 2005 كێشەكانی 
بەغــدا و هەرێــم هــەر بەردەوامــن. بە جۆرێك 
لەگەڵ هاتنی مالیكی بۆ سەر دەسەڵات لە خولی 
دووەمیــدا، واتــا دوای 2010، كێشــەی نێوان 
بەغــدا و هەرێم لە چوارچێوە دســتووریەكەش 
دەردەچێت. لەڕاستیدا دەرچوون لەناو قەفەسی 
بەغدا چەندە زەحمەتە، مانەوەش لەگەڵ بەغدا 
بــە ئەندازەیەكی زیاتر. بۆیە كێشــەی گەورەی 
هەرێمی كوردستان تا چەند ساڵێكی تریش نە 
لەگەڵ توركیا دەبێت و نە لەگەڵ ئێران، بەڵكو 
لەگــەڵ بەغــدا و نوخبەی حوكمــڕان لە بەغدا 
دەبێت. بۆیە ســەركردایەتی كورد دەبێت زیاتر 
لــە رێگایەكی هەبێت و هیوای زۆر هەڵنەچنێت 

لەسەر رێككەوتنی درێژخایەن لەگەڵ بەغدا. 
 ئەوەی من مەبەستمە لێرەدا بیڵێم، ئەوەیە 

كــە هەرێمــی كوردســتان بە پشتبەســتن بە 
ئابووری و دارایی بەغدا هەرگیز لە دەســتێكی 
ئەمیندا نییە، بەغدا نە دەوڵەتێكی دامەزراوەیی 
تۆكمەیــە، نــە وڵاتێكــی بێ كێشــە. هەرێمی 
كوردســتان دەبێــت ئــەو راســتیە بزانێت كە 
قەیرانەكانــی عێراق زۆر لــەوە قووڵترن بە 10 
ساڵی تریش چارەســەر بكرێن. ئەوە 16 ساڵ 
تێپەڕ دەبێت بەســەر گۆڕینی رژێمی بەعس لە 
عێراقــدا كەچی قەیرانــەكان رۆژ بە رۆژ قووڵتر 
دەبن. یەكێك لە ســەرەكیترین ئەو كێشــانەی 
عێراقــی دوای 2003 بریتیە لە كۆبوونەوە یان 
گواســتنەوەی بڕیاری سیاســی بــۆ دەرەوەی 
دامــەزراوەی حكومەت و ئەنجوومەنی وەزیران. 
واتا بوونی دوو دەســەڵات، یەكێكیان رووكەشە 
و خۆی لە ئەنجوومەنی وەزیران و سەرۆكایەتی 
كۆمــار و كۆمەڵــە گروپێــك لــە پەرلەمانتاردا 
دەبینێتەوە كە دابەشبوون بەسەر بەرژەوەندیی 
تایبەتی و هەرێمی و دوور نییە هەر لە بنەڕەتدا 
پۆستەكانیان پێشــوەختە كڕدرابن. دووەمیش 
دەســەڵاتە راســتەقینەكەیە كە لەژێر دەستی 
كۆمەڵێــك گــروپ و پارتــی ئایدیۆلۆژیســت 
راســتەوخۆ  و  ســەربازیدایە  ســەركردەی  و 
بەستراونەتەوە بە پاراستنی بەرژەوەندییەكانی 
شۆڕشی ئیسلامیی ئێران و بەرژەوەندیی عێراق 

لە چاوی ویلایەتی فەقیهەوە دەبینن. 
 ئێــران تا دێــت قووڵتر شــۆڕدەبێتەوە ناو 
جومگەكانــی حوكمڕانی لە عێراق. دەســەڵاتی 
ئەوانەی پشــتگیری لــە شــەریكایەتی لەگەڵ 
ئێــران دەكەن زۆر بەهێزتــرە لەوانەی دژایەتی 
ئــەو هەژموونــەی ئێــران دەكــەن. عێــراق بە 

تێپەڕبوونی كات خەریكە دەبێتە شــەریكێكی 
زۆر ســتراتیجی بۆ ئێران، بە جۆرێك گەرەنتی 
مانەوە و بەردەوامیی رژێمی كۆماری ئیسلامیی 
ئێران درێژتر دەكاتەوە. لە سەروبەندی جەنگی 
ســاردی ئەمریكا و ئێراندا ئەو گرنگیەی عێراق 
بــۆ ئێران خەریكــە دەردەكەوێــت. بە جۆرێك 
خەریكــە ئاگری جەنگی ئەمریكا و ئیســرائیل 
لــە دژی تاران لە بەغدا هەڵدەگیرســێ. چەك 
و جبەخانەكانی حەشــدی شەعبی كە سەرۆك 
وەزیرانی عێراقیــش نازانێت لە كوێن، خەریكە 
لەلایــەن ئیســرایلەوە دەكەونــە بــەر هێرش. 
لەڕاســتیدا رژێــم و سیســتمی سیاســی لــە 
عێــراق خەریكــە رۆژ بــە رۆژ نزیكدەبێتەوە لە 
رژێمێكی هاوشــێوەی ئێران كــە پارێزەرەكەی 
بریتیــە لــە پاســەوانانی شــۆڕش. عێراقیش 
خەریكــە لە هەمــان مۆدێل نزیــك دەبێتەوە، 
بــە تایبەت لــە دوای كۆبوونەوەی دەســەڵاتی 
ســەربازی و عەســكەری لە دەســتی حەشدی 
شــەعبیدا. عێراق رۆژ بە رۆژ لە ستراتیجیەتی 
ئێرانــدا پێگەی گرنگتــر دەبێت، بــە تایبەتی 
لە هاوكێشــەی بەرەنگاربوونــەوەی ئەمریكا و 
ئیســرائیلدا. نەك هەر ئەوە، بەڵكو بەشێك لە 
پســپۆڕانی ئەو بوارە پێیانوایە ئێســتا "ئێران 
لەڕێی ســییەكانی عێراقەوە هەناســە دەدات". 
چەنــد رۆژێك لەمەوبەر وەزیری بەرگریی ئێران 
گوتی: "بەهێزكردنی بونیادی بەرگریی سوپای 
عێراق یەكێكە لە ســتراتیجە ســەرەكییەكانی 
كۆمــاری ئیســامیی ئێــران"، ئــەم لێدوانەی 
وەزیــری بەرگریــی ئێــران ئەو وابەســتەییەی 
عێــراق بە ئێرانەوە دووپات دەكاتەوە. هێشــتا 
ســوپای عێراق نەبووەتە هێزێكی نیشــتمانی، 
نــەك هەر ئەوە، بەڵكو هەندێك لە ســەركردە 
شیعەكان وای دەبینن كە تا زووە دەبێت سوپا 
لەناو حەشدی شــەعبیدا بتوێتەوە، چونكە بە 
پارە لەلایەن ئەمریكییەكانەوە دروســتكراوە و 
بەرگری ناكات. بۆیە زۆر هەڵەیە ئەگەر هەرێمی 
كوردستان پێیوابێت كێشەكانی هەرێم و بەغدا 
تەنیا رادەستكردنی چەند سەد هەزار بەرمیلێكە 
و ئیتــر هەرێم دەتوانێت بەپــارەی بەغدا بژی. 
ئابووریــی هەرێم هەرگیز ســەقامگیر نابێت تا 
پشــت بەخۆی نەبەســتێ. هیــچ رێككەوتنێك 
لەگــەڵ عێراقــدا گەرەنتــی نییــە، چونكە نە 
خودی بڕیاری سیاســی لە عێراق ســەقامگیرە 

نە نوخبەی حوكمڕانیش نوخبەیەكی عێراقیە.
 دوای 16 ســاڵ لە گۆڕینی رژێمی ســەدام، 

تا ئێستا عێراق لە لیستی هەرە گەندەڵترین و 
فاشیلترین وڵاتانی دونیادایە، تا ئێستا هەولێر و 
دهۆك و سلێمانی شوێنی سەرەكی گەشتیارانی 
عێراقــن كە پێیانوایە زۆر لە ناوچەكانی خۆیان 
باشــترن. راســتە بەغــدا بە حوكمــی پێگەی 
سیاســی و یاســایی و دارایی دۆخی لە هەرێم 
باشــترە، بەڵام هەرگیز ئەو وڵاتە ســەقامگیرە 
نییە كە هەرێمی كوردستان بتوانێ تاسەر پشتی 
پێ ببەستێ. بۆیە لەم چوار ساڵەی حوكمڕانی، 
هەرێمــی  حكومەتــی  ســەرەكی  ســتراتیژی 
كوردســتان دەبێت بریتی بێت لە پێداچوونەوە 
بە فۆرمی كارگێڕی و ئابووری و دارایی هەرێمی 
كوردستان، جێبەجێكردنی پرۆژەی چاكسازی و 
بنیاتنانەوەی دامەزراوەكان كە بتوانێت بەرگەی 
چەند ساڵێك مانەوە بگرێت بەبێ بەغدا. راستە 
بەغدا بۆ هەرێمی كوردستان لە تاران و ئەنكەرە 
باشترە و دەبێت لەم چەند سەڵەدا بە ناچاری 
رووی لە بەغدا بێت، بەڵام ئەمە چارەســەرێكی 
كاتیە و نابێت پشــتی پێ ببەسترێ. هەرێمی 
كوردستان دەبێت وەك دەرفەتێكی كاتی سەیری 
بەغدا بكات كــە ئەگەری هەیە لە هەر كاتێكدا 
نەمێنێ. بارودۆخی مووچەی هەرێمی كوردستان 
باشــترین بەڵگەیە بۆ ئەو ناســەقامگیریە. بە 
جۆرێــك لە حاڵەتی نەمانی ســەرۆك وەزیرانی 
ئێســتادا )كە ئەگەرێكــی دوور نییە(، تەواوی 
گفتوگۆكانی هەرێم و بەغدا شكست دێنن. هێزی 
ناوچەیی رژێمی ئێران لەســەر ئەوە بنیاتنراوە 
كە تا دەكرێت كێشــە و قەیرانەكان بەكراوەیی 
جێبهێڵێت بۆ ئەوەی لەلایەك بتوانێت دەســت 
لــە كاروباری ئــەو وڵاتانە وەربــدات، لەلایەكی 
تریــش ئەجێندای وڵاتانی نەیــاری خۆی ئاڵۆز 
بــكات. ئێســتا ئێران لە هەریەكە لــە عێراق و 
لوبنــان و یەمەن رێــك ئەو كارە دەكات ، بۆیە 
هەرێمی كوردســتان دەبێت تــا زووە خەریكی 
بنیاتنانــەوەی ناوماڵی خۆی بێــت، لە رێگای 
بنیاتنانــەوەی دامەزراوە سیاســی و ئابووری و 
یاساییەكان بۆ ئەوەی بتوانێ لە كاتی روودانی 
قەیرانــی لــە نــاكاودا بەرگە بگرێــت و نەبێتە 
قوربانیی ململانێ هەرێمییەكان. هیچ دوور نییە 
بەیانیەك لەخەو هەســتین و لە چاوتروكانێكدا 
ســەرۆكوەزیران و ســەرۆك كۆمار لادرابن، یان 
لە پەرلەمانی عێراق متمانە لە ســەرۆكوەزیران 
وەرگیرابێتەوە. گشت ئەم ئەگەرانە بۆ ئێستای 
دۆخــی عیراق فاڵگرتنەوە نین، بەڵكو ئەگەری 

زۆر نزیكن. 

هەفتــەی رابــردوو حکومەتــی هەرێمــی 
کوردســتان هاوردەکردنــی تەماتەی قەدەغە 
هەرێمــی  کشــتوکاڵی  وەزارەتــی  کــرد. 
کوردســتانیش رایگەیانــد کــە هاوردەکردنی 
پەتاتە قەدەغە دەکات و ئەو بڕیارە لە رۆژی 

10ی ئەیلوولەوە کاری پێدەکرێ. 
ئــەو بڕیارانە بــۆ پشــتگیریی ژمارەیەکی 
زۆری بەرهەمهێنەرانی خۆماڵییە لە بەرامبەر 
بەرهەمهێنەرانی تورکیا و ئێران. بەم دواییە، 
نرخــی تەماتە بە تایبەتی ئەوەندە دابەزیبوو 
کــە لە کۆمەڵێــک ڤیدیــۆدا بەرهەمهێنەرانی 
نێوخۆیی بە تووڕەییەوە بەرهەمەکانی خۆیان 
فڕێدەدا. ئەم دیمانە بە شــێوەیەکی بەربڵاو 
لە تۆڕە کۆمەڵایەتییــەکان بڵاوکرایەوە، هەر 
ئەوەش وای لە حکومەت کرد هەســت بکات 

پێویستە هەنگاوێک بنێ. 
راســتە راگرتنــی هــاوردە و ســەپاندنی 
تەعریفــەی گومرگی لەســەر ئــەو کاڵایانەی 
دەرەکیــی  و  نێوخۆیــی  بەرهەمهێنەرانــی 
کێبڕکێیان لەسەری هەیە نرخی ئەو بەرهەمانە 
لەسەر بەکارهێنەری هەرێمی کوردستان زیاد 
دەکات، بەڵام حکومەتی هەرێمی کوردستان 
سیاســەتێکی پێویســت و چاک لــەم بارەوە 
پەیــڕەو دەکات. ئۆتۆنۆمی هــەر ئۆتۆنۆمیی 
سیاســی نییە. زۆر کەس رۆژانی گشتپرسیی 
ســەربەخۆیی کوردســتانیان لــە 2017 لــە 
یــادە، کاتێــک ئێــران ســنوورەکانی خــۆی 
لەسەر هەرێمی کوردستان داخست. رەجەب 
تەیب ئەردۆغان، ســەرۆککۆماری تورکیاش، 

هەڕەشــەی گرتنــەوەی “بــۆڕی نــەوت” و 
داخستنی سنوورەکانی لە هەولێر دەکرد. 

دابەزینــی نرخەکانــی نــەوت لــە 2014 
و ئــەو قەیرانــە داراییــەی بەدوایــدا هــات، 
بیــری ســەرکردە و دانیشــتووانی هەرێمــی 
کوردســتانی خستەوە کە پێویستە ئابووریی 
بــێ. توێژینــەوەکان  کوردســتان فرەجــۆر 
لەبارەی ئەو ئابوورییانەی پشت بە سەرچاوە 
سروشــتییەکان دەبەســتن، وا دەردەخــەن 
دیموکراســی لــەو وڵاتانــەدا باشــتر گەشــە 
دەکات کــە ئابوورییەکەیــان بە تەواوەتی لە 

ژێر هەژموونی داهاتی نەوتدا نییە. 
سەرکردەکانی هەرێمی کوردستان لە مێژە 
بەوەیــان زانیوە، بــە لایەنی کەمــەوە ئەوە 
15 ســاڵە باســی زیندووکردنــەوەی کەرتی 
کشتوکاڵی هەرێمی کوردستان دەکەن، بەڵام 
تەحــەداکان و کاریگەرییــە نێگەتیڤەکانــی 
رابــردوو رێگر بوون. ســەردەمانێک هەرێمی 
کوردستان سەوەتەی نانی عێراق بوو، بەڵام 
کەرتی کشــتوکاڵی کوردستان لە هەشتاکان 

و نەوەدەکانی سەدەی رابردوو وێران بوو. 
هەشتاکان جەنگی هەشت ساڵەی ئێران و 
عێراقی بە خۆوە بینی و بەشــێکی بەرچاوی 
ئەو جەنگە کوردســتانی گرتەوە. لە ساڵانی 
کۆتایی جەنگەکە، رژێمی ســەدام حوســێن 
هەڵمەتی ئەنفالی لە دژی کورد دەستپێکرد، 
کە تێیدا ناوچەیەکی بەرچاوی کوردســتان و 
خەڵکی کورد و ناوچــە گوندییەکانی پاکتاو 
کرد. بەم هۆیەوە، نزیکەی چوار هەزار گوند 

لەو هەڵمەتەی رژێمی پێشوودا وێران بوون.
ئــەوە  نەبووبــێ،  بــەس  ئەمــە  ئەگــەر 
پرۆگرامی “نەوت بەرامبەر خۆراک”ی نەتەوە 
یەکگرتــووەکان لە 1995، بزماری دیکەی لە 
دارەمەیتی کەرتی کشتوكاڵی کوردستان دا. 
ئەگەرچــی پرۆگرامەکە نیازپاکانە بوو ـ واتە 
بەکارهێنانــی داهاتی نەوت بــۆ دابینکردنی 
، بەڵام  خۆراکــی رۆژانە بۆ هەموو کەســێک ـ
ئــەو خۆراکــە “بــە خۆڕایی”یــە لــە ناوخۆ 
بەرهــەم نەدەهــات. لەبــەر ئــەوەی هەموو 
کەسێک لە عێراق لە رێگەی ئەو پرۆگرامەوە 
هێلکــە، پەنیــر و نــان و کەلوپەلــی دیکەی 
تورکــی، ئەوروپــی و ئەمریکییان بەدەســت 
دەگەیشــت، فرۆشــی بەرهەمی کشتوکاڵیی 

خۆماڵی داتەپی. 
کوردســتان  کشــتوکاڵی  بووژاندنــەوەی 
لــە پاش ئــەو گورزە ســەختانەی بــەر ئەو 
کەرتــە کەوتووە، پێویســتی بــە پێداگری و 
هەوڵێکی ورد هەیە. رووداوەکانی هەشتاکان 
و نەوەدەکان بوونە هۆی لێشاوێکی بەرچاوی 
کۆچ لــە ناوچە گوندییەکانەوە بەرەو شــار، 
ئێســتاش ئاســان نییــە ئــەو خەڵکــە وەها 
لێبکــرێ بگەڕێنەوە ناوچــە گوندییەکان، لە 
کاتێکــدا وەبەرهێنانی حکومەت لە کۆمەڵگە 
ئاســتی  لــە  گوندییــەکان  و  کشــتوکاڵی 
پێویســتدا نییــە. ئــەو خەڵکــە کەمەی کە 
دەیانــەوێ بگەڕێنــەوە گوندەکانیــان، هەتا 
ئێستا کارەبا و خزمەتگوزارییەکانی دیکەیان 
نییە. ئەگــەر وەبەرهێنانی زیاتر لە ئاودێری 
و تەکنیکەکانــی کشــتوکاڵدا نەکــرێ، ئەوە 
جووتیارانــی نێوخۆیــی ناتوانن بــە رکابەرە 

تورکی و ئێرانییەکانیان بگەنەوە. 
ئەگەرچی حکومەتی هەرێمی کوردســتان 
کۆمەڵێــک هەنــگاوی لــەم بــوارەدا نــاوە، 
بــەڵام ئەو هەوڵانــە کەموکوڕییان تێدایە، بە 
تایبەتیــش دوای قەیرانــی بودجە لە 2014، 
شــەڕی دژی داعــش و بارگرانیــی لێشــاوی 
ئــاوارە و کۆچبەران کــە حکومەتی هەرێمی 
کوردستانیان ناچار کرد فۆکەسی لەسەر ئەو 
پرســانە بێ. بەپێی توێژینەوەیەکی ناوەندی 
توێژینەوەکانــی رۆژهەڵاتــی نێوەڕاســت لــە 
زانکــۆی لوندی ســویدی، وێنەکانــی مانگی 
بەرهەمــی  کــە  دەریدەخــەن  دەســتکرد 
کشــتوکاڵی کوردســتان لــە ســاڵی 2000 
بەدواوە بە بەردەوامی روو لە دابەزین بووە. 
کەواتــە ئــەوە هەواڵێکــی خۆشــە کــە 

ســوورە  کوردســتان  هەرێمــی  حکومەتــی 
لەســەر ئــەوەی دۆخەکە پێچەوانــە بکاتەوە 
وجارێکــی دیکــە کوردســتان بکاتــەوە بــە 
ســەوەتەی نــان. وڵاتانــی دیکــە، لەوانەش 
ئیســرائیل شــارەزایی لــە ئاودێریــی دڵۆپە 
هەیــە، دەتوانن لە رێگــەی لێزانی خۆیانەوە 
یارمەتــی بەرەنگاربوونــەوەی تەحەداکانــی 
کوردســتان  هەرێمــی  حکومەتــی  بــەردەم 
بدەن. وەبەرهێنانی راســتەقینە لە ژێرخانی 
ناوچە گوندییەکان )لەوانەش قوتابخانەکان، 
رێگاوبــان، ئینتەرنێت و کارەبای گوندەکان( 
دەبــێ وەک بەشــێک لە پلانەکــە بمێننەوە. 
دامەزراندنــی بنکەکانی پێگەیاندنی بەرهەمە 
نێوخۆییەکانیــش دەتوانێ بەهای ئەو کەرتە 
زیاتــر بکات و بەشــێک لە کێشــەی بێکاری 
لــە ناوچــە شــارییەکان چارەســەر بــکات. 
قــەرزی کشــتوکاڵی و پشــتیوانی بۆ کڕینی 
کەرەســتە  و  تراکتــۆر  دابینکردنــی  تــۆو، 
پێویســتەکانی دیکەش دەتوانێ یارمەتیدەر 

بێ. 
لــە کۆتاییــدا، کۆنتڕۆڵکردنــی هاوردەی 
ئــەو کەلوپەلانەی کە رکابەرییان لەســەرە، 
دەتوانێ رۆڵێکی ســەرەکی لــە ژیاندنەوەی 
کشــتوکاڵی کوردســتاندا بگێــڕێ، نموونەی 
ئــەوەش بڕیارەکــەی هەفتــەی رابــردووە. 
هەڵبــەت نابــێ کۆنتڕۆڵی هــاوردە و دانانی 
تەعریفە هەمیشــەیی بێ، بەڵکو وەک چۆن 
کۆریای باشــوور، تایــوان و زۆر وڵاتی دیکە 
کەرتــە ئابوورییــە نێوخۆییــە دڵخوازەکانی 
لــە  هەمانشــێوە  بــە  دامەزرانــد،  خۆیــان 
کوردســتانیش دەبــێ بەربەســتە بازرگانی 
و تەعریفــەکان بەکاربهێنــرێ بــۆ ئــەوەی 
بەرهەمهێنەرانی نێوخۆیی کاتی پێویســتیان 
لەبەر دەســت بــێ تاوەکــو ئەوانیش بگەنە 
ئەو ئاستەی رکابەرییان پێ بکرێ. هەڵبەت 
دەبێ ســەقف و ئامانج بۆ جووتیاران دیاری 
بکرێ و خشــتەیەکی کاتیشــیان بۆ دابنرێ 
تاوەکــو دیــار بــێ ئــەوان بــۆ چ ماوەیەک 
دەتوانــن چاوەڕێــی کۆنتڕۆڵــی هــاوردە لە 

حکومەت بکەن. 
ئەگەر حکومەت ســتراتیژێکی فرەلایەنی 
هەبێ، ئەوە کەرتی کشــتوکاڵی کوردســتان 
چانســی ململانێــی هەیــە، نــەک هــەر بــۆ 
ئەوەی پێویستییەکانی بازاڕی نیوخۆ دابین 
بــکات، بەڵکو بۆ ئــەوەش کــە هەندێک لە 

بەرهەمەکانی هەناردەی دەرەوە بکات. 

د.زوبێر رەسوڵ
biyar_zubir@yahoo.com

دەیڤید رۆمانۆ*

